
“Galiza soio merecerá respeto cando abandoemos a nosa mansedume, despois de saber o 
que fomos, o que deixamos de ser e o que seriamos con vida independente”

Alfonso Daniel Rodríguez Castelao, Sempre en Galiza

Entre 1900 e 1936 Galiza, e a provincia de Pontevedra en particular, viviron ambicio-
sas transformacións políticas, socioeconómicas e culturais. Algunhas delas chegaron da 
man da Deputación, como a inauguración do Museo, o traslado á cidade da Misión 
Biolóxica ou a creación da Caixa de Aforros. Tamén se viviron fitos históricos como a 
fundación do Laboratorio Miguel Servet, antecedente de Zeltia, con Bóveda de pro-
motor; a fundación do Partido Galeguista en Pontevedra no 1931; ou a campaña do 
Estatuto, con artistas implicados coma Castelao, Maside e Díaz Baliño, entre outros. 
Era tamén un tempo novo para as mulleres, pioneiras e de perfil obreiro que albiscaban 
avances en materia de dereitos e liberdades.

Esa xeración “única e irrepetíbel” a nivel empresarial, político, cultural e social, deixou 
unha herdanza, unhas ideas e un legado que segue vivo a pesar da brutal represión 
iniciada tras o golpe de Estado do 36. O franquismo supuxo unha clara perda de opor-
tunidades para as xeracións seguintes, incluída a actual, xa que de non terse esnaqui-
zado as iniciativas transformadoras e os emerxentes movementos sociais e culturais a 
situación hoxe en día sería ben distinta para o noso País. 

A pesar da guerra e da ditadura, de que se arrasaron proxectos, silenciaron ideas e ani-
quilaron persoas, dende as institucións con memoria debemos coidar, celebrar e pór 
en valor a herdanza recibida. Somos o porvir daquel tempo, o froito da semente que 
deixaron e debemos traballar para cumprir o proxectado naquel tempo de modernida-
de e avance transformador aínda que perderamos anos polo camiño.

Dende a Deputación de Pontevedra puxemos en marcha o programa ‘O pasado por 
vir’, que pretende investigar e divulgar as vidas de persoeiros irrepetíbeis, traer ao pre-
sente aquelas ideas vangardistas que puxeron a Galiza no panorama internacional, so-
bre todo como unha obriga para coas xeracións máis novas, para establecer un vínculo 
entre aquel tempo de esperanza -a primavera republicana- e o presente que sexa xermo-
lo dun futuro prometedor para o País. Trátase dun programa inconformista co discurso 
preestablecido, que fomenta a loita contra calquera tipo de convivencia co fascismo e 
a loita contra a impunidade que hoxe en día segue ferindo a memoria das vítimas, os 
sentimentos das súas familias e que non nos deixa camiñar con liberdade cara a unha 
democracia madura e sólida.

Como un dos primeiros traballos a publicación deste libro de artigos realizados por 
persoas de recoñecida traxectoria pretende facer un percorrido por eses avances que 
quixeron aniquilar e hoxe hai que retomar.

María Ortega Iñarrea
Deputada de Patrimonio Documental e Bibliográfico,

Patrimonio Material e Memoria Histórica 

“Cantos séculos precisa a razón para chegar á xustiza
que o corazón comprende instantaneamente”

Concepción Arenal 

O drama que o golpe de Estado de xullo de 1936 supuxo para Pontevedra, e en xeral 
para toda Galiza, vai máis alá do dano persoal e familiar causado polos asasinatos, o 
cárcere, as depuracións laborais, o exilio ou calquera outro tipo de vexación franquis-
ta. A magnitude da perda só se pode entender se engadimos a cada dor individual o 
impacto colectivo que provocou a quebra da sociedade que se estaba a artellar nas pri-
meiras décadas do século XX. Unha sociedade empurrada polo movemento agrario e 
o obreiro, o xurdimento do nacionalismo galego e a aposta pola innovación científica 
e o ensino, que buscaban deixar atrás o caciquismo e lograr, a través da modernización 
do país, unha maior riqueza e un repartimento máis equitativo dos froitos dunha terra 
con orgullo de seu, onde as mulleres empezaban a ser tratadas como cidadás e non 
como meras nais e esposas necesitadas de permanente tutela dun varón.

Mentres outras nacións avanzaban a nosa non só ficou paralizada senón que retroce-
deu de tal xeito que aínda hoxe devecemos por moitas das melloras ideadas daquela, 
no tempo do voto feminino, da Institución Libre de Enseñanza, do Seminario de Es-
tudos Galegos, do Laboratorio Miguel Servet ou das caixas de aforro rurais que que-
rían acabar coa usura mediante a posta en común dos recursos. No pasado por vir. 

Este libro pretende ser un primeiro achegamento a eses fitos históricos; un exercicio 
que en clave de país, clase e xénero focalice a memoria non tanto no drama da perda 
senón nas virtudes dos avances ideados entón e que aínda hoxe fican pendentes.

Semella xustiza poética que o edite a Deputación Provincial, o mesmo organismo 
que estaba detrás de tantos proxectos postos en marcha nesa etapa de ilusión en que 
Pontevedra estivo na vangarda, nomeadamente cultural. Xa entenderon daquela que 
o pulo que precisaba o país só podía vir da man do saber, espallado a toda a poboa-
ción independentemente da súa idade, do seu sexo ou da súa condición social, a 
través da escola, da arte ou da literatura, cunha clara aposta pola investigación cien-
tífica e a súa proxección no eido empresarial. Hoxe, como entón, precisamos seguir 
apostando polo coñecemento. Para avanzar temos que ir na procura da verdade, cues-
tionármonos o relato oficial e sacar conclusións propias, como auspiciou no tempo 
furtado a Institución Libre de Enseñanza.

A investigación científica ao servizo do país
O renovador organismo supuxo a primeira faísca de luz, prendida a finais do século 
XIX por Giner de los Ríos e outras persoas expulsadas da Universidad de Madrid por 
defender a liberdade de cátedra, é dicir, a posibilidade de difundir ideas e coñece-
mentos nas aulas sen que se producise ningún tipo de inxerencia do poder político 

ou relixioso. De carácter laico, a máxima da ILE era a transmisión do saber a través 
da experiencia. Non se buscaba que o alumnado memorizase, senón que aprendese 
experimentando, cuestionando cada premisa e sacando conclusións. 

A semente que deixou no noso país auguraba unha colleita vizosa. Ao seu amparo, e 
co obxectivo de impulsar e difundir a ciencia e a cultura, creábase en 1907 a Junta de 
Ampliación de Estudios, que, a través da Comisión en Galicia, posibilitou a figuras 
da relevancia de Alfonso Daniel Rodríguez Castelao ou Bibiano Fernández Oso-
rio-Tafall viaxar por Europa para ampliar coñecementos. Castelao vai obter dúas bol-
sas para afondar na súa formación artística: en 1921 realiza unha xeira polos Países 
Baixos, Alemaña e Francia, e en 1929 regresa a este país para facer un traballo sobre 
as cruces de Bretaña. Pola súa parte, Osorio-Tafall logrou diplomarse en Xenética en 
Alemaña en 19311. 

O obxectivo era que Galiza importase os coñecementos máis avanzados de Europa 
a través da formación dalgunhas das súas mentes máis brillantes, nomeadamente do 
ámbito científico, como Osorio-Tafall, Parga Pondal, Calvet ou Cruz Gallástegui, 
que logo porían aquí en práctica o aprendido a través de iniciativas tan importantes 
como a Misión Biolóxica de Galicia, trasladada desde Santiago de Compostela a 
Pontevedra en 1927. 

1 Álvarez, Santiago: Osorio-Tafall. Su personalidad, su aportación a la historia. (Ediciós do Castro, 
1992).

Mulleres traballando no Centro Forestal de Lourizán. Ministerio de Agricultura

No tempo previo á aposta por un ensino universal que lle dese pulo á presenza das 
mulleres nas aulas, os bolseiros eran nomeadamente varóns2, mais para a posta en 
marcha dos proxectos foi tamén imprescindíbel o esforzo da innumerábel e invisi-
bilizada man de obra feminina, responsábel, por exemplo, do plan de reforestación 
posto en marcha pola propia Deputación nos anos vinte, dentro do proxecto re-
formista que en plena Ditadura de Primo de Rivera levou a cabo o seu presidente, 
Daniel de la Sota, e que baixo a dirección do enxeñeiro Rafael Areses alcanzou varias 
zonas da provincia como a comarca do Morrazo ou o tudense monte Aloia, un dos 
primeiros espazos galegos sometidos á plantación, nomeadamente de piñeiros, mais 
tamén doutras especies como as acacias ou os cedros do Líbano3.

Tamén foi man de obra feminina a que materializou os cultivos da Misión Biolóxica 
que De la Sota impulsou en Salcedo. O organismo é un bo exemplo do proxecto que se 
quería fraguar: “Era o centro que traballaba con máis seriedade e eficacia, conseguindo 
cousas que chegaban directamente aos nosos labregos, permitíndolles incrementar as 
súas producións máis importantes —pataca e millo— e, grazas a iso, incidindo decisi-
vamente na mellora da vida campesiña. Non cabe dúbida que a misión era unha boa 
escola para quen quixera traballar pola mellora agraria galega”, defendía Avelino Pousa 
Antelo4. Buscábase superar o caciquismo mediante a independencia económica da 
poboación rural e, como explica o investigador Dionisio Pereira no artigo recollido 
neste libro, iso ía máis alá dunha nova reorganización dos recursos produtivos, había 
ademais que apostar pola capacitación técnica e científica, como facía a Misión.

Tamén tiña vinculación coa Institución Libre de Enseñanza o Seminario de Estudos 
Galegos, que o nacionalismo puxo en marcha en 1923. Da minuciosa tarefa de inves-
tigación que levaba a cabo dá conta o capítulo que fixo para este traballo o profesor 
Manuel Igrexas, centrado na xeira realizada pola comarca de Deza, a única destas 
características que ten lugar na nosa provincia. Desgraciadamente, como el explica 
no propio título, o resultado nunca viu a luz. O golpe de Estado acabou cunha ini-
ciativa que, seguindo o espírito institucionalista, se mergullaba en distintos ámbitos: 
desde a etnografía á xeografía ou a arte, pasando polas ciencias naturais, a botánica 
ou mesmo as matemáticas5.

2 Dos primeiros achegamentos da muller á ciencia e á investigación fala o artigo que neste traballo 
asina o profesor Ricardo Gurriarán.

3 Martínez, Juan Carlos: “El monte Aloia y la primera repoblación forestal”, artigo publicado en La 
Voz de Galicia o 22 de xullo de 2016. 

4 Pousa Antelo, Avelino: A escola agrícola da granxa Barreiros: unha escola para a Galiza rural. (Ediciós 
do Castro, 1988).

5 O SEG estruturábase en 14 seccións, que abarcaban distintas disciplinas científicas, nomeadamente 
de letras. Chegou a ter máis de 200 persoas asociadas e arredor de 400 actuaron como socias pro-
tectoras. Fonte: Mato Domínguez, Alfonso “As mulleres no Seminario de Estudos Galegos”, artigo 
incluído na web www.culturagalega.gal consultada o 12 de novembro de 2020.



18

No SEG era moi predominante a presenza dos varóns, mais tamén houbo mulleres 
seminaristas. O Consello da Cultura Galega6 eleva a cifra a doce. A primeira foi a val-
guesa Carme Sierra, estudante de Historia da USC7 que tras o golpe de Estado estivo 
presa no Cárcel de Ventas pola súa militancia no PC, do que logo sería expulsada8.

A premisa de aplicar o coñecemento científico ao desenvolvemento do país tamén 
lles deu forma a proxectos empresariais tan ambiciosos coma o laboratorio Servet, 
xermolo de Zeltia, no que afonda nas seguintes páxinas o profesor Ricardo Gurria-
rán, quen, incidindo na idea común, xa sentenza no título como desa luzada dos 
albores do século se pasou a un “apagón general” en 1936.

Aquela xeración acendera unha faísca de coñecemento que seguimos querendo que 
alumee agora, e do que iso podería ter suposto dá bo exemplo o conseguido ao 
abeiro do nacionalismo polos irmáns Fernández López9 tras incorporar nas empresas 

6 Ib.
7 Cursou a carreira entre 1922 e 1927 mais, segundo o mesmo artigo do Consello da Cultura Galega, 

non recolleu o seu título ata 1953. Indudabelmente o adiamento tivo que ver co Consello de Guerra 
ao que foi sometida tras o golpe.

8 Datos facilitados polo investigador Ramón Ermida Meilán, con base na documentación do Conse-
llo de Guerra de Carme Sierra.

9 Nomeadamente José e Antonio, aínda que tiñan outro irmán, Manuel, e unha irmá, Concepción.

Unha das actividades realizadas polo SEG durante a II República.
Museo de Pontevedra

O pasado por vir

familiares parte do intelecto represaliado. Por poñer un exemplo, detrás de Zeltia está 
o enxeñeiro Álvaro Gil Varela, que chegara de Lugo para traballar na Deputación de 
Pontevedra da man de Cruz Gallástegui, e que tras o seu compromiso co Partido 
Galeguista acabaría un tempo preso en San Simón. O emporio dos Fernández, 
que abarcaba desde a Granxa de Louro, pioneira no cultivo de kiwi, ata Frigsa ou 
Titania10, contou tamén co bo facer doutros nomes do galeguismo coma Carvalho 
Calero, Fidel Illa Couto, Ramón Obella, Paz Andrade —imprescindíbel na posta en 
marcha de Pescanova— ou Isidro Parga Pondal.

Parga Pondal investigou sobre metais tan raros e cobizados coma o titanio ou o vol-
framio, e fixo publicacións que tiñan que estar destinadas a incrementar a riqueza da 
terra e a mellorar as condicións das xentes que a habitaban mediante a explotación 
das minas. Porén, o seu coñecemento acabou sendo empregado para dotar de mate-
rial bélico o exército nazi, a forza de man de obra galega utilizada como escrava polas 
ditaduras alemá e española.

10 Dato extraído da web VigoEmpresa (http://www.vigoempresa.com/los-fernandez-lopez/), consultada o 
21 de novembro de 2020.

Carme Sierra foi parte do elenco do Lubicán de Cotarelo Valledor en 1924.
Imaxe cedida por Ramón Ermida

O pasado que fica pendente

Por outra banda, Tafall, que puxera en práctica na Misión Biolóxica e no Laboratorio 
de Investigacións Mariñas, que tamén daquela se creara en Marín, os coñecementos 
de xenética contraídos en Alemaña, acabou os seus días no exilio. O fascismo varreu 
de Galiza a brillante carreira científica que tiña por diante e acabou desenvolvéndoa 
na FAO, a organización das Nacións Unidas para a Alimentación e a Agricultura. 
Desde aí traballou no desenvolvemento, nomeadamente pesqueiro, de países como 
Chile, mentres o seu, Galiza, agonizaba de inanición intelectual.

O perdido, non só a nivel empresarial senón tamén cultural, albíscase nas pingas que 
non lograron secar. O círculo de intelectualidade formado arredor dos Fernández 
López está detrás, por exemplo, da posta en marcha da Editorial Galaxia en 1950 
e parte dos fondos obtidos nas pioneiras empresas serviron para sufragar durante a 
Ditadura organismos tan importantes coma o Museo Provincial de Pontevedra —
que tamén puxera en marcha en 1927 Daniel de la Sota—, o Museo de Lugo ou a 
Fundación Penzol.

A política de cambiar as cousas
Aquela xeración brillante quería cambiar as cousas e para facelo era necesario impli-
carse tanto na vida política coma nos movementos sociais e culturais. Por iso, non 
tería sentido analizar ese período sen facer referencia á repercusión que tiveron na 
provincia o agrarismo, o movemento obreiro ou o nacionalismo, e a implicación das 
tres correntes no auxe cultural.

Osorio Tafall nunha das actividades realizadas polo SEG durante a II República.
Museo de Pontevedra

O pasado por vir

O big bang do movemento nacionalista situaríase en 1916, na posta en marcha das 
Irmandades da Fala, berce da xeración Nós —con nomes tan vinculados a Ponteve-
dra como Castelao ou Losada Diéguez— e do propio Seminario de Estudos Galegos, 
produto da xeración posterior que, porén, axiña incorporaría intelectuais da primeira 
fornada. 

Un dos nomes máis destacados foi, sen dúbida, Alexandre Bóveda, que chega á De-
putación de Pontevedra en 1926 da man de Daniel de la Sota, para levar a cabo unha 
profunda reforma fiscal. O seu papel convértese en fundamental tanto polas equi-
tativas modificacións que introduce na recadación de impostos do organismo coma 
pola súa determinante intervención na xestación da Caixa de Aforros. Mais cómpre 
destacar, sobre todo, a súa visión da Facenda Galega, que ficará reflectida no Estatuto 
de Autonomía. 

Como xefe de contabilidade da Deputación, Bóveda propón un sistema impositivo 
progresivo, é dicir, establece que achegue máis quen máis ten, nun momento en que 
o nivel de pagos era moi reducido. O seu cambio ocasiónalles ás arcas provinciais un 
importante incremento nos ingresos e a el algunha que outra inimizade, que quen 
sabe se non sería determinante na súa condena. Nese obxectivo de sanear as contas, 
impulsa ademais a creación dunha caixa que, adscrita ao organismo, posibilite finan-
ciar os seus proxectos, incluíndo obras de marcado carácter social. Para deseñala viaxa 

Alexandre Bóveda con Amalia Álvarez.
Arquivo particular cedido polo programa A memoria das mulleres do Concello de Pontevedra

O pasado que fica pendente

a Cataluña e Euskadi co fin de estudar modelos similares que poder poñer en práctica 
na Galiza. A Caixa de Aforros de Pontevedra, da que foi o primeiro director, contri-
buíu de xeito decisivo a forxar un sistema de financiamento galego ao que se lle puxo 
fin en datas moi recentes tras deixar as caixas propias en mans privadas.

Como ben explica o profesor Carlos Velasco neste traballo, sen democracia econó-
mica non pode haber democracia política ningunha e, por iso, no tempo a devecer, 
Bóveda mesturou o seu traballo na Deputación cun teimudo intento de mellorar a 
delicada situación económica da Galiza.

Tras realizar un estudo da capacidade de recadar do país, propuxo a creación dunha 
Facenda Pública Galega, que foi un dos alicerces do Estatuto de Autonomía. Tra-
tábase, moi resumidamente, de que fose a futura Administración autónoma a que 
recadase os seus impostos e logo lles fixese os ingresos esixíbeis ás arcas estatais, e non 
ao revés. Había que habilitar un marco legal que permitise poder xestionar directa-
mente os recursos propios e así ter maior capacidade de financiamento para empregar 
na mellora dos servizos públicos do país.

Entendía Bóveda que Galiza precisaba de autonomía total na orde económica e fiscal, 
e as súas achegas teóricas plasmáronse tanto no anteproxecto do Estatuto realizado 
polo Seminario de Estudos Galegos en 1931, coma no programa do Partido Gale-
guista11, que se funda en Pontevedra ese mesmo ano e do que el será nomeado secre-
tario de organización en 1933.

O maior logro da formación no breve tempo que mediou entre a súa constitución 
e o golpe de Estado, que acabará, entre tantas outras, coa vida do propio Bóveda, 
é o respaldo conseguido no referendo do 28 de xuño de 1936 a favor dun Estatuto 
que, precisamente debido ao golpe, non chegará a ser aprobado na sede parlamen-
taria. Do proceso levado ata aí dá cumprida conta o artigo de Velasco. O texto que 
se eleva a consulta non é o do SEG. O PG terá que reducir as súas aspiracións para 
conseguir o apoio doutras agrupacións —como Izquierda Republicana, o Partido 
Comunista ou un Partido Socialista moi pouco proclive ao proxecto de autono-
mía—, como paso imprescindíbel para acadar as leoninas condicións recollidas na 
Constitución republicana. Aínda así, sempre ficaron suspicacias sobre os resultados 
das urnas.

A pesar das modificacións introducidas no texto, a visión de Bóveda sobre a Facenda 
Pública permaneceu recollida, noutro exemplo de que a democracia republicana era 
máis avanzada en moitas cuestións que a xurdida da transición posfranquista.

11 “Alexandre Bóveda, as múltiples leccións do mestre”. Artigo recollido na web da AC Alexandre 
Bóveda da Coruña (https://www.acalexandreboveda.gal/multiples-leccions-do-mestre/), consultada o 
23 de novembro de 2020. 

O pasado por vir

A unión que fai a forza
As outras dúas correntes imprescindíbeis na análise do amencer do século XX son 
o agrarismo e o movemento obreiro, que chegan a confluír dado o dobre carácter 
campesiño e proletario de moitas persoas que se ven na obriga de compaxinar o tra-
ballo na leira coas duras xornadas da fábrica, nun intento de eludir a fonda miseria 
da época. Non era un tempo de folgura, era un tempo de soño e loita, no que centos 
de familias se desmembraron coa sangría da emigración, como tan claramente recolle 
neste libro o profesor Raúl Soutelo Vázquez, do grupo Hispona da USC, nun artigo 
que incide na invisibilización do papel das mulleres, a pesar da súa participación na 
loita agraria e sindical, que tamén queda reflectida no relato de Dionisio Pereira.

Non sería xusto falar desa etapa sen facer referencia ás iniciativas postas en marcha 
grazas ás remesas da Galiza emigrante, nomeadamente no ámbito do ensino. Unha 
das máis notábeis foi a escola Aurora del Porvenir, que empezou a dar aulas en To-
miño no ano 1923, e que gozou dunhas modernas instalacións, con espazos para o 
estudo, a práctica de deportes e un campo de experimentación agrícola, segundo os 
criterios pedagóxicos máis avanzados12.

12 Freiría, Eduardo: “Escuela Aurora del Porvenir”, artigo incluído na web Patrimonio Galego (http://
patrimoniogalego.net/index.php/27956/2012/10/escola-aurora-del-porvenir/), consultada o 2 de de-
cembro de 2020.

As mobilizacións proletarias e do agro foron moi relevantes nesta época.
Foto de José Moreira cedida polo Concello do Porriño

Logo da proclamación da II República, farase cargo da súa dirección Antón Alonso 
Ríos, deputado e líder agrarista, que chegou a proclamar a República Galega o 27 
de xuño de 1931, na véspera da reunión das Cortes Constituíntes, coincidindo coa 
mobilización pola paralización das obras do ferrocarril galego.

As xustas arelas dun repartimento máis equitativo da riqueza mobilizaran desde finais 
do século XIX as clases máis humildes, que querían acabar cos abusos dun caciquis-
mo incompatíbel coa devecida modernización. Moveuse o campo, moveuse a clase 
traballadora do mar e da incipiente industria. Deixouse de aceptar con resignación 
que o berce asignaba, sen remedio, a miseria ou a folgura, como nunha marca de 
ADN similar ao ton da pel ou á cor dos ollos. Púxose en valor o propio e quen nada 
tiña achou esperanza no colectivo, creu por vez primeira que moitas mans empurran-
do podían mover o inamovíbel. “Si jo l’estiro for per aquí. I tu l’estires fort per allá. 
Segur que tomba, tomba, tomba, i ens podrem alliberar”, como cantaría Lluís Llach 
noutro tempo de esperanzas non colmadas, que daquela aínda era futuro.

É de xustiza, e imprescindíbel para avanzar, coñecer e sobre todo divulgar entre as 
novas xeracións cal era o proxecto de país que destruíu o golpe e tamén contrapoñelo 
á sociedade que creou o franquismo. Só así alcanzaremos a comprender a magnitude 
do que perdemos. Nesa tarefa cómpre analizar e explicar de xeito didáctico o que 

A familia Alonso Ríos con Segundo Arceo. Arquivo familiar

supuxo o agrarismo na nosa provincia, tal e como fai o artigo do mestre e investi-
gador pontevedrés Xosé Álvarez Castro. Precisamos visibilizar as arelas perseguidas 
por aqueles homes e mulleres que decidiron crear contratas gandeiras para sufragar 
de xeito colectivo a compra dunha nova res e evitar así que a morte dunha cabeza 
de gando supuxese a condena á fame dunha familia. Ou que constituíron sociedades 
agrarias para lograr prezos máis baratos mercando de xeito conxunto o gran, creando 
bancos de semente ou adquirindo maquinaria que posibilitase, co esforzo colectivo, 
mellorar o rendemento de cada parcela.

O agrarismo chegou mesmo a ser pioneiro na posta en marcha de caixas de aforros 
que eludisen a usura de prestamistas e entidades bancarias, como exemplifica a Caja 
Rural de Lérez, da que tamén dá fonda información Álvarez Castro. Procurábase 
apoio na forza do colectivo para non abanear coa fame. Algo tan sinxelo e á par tan 
revolucionario que provocou sede de sangue en quen pensaba que era dono por de-
reito divino de todas as terras e mesmo de todas as vidas.

Foi unha época política convulsa, como ben reflicte o texto que o historiador 
Marcelino Abuín escribe a continuación deste. Nel amósanos as claves do marco 
político estatal para ir, de xeito concéntrico, poñendo a lupa sobre a realidade galega 
ata achegarnos logo a exemplos da súa concreción no ámbito municipal. A análise 
do movemento obreiro realízaa Dionisio Pereira nun artigo cuxo título resume á 
perfección o espírito do programa O pasado por vir, que a Deputación de Pontevedra 
acaba de pór en marcha e no que se engloba esta publicación: Cómpre botar de menos 
á xente que o país perdeu. Lémbranos Pereira que nese primeiro terzo do século XX 
houbo, “como nunca ata entón”, “arelas de democracia e igualdade”, e ese foi o 
motor que orixinou a loita nas fábricas, no mar e no agro.

Era un tempo de sede de dereitos que agora nos parecen inalienábeis á condición 
humana, no que, por vez primeira, tal e como subliña Abuín, se facía tamén unha 
aposta pola sanidade pública, universal e de balde: “A intención era que determina-
dos servizos chegasen a toda a poboación, independentemente da súa capacidade 
económica ou de que fose urbana ou rural”.

A escuma cultural que creou a efervescencia política
Confluíron distintas correntes no convencemento de que un deses dereitos tiña que 
ser o acceso ao coñecemento; que unha das mellores ferramentas para acadar a xustiza 
social era o achegamento de toda a poboación á cultura, independentemente da súa 
condición social ou da súa idade, pois só así se podería acabar coa influencia omni-
presente do caciquismo e avanzar, por fin, na loita contra a desigualdade.

Irmandades da Fala, ateneos libertarios, casas do pobo, editoriais, publicacións e 
actividades culturais fomentadas desde o agrarismo, o socialismo, o anarquismo, o 
comunismo ou o nacionalismo agromaron para irse espallando por todo o país, e 

tiveron na nosa provincia unha especial efervescencia, que se institucionalizaría coa 
chegada da II República. Arredor dos ambientes obreiros xurdiron iniciativas cultu-
rais que completaban as auspiciadas polo nacionalismo, de carácter máis burgués. 
Non abundaremos na idea da importancia que se lle daba nas proletarias casas do 
pobo ou nos libertarios ateneos á cultura como ferramenta de construción dunha 
sociedade nova formada por persoas máis instruídas e, polo tanto, máis libres, pois 
queda perfectamente reflectida no artigo de Dionisio Pereira.

Cómpre sinalar que tampouco a arte quixo serlle allea a ese tempo de compromiso 
político, e pintura, escultura, canto, teatro, escrita ou mesmo un incipiente cine 
convertéronse en ferramentas para espallar os ideais, tal e como apunta Ángeles Tilve 
Jar, conservadora do Museo de Pontevedra ao respecto da obra do noso artista máis 
senlleiro: “Desde mediados da década de 1910, Castelao ten claro que non lle intere-
sa a experimentación vangardista, e aposta por unha arte comprometida (…). A súa 
produción artística e literaria, baseada nun humor crítico e mordaz, estivo maiorita-
riamente destinada a ser entendida polo gran público, representando sen artificios os 
problemas da Galicia campesiña e mariñeira, a inxustiza, a emigración, o caciquismo, 
o réxime foral, a miseria, os costumes e a lingua”13.

Ese era tamén, segundo explicou o propio Luis Seoane, un dos motores do coñecido 
como Movemento Renovador, fondamente vinculado á nosa provincia, de onde eran 
orixinarias algunhas das súas figuras máis destacadas como Arturo Souto, Manuel 
Colmeiro ou Laxeiro. De novo, a intervención da Deputación foi determinante ao 
achegar importantes cantidades económicas para que os artistas puidesen gozar de 
prolongadas estadías fóra do país14.

Aquí a predominancia dos homes era absoluta. Apenas aparece nas listaxes unha bolsa 
para a escultora viguesa Enriqueta Huerta Sas, xa no curso posterior á proclamación 
da II República (1931-32) e para estudar dentro da península, en Madrid15. 

O xurdimento do coñecido como grupo Os Novos coincidiu no tempo coa inau-
guración do Museo. A década dos anos vinte ía tocando á súa fin e os seus pinceis 
prestaban especial atención á identidade de Galiza, á súa cultura e á situación das 
súas xentes16.

13 Tilve Jar, Ángeles: “El legado Castelao en el Museo de Pontevedra”. Conferencia impartida no Con-
greso Encuentros Museísticos: Las colecciones del exilio, que tivo lugar o 30 de novembro de 2020, 
e que foi organizado polo Ministerio de Presidencia, Relaciones con las Cortes y Memoria Histórica 
e o Ministerio de Cultura.

14 Rosales, Purificación (coord.): Pontevedra, cidade da vangarda histórica galega (Caixa de Pontevedra, 
1999).

15 Datos facilitados pola conservadora do Museo de Pontevedra, Ángeles Tilve Jar.
16 Información atopada no artigo “Os renovadores da arte galega”, recollido na web Arte informado.

A divulgación cultural tamén achou un altofalante no novo cinema. A produtora Folk 
—posta en marcha no amencer da II República polos irmáns pontevedreses Enrique e 
Ramón Barreiro e o pintor Ramón Peña—, rodou durante a xeira que o Seminario de 
Estudos Galegos fixo en Deza, e ademais elaborou, por encargo do Partido Galeguista, 
o documental Por unha Galicia nova, incluído na campaña en prol do Estatuto. A desa-
parición de ambas as cintas é unha boa metáfora de todo o que nos falta daquel tempo17.

Enrique Barreiro patentara en 1925 o cinecromo, un proceso para a realización de 
cine en cor. Dous anos despois estreouse no Teatro Principal da capital un documen-
tal realizado con ese sistema: Pontevedra, cuna de Colón, que en 1930 se exhibiría, 
nunha nova versión, no Ideal Cinema.

No ámbito musical, no que si había unha maior presenza de mulleres, cómpre 
destacar iniciativas como a Coral Polifónica de Pontevedra, que nace en 1925 e que 
vai apostar “por unha liña cultista e un repertorio en clave europea que logo vai 
ser imitado polas corais de Lugo e Ourense”, segundo explicaba o profesor Luís 
Costa en 2004, con motivo da edición por parte do concello pontevedrés dun CD 
que incluía a gravación dunha peza na que Bóveda era a voz solista. Foi alí onde o 
ourensán coñeceu a súa esposa, Amalia Álvarez, tamén integrante da coral. Era un 
tempo no que as mulleres empezaban a incorporarse, aínda que con atrancos, á vida 
cultural, formando parte de coros ou de elencos nos que ata entón acostumaban a 
ser os propios homes os que realizaban todos os papeis, mesmo os femininos18. En 

17 Bará, Luís: A Galiza que puido ser (inédito).
18 A historiadora Carmela Sánchez Arines explica que son as mulleres da aristocracia ou da burguesía, 

que tiveran a oportunidade de estudar, as que adoitaban a participar máis das veladas artísticas e 
literarias que se realizaban en espazos coma o Teatro do Teucro de Pontevedra, pois a educación “de 
adorno” que recibiran estaba precisamente centrada en ámbitos como a pintura ou a música.

Mulleres integrantes da Coral Polifónica de Pontevedra. Arquivo particular

Pontevedra residía, por exemplo, Fefa Ximénez de Sandoval, protagonista de Miss 
Ledya, considerada a primeira película de ficción galega na que participaba o propio 
Castelao, que lle fixo un retrato, e que tamén foi membro e autor dalgunhas das 
escenografías da Coral Polifónica de Pontevedra e ata do seu “logo”19.

Outro referente sería a Sociedad Artística Musical, que se reunía nun local do Mar-
qués de Riestra, e que foi unha das máis prolíficas en representacións desde 1904 ata 
1920. O seu elenco contaba con tiples como Efigenia Novás, Carmen Lamas ou Jo-
sefa Rea. Ademais, formaban o seu orfeón Leopoldina García Solís, María Carrasco 
e Rafaela Salvador20.

Tamén empezaron a coller sona daquela fotógrafas coma Ruth Matilda Anderson (que 
viaxou a Galicia no ecuador dos anos vinte) ou compositoras como a ourensá Obdulia 
Prieto Nespereira, autora de varias das pezas interpretadas pola coral pontevedresa e 

19 Declaracións de Carlos Valle, presidente da Coral Polifónica de Pontevedra.
20 Datos facilitados pola historiadora Carmela Sánchez Arines, incluídos no traballo de investigación 

sobre as pioneiras do programa A memoria das mulleres do Concello de Pontevedra (www.dogrisao-
violeta.com).

De esquerda a dereita, Maquieira, Castelao e Amancio Caamaño, fusilado o 12 de novembro. 
Arquivo familiar

a quen o alcalde, Remigio Hevia Marinas, lle encargou unha composición para ser 
cantada no certame literario das festas de agosto de 192921.

Alexandre Bóveda participaba, ademais, nos afamados faladoiros que reunían no 
Café Moderno ou no Méndez Núñez a persoeiros coma Castelao ou Maquieira 
e Caamaño, ambos membros da masonería. Era a Pontevedra libre que acollía as 
loxas ou o club Karepas, ao que pertencía o escritor rianxeiro e que se dedicaba 
á organización de actividades ao aire libre e á práctica deportiva. O Karepas era 
un club masculino mais, como explica a profesora e investigadora María Victoria 
Martins no artigo que recolle esta publicación, tamén se produce neste tempo 
unha importante incursión feminina nos campos e nas canchas, pois “a loita das 
mulleres polo seu dereito á práctica do deporte transcorre en paralelo á loita pola 
súa emancipación”.

Fóra da capital non é menor a efervescencia, como deixa patente, por exemplo, Bueu. 
Durante a II República, a vila foi lugar de reunión de intelectuais da importancia 
de Maruxa Mallo, Gonzalo Torrente Ballester ou o propio alcalde, José Francisco 
Gómez de la Cueva, Johán Carballeira, fusilado tras o golpe. Xornalista de profesión, 
Carballeira tivera unha decidida intervención a favor da xente do mar na crise da 
sardiña, que, como relata Dionisio Pereira neste traballo, provocou unha importante 
conflitividade durante o período republicano. Pode que iso o empurrase ao paredón. 
Maruxa Mallo acabou no exilio e o de Torrente foi aínda máis triste porque arrastrou 
o seu importante legado literario pola lameira da militancia falanxista.

21 Datos atopados na biografía que a firma Etnoga realizou para a web do programa “A memoria das 
mulleres” do Concello de Pontevedra (https://www.dogrisaovioleta.gal/biografia/creadoras-e-pioneiras/
musica/obdulia-prieto-nespereira/). 

Maruxa Mallo. Fotografía de Diego Abad de Santillana, incluída na Gran Enciclopedia Arxentina

Mais no tempo anterior ao diluvio golpista, toda a vila era unha ágora. O propio 
Torrente, que se inspirou en Bueu para escribir Los gozos y las sombras, contaba 
que unha noite espertou polo son dunha conversa de gran callado filosófico e ao 
asomarse á ventá descubriu que falaban dous mariñeiros22. Eran tempos de proído 
cultural que fixeron que xurdisen na vila morracense, xunto coas literarias, inque-
danzas teatrais.

O movemento escénico chegaría a distintas vilas e parroquias da provincia. Un noví-
simo Ramón de Valenzuela dirixiría durante a II República o grupo Teatro Campe-
siño, vinculado a unha agrupación xuvenil, Juventud de Mourente, que se creara ao 
abeiro da Sociedade de Agricultores. Mesmo neste ámbito parroquial, as asociacións 
amparadas polo agrarismo eran un importantísimo berce onde aniñar camadas de 
iniciativas culturais, como explica no seu artigo Álvarez Castro. Sirva como exemplo 
a de Lérez, que nos anos 20 puxo en marcha agrupacións como Juventud Libre, 
Unión Lerezana Recreo, Recreativa de Juventud Plus Ultra, Recreo Artístico de Lé-
rez, Recreo de Artesanos de Lérez ou a Juventud Lerezana.

A última peza que puxo en marcha o Teatro Campesiño de Valenzuela foi O fidalgo, 
de Xesús San Luís Romero, que precisamente contaba a historia do enfrontamento 
entre agrarismo e caciquismo. Estreouse o 28 de xuño de 193623, o mesmo día do 
referendo do Estatuto. Pouco despois chegou o golpe de Estado e a sede que en 1927 
inaugurara a Sociedade de Agricultores en Mourente sería reducida a cinzas, como 
un novo símbolo do que o fascismo lle faría ao país.

A inquedanza intelectual tamén foi cerne na provincia de iniciativas empresariais 
como Cerámicas Celta, posta en marcha en Pontecesures en 1925 por Ramón 
Diéguez Carlés, e que contou coa colaboración de Castelao, Maside e Francisco 
Asorey. Nacía cun afán de divulgar a cultura galega, que atoparía a súa máxima 
expresión na multiplicación de iniciativas editoriais e xornalísticas. Non houbo 
naquel tempo agrupación política, movemento social ou entidade cultural que se 
prezase que non tivese altofalante propio. No nacionalismo era A Nosa Terra, que 
se trasladaría de Santiago de Compostela a Pontevedra por decisión de Bóveda, 
naquel momento secretario xeral do PG. O director será o xornalista Víctor Casas, 
un dos dez asasinados o 12 de novembro de 1936 por loitar man a man con Bóveda 
na defensa do goberno civil, levada a cabo ata a lectura do bando de guerra o 20 
de xullo. Ademais, os nacionalistas espallarán o seu ideario a través de xornais 
convencionais, por exemplo coa publicación de debuxos de Castelao no Faro de 
Vigo.

22 Datos recollidos no artigo “Bueu, faro cultural da II República”, publicado en Praza Pública (https:// 
aletofilo.prazapublica.com/post/22708750824/bueu-faro-cultural-na-ii-rep%C3%BAblica/amp), con-
sultado o 30 de novembro de 2020.

23 Álvarez Castro, Xosé: Mourente nos anos do medo. (Comunidade de Montes de Mourente, 2016).

Con Víctor Casas mataron nesa fatídica data a Ramiro Paz, propietario do xornal La 
Hora, altofalante socialista. Ata a Caja Rural de Lérez realizará publicacións orienta-
das á mellora da vida da xente do campo no seu Vida Agraria.

É de xustiza facer mención tamén a Alborada, unha publicación literaria mensual que 
se editou en Pontevedra entre maio e xullo de 1922 grazas á iniciativa de Xoán Vidal 
Martínez e Luís Amado Carballo. Dirixida por Modesto Bará Álvarez, contou coa 
colaboración de plumas tan ilustres coma Ramón Cabanillas, Vicente Risco, Manuel 
Antonio, Valentín Paz-Andrade ou Antón Villar Ponte, e incluíu na parte gráfica de-
buxos do propio Castelao. Xa en 1932 xurdiu en Pontevedra a revista literaria Cristal, 
onde destaca a presenza de autoras coma María Monteagudo e Olimpia Martínez24.

No tempo da II República, a institucionalización e espallamento da cultura provo-
caron tamén a posta en marcha de iniciativas tan ambiciosas como as misións peda-
góxicas, que buscaban levar a literatura, a arte ou o teatro aos lugares máis recónditos 
do Estado baixo o influxo da Institución Libre de Enseñanza, e que lograron, por 
exemplo, que se puidese gozar na Galiza da xenialidade de Lorca.

A universalización do ensino
Mais, probabelmente, o maior achegamento que a ILE e o período republicano lle 
fixeron á historia foi a súa decidida aposta en prol da universalización do ensino. “É 
a gran reforma republicana”, di no seu artigo Abuín Duro. 

24 Datos facilitados pola historiadora Carmela Sánchez Arines.

Persoal traballando en Cerámicas Celta. Arquivo particular

A II República apostou por aulas laicas onde os crucifixos fosen substituídos por 
libros, enciclopedias e mapas. Quixo mudar o dogma polo saber e os curas e monxas 
por profesorado preparado. Tiña claro que non era posíbel implantar unha verdadei-
ra democracia sen un pobo alfabetizado, e por iso a reforma educativa foi unha das 
primeiras acometidas tras o 14 de abril de 1931. A través dela estableceuse un ensino 
primario universal e de balde, e tamén a obriga do Estado de garantirlle á cidadanía 
sen posibilidades económicas o acceso a todos os graos. Ademais, incrementouse o 
número de docentes e lexislouse para garantir que tivesen unha maior formación e 
un maior salario25.

O máis revolucionario deste empeño foi que supuxo unha clara aposta por escolarizar 
as nenas, historicamente relegadas das aulas baixo a premisa, recuperada logo polo 
franquismo, de que o seu destino era ser nais e esposas. Para cambiar esta concepción 
o republicanismo foi pragmático. Máis que incidir na importancia que iso supuña 
para o avance social, entendeu que moitas familias de corte humilde eran reticentes 

25 Fajardo Pérez, M.: A escola represaliada polo franquismo (Concello de Pontevedra, 2018).

A mestra de Marcón, Domitila Portela Gómez, con rapazada da súa escola en 1929.
Arquivo familiar

porque as fillas lles facían falla na casa, onde realizaban multitude de tarefas. Así que 
se idearon medidas que supuxesen beneficios materiais, como os roupeiros ou as 
cantinas onde se lles proporcionaba vestimenta e alimentación.

Se a queima do local da Sociedade de Agricultores de Mourente era unha boa 
metáfora da redución a cinzas da cultura auspiciada polo movemento obreiro, o 
sucedido coa Escola Normal de Pontevedra é o exemplo perfecto da fin dese soño 
dun ensino inclusivo: o lugar habilitado na primavera republicana para a profesio-
nalización do maxisterio foi convertido tras o golpe nun cárcere polo que pasaron 
moitos dos profesores perseguidos. Vinculada aos seus ideais, ficará para sempre a 
que foi a súa directora, Ernestina Otero, pedagoga redondelá que tras ser afastada 
do maxisterio, e a pesar da fonda represión sufrida pola súa familia, se converterá 
nun dos grandes referentes da solidariedade feminina coas vítimas, ao instalar na 
súa rebotica un punto de apoio aos presos de San Simón, aos que lles lavaba a rou-
pa e lles facía chegar comida. 

Tamén é simbólico o final que tiveron as esculturas de Valle Inclán e Sócrates realizadas 
polo profesor do instituto de Tui, Benito Prieto Coussent. Formou parte dese claustro 
desde 1933, e nas súas clases adoptou o método socrático de intentar que o seu 
alumnado fose na procura do coñecemento baseándose nas súas propias capacidades, 
fuxindo da “copia repetitiva” de modelos. Fóra delas, formaba xente obreira da comarca 

Ernestina Otero,de pé con sombreiro negro, nunha excursión da Escola Normal. Arquivo familiar

O pasado que fica pendente



34

e realizaba actividades extra como a modelaxe dos dous bustos26. O de Valle Inclán foi 
colocado nas Palmeiras de Pontevedra o 21 de xuño de 1936 por iniciativa de Labor 
Gallega, mais tras o golpe e logo de varias peripecias acabaría na Curota. Peor sorte 
correu o dedicado a Sócrates, arrancado polo fascismo do xardín tudense de Santo 
Domingo, onde fora colocado o 3 de maio de 1936, para ser arroxado ao Miño.

Mais fica para a esperanza que mans demócratas o recuperaron das augas e puido 
ser reposto na vila tudense en xuño de 2010. O mesmo ocorreu co monumento de 
Camilo Nogueira Martínez, que durante a II República, no ano 1932, se ergueu 
tamén en Tui en honra dos Mártires de Sobredo: Joaquín Besada, Venancio González 
e unha muller, Cándida Rodríguez, que estaba embarazada cando foi asasinada xunto 
aos seus dous compañeiros por participar na protesta contra os pagos dos foros que, 
auspiciada polo agrarismo, se orixinou nese lugar da parroquia de Guillarei o 28 de 
novembro de 1922. Tras o golpe, os fascistas dinamitaron a peza pero o pobo acubi-
llou durante toda a longa noite de pedra os anacos que ficaron, e en 1986 iniciáronse 
os labores de reconstrución.

A memoria reconstruída
Tamén a memoria hai que reconstruíla cachiño a cachiño. Ese é o grande obxectivo 
do programa O pasado por vir: recuperar e armar peza a peza o relato dun pasado 
luminoso, do que podemos aprender moito para refacernos nós tamén, a través do 
coñecemento, e ser cada vez máis libres. Como deixa claro a xornalista Carme Vi-
dal no emotivo artigo que pecha este libro, para facelo precisamos da transmisión 
interxeracional da memoria, e esta foi realizada principalmente por mulleres, ás que 
honramos e convertemos no noso exemplo. 

A alborada do século foi unha época nomeadamente esperanzadora para elas. A II 
República represéntase sempre cunha figura feminina e nesa etapa conseguíronse pe-
quenos pero moi importantes avances de cara a consolidar dereitos que agora poden 
parecernos irrenunciábeis pero aos que as mulleres nunca accederan, coma o ensino 
ou tamén o voto, que puideron exercer por primeira vez, e aínda con moitas reticen-
cias, en 193327. 

Cada vez quedan menos testemuñas directas da quebra que para todos eses avances 
supuxo o fascismo e, por iso, aínda conscientes de que vivimos tempos moi difíciles 
marcados pola crise sanitaria, entendemos que é urxente e inaprazábel levar a cabo 

26 Álvarez Castro, Xosé: “De Tui a Pontevedra con Prieto Coussent e Sócrates”, artigo incluído na 
súa web Pontevedra nos anos do medo (https://anosdomedo.blogspot.com/2010/07/de-tui-ponteve-
dra-con-prieto-coussent-e.html), consultada o 30 de novembro de 2020.

27 Como conta Abuín no seu capítulo, tamén se adoptaron decisións políticas con perspectiva de 
xénero, como a creación de prazas de obstetra municipal.

O pasado por vir

este programa e completar así a imprescindíbel tarefa de lembrar as biografías das 
vítimas, coa recuperación das súas ideas, pois como di Josep Fontana28: “O retraso 
co que se abordou esta tarefa —a da memoria histórica— ten unha consecuencia 
negativa, como é a de que fiquemos na trampa que nos tendeu o franquismo: con-
tando mortes e facéndonos esquecer que o maior dos seus crimes, moito maior que 
as execucións nas gabias, os descampados e os cárceres, foi o de rematar con esa gran 
esperanza de reforma que implicaba a República, relegando ao esquecemento os es-
forzos realizados naqueles anos en terreos tan diversos como son os das liberdades 
democráticas, os dereitos sociais e sobre todo, o da educación, entendida coma un 
medio para converter aos súbditos en cidadáns”.

Transitemos, pois, o camiño da memoria. Só así avanzaremos.

28 Frase pronunciada en castelán por Fontana nunha conferencia de 2009 e recollida por Cándido 
Marquesán Millán no seu artigo El mayor crimen del fraquismo: haber acabado con esa gran esperanza 
de reforma que implicaba la II República publicado nunha web de Público (www.nuevatribuna.es), 
que foi consultada para este traballo o 22 de novembro de 2020.

Unha muller votando en Vigo durante as eleccións de 1933.
Arquivo Pacheco do Concello de Vigo

O pasado que fica pendente

Introdución
En poucos momentos da historia coñeceuse un episodio tan intenso como a segunda 
e terceira décadas do século XX. En só quince anos o país vive unha profunda crise 
constitucional, o nacemento e a fin dunha ditadura militar, un curto período de 
transición, a proclamación e o final dunha república e o inicio dunha cruenta guerra 
civil.

O réxime baseado na alternancia dos partidos liberal e conservador dexenera en mans 
do caciquismo. O nacemento de novas agrupacións políticas non é máis que o novo 
papel que demandan as clases medias e traballadoras.

Sobre a mesa ponse a cuestión das nacións, principalmente coa cuestión catalá. O 
problema colonial africano complícase co estancamento bélico. A loita antiforal in-
cendia o campo en Galicia. A política económica tradúcese nunha errática política 
arancelaria.

Os ecos da fin da Primeira Guerra Mundial, da Revolución rusa e do ascenso do 
fascismo en Europa séntense nunha sociedade que non atopa o seu camiño cara á 
plenitude do século XX.

As alternativas políticas, unha vez que falla o réxime de turno, resúmense nunha de 
carácter democrático e outra de carácter autoritario. As dúas son plurais mais nin-
gunha das dúas é capaz de impoñerse definitivamente á outra.

Crise da monarquía constitucional
Despois da Primeira Guerra Mundial ábrese unha etapa de profunda crise. A unha 
depresión de carácter económico sucédelle outra de carácter social. A resposta políti-
ca a ámbalas dúas está fóra do réxime.

O sistema de partidos deixa de representar as novas aspiracións sociais. O sistema 
caciquil só serve para manter un sistema parlamentario cada vez máis desprestixiado.

Crise económica

O desenvolvemento do conflito bélico mundial de 1914 coñécese historiografica-
mente como a grande oportunidade perdida para a economía española. A crecen-
te demanda exterior conleva un aumento das exportacións. A superficie cultivada 
expándese e aumentan os prezos dos produtos industriais e dos servizos. Esa etapa 
converteuse nunha verdadeira belle époque, desperdiciada para modernizar a econo-
mía española.

Unha vez asinado o armisticio as cousas volven ao seu lugar. As exportacións caen, 
o crédito contráese, o desemprego forzoso dispárase. Partindo dun saldo comercial 
positivo en 1916, pasouse, en 1919, a un saldo negativo, cunha diferenza do 150 %. 

A saída á crise céntrase na política de relacións económicas cos agora recuperados paí-
ses europeos. A maior ou menor dose de proteccionismo fronte ao exterior define as 
alternativas de goberno. Con uns, os liberais, predominan os intereses da burguesía 
industrial. Con outros, os conservadores, son os intereses dos terratenentes do cereal 
casteláns os que reciben apoio.

A Lei Cambó de 1922 pretende regular a balanza comercial. Será unha lei que, grazas 
á posibilidade dos acordos comerciais que contempla, serve tanto para as políticas 
máis proteccionistas coma para as máis librecambistas. 

A crise económica provoca un importante déficit estatal, agravado pola guerra de 
Marrocos. A política impositiva, coa Lei de utilidades e a Lei de reforma fiscal, ten 
como obxectivo axustar o saldo orzamentario a conta das clases medias. 

A política colonial forma parte do debate político. A estratexia de intervención pa-
cífica e a busca dun pacto cos rebeldes, contradise cos partidarios da solución bélica. 
Esta última alternativa, en contra do Goberno liberal, será defendida polo monarca 
Alfonso XIII.

Neste marco a economía galega sitúase á marxe das preocupacións políticas dos dife-
rentes gobernos. Galicia ten unha economía preferentemente agraria, cunha especia-
lización crecente na produción gandeira. En 1921 representaba o 34 % da produción 
española de vacún.

O comercio internacional recupérase nos anos vinte.
Arquivo do autor

Cada vez máis, a produción especialízase no abastecemento a grandes centros urba-
nos. Pola contra, depéndese cada vez máis das importacións de gran, en concreto das 
de millo. 

A política tarifaria do goberno nas importacións convértese nunha cuestión esencial. 
A protección dos intereses dos cereais casteláns provoca un aumento no prezo do 
millo.

Por outra banda, a apertura de certos mercados urbanos á importación de carne 
para paliar a chamada “crise de subsistencias” tamén prexudica a principal produción 
galega. 

Unha das principais industrias de Galicia, a industria conserveira, tamén sufrirá a 
política tarifaria estatal.

A produción galega de conserva de sardiña, máis de quince mil toneladas, representa 
o 100% da produción española. A política arancelaria, co aumento do dereito de 
importación da folla de lata, fai que os custos de produción aumenten, limitando a 
expansión desta industria.

Quen mellor define a situación económica do momento, ano 1921, é Luis Peña 
Novo:

“Galicia ten unha economía librecambista por natureza e na Hespaña 
tódalas fontes de producción son protexidas… menos as fontes da nosa 
producción. Esta protección arruínanos e desfai-nos por duas cousas: 
porque impide-nos importar o que precisamos e porque a nosa riqueza, 
ao ser perxudicada coa protección ás outras riquezas hespañolas, non 
é compensada con unha protección igual, pois nós temos conservas 
que non están protexidas contra as conservas extranxeiras, temos gan-
dería… e na Hespaña poden entrar libremente sin gravame algunhas 
carnes estranxeiras; temos madeiras… e se grava a exportación de ma-
deira nosa para que teñamos que vendela de menosprecio ao resto da 
península…”1.

Crise social

As políticas dos gobernos liberal e conservador tiveron que provocar necesariamente 
a resposta de importantes sectores sociais.

A política fiscal xera o rexeitamento das clases mercantís. A protección contra as im-
portacións de grans estranxeiros e, sobre todo, a cuestión foral, xeran unha onda de 
protestas no campo. O aumento dos prezos ao consumo provoca protestas da clase 
traballadora. 

1 A Nosa Terra. “A nosa economía”. 13 de marzo de 1921.

A política a seguir en Marrocos tamén se converte nunha cuestión de forte debate. A 
estratexia dunha operación militar de grande alcance, ou a pacífica, coa vía da nego-
ciación, acaban por afundirse no desastre de Annual e o Expediente Picasso. 

A suba de impostos provoca a protesta de círculos mercantís e cámaras de comercio, 
especialmente cando o Goberno ten carácter liberal.

A Asemblea de Círculos Mercantís de Santander, en 1923, rexeitou os gastos de gue-
rra e fai unha lectura crítica do sistema:

“Estamos a ser ameazados polo cancro de Marrocos, a caída do empre-
go e as academias militares que nunca se pechan”2.

Críticas similares realizan as Cámaras de Comercio na súa Asemblea Xeral de Valla-
dolid, tamén en 1923.

As entidades comerciais de Santiago de Compostela manifestan a súa oposición á 
nova fiscalidade, defendendo a suspensión das leis de utilidades e de reforma fiscal.

As clases medias únense á campaña agraria contra o imposto á importación do millo 
e contra a política de facilitar a importación de carne.

A Asemblea de Deputacións e Municipios de Galicia, de 1922, pon sobre a mesa 
os problemas económicos galegos do momento. Critícase a subida da tarifa do gran 
pero tamén a falta dunha infraestrutura de transporte que facilite a exportación de 
carne e a importación de millo. 

As demandas das institucións galegas serán asumidas polo movemento agrarista.

Dende comezos de século o movemento das sociedades agrarias foi medrando. Á 
altura dos anos vinte é un amplo movemento perfectamente estruturado con organi-
zacións provinciais e galega. 

Ás demandas contra a tarifa do millo e a importación de carne os agraristas realizan 
campañas tanto contra o chamado imposto de consumo coma contra os foros.

A loita contra o imposto de consumos ligará o movemento agrario co movemento 
das clases medias e co movemento obreiro. A confluencia cos sindicatos de clase será 
cada vez máis acentuada, ata chegar a accións de protesta conxuntas, como a folga 
xeral de 1920 en Vilagarcía de Arousa contra os impostos locais.

Pero se o movemento agrario se fai notar de modo destacado é nas campañas contra 
os foros.

A medida que avanza o século as campañas antiforais fanse máis intensas. A medida 
que as campañas aumentan crece o número de sociedades. Se en 1918 o número de 

2 El Compostelano. “Asamblea de Círculos Mercantiles”. 18 de xuño de 1923.

sociedades agrarias de carácter laico era 256, en 1923 ascendía a 953 grupos en toda 
Galicia.

Xunto co aumento do número, tamén aumenta a eficiencia organizativa dos agrarios. 
En 1922 constituíuse a Federación Agraria Rexional, en 1923 as respectivas federa-
cións provinciais.

No Congreso Agrario Rexional apróbase unha serie de resolucións que constitúen 
todo un programa político. A crítica ao sistema de foros vai acompañada de críticas 
ao sistema tributario estatal, á falta de infraestruturas para servir á industria gandeira 
e ao propio sistema político.

Entre 1922 e 1923 debateuse en sede parlamentaria a cuestión dos foros. Agora as 
campañas son máis intensas. A cuestión do debate está entre a reversión da terra ao 
propietario orixinal ou a simple abolición da renda.

Os mitins contra o foro esténdense por toda Galicia. Os sucesos de Guillarei, en 
novembro de 1922, a folga xeral en Pontevedra ou a proposta de folga xeral galega 
conducen a Manuel Otero Bárcena, presidente da Cámara Agrícola de Santiago, a 
afirmar que “o campo está en plena rebelión”.

A crítica ao sistema político acentúase con motivo dos procesos electorais. O move-
mento agrario lígase aos políticos críticos co sistema. Os nomes de Basilio Álvarez, 
Manuel Portela Valladares, Emiliano Iglesias, Luis Peña Novo ou Abad Conde reci-
ben apoio agrario como candidatos ou aparecen apoiando as campañas antiforais.

O movemento obreiro consolidouse nos primeiros vinte anos do século. Os distintos 
grupos sindicais, socialistas ou libertarios tiñan presenza nas principais cidades e vilas 
en 1920. Ese ano constituíuse en Vigo a Confederación Rexional Galaica da CNT.

Os conflitos laborais esténdense ao longo da xeografía galega. A maioría das folgas 
están ligadas ao aumento dos salarios. A suba de prezos dos produtos de consumo 
acentúa os conflitos.

Entre 1920 e 1923 sucedéronse un total de 118 folgas que, ademais do incremento 
salarial, pretendían parar a escalada de despedimentos con paros solidarios. 

En resumo, pódese dicir que tanto o movemento obreiro coma o agrario alcanzaron 
a madurez organizativa á altura de 1922.

O caciquismo convértese no principal obstáculo para satisfacer as novas demandas 
sociais. O conflito social convértese en conflito político. Agora ponse en cuestión 
todo o sistema monárquico. 

Crise política

Na altura dos anos vinte o réxime constitucional xa amosaba a súa incapacidade para 
resolver os problemas do país.

En 1917 a presenza de novas forzas políticas, alleas ao turno liberal e conservador, 
fíxose presente coa folga xeral. A Asemblea de Parlamentarios de Cataluña e a folga 
ferroviaria acompañan a confluencia de rexionalistas cataláns, republicanos e socia-
listas. 

No campo dos partidos do sistema houbo conciencia da necesidade de cambios para 
garantir a continuidade da monarquía. Algúns, os liberais con García Prieto á cabeza, 
introducen reformas que queren acabar cos vellos problemas intentando novas fór-
mulas. A creación do Protectorado Civil en Marrocos é a maior demostración.

A busca de responsabilidades para o desastre de Annual, co Expediente Picasso, pon 
en risco a continuidade de Alfonso XIII á fronte do Estado.

O cambio de estratexia en Barcelona fronte ao movemento obreiro libertario tamén 
será un distintivo dos liberais. A política de Milans del Bosch como capitán xeral e 
Martínez Anido como gobernador, e a súa substitución polo tamén galego Manuel 
Portela Valladares, representa o paso dos enfrontamentos violentos directos á política 
de negociación e acordo.

Se o réxime se mantén é grazas ao sistema electoral. A lei reguladora das eleccións 
permitiu a presenza de dúas figuras que se fixeron famosas por ser o principal obstá-
culo para a auténtica representación popular.

Por un lado, xeneralízase a figura do encasillado. Os dous partidos políticos acordan 
con antelación o resultado electoral sen necesidade de votación ningunha.

O pacto entre uns e outros sobre quen se presenta por esta ou aqueloutra circunscri-
ción determina a representación dese distrito sen necesidade de votacións.

Se a isto engadimos a figura do cunero, o sistema electoral queda perfectamente de-
buxado.

A distribución de candidatos nos distritos electorais en favor de familiares, amigos, 
dependentes e adeptos a determinadas figuras políticas favorece que os candidatos 
asignados non teñan ningunha relación co territorio que pretenden representar. O 
sistema fixo que figuras coma o mesmo duque de Alba fose deputado polo distrito 
electoral de Pontedeume. 

Nos momentos previos ás eleccións xerais de 1923 a asignación de candidatos en 
diferentes distritos xerou situacións tan estrañas coma a relatada pola prensa dese 
momento:

“... Como o señor Rodríguez de Viguri é un entusiasta partidario da 
conxunción política establecida na provincia de Lugo, da que forma 
parte don José Benito Pardo, segundo os señores albistas Quiroga Espín 
e Soto Reguera, impedirá a toda costa o triunfo do Señor Doval polo 

distrito de Chantada. Tamén desgustado pola desviación do conde de 
Bugallal sobre o fillo maior do señor Besada e, ao saber que non había 
posibilidade de conseguir que o Goberno respectase as dúas posicións 
que ten a conxunción no distrito de Lugo, o señor Rodríguez de Viguri 
decide ceder o cargo a Don Carlos González Besada, indo el persoal-
mente á loita contra Don Gerardo Doval polo distrito de Chantada”3.

Pouco a pouco, non obstante, o número dos chamados “distritos libres” vai avan-
zando. Son as circunscricións onde triunfan os partidos políticos de fóra do sistema.

En 1923 a mesma capital do reino, en Madrid, sumouse á lista destes distritos. O 
triunfo da conxunción electoral de republicanos e socialistas viuse como unha verda-
deira ameaza para a continuidade da monarquía. Era a demostración clara do triunfo 
próximo da revolución.

Tamén a morte de dous personaxes políticos fundamentais da provincia, Augusto 
González Besada, falecido en 1919, e o marqués de Riestra, falecido en 1923, repre-
senta un duro golpe para o sistema.

Os dous son os mellores representantes do réxime caciquil monárquico. O control 
sobre o territorio provincial e a súa representación política, en calquera dos seus 
niveis, sofre un grave golpe coa súa desaparición. A súa morte necesariamente deixa 
paso a novos protagonismos.

O resultado de todas e cada unha das crises mencionadas é o cuestionamento do 
sistema político. Máis que o propio sistema, a crítica que se fai, dende todos os lados 
do arco político, é á desprestixiada clase política.

A crítica é feroz. A figura de El-Rei convértese nunha alternativa ao réxime parla-
mentario. As decisións do Goberno, especialmente do goberno liberal, contradín os 
desexos do monarca. A referencia italiana, co triunfo do Partido Fascista en 1922, 
está presente na vida política como modo de facerlle fronte á revolución que vén.

O Exército convértese tamén en axente político, conformándose como unha saída á 
crise.

Desde a promulgación da Lei de xurisdicións, en 1906, as intervencións militares en 
asuntos civís foron cada vez máis frecuentes. Aquela lei puña baixo a xurisdición mi-
litar as ofensas orais ou escritas á unidade da patria, á bandeira e á honra do exército. 
Os incidentes entre militares e grupos civís son cada vez máis frecuentes. 

En Cataluña a política fronte ao movemento obreiro é a de Martínez Anido. Esta 
figura militar representa a man dura fronte ás reivindicacións do sindicalismo liber-
tario. O seu cesamento é visto como unha cesión fronte aos revolucionarios.

3 Galicia Nueva. “Sobre elecciones”. 1 de maio de 1923.

Alternativas ao sistema 
A medida que o réxime de 1876 se descompón aparecen alternativas nos dous extre-
mos do arco político.

Por un lado xorde unha alternativa conservadora, que, tamén crítica co caciquismo, 
propón a superación da Constitución cun réxime autoritario.

Por outra, dos movementos da clase media, da clase traballadora e do mundo agrario, 
xurdiron propostas que propugnan unha auténtica democratización do país. 

A conxunción progresista ten caracteres propios en Galicia. Ao compoñente republi-
cano e socialista engádenselle a compoñente nacionalista, a través das Irmandades da 
Fala, e o movemento agrario. 

Alternativa conservadora

Ao redor do ano 1917 xurdiron na provincia os chamados “grupos mauristas”, que 
serán o xerme da alternativa máis conservadora. 

As clases altas perciben a situación política como unha ameaza directa para os seus 
intereses. O triunfo da revolución soviética é o comezo do triunfo do comunismo en 
toda Europa.

En España o avance das candidaturas da conxunción republicano-socialista, o mo-
vemento obreiro, especialmente en Barcelona, e, en Galicia, o movemento contra os 
foros, vense como ameazas directas á propiedade.

Na creación desta alternativa a Igrexa vai xogar un papel fundamental. 

As reformas que buscan a separación de Igrexa-Estado, propostas polos liberais, son 
percibidas como unha ameaza directa por parte dos sectores relixiosos.

A expansión dos sindicatos agrarios católicos pretende, co apoio da xerarquía ecle-
siástica, contrarrestar e frear o agrarismo laico. 

No seo da Igrexa está a tomar corpo o pensamento autoritario que terá éxito anos 
despois.

A identificación da idea de España co catolicismo, a idea do imperio e, sobre todo, a 
idea dunha cruzada contra o infiel, nacen agora. 

Son ideas poderosas que mobilizan as súas bases, en marzo de 1922, coa chamada 
“campaña social”. A fundación do Partido Social Popular persegue configurar a alter-
nativa política ao sistema. Tamén se crea a organización de mulleres, Acción Católica, 
de mocidade, Xuventude Antoniana, de campesiños, os nomeados sindicatos católi-
cos, e de estudantes, Asociación de Estudantes Católicos.

As voces do catolicismo social insisten nunha serie de ideas fortes. Critícase o parla-
mentarismo como fonte dos males do país. A clase política percíbese como allea aos 

intereses xerais. O sistema electoral só serve para perpetuar unha casta a través de 
parentes directos. A representación parlamentaria galega non atende os nosos proble-
mas. A Patria descomponse ante o avance das forzas da desorde. España rompe ante 
o ataque de “mouros e sindicalistas”. 

A alternativa é unha man forte, un réxime de autoridade que pare e corrixa os males 
do país. A orde, as reformas e a recuperación do esplendor nacional conforman os 
principios dunha dereita que nace agora. 

Alternativa democrática

Fronte ao sistema constitucional monárquico e caciquil xorde unha alternativa demo-
crática que busca modernizar o país mediante unha política de profundas reformas.

Esta alternativa preséntase contraria ao proteccionismo. Avoga pola fin do sistema 
caciquil, a abolición dos foros, a mellora das infraestruturas de transporte e por re-
formas sociais que melloren as condicións da clase traballadora.

A loita anticaciquil estreita lazos entre idearios republicanos, agrarios, nacionalistas 
e socialistas.

Non é un caso illado que republicanos coma os de Vilagarcía de Arousa participen 
na fundación das Irmandades da Fala. A nacente organización nacionalista apoia 
electoralmente as candidaturas contrarias ao sistema oficial.

O papel do monarca como axente activo do catolicismo e do conservadurismo con-
vérteno en parte do problema. Co paso dos anos imponse a idea de que calquera 
reforma e democratización do país só pode ter un nome, o da República.

A Ditadura de Primo de Rivera
A resposta conservadora á crise foi o pronunciamento do xeneral Miguel Primo de 
Rivera en Barcelona. O monarca desempeña un papel activo naquel momento. O seu 
goberno cae e confía ao novo ditador a dirección do país.

Se o pronunciamento militar corre a cargo de Primo de Rivera, o golpe de Estado é 
cuestión do monarca Alfonso XIII. Ninguén, agás os actores máis directos da vida 
parlamentaria, fai o máis mínimo xesto en defensa do réxime constitucional.

As forzas políticas emerxentes acollen a nova situación, cando menos, co silencio. 
O ditador preséntase cun programa de reformas e o discurso anticaciquil penetra en 
amplos sectores.

Republicanismo, agrarismo, nacionalismo e socialismo apoian o fin do cacicado. O 
réxime acaba de propoñer un programa de rexionalización que dota a Galicia dunha 
administración propia a través da denominada Mancomunidade de Deputacións.

Os feitos negan os discursos iniciais. A disolución dos concellos e do Parlamento, 
a persecución do sindicalismo, especialmente o libertario, e o discurso anticatalán 
marcan os primeiros pasos do novo réxime.

Poucos meses despois o monarca e o ditador realizaron a súa primeira viaxe ao es-
tranxeiro, a Italia. Alí Alfonso XIII presume do seu goberno e compárao co novo 
réxime fascista. O monarca presenta a Primo de Rivera como “o meu Mussolini”.

Búscanse paralelos entre un réxime e outro. Pola contra, a realidade establece a dife-
renza.

O réxime italiano ten o seu apoio nun amplo movemento de masas. O partido fas-
cista é anterior á toma do poder. Pola contra, en España é o réxime o que propón a 
creación, entre outras cousas, dun partido de masas. Fracasará.

A Ditadura de Primo vai crear un discurso de extrema dereita que precede o que 
despois coñeceremos como franquismo.

O discurso ultraconservador configúrase pasado certo tempo. A ausencia inicial de 
principios vai ser substituída por accións que conforman o que quere ser un sistema 
político novo e diferente do anterior.

Os principios que marcan a Ditadura son:

Goberno de “selectos”. O réxime de Primo supón o goberno da industria e a 
propiedade. Representantes dos ámbitos conserveiro, madeireiro e consignatario 
protagonizan a dirección política nos seus distintos niveis.

A dictadura de Primo de Rivera é a alternativa autoritaria á crise do sistema.
Arquivo do autor

Grupo armado contra o movemento obreiro. A Ditadura pretende atallar “o pro-
ceso revolucionario” que se vive no país. A creación dun grupo armado de civís, 
o chamado Somatén, ten como finalidade principal a defensa duns intereses de 
clase perfectamente definidos.

Partido político único. O Somatén fracasou como organización de masas. O in-
tento agora é crear un partido político, a Unión Patriótica, que reúna os sectores 
que apoian o ditador.

Organización corporativa do Estado. A alternativa ao réxime constitucional é un 
réxime que se denomina corporativo. A elección de representantes na asemblea 
lexislativa non se fai por sufraxio universal, nin sequera por sufraxio. A represen-
tación canalízase a través de corporacións coma os concellos ou as universidades. 
O principal teórico do estado corporativo é José Calvo Sotelo.

Discurso nacional-católico. Asúmese todo o discurso do catolicismo social. A 
identificación entre o Estado e a Igrexa é agora máis forte que nunca. A idea de 
reconquista de España para a Igrexa convértese en discurso oficial.

O fracaso na creación de organizacións de masas determina en última instancia a 
caída de Primo de Rivera.

A partir do ano 1929 comezou un período de incerteza. Para algúns, a Ditadura foi 
unha paréntese no réxime constitucional. Agora era hora de normalizar o sistema. O 
regreso á alternacia de partidos foi o que propuxo o oficialismo a través de portavoces 
coma o duque de Alba.

Se a Ditadura serviu para conformar o pensamento reaccionario español, tamén ac-
tuou como catalizador das forzas da oposición. Amplos sectores do estudantado, 
das clases medias e da clase traballadora protagonizan mobilizacións e converxen ao 
redor do republicanismo.

A transición 
As alternativas políticas están definidas no ano 30. Hai tres grandes correntes.

Por un lado están quen se identifican coa Ditadura, cuxa figura principal é José Calvo 
Sotelo. Agrúpanse baixo o nome de Unión Monárquica. O feito de identificar a monar-
quía cun partido abertamente ultraconservador compromete a figura do xefe de estado.

Por outra banda están quen defenden o réxime constitucional monárquico. Identifí-
canse cos partidos liberal e conservador e preséntanse coma continuidade do réxime 
interrompido en 1923.

Finalmente están quen se identifican coa República. Hai varias tendencias que van 
desde o republicanismo histórico ata o republicanismo de última hora. Tamén se 
inclúe o socialismo.

Fóra deste marco queda a principal organización sindical de Galicia, a CNT. Polo seu 
carácter e ideoloxía non participa no xogo político. Non obstante, o seu apoio aos 
preparativos do movemento liderado en Jaca por Galán e García Hernández pódese 
verificar en Galicia.

As tres tendencias prepáranse para o que será un ano electoral. A folla de ruta mar-
cada dende o Palacio de Liria establece a celebración das primeiras eleccións xerais. 
Despois virán as municipais. Os eventos aceléranse e faise a primeira chamada para 
as eleccións locais. Celébranse o 12 de abril de 1931.

O resultado deste proceso electoral determina a fin da Monarquía. Nun estado cen-
tralista, o acontecido na capital determina en gran medida o futuro político en todo 
o Estado.

En Madrid prevalece a conxunción republicano-socialista. Os candidatos identifica-
dos co monarca fracasan rotundamente.

No resto do Estado as cousas non pasan tan claramente. É certo que a tendencia  
antimonárquica prevalece nos grandes centros urbanos. No resto de municipios im-
póñense claramente as candidaturas conservadoras.

O resultado electoral fai que o monarca realice un movemento estratéxico. Alfonso 
XIII, como el mesmo di, non abdica do trono. Simplemente “suspende temporal-
mente” o exercicio do seu poder. Agarda que as mesmas persoas que hoxe lle dan as 
costas reclamen o seu regreso mañá.

O programa republicano
O novo réxime é unha oportunidade para a modernización do Estado. De entrada é 
o resultado da libre elección da cidadanía.

A diferenza de procesos electorais anteriores, a cidadanía ten agora a oportunidade 
de escoller. A pluralidade de opcións é algo sen precedentes na historia electoral 
do Estado.

Unha segunda característica diferencial é que a oferta electoral está ligada a organiza-
cións que pretenden ser de masas.

Diferentes ideoloxías toman forma nos partidos políticos. Eles son os que presentan 
as candidaturas que, en réxime de listas abertas, os electores deben nomear. Quedan 
atrás as eleccións protagonizadas por un personaxe, o cacique, que manipula e amaña 
o resultado electoral.

Para limitar a ascendencia dos caciques sobre o territorio comarcal, a República es-
tablece un sistema onde a circunscrición electoral é a provincia, superando o distrito 
xudicial.

O mapa electoral da República mantén, dende o primeiro momento, o esquema que 
vimos para o período de transición do ano 30.

Os partidarios da Ditadura de Primo de Rivera, e seguidores de José Calvo Sotelo, 
son os que se agrupan na Unión Monárquica. Electoralmente fracasan o 12 de abril.

Fronte ao novo réxime adoptan unha actitude de oposición frontal. Os seus candida-
tos electos non toman posesión do seu cargo e quedan fóra do réxime.

Os incidentes de 1931 en Madrid anuncian a actitude deste grupo. O fracaso do in-
tento de golpe de Sanjurjo, en 1932, afasta aínda máis o regreso de Alfonso XIII. Na 
posterior evolución confluirán con outros grupos dentro da CEDA de Gil Robles. 

En boa medida, os fillos dos membros da Unión Monárquica van formar os cadros 
máis destacados da Falange Española, empezando polo fillo do ditador.

Os que avogaron en 1930 pola volta ao réxime monárquico constitucional agrúpan-
se, en principio, baixo o paraugas dun dos notables provinciais.

Aceptan o cambio de réxime e están listos para entrar no xogo político republicano. 
Toman como opción o partido de Alejandro Lerroux, o Partido Republicano Radical, 
que experimentará a contradición de contar con vellos monárquicos entre as súas filas.

Este partido desaparecerá no medio dos chamados escándalos Estraperlo e Nombela. 
Coa súa desaparición, a afiliación evoluciona cara a posicións de extrema dereita, 
uníndose á CEDA.

O republicanismo foi a alternativa liberal á crise do sistema. Arquivo do autor

Os grupos que apoiaron ao novo réxime republicano son diversos. Abarcan dende 
simples republicanos (ORG, PRG, IR) ata republicanos con algún tipo de adxectivo, 
coma os radicais socialistas e agrarios.

A estes grupos engádense o Partido Galeguista, o Partido Socialista Obreiro Español 
e, máis tarde, o Partido Comunista.

Ao longo do tempo republicano as relacións entre estes grupos varían. Dunha alian-
za electoral inicial, a conxunción republicana socialista pásase á ruptura da alianza 
política nas eleccións de 1933. A consecuencia desta ruptura o dominio político da 
dereita lévaos a unha nova alianza, a Fronte Popular.

O que é o conxunto de forzas republicanas converteuse en núcleo de poder no ano 
1931. Ata finais de 1933 desenvolveu o seu programa de goberno, comezando coa 
preparación da constitución, o seu desenvolvemento inicial e as medidas que preten-
den afrontar a difícil situación do momento.

As accións que derivan do pensamento dunhas e doutras forzas republicanas pódense 
resumir do seguinte xeito:

1. Abolición do réxime caciquil. A ruptura con todo o anterior supera a continui-
dade ou non do monarca. De inmediato adóptase a disolución dos grupos civís 
armados, O Somatén. O réxime electoral cambia coa circunscrición provincial. 
O novo estado de cousas faise presente co cambio de nome das rúas. A elabo-
ración dunha constitución verdadeiramente democrática e avanzada é o maior 
signo de ruptura co anterior.

2. Configuración do estado con carácter federal. É certo que desde as reivindica-
cións iniciais dun estado plenamente federal se pasa á apertura de procesos auto-
nómicos de Cataluña, País Vasco e Galicia. O Pacto de Lestrove, o Compromiso 
de Barrantes, a Asemblea de Municipios e o Estatuto elaborado por todas as 
forzas políticas son fitos nun longo proceso. Nel o protagonismo é para o Parti-
do Galeguista. É este partido o que promove e axiliza o proceso de redacción do 
Estatuto e a campaña para o seu plebiscito. Coa formación da Fronte Popular o 
resto das forzas republicanas asumen o proceso autonómico como propio.

3. Separación de Igrexa e Estado. Foi un asunto principal para as forzas republi-
canas. Desde os niveis máis altos do Estado ata os detalles máis cotiáns da vida 
municipal evítase calquera interferencia da Igrexa nos asuntos civís. Preténdese 
que todos os cemiterios sexan civís, que as festas de verán non sexan relixiosas, 
que as autoridades non asistan a actos relixiosos e que determinadas imaxes 
estean fóra dos edificios públicos. A separación estableceuse constitucionalmen-
te. Recoñécese o dereito ao divorcio, ás cerimonias civís fronte ás de natureza 
relixiosa…

4. Reforma nas relacións laborais. Por primeira vez, institucionalízanse as relacións 
entre empresa e persoal. A creación dos xurados provinciais mixtos encargábase 
de solucionar os conflitos. A reclamación de regular a participación de quen 
traballa nos consellos de administración das empresas decae coa convocatoria de 
novas eleccións. A política laboral, marcada no conxunto das forzas republicanas 
polo Partido Socialista Obreiro Español, ten como obxectivo a corresponsabili-
dade na xestión. Así mesmo, a pretendida reforma agraria centrou o debate da 
man de obra (do campo).

5. Reforma da Facenda. En plena crise e recesión mundiais a República busca pres-
tar maiores servizos públicos. A reforma da facenda é algo esencial. A nivel local, 
a estratexia seguida é facer tributar máis a quen máis consume e obter novos in-
gresos, como a través da explotación de bosques en man común, nese momento 
en mans dos concellos, e os ingresos derivados de novas feiras de gando.

6. Extensión do sistema educativo. É a gran reforma republicana. Na área local de 
Vilagarcía de Arousa o obxectivo é crear trece novas escolas primarias e un cen-
tro de Secundaria. O programa realízase só en parte. O cambio nos gobernos lo-
cais e centrais paraliza este programa, só se retomou despois do triunfo da Fronte 
Popular. Dentro das políticas de extensión do ensino e no mesmo ámbito local 
pódese incluír a creación da Biblioteca Municipal e a actuación da Compañía de 
Teatro La Barraca, de Federico García Lorca.

7. Reforma sanitaria. Foi unha aposta similar á educativa. A intención era que 
determinados servizos chegasen a toda a poboación, independentemente da súa 
capacidade económica ou fosen residentes urbanos ou rurais. A política sobre a 
residencia de médicos na zona onde practican, a creación de postos coma o de 
obstetra municipal, a creación do Centro de Saúde ou a política de extensión 
da beneficencia médica, son fitos dunha política frustrada pola substitución da 
Corporación republicana de 1931 por outra de carácter conservador.

8. A creación de infraestruturas de comunicación foi unha demanda histórica de 
amplos sectores, desde o agrícola ata o pesqueiro. O primeiro gran problema 
que enfronta o Goberno republicano é precisamente a paralización das obras 
do ferrocarril entre Zamora e A Coruña. É a mobilización de corporacións e 
entidades locais, coma as cámaras de comercio e os concellos, os que conseguen 
que o Goberno republicano rectifique. A mobilización do galeguismo aquí foi 
decisiva.

 As reformas portuarias cobran un impulso especial. Desde os portos de carác-
ter pesqueiro, coma o do Xufre na Illa de Arousa, ou os de carácter máis co-
mercial, coma o de Vilagarcía de Arousa, coñecen un importante impulso nas 
obras. As reformas urbanísticas que se emprenden, por exemplo nesta última 

vila, para facilitar unha mellor comunicación do porto pretenden cambiar a 
traza urbana.

9. Promoción turística. É a Administración local a que asume a política turística. 
A creación do que hoxe chamariamos produto turístico cumpre diversos fitos. 
A creación do parque Praia de Compostela, a creación dun balneario-casino, a 
vinculación da vila arousá con Santiago de Compostela, a promoción mediante 
a publicación de guías en Madrid, as festas de verán ou a creación de servizos 
e actividades nos bens incautados de Alfonso XIII forman parte dunha política 
inédita ata entón.

En conxunto, todas as accións mencionadas responden a un proxecto de reforma 
que ten que superar numerosas dificultades. A oposición máis reaccionaria nace a 
partir do minuto primeiro republicano. O final do primeiro bienio supón a parálise 
de toda reforma. Cando a Fronte Popular pretende retomar a política de cambio é 
demasiado tarde.

Se vemos a evolución das reformas emprendidas neste período podemos valorar o 
verdadeiro alcance da Guerra Civil.

A consecución da autonomía queda suspendida e é adiada, haberá que esperar cin-
cuenta anos para retomar o proceso autonómico. A participación dos obreiros e as 
obreiras nos consellos de administración das empresas nunca se retomará. A xestión 

O golpe de Estado do 36 remata coa vía democrática de reforma. Arquivo do autor

dos montes foi paralizada durante anos e anos. O centro de educación secundaria de 
Vilagarcía de Arousa non funcionará ata a década de 1960. Os centros de Educación 
Primaria, en moitos casos creados provisionalmente na República á espera de novas 
instalacións, manteranse ata a década de 1970. As instalacións portuarias non están 
rematadas ata a mesma década. O tráfico de mercadorías non chega aos niveis de 
1936 ata pasados trinta anos. A creación do balneario aprazouse decenas de anos. A 
biblioteca municipal será a mesma durante cinco décadas. A atención médica será 
igual ata catro décadas despois. A separación de Igrexa e Estado non se fai efectiva ata 
que pasaron máis de setenta anos. A prestación de servizos no rural non se retoma ata 
a constitución das corporacións locais democráticas.

Pero se unha amputación sofre a sociedade é a de toda unha xeración dirixente que, 
con carácter ilustrado, pretendía a reforma e modernización locais.

O protagonismo político das clases medias e traballadoras é o trazo que diferencia o 
período republicano de calquera outra etapa anterior. Tamén das etapas que han de 
vir.

Nos finais de de julho de 1936 a II República morria de morte matada na Galiza. O 
açoute de morte, destruiçom e terror que daí desabou é hoje bem conhecido, após 
longos anos de esforço investigador, de conscientizaçom e movimentaçom social em 
que desempenhou um papel nada irrelevante a proclamaçom institucional de 2006 
como Ano da Memória. Porém, por mais importante que seja a reconstruçom desse 
período singularmente doloroso da nossa história, sob os principios éticos de verda-
de, justiça e reparaçom das vítimas da barbárie fascista, nom o é menos, se quadra, 
pôr o foco de atençom nos projetos político-sociais emancipatórios que em última 
instancia motivárom, por reaçom face a eles, o golpe de estado do dia 18. E digo isto 
porque, só se observarmos os acontecimentos desta perspetiva, é que poderemos,por 
umha parte, compreender cabalmente as razões da brutalidade dos insurgentes e, por 
outra, valorizar o mérito pessoal e coletivo daquelas gerações de homens e mulheres 
que um dia se vírom injustamente perseguidos, desprezados ou mesmo extermina-
dos. Pois afinal de contas foi o alcance das suas iniciativas de construçom de umha 
sociedade mais justa e livre, postas em andamento naqueles anos trinta, que deu —e 
continua a dar— autêntico sentido e contexto ao seu sacrificio. “Condenárom-nas e 
nom figeram nada”, tem-se afirmado muitas vezes tentando exculpar as vítimas das 

Estampa repressom Castelao. Museo de Pontevedra

acusações manifestamente injustas que se lhes faziam. Eu viraría a frase polo avesso 
e falaria que sim que figérom, e muito de bom, e por isso precisamente é que fôrom 
condenadas, nom polo que nom figeram. Proclamarmos isto com firmeza e orgulho 
é, mais do que um direito, um dever das e dos descendentes daquelas gentes corajosas 
e íntegras.

De maneira que, daqui em diante, bom seria que as e os investigadores, ativistas 
sociais e tecido organizativo em geral comprometidos com a recuperaçom da me-
mória histórica —deixo para outra ocasiom a questom de memória e história serem 
cousas diferentes— dedicássemos mais esforços e energias a pesquisar, conhecer e, 
sobretudo, difundir a fasquia daquele processo de mudança social, as capacidades 
criativas das e dos seus impulsores —mormente gente do comum de nosso— e as 
suas materializações práticas antes do infausto 18 de julho de 1936. Porque aqueles 
homens e mulheres, velhos e moços, imaginando o seu futuro estavam a construir o 
seu presente. Arestora esse presente feito passado, por mais utópico que fosse, é-no-
simprescindível para construir futuro. Por umha razón muito simples, historicamen-
te constatada: porque é dos sonhos e utopías de hoje (herdeiros dos de ontem) que 
serán construídas as realidades de amanhá. Seremos, nos alvores da terceira década 
do século XXI, capazes de sonhar?

Levando em consideraçom o anteriormente dito, e em sintonia com os objetivos 
do programa O pasado por vir, dedicam-se as páginas seguintes a esboçar as linhas-
mestras do projeto republicano em terras da Galiza, fazendo fincapé —até onde o 
nosso conhecimento nos der— nas singularidades da província de Pontevedra, e do 
processo conduzente à aprovaçom do Estatuto de Autonomia de 1936, dous aspetos 
absolutamente marcantes da nossa história e, designadamente, da peripécia vital dos 
nossos avós. No segundo caso, a paternidade do processo estatutário e a luita pola 
sua culminaçom corresponde em grau superlativo (ainda que nom em exclusiva, 
como veremos) ao galeguismo político. No primeiro caso, mais do que projeto 
teriamos que dizer projetos, em plural, de sociedade de futuro. Pois abofé que nom 
todos tinham idênticas arelas e expetativas: o modelo de sociedade livre a construir 
imaginado pola classe operária consciente nom era o mesmo que o da pequena-
burguesia e classes médias; e dentro da primeira, comunistas, socialistas, libertários 
e libertárias nem sempre coincidiam. Tampouco era exatamente igual o projeto 
do nacionalismo galego republicano que o do republicanismo galego de matriz 
espanholista. Mas onde o sumatório ou a síntese de todos eles achárom expressom 
(ao menos conjunturalmente) foi no programa reformista da República de abril, 
perfilado com meirande intensidade se calhar no período da Frente Popular. Foi 
por esse programa e esse projeto concretos aqui e agora, que diríamos se vivéssemos 
naquela época, que tantos galegos e galegas entregárom as suas vidas (por mais que 
alguns quigessem legítimamente ir muito além da “república burguesa”). E isso é algo 
para nom esquecer.

A II República na nossa terra. Sonhos e realidades
Quando em 14 de abril de 1931 foi proclamada a República em terras da Galiza, a qua-
se ninguém estranhou que tal acontecimento se produzisse no meio da expetativa alvo-
roçada de milheiros de galegos e galegas cansos do imobilismo secular da Monarquia 
borbónica. Viu-se confirmada essa expetativa com o decorrer do tempo? Bom, o caso 
é que, nos escassos cinco anos que o regime durou,alcançou o seu ponto culminante o 
processo de modernizaçom das nossas estruturas sócioeconómicas encetado no dealbar 
do século. Tornárom-se realidade igualmente (ou, mais bem, começárom a tornar-se 
realidade) os anseios de democracia e liberdade a aninhar, de longa data, no coraçom da 
maioria da nossa populaçom. Ao mesmo tempo, da mam do galeguismo, o país dava 
passos importantes para o pleno reconhecimento, político e jurídico, do seu caráter 
nacional. Nunca antes a maior parte da populaçom galega tinha participado tam ativa 
e conscientemente na política. Em nengum outro momento da nossa história recente 
(com exceçom, talvez, do tempo imediatamente posterior à “Transiçom Democrática”) 
os movimentos de massas atingírom um protagonismo e afouteza semelhantes.

Para começar, ao longo dos meses a seguir do 14 de abril seria empreendida umha 
democratizaçom sem precedentes no quadro político hispânico, e também galego: 
promulgaçom de umha Constituiçom de amplo conteúdo progressista (igualdade 
do homem e a mulher, divórcio, direitos das filhas e dos filhos havidos fora do 
matrimónio, direito ao trabalho, separaçom de Igreja e Estado e assim por diante); 

1ºde Maio em terras de Pontevedra. Arquivo particular.
Foto cedida polo programa A memoria das mulleres do Concello de Pontevedra

reconhecimento das liberdades individuais e coletivas (imprensa, reuniom,associaçom, 
sindicaçom); estabelecimento de um sistema político pluralista, etc. Bem é certo que 
houvo discontinuidades (como o recuo do Biénio Negro 1934-35) e nom poucas 
deficiências no processo (duvidosa limpeza eleitoral, nom erradicaçom do caciquismo, 
travestismo de umha parte das elites locais) mas o saldo final foi francamente positivo, 
como nom deixárom de apreciar muitas e muitos dos que o vivêrom.

Em rigor pode-se dizer que a II República foi o primeiro regime plenamente demo-
crático —no sentido liberal-burguês do termo— da história da Galiza. De facto, o 
“Sexénio Revolucionário” (1868-1873) apresenta grandes insuficiências a esse respei-
to; e a experiência da I República (1873-74) fora breve de mais: apenas onze meses. 
Noutra ordem de cousas, em relação direta com o anterior, a II República supujo o 
ascenso ao poder político de uma aliança de classes subalternas (pequena-burguesia, 
classes médias e trabalhadoras) até entom excluídas da participaçom na vida pública, 
com o conseguinte afastamento da burguesia e elites agrárias entrincheiradas, porém, 
no controlo do poder económico.

Em terceiro lugar, a República levou aparelhado um projeto de desenvolvimento 
económico e modernizaçom, bem como de promoçom dos setores sociais mais des-
favorecidos. Os resultados do intento fôrom modestos, ou mesmo pobres, mas nem 
por isso deixárom de levantar expetativas entre as massas rurais e urbanas esbulhadas. 
Aliás, ficava claro para muitos dirigentes políticos e sindicais do momento que, sem 
democracia económica, nom podia haver democracia política nengumha. 

Condicionada por um contexto internacional desfavorável (o do ascenso dos fascis-
mos) e tolhida pola oposiçom ferrenha das elites sociais afastadas, a trajetória da Re-
pública foi turbulenta e cheia de sobressaltos, como também vivida com intensidade 
e a um ritmo quase vertiginoso. Afinal, a experiência morreu de morte matada a 18 
de julho de 1936, como foi dito, vítima de um golpe de estado reacionário apoiado 
praticamente sem fissuras pola supracitada elite sócio-económica e umha fraçom das 
classes médias praticante de um catolicismo tridentino, com a colaboraçoma inesti-
mável da hierarquia eclesiástica.

Tampouco ajudou a conjuntura económica, presidida polo impacto da crise de 1929 
a produzir problemas de grande calibre (recesom ou contraçom nuns casos, desace-
leraçom do crescimento noutros)bem visíveis em setores do tecido produtivo galego 
como o agro-pecuário, o da madeira (asserradeiros)e o conserveiro (altamente repre-
sentado este último na provincia de Pontevedra, nomeadamente nas Rías Baixas, e de 
modo sobranceiro na de Vigo). 

Entretanto, conduzido por um bloco de partidos republicanos e operários, expres-
som do bloco social emergente a sustentar a sua institucionalidade e obra de gover-
no, o regime republicano aprontou-se desde o primeiro dia a resolver os problemas 

mais pungentes do país, entre os quais a miséria e atraso do campesinado, a precária 
situaçom de um proletariado (marinheiros da pesca motorizada incluídos, também 
com forte presença na província, nos portos de Marim e Vigo-Bouças), remunerado 
com escassa paga e ruim comida e sujeito a jornadas de trabalho extenuantes; as di-
ficuldades do setor industrial, relacionadas ou nom com o impacto da crise de 1929; 
o défice de escolas e dotaçom cultural, os entraves à aplicaçom dos preceitos consti-
tucionais no respeitante ao laicismo, a ausência de democracia na vida municipal; o 
atendimento, enfim, das demandas de autonomía política formulados desde diversos 
setores da sociedade.

Para todos esses problemas, a República elaborou e pujo em prática propostas de 
intervençom criativas, com destaque para a extinçom forçosa dos foros, defesa da 
pequena propriedade fundiária e promoçom da capacitaçom técnica dos labregos 
(em sintonía com o Agrarismo e com o processo de renovaçom agrária e mudança 
das relações de propriedade como pano de fundo) a propósito do mundo rural; a 
generalizaçom da jornada de oito horas e a disposiçom de mecanismos de arbitragem 
(jurados mistos) no tocante ao regime laboral na indústria e os serviços; a provisom 
de escolas, bibliotecas e serviços de extensom cultural para a maioria da populaçom, 
com relevante papel das Missões Pedagógicas;a dessacralizaçom dos recintos edu-
cativos e secularizaçom dos cemitérios (frente à oposiçom virulenta de numerosos 
párrocos); a renovaçom (ainda que insuficiente) tanto da gestom quanto dos cargos 
municipais visando eliminar ou ao menos neutralizar a influência dos tradicionais 
cacicatos e oligarquias locais; a promoçom do Estatuto de Autonomia de 1936, e 
por aí vai.

Os impulsionadores dessas e outras medidas de governo foram os partidos republica-
nos (ORGA, Partido Republicano Radical-Socialista, Acción Republicana; mais tar-
de Izquierda Republicana e Unión Republicana) e operários (PSOE; também PCE 
e POUM na etapa da Frente Popular, de fevereiro de 1936 em diante), quase todos 
eles com nutrida representaçom nas maiorias parlamentares governistas e, ao mes-
mo tempo, detentores do poder municipal e provincial (designadamente a ORGA e 
Izquierda Republicana). Indiretamente, desde a sua postura “apolítica”, também co-
laborou na conceçom e aplicaçom das devanditas medidas o movimiento libertário, 
por meio da pressom social. Enfrente se veriam todos com a direita antirrepublicana 
e reacionária, organizada na Unión Regional de Derechas (filial galega da CEDA), 
Renovación Española, Falange e forças menores, as duas primeira das quais seriam 
mesmo governantes em 1934/35.

Na provincia de Pontevedra, a mais industrializada de todas quatro, a proporçom en-
tre partidos republicanos e operários estaba mais equilibrada que nas demais, devido 
à maior presença da clase trabalhadora organizada (em Lugo e Ourense o predomínio 
político era claramente dos primeiros, e na Corunha ao cabo também, por estar ali o 

potente movimiento obreiro hegemonizado polos libertários da “apolítica” CNT). 
Prova disso é a alta proporçom de concelheiros e deputados detida polo Partido 
Socialista, bem como a sua presidência de importantes câmaras municipais como 
a de Vigo (na pessoa de Emilio Martínez Garrido); em idéntico sentido falam por 
si sós o facto de Pontevedra ter contado com um dos 17 deputados comunistas no 
Parlamento do Estado em 1936, e a promoçom do veterano dirigente operário e 
agrarista Manuel Garcia Filgueira (também do PCE) para o cargo de alcaide capi-
talino em fevereiro de 1936. Assim mesmo, outro traço singular da política pro-
vincial foi a relevância da corrente galeguista, com sólidas ligações com o agrarismo 
e reforçada polo assento na cidade do Leres de prestigiosas figuras como Castelao, 
Bóveda, Vítor Casas e mais outras. Quanto aos republicanos strictu sensu, tam-
poucom eram desprezáveis o seu protagonismo e arraigamento no tecido social e 
cultural, traduzido igualmente em multitude de cargos oficiais e de representaçom 
política, incluída a presidência da câmara da capital, até fevereiro de 1936, na 
figura do biólogo e director do Instituto de Ensino Meio local Bibiano Fernández 
Osorio-Tafall.

À maneira de balanço pode-se dizer que, após cinco anos de percurso republicano, al-
gunas das aspirações das maiorias da população galega iam a caminho de serem satis-
feitas; outras, no entanto, eram apenas projeto. Certamente, nunca antes floresceram 
de tal jeito as liberdades nem se dera um esforço tam grande por legislar em favor das 
e dos humildes. Mas também o é que, presa do seu respeito reverencial à propriedade 
privada, a República de abril nem sempre fora quem de dar soluçom a alguns dos 
problemas mais lacerantes a afetar as classes trabalhadoras. E amiúdo reprimiu mais 
duramente os conflitos laboráis, e os próprios obreiros, do que as conspirações sub-
versivas do seu real inimigo: a direita ultra-reacionária de feição burguesa. Ora bem, 
comparada com o que viria depois, nom há dúvida que a etapa republicana apresenta 
um saldo francamente positivo. Incluindo não poucos dos direitos e liberdades que, 
deturpados ou nom (esse é outro debate) hoje desfrutamos, e que a República pela 
primeira vez viria a consagrar.

Ora, como foi dito com anterioridade, o percurso da experiencia republicana nom 
foi precisamente um leito de rosas ou balsa de azeite. Antes polo contrario, foi agi-
tado e, por vezes, virulento. Os problemas acumulados dos períodos precedentes 
eram muitos e a conflitualidade estivo amiúdo na ordem do dia, bem que nom em 
muito maior medida que noutras democracias homologáveis —fique isto claro— e 
desigualmente segundo os momentos e os territórios. Umha mostra bem eloquente 
desse aquele de confronto social foi, sem dúvida, o conflito pesqueiro de Vigo a 
pairar sobre a cidade olívica e a sua comarca ao longo de 1932. Fôrom seis meses de 
duríssimo enfrentamento a incluir umha greve dos marinheiros da frota motorizada 
e um lock-out patronal que quase esmendrelhou o sindicato cenetista local.

Marinheiros CNT. Arquivo do autor

Milicianos. Arquivo do autor

Para além do conflito resenhado, e sem demérito dos registados noutros ramos da ati-
vidade laboral, fôrom provavelmente outros, igualmente do mundo do mar, os mais 
destacáveis pola sua intensidade e persistência; o que nom tem nada de estranho se 
considerarmos tanto a relevância das atividades marítimo-pesqueiras no conjunto da 
atividade económica urbana e vilega da província, quanto as duras condições de vida 
da população marinheira e o cenário de encarniçada luita de classes constituído polas 
povoações da fachada litorânea. Seja como for, o clima detensom social nesse ámbito 
nom fijo mais que crescer ao longo do período, alimentado polo agravamento da 
situaçom económica do setor (sucessivas crises ou guerras da sardinha, contraçom das 
exportações, etc.,com acumulaçom de problemas, mormente laborais, sem resolver), 
a afouteza do sindicalismo marinheiro cenetista e umha intransigência patronal ex-
trema, até culminar nos pavorosos episódios de repressom pós-golpe de julho do 36, 
em que desempenhou um destacado papel a burguesía de armadores e conserveiros 
de Vigo-Bouças, O Morraço e (em menor medida) O Salnés.

Algo menos intensa parece ter sido a conflitualidade no agro (se quadra por ter-se 
iniciado já, a partir de 1926, a redençom forçosa dos foros), por mais que as mobili-
zações rurais promovidas polo agrarismo fossem umha constante no período, com o 
foco posto na reivindicaçom de mecanismos facilitadores da mercantilizaçom agríco-
la e pecuária, a capacitaçom técnica dos labregos, linhas de crédito agrícola, garantias 

Ativistas da classe obreira. Arquivo do autor

para as propriedade familiar e os pequenos rendeiros, fomento do cooperativismo e 
assim por diante. No entanto foi neste terreno que se produziu, em terras de Ponte-
vedra, umha iniciativa singular dentro da evoluçom geral do movimento agrarista. 
Refiro-me à tentativa conformaçom de um partido político especificamente agrário 
e de âmbito galego emanada do Congresso Agrário de Lavadores de 1932. O projeto 
nom foi avante, mas ameio prazo propiciou a convergência da Federaçom Agrária 
Provincial de Pontevedra, chefiada por Antón Alonso Ríos, com o galeguismo, cul-
minada em fevereiro de 1936 com a obtençom de umha ata de deputado para o 
devandito Alonso Ríos, dentro da candidatura da Frente Popular e em aliança com 
os nacionalistas.

Para além do social, outro cenário relacionado com ele em que também se fijo pa-
tente a conflitualidade foi o propriamente político. Com efeito, aos enfrentamentos 
(mais que nada verbais, ao menos no princípio)entre forças pró-monárquicas de dire-
itas e partidos republicanos, logo se sumárom as liortas Igreja-Governo, traduzidas na 
nossa provincia, como em toda a parte, em atuações virulentas de setores integristas 
do clero dirigidas contra a política secularizadora da República, nomeadamente no 
campo do ensino e na jurisdicçom sobre os cemitérios. A rarefaçom do ambiente 
chegou ao seu clímax com o galho da revoluçom de outubro de 1934 nas Astúrias, 
cuja projeçom sobre a Galiza acarretou, além de vários conselhos de guerra a militan-
tes sindicais e operários, o cessamento nas suas funções das corporações municipais 
republicanas e umha rea de destituições e degredos a significadas personalidades de 
feitio progressista à maneira de represália. Para a província de Pontevedra som so-
bejamente conhecidos os “desterros” dos dirigentes galeguistas Castelao e Bóveda, 
para além da destituiçom do alcalde da capital, Osorio-Tafall (que conseguiu safar 
por pouco do degredo). Os ativistas da classe obreira, entretanto, saiam algo melhor 
parados que os seus colegas da província corunhesa (designadamente de Ferrol) em 
razom do seu menor envolvimento em iniciativas de tipo insurrecional. Finalmente, 
durante os últimos meses da República, fijo irrupçom a escalada de terrorismo deses-
tabilizador da extrema direita, achando resposta em Vigo e outras localidades de forte 
presença proletária na formaçom de milícias operárias de auto-defesa, promovidas 
com especial afinco polo PCE e as Juventudes Socialistas Unificadas.

O Estatuto de Autonomia de 1936.
Luzes e sombras de umha conquista histórica
Igualmente no meio de grandes dificuldades e atrancos transcorreu o processo de tra-
mitaçom e aprovaçom do Estatuto de Autonomia da Galiza. Cumpre lembrar que a 
autonomía era, na altura, o alvo imediato e fulcral do nacionalismo galego, que pujo, 
como adoita dizer-se, toda a carne no assador para esse assunto, em grande medida 
através da atuaçom de Bóveda. As renitências de boa parte das forças republicanas e 
obreiras eran notórias, e as exigências da legislaçom republicana desmesuradas mas, 

mesmo assim,os galeguistas conseguírom que, no fim do período, as aspirações auto-
nómicas tivessem cabimento no programa da Frente Popular.

Como é sabido, o sistema de estatutos de autonomía previsto na Constituiçom Re-
publicana de 1931 estava artelhado em funçom da nova estruturaçom que se quería 
dar ao Estado Espanhol: o chamado Estado Integral, fórmula supostamentea a meio 
caminho entre o estado federal e o unitário. Na realidade o sistema estatutário assim 
concebido, mais do que a satisfacer os anseios “regionais”(da Catalunha, Euskadi e 
Galiza, fundamentalmente) estava destinado a estender os principios democráticos 
às futuras comunidades autónomas (a “republicanizá-las”, em definitivo) e, em qual-
quer caso, a prevenir qualquer tentaçom independentista por parte das mais “confli-
tuosas”, nomeadamente a Catalunha.

Por outro lado, o processo a consumar pola “regiom” aspirante a conseguir a sua au-
tonomía era longo e entrambilicado. A Constituiçom exigia, em primeiro termo, os 
concelhos da supracitada regiom apresentarem um texto ou projeto de Estatuto; este 
devia ser, a seguir, submetido a plebiscito perante o eleitorado regional para receber 
finalmente —caso de ter sido aprovado— o exame e sançom das Cortes Espanholas, 
que lhe outorgariam rango de lei depois de efetuadas as emendas e modificaçõs a que 
houvesse lugar.

Nem que dizer tem que, tanto a fórmula do Estado Integral quanto a fasquia do pro-
ceso a ele inerente, nom eram do agrado do galeguismo político. Ainda mais, os na-
cionalistas galegos apostaram firmemente, antes de a Constituiçom ser aprovada, na 
República Federal como modelo mais idóneo para a estruturaçom do Estado. E, em 
consequência, na constituiçom da Galiza em estado autónomo dentro dessa repúbli-
ca federal. Mas a correlaçom de forças nom foi favorável a essa proposta (partilhada 
polo nacionalismo catalám republicano e poucas forças mais) e a República nom saiu 
federal como, ironicamente, federável, para desgosto de Castelao e os seus correligio-
nários. Este percalço nom ia resultar intrascendente, pois deu em botar por terra as 
primeiras iniciativas a prol do Estatuto Galego, fundamentadas na conviççom de que 
a República ia ser federal.

Tais iniciativas dimanárom, em data tam temperá como junho de 1931, da 
ORGA-Federaçión Republicana Gallega, plataforma em que se achava integrada o 
galeguismo antes da conformaçom oficial de Partido Galeguista. E tivérom como 
expressom pública a celebraçom da assembleia do dia 4 desse mês na cidade da 
Corunha. Assistírom a ela representantes das “forças vivas” a política, a sociedade, 
a economía e mais a cultura do país galego. Predominava com muito a presença 
da ORGA-FRG, se bem que a participaçom nos debates de nacionalistas relevantes 
como Castelao, Otero Pedrayo, Risco ou Cabanillas fosse escassa, se quadra por se 
sentirem bem representados tanto na composiçom da mesa presidencial do evento, 
onde tomárom assento personagens “de confiança” como Alonso Rios, Vilar Ponte, 

Bóveda, Filgueira, Tobío, Cabeza de León; como polas polas intervenções de Suárez 
Picalho, Peña Novo e mais outros.

Foi nessa juntança que se apresentárom os primeiros textos ou ante-projetos de 
Estatuto, quatro por sinal. Destacava pola sua sintonía com as teses galeguistas o do 
Seminário de Estudos Galegos (com participaçom basilar, na sua redaçom, de Car-
valho Calero). Mas afinal acabou por impor-se o texto da FRG, redigido igualmente 
com ativa participaçom de nacionalistas e, já que logo, relativamente satisfatório 
para as aspirações do conjunto do galeguismo (que nom das forças de matriz espan-
holista). Ora bem, logo aparecérom os primeiros atrancos:de umha parte, o projeto 
aprovado na assembleia nom contaba com o visto e praz de radicais e socialistas, 
duas correntes políticas importantes na nossa terra com as que havia que contar, 
e tampouco da direita pró-monárquica que por aquelas datas começava a organi-
zar-se; de outra parte, a marcha dos debates parlamentares sobre a Constiuiçom 
deixa-va entrever que o modelo federal para a estruturaçom do Estado nom ia ser o 
adotado. Destarte, o projeto recém aprovado tornava-se inviável por inadequaçom 
à futura Constituiçom.

Assim, pois, o proceso houvo de ser reemprendido sobre novas bases. O republica-
nismo autonomista galego ensaiou, entom, a soluçom de recorrer aos parlamentares 
autóctonos —umha boa parte dos quais era confessadamente autonomista— para 
eles redigirem um novo texto. Este iria legitimado polo caráter de depositários da 
soberanía popular que os devanditos deputados detinham e, ao mesmo tempo, se-
ria representativo de um leque de forças políticas e correntes de opinión bem mais 
amplo que o projeto anterior. Os passos nesta nova direçom fôrom dados ao longo 
do verám de 1931, chegando-se em setembro à redaçom e apresentaçom pública do 
novo texto. E eis que surge o segundo escolho: um defeto de forma. Com efeito, 
umha vez aprovado em assembleia, o projeto foi entregue às Deputações na crença 
de que este ia ser o mecanismo previsto na Constituiçom. Mas nom foi tal: a Carta 
Magna conferiu a faculdade de elaborar estatutos aos concelhos e toda atuaçom que 
nom fosse em tal sentido ficava invalidada. E para além disso, diversas forças repu-
blicanas continuavam a amostrar escassa convicçom acerca do texto recém aprovado. 
Definitivamente, haveria que aguardar até ao ano seguinte.

Ao longo de 1932 o assunto foi, finalmente, para diante. Nos principios desse ano a 
situaçom tinha mudado substancialmente, oferecendo perspetivas muito mais favo-
ráveis para o desenvolvimento do processo estatutário. Em primeiro lugar promulga-
ra-se já a Costituiçom, fornecendo o quadro legal a que devia submeter-se qualquer 
iniciativa pró-autonómica no futuro. Assim mesmo, formara-se o primeiro governo 
constitucional com presença de Casares Quiroga como ministro de Governaçom, 
posto quase imelhorável para favorecer a reativaçom do processo até aí interrom-
pido. Finalmente, produzira-se a fundaçom do Partido Galeguista, que haveria de 

ser umha peça-chave na impulsom e agilizaçom do processo estatutário nos meses 
subsequentes.

Foi nessa conjuntura que o concelho de Santiago resolveu reiniciar o processo cum-
prindo escrupulosamente os preceitos constitucionais, quer dizer, convocando as 
corporações municipais galegas para levarem a cabo as gestões precisas para a elabo-
raçom de um novo projeto estatutário. Após diversas juntanças em que, inspirada 
nos projetos anteriores e o do Estatuto Basco, e apoiando-se na experiência fornecida 
polo debate parlamentar do texto catalám, a comissom redigiu um texto definitivo 
que estivo pronto para os princípios de setembro. A responsabilidade principalíssima 
no mesmo é de justiça atribuí-la ao empenho e intenso trabalho de Alexandre Bóve-
da, por mais que o resultado final nom supugesse um retorno às posições “maxima-
listas” do ante-projeto do SEG do ano anterior. Finalmente o projeto foi aprovado 
polo conjunto dos concelhos da nossa terra na assembleia do 17 ao 19 dezembro de 
1932, atingindo o voto afirmativo de 209 deles (de um total de 227), o que vinha 
supondo o do 77,4% das cámaras municipais galegas e o 84,7% da populaçom gale-
ga recenseada. A mais, este texto definitivo contava com o apoio, ou quando menos 
a nom beligerância) de entidades de tanta relevancia como as Câmaras de Comércio 
e da Propriedade e a Confederaçom das Caixas de Aforros, bem como a aquiescência 
de um amplo abano de forças políticas, desde a direita republicana até à esquerda 
do Partido Republicano Gallego (nova denominaçom da antiga ORGA), embora 
radicais, socialistas e direita pró-monárquica teimassem no seu afastamento. Deste 
jeito a autonomía da Galiza configurava-se, aparentemente, como umha alternativa 
de centro político e feitio neutral, justamente a orientaçom que o autonomismo da 
velha ORGA-FRG quigera dar-lhe de tempo atrás.

Chegados a este ponto, restava um último requisito a satisfacer na própria Galiza: a 
plebiscitaçom do projeto recém aprovado. A fim de lograr a sua pronta instrumen-
taçom, criava-se nos últimos días do ano 32 e primeiros do 33 um “Comité Central 
de Organización y Propaganda del Estatuto” (mais conhecido como Comité Central 
de Autonomia) com sede em Compostela. Este Comité, presidido por Osorio-Ta-
fall haveria de desenvolver umha intensa atividade tanto de propaganda quanto de 
arrecadaçom de fundos para despesas de organizaçom autonómica, contactos com 
partidos políticos para solicitar o seu apoio à causa, etc.

Ora, para que fosse factível a celebraçom do plebiscito, alvo fulcral do Comité, cum-
pria um decreto do Conselho de Ministro autorizando-o, bem como afixando a data 
e formalidades pertinentes. E aquí é que tornárom a aparecer as dificuldades pois, 
nos primeiros meses de 1933 começárom a manifestar-se as sucessivas crises governa-
mentais que haviam dar cabo do Biénio Reformador e Casares, de quem dependía a 
concessom do decreto, nom se aprontou a promulgá-lo. Este facto provocou, como 
é sabido, umha tensa tira-puxa entre o ministro e os galeguistas, além de umha reja 

desqualificaçom da sua pessoa por parte de Castelao. No entanto, é possível que a 
atitude de Casares nom se devesse tanto a desleixo quanto a ele considerar que o 
momento nom era o mais favorável para a tramitaçom estatutária, vista a rarefaçom 
do cenério político em curso. Seja como for, o caso é que o trámite ficou adiado e o 
processo, no seu conjunto, paralisado sine die.

Mais umha vez houvo que aguardar umha melhor conjuntura, que finalmente se 
produziria por ocasiom do triunfo da Frente Popular nas eleições de fevereiro de 
1936. O Estatuto seria daquela impulsionado definitivamente mercê ao apoio das 
forças progresistas constitutivas da plataforma eleitoral triunfante. A autonomía da 
Galiza configurava-se neste último período como alternativa de esquerdas, umha vez 
comprovada a impossibilidade de achegamento a umha direita ferozmente antiauto-
nomista (caso da española) ou, ao menos, renitente na sua versom galega.

O arelado plebiscito do Estatuto de Autonomia tivo lugar, finalmente, no dia 28 de 
junho de 1936 logo de umha campanha em que, sob a batuta do Partido Galeguista, 
participárom as diversas forças integrantes da Frente Popular (mais que nada o PCE, 
em muito menor medida as demais e algumhas praticamente nada). Votárom a favor 
993.351 galegos e galegas, de um censo estimado em 1.134.135 pessoas, enquanto 
6.161 emitírom voto negativo e 1.451 em branco. O quorum exigido pola consti-
tuiçom, 895.423 votos, foi por tanto ultrapassado em quase 98.000.

A vitória foi arrasadora, devendo-se os sufrágios negativos à abstençom propugnada 
polas direitas. Porém, a altíssima taxa de participaçom (próxima ao 75%) denota umha 
fraude de dimensões consideráveis, por quanto em nengumha eleiçom anterior se al-
cançara nem de longe semelhante índice no nosso país. Na verdade, sem umha cer-
ta margem de manipulaçom teria sido impossível cumprir a draconiana exigência da 
Constituiçom republicana de que os votos afirmativos superassem os dous terços do 
censo eleitoral. O mesmo Castelao tem reconhecido posteriormente, no Sempre em 
Galiza, a mistificaçom, aduzindo a injustiça e falta de realismo de um preceito como o 
supracitado, a impor na prática umhas condições democraticamente inatingíveis.

Aliás, nom deixa de ser significativo o facto de o decreto ministerial relativo à ple-
biscitaçom reconhecer explícitamente mecanismos de intervençom nesta, sem prece-
dentes de nengumha caste nos referendos dos Estatutos Catalám e Basco: descortesia 
e arbitrariedade extremas para com Galiza, em opinión do mesmo Castelao. Recha-
mantes som, assim mesmo, a ausencia de reclamações acerca dos resultados (outra 
cousa fôrom as acusações de corrupçom eleitoral feitas informalmente a posteriori) 
e a nula utilizaçom por parte das direitas dos mecanismos de intervençom antes 
aludidos.

De maneira que, polo sim ou polo nom, o triunfo do sim no plebiscito foi legitimado 
como válido. Sem maior dilaçom, umha comissom representativa do Comité Central 

de Autonomia, com assistência de autoridades republicanas e diversos deputados do 
país, entregava solenemente ao Presidente das Cortes o projeto de Estatuto no 15 de 
julho. Dous días depois, era o mesmo presidente Azaña quem o recebia. Mas nessas 
chegou o cavalo de Atila e o Estatuto nom pudo tomar estado parlamentar até a reu-
niom de Cortes celebrada em Montserrate a 1 de fevereiro de 1938, em plena guerra; 
e para isso graças, umha vez mais, ao zelo e teimosia de Castelao que, auxiliado por 
Emilio González López, conseguiu impor na orden do dia a sua apresentaçom, para 
escândalo de nom poucos repúblicos e indiferença —se nom obstrucionismo— dos 
socialistas. Haveria que esperar ainda às Cortes de México (isto é, à sessom de Cortes 
da República Espanhola celebrada nessa capital americana entre o 7 e o 9 de novem-
bro de 1945) para o Estatuto ser finalmente aprovado sem poder entrar nunca em 
vigor.

Visto da perspetiva actual, o Estatuto de 1936 é claramente insuficiente para as ex-
petativas do nacionalismo galego. Mas, considerado no seu conjunto, foi umha con-
quista histórica. Era a primeira vez desde a desapariçom formal do Antigo Reino que a 
Galiza, como comunidade humana e ente político, recebia reconhecimento jurídico 
como tal. Os galeguistas fôrom muito conscientes disso e agírom com muita inteli-
gência e visom de futuro, sendo quem de renunciar tácticamente ao seu programa 
“de máximos” e arranjar aliados a fim de ganharem apoios para avançar na procura 
desse objetivo final. De resto o Estatuto, com todas as insuficiências, está na base do 
teito autonómico em que, para bem e para mal, hoje nos movemos.

Umha esperança rota
Quando sobreveu o golpe de estado de 1936, na nossa terra ainda faltava muito 
para que umha sociedade justa, livre o solidária fosse alcançada, fazendo realidade 
os sonhos de tantos e tantas. Mas, como quigémos pôr de relevo nestas páginas, 
havia já caminho andado e estavam a botar-se alguns alicerces. Se para algo serviu a 
experiencia republicana, foi para fazer ver que um mundo melhor era possível e havia 
quem estivesse disposto a luitar por ele. Nunca poderemos saber até onde poderia ter 
chegado a experiência em condições menos dramáticas. O que sim sabemos é que 
às gerações dos nossos mais-velhos (e mesmo à nossa) poderíam ter-se-lhes poupado 
imensos sofrimentos, evitado um retrocesso de décadas no noso desenvolvimento 
sócio-económico e cultural como o que padecímos no longo pós-guerra e, com toda 
a probabilidade, nom teríamos hoje umha sociedade tam tremendamente reacionária 
como a espanhola no seu conjunto ou, no menos mau dos casos, tam cínica e moi-
ninha como a galega atual [é esta umha firme convicçom pessoal que nom renúncio 
a explicitar aquí, com licença das vossas caras]. Certamente, o franquismo sociológico 
continua pesando o seu, entre outras razões por falta de tradiçom no exercício da 
democracia e as liberdades; umha tradiçom que a República quijo implantar um dia 
no nosso cham sem que lhe fosse permitido acabar a faína. 

O esperanzado e convulso período da II República representou o acceso de nutri-
dos segmentos da poboación (xente labrega pobre, proletariado, pequena burguesía, 
mulleres…) á esfera pública. Unha cidadanía coa que, por vez primeira, se contaba 
para a toma de decisións por parte dos gobernos. Daquela, a construción da cida-
danía manifestouse nun medre nunca visto das organizacións e colectivos sociais e 
laborais, que pretenderon representar as ilusionadas aspiracións cívicas. Como nunca 
ata entón, manifestáronse as arelas populares de artellar unha sociedade democrática 
e igualitaria, alterando os alicerces elitistas, patriarcais e caciquís da Restauración, de 
maneira que as capas máis avanzadas comezaron a tomar conciencia a prol dunha 
sociedade sen clases. En definitiva, referirémonos neste traballo ao devalar e ás inno-
vadoras alternativas fornecidas polo movemento operario, polo agrarismo e por un 
amplo asociacionismo situado na periferia do traballo, que contemplaba (nalgúns ca-
sos de xeito pioneiro) dende o un incipiente feminismo ata o antimilitarismo; dende 
o naturismo, devanceiro do actual ecoloxismo, ata as propostas culturais e deportivas 
xurdidas dos movementos populares. 

Un obreirismo en alza
De inicio, cómpre dar fe de vida do obreirismo na Galiza, un movemento que, no seu 
conxunto, coñeceu un crecemento acelerado na Fronte Popular (FP), tras un período 
de crise aguda logo da frustrada Revolución de Outubro de 1934. 

De maneira esquemática, comezaremos polas grandes centrais sindicais, a UGT e a 
CNT, que historicamente sempre tiveran unha notoria igualdade de forzas no país; 

Minas de Fontao (Pontevedra), na IIª República. Arquivo particular

así, cando chega o golpe militar do 18 de xullo de 1936, andarían en arredor 40.000 
afiliados e afiliadas cada unha delas. As localidades con maior implantación eran A 
Coruña, onde a Federación Local Obrera da CNT superaba as 12.000 persoas afilia-
das e a Federación Local de Trabajadores da UGT se achegaría ás 2.000; Vigo, cuxa 
Federación Local de Trabajadores (FLT) uxetista acadaba igual número de integran-
tes que o anarcosindicalismo herculino, mentres a Federación Local de Sindicatos 
Únicos confederal superaba os 3.000; por último, en Ferrol o Centro Obrero da 
UGT integraba máis de 4.000 persoas asociadas mentres a Federación Local da CNT 
incorporaba apenas mil persoas afiliadas menos. No resto do territorio pontevedrés a 
implantación sindical seguía unha pauta: o interior da provincia tiña unha presenza 
maioritaria da UGT, mentres na beiramar e na vila de Tui dominaban os sindica-
tos mariñeiros ácratas. Só había unha excepción: a primacía do PCE na Federación 
Obrera da capital provincial, presidida polo emblemático canteiro de Mourente Ma-
nuel García Filgueira.

No conxunto galego, se engadimos outras forzas influídas polo Partido Comunista 
de España (PCE), como podían ser a Federación Tabaquera, hexemónica na Fabrica 
de Tabacos da Coruña, a Unión de Trabajadores y Trabajadoras de las Fábricas de 
Conservas de la Ría de Vigo (UTFCV), con case 5.000 afiliadas, ou tamén a central 
sindical auspiciada polo PCE, a Confederación General de Trabajadores Unitaria 
(CGTU), que durante a FP se vai integrar na UGT, sumando todos estes e algúns 
outros colectivos, a afiliación sindical na Galiza achegaríase ás 90.000 persoas asocia-
das. Esta cantidade viña sendo un 10% da poboación activa galega e representaba a 

Imprenta do militante socialista Mauro Caballero, Vigo, durante a IIª República. Arquivo particular

maior taxa de afiliación acadada nunca no país. Pero isto non quere dicir que o mo-
vemento operario tivese unha notable implantación na Galiza, pois na maioría social, 
composta por pequenos propietarios agrícolas, apenas incidían os sindicatos de clase 
(Pereira, D.; 2002/Oia, V.; Fernández, E.; Pereira, D.; 2015).

Neste período teñen lugar dous procesos relevantes para a formación do proletaria-
do galaico e que teñen a provincia de Pontevedra como protagonista. O primeiro, 
a completa integración da emigración portuguesa, composta por traballadores ma-
nuais esparexidos por toda a nosa xeografía, cuxo bulir comeza a ser notorio mesmo 
nas directivas sindicais, tanto confederais coma socialistas (Pereira, D.; 2013a). O 
segundo, a incorporación masiva da muller traballadora ao proletariado organizado, 
iniciada no albor do século nas fábricas de conservas das Rías Baixas.

Na etapa republicana, a carón de líderes obreiros vigueses coma o socialista Heraclio 
Botana, o libertario Germán Parga e o comunista Eduardo Araújo, comezan a soar os 
nomes de Herminia González e María Araújo, delegadas da UTFCV, ou de Benigna 
Martín, dirixente das empacadoras incorporadas á CNT. Fóra de Vigo, tamén des-
tacaron Olivia Calvar e Dolores Blanco, directivas da Sociedad La Reivindicadora, 
que agrupaba redeiras e traballadoras da conserva de Cangas e Aldán, así como Pilar 
Fernández Freijo, do sindicato do metal da CNT de Vilagarcía de Arousa, Sebastiana 
Alonso, do sindicato de mariscadoras de Lourido (Poio), tamén confederal, e Dolores 

Mitin de Heraclio Botana organizado polas Juventudes Socialistas, Vigo durante a IIª República. 
Arquivo Proxecto Nomes e Voces

Santiago, presidenta da Sociedad de Chaboleras y Empacadoras de Marín (CNT), 
acaso a primeira liberada sindical en toda Galiza (Santos Castroviejo, I. e Nores So-
liño, A.; 2005/Álvarez, X.; 2015).

O avance feminino é apreciable tamén no eido local, coa modesta presenza de dúas 
representantes municipais en toda a provincia: María del Pilar Rey Cardama, primei-
ra tenente de alcalde de Moraña en 1933, e María Gómez González, alcaldesa da Ca-
ñiza durante a FP, única muller que na Galiza exerceu tal cargo. Coa mesma modestia 
comeza a se enxergar a participación feminina nos partidos obreiros; velaí a Amalia 
Figueiroa Barros, candidata do PCE por Pontevedra nas eleccións ás Cortes de 1933 
e a mestra Placeres Castellanos, única muller integrada formalmente na Agrupación 
Socialista viguesa no devalo da República. Un tempo no que tamén destacarán a 
xornalista viguesa Carmen Parada, que colaborou en diversos voceiros socialistas da 
provincia, mais tamén unha rapaza vendedora de xornais e simpatizante da Juventud 
Socialista, Rosario Hernández, alcumada “A Calesa”.

Por último, neste tempo toman forma diversos colectivos vigueses de distinta fas-
quía, integrados só por mulleres: dende a sección feminina da Sociedad Naturista 
Viguesa ata a Agrupación de Mujeres Contra la Guerra y el Fascismo e a sección local 
do Socorro Rojo Internacional, onde a problemática de xénero tivo un tratamento 
pioneiro aínda que ocasional; nestas últimas asociacións, Placeres Castellanos levou a 
cabo un intenso labor (Santidrián, V.; 2000/Oia, V.; 2006/Marco, A.; 2007/Fajardo, 
M.; 2012).

En definitiva, na República as peculiares manifestacións conflitivas no eido sociola-
boral galego son expresión quer do dinamismo da súa sociedade, na medida en que 
presentan amplas capas da poboación (agrarias, burguesas ou proletarias) conscientes 
dos seus intereses e dispostas a defendelos, quer da singularidade do espazo social no 
que teñen lugar, co mundo do mar como distintivo. Estamos, pois, diante dunha 
realidade propia de sociedades cada vez máis complexas, cuxos suxeitos conflitivos 
nos sitúan na modernidade. Daquela, o territorio pontevedrés vai ser escenario de 
diversos episodios nos que a loita de clases atinxe, coa súa especificidade, o punto 
máis álxido do país.

A loita social no mar
A pesca foi, desde a I Guerra Mundial, a única actividade económica verdadeiramen-
te estruturada na Galiza, nun proceso integrado desde a extracción á comercializa-
ción, que tiña a todos os niveis como protagonistas a forzas produtivas autóctonas. 
Esta realidade albiscárona militantes senlleiros da Confederación Regional Galaica 
(CRG) da CNT como Manuel Montes, José Villaverde ou Manuel Fandiño, que 
tamén se decataron dos vínculos entre as localidades costeiras, cuxos portos se ache-
gaban cada vez máis no seu funcionamento ao dos estabelecementos industriais.

Pois ben, andando 1930, e cun ano de adianto á decisión da CNT de se estruturar en 
sindicatos e federacións de industria, un feixe de cadros mariñeiros de Vigo, da Coruña 
e de Marín deron en artellar a Federación Regional Galaica de Industria Pesquera y sus 
Derivados (FRGIP), superando a vella concepción gremial. A partir de entón, a FRGIP 
e os sindicatos de industria locais tentarían integrar o conxunto dos oficios propios do 
sector pesqueiro: dende os pescadores e as traballadoras da conserva ata os transpor-
tistas que distribuían o peixe no interior. A FRGIP, cuxo secretariado se estableceu en 
Vigo e chegou a contar cuns 18.000 afiliados e afiliadas en 47 portos de todo o litoral 
galaico no intre do golpe militar (unha implantación nunca igualada con posteriorida-
de, coas Rías Baixas en vangarda) tivo na resolución da intensa conflitividade mariñeira 
e no control progresivo da industria por parte dos sindicatos os seus obxectivos sobran-
ceiros. Neste ambiente, no porto de Vigo-Bouzas e no conxunto das Rías Baixas vanse 
dar dous episodios senlleiros da loita de clases no país (Pereira, D.; 2013b).

Na segunda metade de 1932 o amarre das parellas de arrastre de Bouzas, decidido 
polo Sindicato de Industria Pesquera (SIP) local e que lles afectou a máis de 3000 
tripulantes que reclamaban cuestións pendentes desde o ano anterior en materia de 
descanso, incremento das dotacións e xornais, ademais da bolsa de contratación xes-
tionada polo sindicato, demorou cinco meses (Colectivo Xerminal, 1990). O confli-
to desenvolveuse, porén, nunha conxuntura desfavorable para os mariñeiros, debido 
á depreciación das capturas, cunha patronal pesqueira reforzada tras a súa recente 
remodelación a escala estatal e cuns sindicatos debilitados tras delongados paros mal 
resoltos en Huelva, Málaga, Alxeciras, Cádiz e Xixón.

O secretario da Federación Regional de Industria Pesquera (CNT) Manuel Montes coa dirixente das 
Empacadoras Benigna Martín, na Alameda de Vigo, 16-01-1933. Arquivo particular

Daquela, tras soportar un masivo lock out (Bragado, D.; 1933) aos dous meses de 
paro, o SIP Mar y Tierra de Vigo-Bouzas apenas puido reaccionar cando moitos 
armadores, amparados pola Federación de Armadores de Buques de Pesca de Espa-
ña, decidiron trasladar os barcos ao sur da península (Málaga, Alxeciras, Cádiz…) 
tripulados por crebafolgas procedentes de portos sen organizar. No medio de vio-
lentos disturbios, malia a importante solidariedade amosada pola FRGIP, a FLT da 
UGT local, o PCE, o agrarismo da contorna e unha parte relevante da poboación 
viguesa, que acolleu a descendencia dos mariñeiros, o SIP vigués perdeu o control 
das contratacións no peirao de Bouzas a mans dun sindicato argallado pola patronal, 
a Agrupación Independiente de Trabajadores de la Industria Pesquera. Así, unha vez 
que os armadores incumpriron o laudo do Ministerio de Trabajo, polo que se daba 
por rematada a folga en decembro de 1932 previa readmisión das persoas do SIP 
despedidas, a Agrupación fixo e desfixo ao seu gusto ata a FP, período no que o SIP 
se recuperou por breve tempo. 

Foi un conflito onde se poden apreciar significativas alianzas sociais nunha cidade 
totalmente polarizada: a xente traballadora, ata daquela desunida pola confrontación 
entre UGT e CNT, acadou a súa unidade de acción fronte á patronal armadora, 
cohesionada á súa vez co resto do empresariado vigués nunha compacta e monolítica 
fronte. A loita de clases acadou, así, o seu máximo expoñente na urbe, acontecendo 
por primeira vez na historia viguesa que as clases pasan de seren en si para trocárense 
en clases para si (Colectivo Xerminal; 1990/Bozzo, A.; 1976).

 Traballadoras da fábrica de conservas El Marino de O Grove. Arquivo de Antón Mascato

O período republicano vai rematar cunha circia confrontación derivada da cativa 
cotización da sardiña. Ao cabo, a forte baixa dos prezos na alborada da ceifa do ano 
1936 provocou a comezos do verán un grave conflito, desenvolvido no contraditorio 
contexto de unidade sindical e crispación política. Cómpre referirnos a este episodio, 
por ser ilustrativo das aínda vixentes relacións de dominación da industria conservei-
ra sobre os pescadores da sardiña, algo que foi discutido tras o 14 de abril polo auxe 
das organizacións mariñeiras, sinaladamente a FRGIP. 

No cerne do problema estivo a crise da conserva, fondamente afectada polo crack da 
economía mundial do ano 1929, que arrastrou na súa caída o prezo da sardiña nuns 
anos de grande abundancia de peixe: en 1935, a cesta cotizou en Vigo un 80 % me-
nos que en 1930, e no mes de abril de 1936, ao comezo da campaña, baixou de 40 a 
5 pesetas. Outros, porén, opinaban que o problema era político, pois os fabricantes 
integrados na Unión de Fabricantes de Conserva de la Ría de Vigo o que en realidade 
pretenderían era provocar conflitos para afundir a República (Oia, V.; Fernández, E.; 
Pereira, D.; 2015). Velaí o testemuño de Luís Pérez “Nacidas”, un daqueles mariñei-
ros de Moaña que protagonizaron as mobilizacións:

“... En nuestros medios pescadores, los conserveros que jalonaban de fá-
bricas de conserva y salazón las márgenes de la Ría de Vigo [,…,] cierran 
sus fábricas o si no cierran, no compran nuestro plateado y fresco produc-
to, este es el desastre; llegamos contentos con nuestra preciada carga de 
sardinas y o bien, o no hay comprador o se cotizan los cien quilos hasta el 
irrisorio precio de 1,50 pta, ahora, tanto sufrimos de hambre, impotencia 
y rabia los marineros como los llamados armadores pues, los buitres de la 
Patronal viguesa, están metidos de lleno en el plan de sabotear y derrocar 
al régimen, y a estos llamados los amos de nuestra pobre flota, no los 
consideran de su clase y los abandonan a su suerte. El hambre se adueña 
del pueblo en general...” (Pérez Álvarez, L.; 2015) 

Daquela, nas Rías Baixas as motoras que comezaban a campaña atoparon pechadas 
as portas de moitas fábricas. Como resposta, o 25 de abril representantes dos peque-
nos armadores e asociacións mariñeiras (nun primeiro intre, unidos) da maioría dos 
portos, asociacións moitas delas afiliadas á CNT, mais tamén algunhas autónomas ou 
incorporadas á UGT, esixiron diante do Concello de Vigo un prezo mínimo de 40 
pesetas a cesta de 100 quilogramos de sardiña. A resposta dos exportadores e fabri-
cantes foi asegurar tan só un prezo de 15 pesetas para un volume de peixe limitado, 
remitíndolle a solución das diferenzas ao Goberno, responsable segundo eles de abrir 
novos mercados para as conservas.

Logo de varias xuntanzas e no medio de manifestacións dos mariñeiros capitanea-
dos polos combativos pescadores da Fraternidad Marinera (FRGIP) de Moaña, que 
mesmo pretenderon arrombar os intermediarios das lonxas de peixe, o gobernador 

civil ditou unha resolución que obrigaba aos fabricantes a coller a sardiña a un prezo 
de 20 pesetas a cesta da “ardora” e a 23 a do “caldeo”, e aos armadores e mariñeiros 
a tomar un máximo de cen cestas por barco e día. Era a primeira vez que se implan-
taban os topes, as cotas de pesca, hoxe tan habituais. O acordo era válido tan só ata 
o 31 de maio; chegado este día o problema reapareceu con máis forza: os fabricantes 
pecharon as portas a miúdo, a cesta coa liberdade de prezos afondou ata as 5 pesetas, 
e as asociacións de mariñeiros chamaron a un paro total de toda a flota sardiñeira que 
operaba entre Muros e A Guarda.

O paro durou 16 días e foi absoluto na ría de Vigo; na de Arousa declarouse con maior 
ou menor intensidade no Grove, Cambados, Ribeira, Aguiño, A Illa, Vilanova e A 
Pobra, no medio dunha gran tensión. Correndo o tempo, malia que a finais de xuño se 
chegou a unha avinza provisoria, consistente nun prezo mínimo de 15 pesetas por cesta 
para toda a sardiña capturada co devandito tope, o conflito ficou sen solución, posto 
que a Guerra Civil rematou coa derradeira “guerra da sardiña” (Pereira, D.; 2010). 

Con todo, fóra da acesa loita societaria e no eido construtivo, a FRGIP desenvolveu 
algunha experiencia que, baseada na propia capacidade organizativa, pretendeu con-
tribuír ao ordenamento pesqueiro: eis o Comité de Defensa de la Pesca del Litoral 
Gallego, que agrupou delegados das Rías Baixas e dende o verán de 1932 procurou 
colaborar con pequenos armadores que faenaban “a la parte”. O artigo 4.º dos seus 
Estatutos, dicía:

”Siendo la labor primordial de este Comité, la cooperación en sus múl-
tiples aspectos, se admite el apoyo de los dueños de embarcaciones que 
estén de conformidad con estos postulados, y toda vez que ellos son 
coopartícipes en la pesca, al igual que a los marineros, pero permitién-
doles solamente el control en aquellas cuestiones que se refieren a la 
cooperación.”

Con sede en Vigo, ata outubro de 1934 tivo como obxectivos evitar a especulación 
na venda de sardiña e xurel; vixiar o emprego de dinamita nos barcos do cerco; elimi-
nar intermediarios; efectuar por xunto a compra de vituallas para a pesca; controlar 
produción e distribución para asegurar prezos xustos e non esgotar o mar…(Pereira, 
D.; 2013b). Foi, pois, unha iniciativa pioneira nunha problemática que a día de hoxe 
dista de estar resolta na flota da baixura.

A estratexia unitaria como marco da folga do metal vigués
Estamos no devalo de 1935 e a Confederación Regional Galaica (CRG-CNT) acaba 
de celebrar Congreso en Ourense para tomar posición respecto das Alianzas Obreiras 
co resto das tendencias proletarias. A decisión non desmentiu o que a loita societaria 
xa amosara decote (aquí en maior medida que no resto do Estado, agás Asturias) ao 
longo do ano; eis: unidade sindical nos conflitos cotiáns e desexo dunha avinza UGT-

CNT por ver de chegar a un acordo revolucionario. Púñaselle o ramo, daquela, a un 
revirado roteiro de ensaios de colaboración entre as correntes obreiras que actuaban 
na Galiza, comezado había máis de tres anos coa unánime folga xeral de Ferrol contra 
o peche dos estaleiros. A tantas veces esvaradía vontade unitaria cobraba sentido nos 
trazos especiais que distinguían o panorama sindical do país: no illamento e disper-
sión do obreirismo no seo dunha sociedade rural maioritaria e case que inaccesible e 
no equilibrio de forzas entre uxetistas e confederais, sen ir máis lonxe. 

Naqueles días, máis de 2.000 metalúrxicos vigueses irán á folga convocados por ambas 
centrais, co apoio dilixente do PCE. Desde o inicio, o tema foi seguido atentamente 
pola Federación Nacional de la Metalurgia (UGT) e polo xornal da CNT catalá So-
lidaridad Obrera. Uns e outros comentaban que moita xente tiña os ollos postos no 
desenlace, xa que era o primeiro paro convocado no metal de xeito conxunto en todo 
o Estado; ademais, estaban en xogo as 44 horas de xornada semanal, arrepañadas aos 
metalúrxicos barceloneses polo Goberno de dereitas. 

O paro durou tres meses, e no seu transcurso reapareceu a mesma polarización cidadá 
de cando o conflito das parellas. O fascio tamén interveu, e no mes de febreiro de 
1936 morrían nunha liorta un falanxista e un traballador afiliado á CNT. Ao cabo, 
a vitoria da FP botou unha man e a folga rematou cando a patronal recoñeceu o 
control da oferta de traballo por parte da alianza sindical. Axiña, o éxito facilitou a 
recuperación das 44 horas en Catalunya e a súa implantación en Vigo a comezos de 
abril. No breve tempo que aínda lle restaba á República, o triunfo dos metalúrxicos 
foi un vieiro a seguir por parte do obreirismo provincial na procura de novas conquis-
tas (Pereira, D.; 1998/1999). Velaí, por exemplo, a alianza sindical no importante 
sector da madeira, centrado no sueste da provincia, conseguir as mellores condicións 
retributivas que nunca tiveran, incluíndo a novidade de 8 días de vacacións pagadas 
(González Probados, M. e Pereira, D.; 1998).

O asociacionismo na periferia do traballo
Foi, sen dúbida, característica común a todo o movemento obreiro de entreguerras a 
promoción dunha concepción da cultura que procuraba, nos seus diversos rexistros, 
un home novo. Arredor de prácticas tan estendidas daquela coma os ciclos de confe-
rencias e debates, as lecturas comentadas, as veladas teatrais, os certames de coros, o 
excursionismo, os cursos de esperanto, o naturismo, o deporte obreiro etc., desenvol-
véronse uns modelos de ocio popular sen fins de lucro, apropiándose así dun campo 
ata ese intre dominado pola burguesía. A forma asociativa que se adoitou empregar 
ía dende ateneos ou centros de estudos sociais ata organismos de solidariedade antire-
presiva e internacionalista e todo canto agrupamento tentou reformular as prácticas 
cotiás da cidadanía republicana: clubs deportivos e xuvenís; asociacións cívicas; coo-
perativas; grupos de teatro; corais; agrupacións folclóricas; novas salas de cinema…

Naqueles novos espazos abertos da segregada periferia agro-proletaria, preferente-
mente nas barriadas viguesas marxinadas da polis burguesa, vaise desenvolver unha 
vizosa sociabilidade popular de xorne colectivo, relacionada durante a República co 
devalar dun feixe de agrupacións culturais, encravadas moitas delas nos arrabaldes 
situados no veciño concello de Lavadores. Todas elas acompañarán a socialización da 
cultura e a ocupación do espazo público promovidos no corazón da cidade pola Casa 
del Pueblo da UGT, organismo que centralizou durante a II República as actividades 
culturais dos socialistas. No seu edificio, que contaba cunha ben dotada Biblioteca, 
un magnífico escenario e unha Cooperativa Socialista Obrera, a Casa del Pueblo 
albergou un coro e un orfeón mixtos ademais dun cadro de declamación e un grupo 
artístico infantil –dirixidos por Pedro Villoldo-, todos baixo a disciplina da Juventud 
Socialista, e finalmente unha Rondalla. O conxunto, de carácter totalmente amateur, 
daba forma ao Grupo Artístico Pablo Iglesias, unha experiencia única na provincia. 
Neste universo destacaría tamén como conferenciante Urbano R. Moledo —cadro 
do Sindicato de Obreros y Empleados Municipales— autor de múltiples libros, obri-
ñas de teatro e poesía de contido social, parte dela producida en galego (Oia, V.; 
2006).

Na póla libertaria salienta o labor sociocultural dirixido ao agrarismo de Lavado-
res partindo dun colectivo inicial, a Agrupación Cultural La Antorcha del Porvenir 
(1929) de Beade, inspirador durante a República doutros semellantes en Bembibre, 
Candeán, Sárdoma e Teis. Este foco serviu, asemade, de catalizador para coordinar 

Coral Helios de Vigo, Arquivo particular de Víctor Oia

Urbano Rodríguez Moledo. Arquivo particular

a acción cultural dos anarquistas na provincia (Porriño, A Guarda, Cangas, Moaña, 
Vilagarcía de Arousa, Pontevedra, Vigo e Lavadores) dando lugar á Federación Pro-
vincial de Centros Culturales, Anarquistas y Juveniles, creada en Vigo no ano 1935.

Noutro apartado, a Asociación Cultural Deportiva Obrera viguesa foi pioneira do 
deporte operario, introducido na comarca polo socialismo pero asumido e radica-
lizado polo PCE. Fronte ao deporte burgués, o comunismo apostaba polas agrupa-
cións de base e as equipas amateurs. Logo comezaron os Pioneros Rojos a practicar 
o fútbol, alá por 1932, nas categorías de infantís e modestos. Ao cabo, a Asociación 
Cultural Deportiva Obrera tiña “por objeto organizar en Vigo, bajo el control de la 
Federación Regional Obrera [con sede en Ferrol], el fútbol y demás deportes obreros 
para realizar una gran labor cultural” nos medios asalariados. En 1936 organizou 
o Campionato Vigués de Pedestrismo e aproveitou o clima favorable á unidade co 
socialismo para promover o Comité Regional Pro Olimpiada Popular de Barcelona 
— con delegacións en Vigo, Lavadores, Pontevedra e O Grove — mediante certames 
artístico deportivos; daquela, a devandita Federación declaraba ter uns 4.000 afilia-
dos e afiliadas na Galiza (Oia, V.; 2006/Santidrián, V.; 2000).

A Constitución republicana, de carácter liberal, recollía as arelas pacifistas no seu 
artigo 6.º, onde figuraba que “España renuncia a la guerra como instrumento de po-
lítica nacional”. A vitoria dos nazis en Alemaña e a carreira de armamentos que agoi-
raba unha nova guerra xeneralizada fixeron populares as consignas antibelicistas das 
organizacións obreiras, que xulgaban a futura contenda como unha lacra derivada 

do sistema capitalista. Daquela, contando con sinalados militantes socialistas, o PCE 
creou un monte de comités e ligas contra da guerra na maioría das urbes galegas, 
Vigo e Pontevedra entre elas. Na cidade da Oliveira, por exemplo, funcionaron os 
Amigos de la Unión Soviética, o Comité contra la Guerra e a Agrupación de Mujeres 
contra la Guerra y el Fascismo, moi activa na cuestión de xénero (celebración do 
Día Internacional de la Mujer, homenaxe á Mujer Antifascista Viguesa, etc.). Neste 
ambiente desenvolvéronse algunhas iniciativas, tal que a encabezada en 1932 pola 
Asociación de Trabajadores de la Enseñanza (UGT) de Vigo, na que rapaces maiores 
de seis anos, pais e mestres, participarían nunha rede de agrupacións pacifistas (Oia, 
V.; 2006/Pereira, D.; 1994b).

A progresiva implantación dunha armazón sociocultural heteroxénea na súa proce-
dencia e composición traduciuse na constitución da Sociedad Naturista Viguesa no 
estío de 1934, como herdanza da xira provincial que no ano 1923 fixeran Nicolás 
Capo e o pontevedrés José de Castro. Se cadra foi esta procedencia dispar das socias 
e dos socios o que motivou a posterior adscrición do colectivo ás teses de Nicolás 
Capo, favorables ao apoliticismo naturista fronte a tendencias máis belixerantes no 
plano social. Neste senso popularizaron as virtudes curativas dos baños de sol, de aire 
e de mar, así como a trofoterapia. Asemade, como xa apuntamos, contaron cunha 
sección feminina e un grupo nudista. As súas actividades xiraban arredor das ex-
cursións, conferencias e locucións radiofónicas, adiantando a importancia que este 
medio de comunicación de masas ía collendo para usos populares (Oia, V.; 2006). 

Entroncando co naturismo atopamos a práctica nudista de Los Hijos del Sol, que 
partillaban obxectivos comúns coma o amor pola natureza ou o respecto do corpo 
e o progreso intelectual. Co precedente dos pescadores que, no abrente do século, 
se bañaban espidos na foz do río Lagares con grande escándalo cidadán, aqueles 
arroutados nudistas argallaron unha palafita naquel lugar, co pulo do bioquímico 
galeguista Ramón Obella Vidal, alma mater do grupo. Obella, por certo, foi pionei-
ro nesa disciplina ao instalar en Vigo o primeiro laboratorio bioquímico de Galiza, 
o Laboratorio Miguel Servet, esfarelado como tantas outras cousas na Guerra Civil 
(Gurriarán, R.; s.d.).

Ao cabo, o espiritismo tivo certo predicamento na contorna viguesa tras a creación 
no primeiro aniversario da República do Centro de Cultura y Estudios Psicológicos 
Paz y Armonía que, na FP, contaba con 300 asociados e unha boa Biblioteca Pública, 
pechada, así mesmo, no verán de 1936.

Resistencias á desfeita do monte veciñal e propostas
cooperativas no agro
No transcurso da II República son relativamente correntes os enfrontamentos no 
mundo rural motivados pola apropiación de bens comunais durante a Ditadura de 

Primo de Rivera. Sen pretender ser exhaustivos, temos recollido referencias de soados 
conflitos, tanto polo tema devandito coma pola imposición de repoboacións forestais 
por parte da Administración, en Albeirós (Lugo), Corrubedo (Coruña), así como 
en diversas localidades das bisbarras de Bergantiños (Coruña), Cotobade e O Baixo 
Miño (Pontevedra). E, se acaso, este clima axudou a unha actitude un chisco máis 
aberta das diferentes correntes representadas no agrarismo verbo do monte veciñal 
(Pereira, D.; 1999).

O agrarismo socialista, se ben minoritario, tivo un progresivo desenvolvemento no 
primeiro terzo do século XX, e acadou unha influencia importante xustamente no 
período republicano. A súa característica sobranceira foi a defensa do dereito do cam-
pesiño pobre á propiedade da terra abolindo ou minimizando cargas tanto de tipo 
contractual (foros, arrendamentos) coma fiscal. Tamén alentou o cooperativismo, en-
tendido este como unha alternativa de transición ás modalidades de propiedade co-
lectiva. Mentres chegaba o tempo do ideal, o agrarismo socialista entendeu que unha 
fórmula transitoria de acceso da xente máis desfavorecida á terra, era partir o monte 
comunal entre a xente labrega máis necesitada. Nos primeiros pasos da II República 
diversos sindicatos agrarios galegos (Beluso, Grixoa, O Barco de Valdeorras..) parti-
cipantes no Congreso da Federación Nacional de Trabajadores de la Tierra (UGT) de 
1932, conseguiron que entre as resolucións figurase unha a prol da privatización dos 
montes comunais (González Probados, M.; 1992).

Tras unha certa ambigüidade inicial no tempo das Asembleas Agrarias de Monforte 
(1908-1911) a actitude do galeguismo virou cara un recoñecemento explícito da 
propiedade comunal. Así, naquel mesmo ano 1932 o Partido Galeguista integrou 
explicitamente no seu programa en defensa da parroquia, a do monte comunal e 
a perspectiva cooperativa para as actividades que nel se realizaban. Alternativas de 
cooperación que, desenvolvidas e asentadas sobre vellas prácticas comunitarias, en-
riquecerían o enfoque dos usos tradicionais do monte. Porén, a vella ambigüidade 
persistiu na apoloxía a un tempo de dúas realidades ben difíciles de compatibilizar: 
os usos agrarios das terras comunais a monte e a súa repoboación intensiva destas con 
especies de crecemento rápido (coa conseguinte intervención na xestión dos plantíos 
por parte da Administración), seguindo a liña da Deputación de Pontevedra e do 
enxeñeiro Rafael Areses na década anterior. As posturas de Alexandre Bóveda e de 
Cruz Gallástegui son significativas ao respecto (Cabo Villaverde, M.; 1997).

O cativo agrarismo integrado na CRG tamén colocou o seu grao de area para tentar 
impedir o espolio masivo do comunal. Sobre o papel, co seu teórico comunismo 
agrario, os cenetistas pretendían amosarlles aos campesiños a supremacía económica 
e moral do traballo e da propiedade colectiva (Pereira, D.;1994a). Os medios? O 
exemplo do cooperativismo de base colectivista, que debería ser alentado por aqueles 
sindicatos constituídos nas parroquias rurais e para os que se reivindicaba a xestión 

das terras comunais. Na práctica, o agrarismo confederal procurou camiñar cara a 
idéntico obxectivo, arroupando a veciñanza que, nalgunhas zonas de influencia da 
CNT, teimaban en conservar os predios comunais. Así, a cabalo entre 1932 e 1933 
temos noticia de presenza libertaria nas encirradas tirapuxas polos montes veciñais 
aos que fixemos antes referencia; concretamente polas terras bergantiñáns de Arteixo, 
Carballo e A Laracha, nos arredores de Tui e nalgunha parroquia de Cotobade. 
Mesmo o voceiro da CRG, a “Solidaridad Obrera” coruñesa, clamaba no editorial do 
10 de Nadal de 1932 pola “acción colectiva contra todos los usurpadores”, na defensa 
do comunal. Unha combatividade rechamante, de certo, se a comparamos co tépedo 
agrarismo socialista.

Para rematar, cómpre facer referencia a Federación Agraria Provincial de Pontevedra 
(FAPP), principal forza no agro pontevedrés e presidida polo galeguista Antón Alon-
so Ríos. A Federación constituíuse en plena República (1932), e no seu interior con-
viviron diversas tendencias (republicanas, socialistas, nacionalistas; mesmo comunis-
tas e anarcosindicalistas), se ben estivo moi próxima ás formulacións nacionalistas 
caso da defensa da autoorganización e a reivindicación da parroquia como espazo 
societario(Castro, X; 1985). De feito, nas eleccións de febreiro de 1936 acordou 
apoiar explicitamente o programa do Partido Galeguista e da FP.

En certo sentido, pódese considerar á Federación herdeira da Confederación Regio-
nal Agraria (CRAG) liderada por Basilio Álvarez nos anos 20; mais a FAPP foi debe-
dora, así mesmo, das indecisións con que a CRAG abordara a partición do comunal. 
De feito, malia que o tema se tratou nos congresos que tiveron lugar en Vigo (1933) 
e Vilagarcía de Arousa (1934), as resolucións deixáronse aparcadas. E, aínda que non 
saibamos de certo as razóns de semellante eiva, quizais se podería alumear a hipótese 
dunha circia oposición ao reparto por parte do campesiñado máis pobre (dependen-
te en boa medida da explotación comunitaria do monte), ben representado naquel 
agrarismo de base heteroxénea e, se cadra, en ascenso nun intre de especial combati-
vidade das capas máis desfavorecidas como foi o período republicano. 

En calquera caso, se temos en conta a traxectoria dalgunhas sociedades agrarias fede-
radas, fican ás claras os variados enfoques que tivo a cuestión. Sindicatos de agricul-
tores houbo que partiron o monte veciñal integramente e promoveron a repoboación 
forestal nas parcelas individuais, coma os de Cabral e Teis. Outros, en Zamáns, Can-
deán e Valadares, por exemplo, partiron o monte, pero conservaron como comunal 
as zonas de pastoreo (Román Lago, I.; 1998). Por terras de Cotobade, o Sindicato 
de Agricultores de Santa María de Sacos defendeu os usos tradicionais do monte e 
mesmo rexeitou a repoboación promovida polo Concello e a Deputación no ano 
1935. No Baixo Miño, ao cabo, as sociedades agrarias de Goián e Forcadela correron 
coa vixilancia do gando e desenvolveron de maneira colectiva (enténdese, nos terreos 
comunais) tanto a repoboación coma a xestión da explotación forestal. Eis un intere-

sante precedente canto á introdución de novos usos no monte comunal, enfrontados 
dun xeito cooperativo. 

En síntese, o programa reformista, modernizador e defensor da propiedade indi-
vidual das Asembleas de Monforte, foi asumido e levado a cabo pola gran maioría 
do agrarismo galego de anteguerra (Cabo Villaverde, M.; 1999), coas parciais ex-
cepcións do matizado colectivismo anarcosindicalista e o tépedo alento á tradición 
comunitaria do nacionalismo. Cabería pensar, entón, que o proceso privatizador do 
monte recomendado dende diversas correntes agrarias, entrou en disputa coas prácti-
cas comunitarias de amplas capas do campesiñado máis humilde, o que daría lugar á 
rea de ambigüidades e contradicións duns, á defensa tan só parcial dos comunais por 
parte de outros, e, por último, ás primeiras e minoritarias experiencias cooperativas 
na xestión integral do común.

Antes de rematar, cómpre aludir ao devezo cooperativo defendido quer pola FAPP 
quer polo Partido Galeguista. Como se apuntou, para o nacionalismo “o coopera-
tivismo era un fin en si mesmo, non un paso intermedio que facilitaría a transición 
cara a unha definitiva forma de produción colectivizadora”, como entendían socialis-
tas e anarquistas. Se a visión cooperativa se concretou no caso da FAPP no mutualis-
mo gandeiro e nunha Central de Compras de utensilios ou de millo importado, para 
os galeguistas ía máis aló dunha mera organización de recursos produtivos, susten-
tada na capacitación científico-técnica da Misión Biológica de Galicia, radicada en 
Salcedo e dirixida por Gallástegui. Para o nacionalismo, o cooperativismo renovaría 
o vello tecido comunitario e, sobre todo, sería un paso decisivo cara á consolidación 
dunha verdadeira sociedade civil na Galiza a través das sociedades agrarias, superan-
do o caciquismo mediante a independencia económica da poboación rural(Cabo 
Villaverde, M.; 2009).

Esta visión materialista dos obxectivos socioeconómicos do agrarismo provincial tivo 
unha relevante concreción na pontevedresa parroquia de Lérez, coa creación da Caja 
Rural de Lérez (1925) por parte de activistas agrarios de ideario marxista, caso de 
Manuel Gama Casalderrey. Esta entidade cooperativa de crédito ao servizo da xen-
te labrega converteuse en comarcal no republicano ano de 1931, impulsada polas 
agrarias parroquiais de Alba, Campañó, Cerponzóns, Santa María e Santo André 
de Xeve, Lérez e Verducido, vinculadas todas elas á Federación Comarcal Agraria de 
Pontevedra, que estivo moi influída polo comunismo local. O seu moderno edificio 
inaugurouse en 1933 e incorporou diversas seccións: de crédito, compravenda, bode-
gón cooperativo, cooperativa de consumo… Tras o golpe faccioso todos os seus bens 
foron confiscados e o seu ideal cooperativo, solidario e democrático, esborrallado 
polos franquistas; pola súa banda, a Misión Biológica foi absorbida polo CSIC e o 
seu labor centralizado e precarizado (Álvarez, X.; 2011).

Coda
Pilar Fernández, Rosario Hernández, Germán Parga, Urbano Moledo, Pedro Villol-
do, Heraclio Botana, José Villaverde, Manuel Gama, Eduardo Araújo, Alexandre 
Bóveda, Manuel Montes e tantas e tantos máis foron vítimas dunha criminal per-
secución por alentar unha sociedade máis xusta nun país dono de seu. Polo que 
fixeron, polo que soñaron, pola Galiza que pretendían construír, hoxe cómpre botar 
de menos a xente que o país perdeu, para entendermos mellor a sentenza de medo, 
atraso e miseria moral que aínda padecemos.

Durante o último terzo do século XIX e o primeiro do século pasado as parroquias 
galegas foron o núcleo de formación dunha serie de iniciativas en diversos campos 
que perdurarían ata o golpe de Estado militar do 20 de xullo de 1936.

Neste traballo trataremos o ámbito relacionado co asociacionismo agrario, as súas 
reivindicacións, as formas de organización e os avances que supuxo no campo da 
agricultura; tamén sinalaremos algunhas das realizacións que se articularon no eido 
cultural.

A pesar de que a parroquia non tiña (nin ten) un recoñecemento oficial, este foi o 
marco do primeiro desenvolvemento de asociacións e sociedades que, sen renunciar 
ás orixes parroquiais, tamén buscan articularse, con maior ou menor fortuna, en es-
truturas de maior alcance (municipais, comarcais, provinciais e galegas), como foi o 
caso de moitas organizacións agrarias.

O estudo do agrarismo conta con numerosas publicacións de tipo académico que lles 
permiten profundar nel a todas as persoas interesadas; nós trataremos de dar unha 
visión divulgadora, máis alá das cuestións especializadas do debate historiográfico. A 
través de exemplos concretos da comarca pontevedresa pretendemos poñer en valor 
determinadas realizacións hoxe pouco ou nada coñecidas, despois de anos de silencio 
interesado sobre elas.

No ámbito cultural, case sempre tamén relacionado coas sociedades agrarias e coa 
mocidade, realizáronse multitude de actividades que tiveron o seu punto culminante 
coa chegada da Segunda República. 

Somos conscientes do importante que é a conmemoración, pero sempre debe ir 
acompañada da divulgación e dunha análise crítica que nos permita apreciar o que 
foron avances pero tamén as eivas.

Cuestións xerais
Hai unha coincidencia xeneralizada na consideración do último terzo do século XIX 
como a culminación dunha época de crises: por unha banda, a crise política, de-
terminada polos síntomas de esgotamento que amosaba o sistema rotatorio da Res-
tauración borbónica, a conmoción ocasionada pola perda das colonias españolas e o 
avance de novos actores políticos; por outra, a crise agraria, ligada á expansión do 
capitalismo, e facilitada, entre outros factores, polos avances nos medios de trans-
porte, así como nos métodos para a conservación dos alimentos. Xorde un mercado 
de produtos agrarios a escala mundial propiciado polos citados avances técnicos e 
favorécese a entrada de grandes cantidades de carne, cereais e outros produtos, pro-
cedentes de países periféricos e con baixos custos de produción, que compiten con 
vantaxe cos producidos en Europa. Prodúcese unha caída de prezos que algúns países 
tentan controlar coa imposición de aranceis ás importacións.

En Galiza aparecen dificultades para a exportación de carne bovina aos seus mercados 
tradicionais, sinaladamente a Inglaterra; os gandeiros galegos teñen que dedicarse á 
exportación de becerros ao mercado español. Sofre así un golpe importante unha das 
vías, xunto coa venda de madeira, que tiña o campesiñado para a obtención de recur-
sos monetarios, necesarios para o pago de impostos, a atención a enfermidades ou a 
compra de terras e apeiros. Outras exportacións, como a de viños, atravesan tamén 
un mal momento, agravado neste caso pola extensión de pragas que lles afectan ás 
nosas plantacións. Por outra banda, a emigración americana inflúe coa achega de 
capitais que se empregarán na adquisición de propiedades e cunha influencia de tipo 
ideolóxico que alentará moitas iniciativas.

Na creación das sociedades agrarias haberá influencias externas procedentes de move-
mentos políticos (republicanos, socialistas) que compiten nos intentos de mobilizar 
o campesiñado na loita contra o sistema político vixente aproveitando a bandeira das 
protestas anticaciquís, contra os impostos e na loita antiforal.

É unha etapa na que novas disposicións lexislativas, como as leis de asociación (1887) 
e a de sufraxio universal masculino (1890), poñerán as condicións legais que faciliten 
a formación de sociedades. A condición obreira e campesiña de moita veciñanza dos 
arredores das cidades —que son os lugares onde se crean as primeiras sociedades— 
facilitan a adopción de modelos inspirados nas asociacións obreiras.

Miguel Cabo sostén que a mobilización política do campesiñado foi consecuencia 
de tres factores:

- O impacto da crise finisecular, que dá lugar a un cambio de actitude fronte ao 
Estado, visto tradicionalmente con receo pero que agora resulta ser un aliado 
para superar os efectos da competencia estranxeira.

- O proceso de expansión e intervencionismo crecentes do Estado, favorecido por 
outra banda polas consecuencias da crise agrícola, que o leva a intervir cada vez 
en maior medida en ámbitos antes controlados polas elites dominantes da socie-
dade rural, de xeito que resultaba cada vez máis difícil e tamén máis prexudicial 
manterse á marxe do Estado.

- O interese do Estado/Réxime en que se produza esa mobilización, por suposto 
de acordo cunha dinámica controlada desde arriba e cuns límites precisos que 
non cuestionasen no esencial o papel subordinado do campesiñado na estrutura 
política e social. (Cabo, 1998: 20)1.

A influencia do problema foral foi decisiva na expansión deste fenómeno societario, 
como pode comprobarse no ritmo de creación de sociedades a partir dos primeiros 

1 Cabo Villaverde, M. “O agrarismo”. Vigo: A Nosa Terra, 1998.

anos do século XX. Un exemplo de mobilización foi a encabezada polo Directorio de 
Teis a partir da súa creación no 1908. Porén, hai autores que apuntan á utilización da 
cuestión foral como bandeira de enganche na loita electoral. Como veremos, a pos-
tura dos agrarios sobre o tema non vai ser unitaria e dividirá o movemento en dúas 
grandes correntes, a abolicionista e a redencionista. Na primeira será figura destacada 
a Sociedade de Agricultores de Lérez, e na segunda as sociedades próximas ao partido 
liberal. De todos os xeitos, moitas sociedades mudarán de postura ao longo da súa 
vida segundo as influencias políticas de cada momento.

O golpe militar de xullo de 1936 significou a desarticulación das sociedades de agri-
cultores, a eliminación e persecución dos seus dirixentes e a incautación das propie-
dades.

Os primeiros pasos
As primeiras asociacións do campesiñado que se crean en Galicia son as socieda-
des de seguros mutuos do gando, tamén chamadas “contratas”; porén, na comarca 
pontevedresa as primeiras sociedades deste tipo das que temos constancia son un 
pouco posteriores; a Sociedad Ganadera de la Parroquia de Lérez y sus Limítrofes 
de Alba, Campañó y Cerponzones, rexistrada en febreiro de 1902, e as sociedades 
de socorros mutuos de sinistros do gando de Salcedo (La Hermandad e La Mutua, 
nos anos 1911 e 1912 respectivamente). Anos antes xa se fundaran as primeiras 
sociedades obreiras da comarca coma a Sociedade de Canteiros (17 de marzo de 
1895), Carpinteiros (14 de maio de 1895) ou a Federación de Traballadores (25 
de setembro 1896). O Centro Republicano fundarase o 16 de agosto de 1891.

Estas sociedades tiñan distintos sistemas de funcionamento: con pago de cotas pro-
porcionais ao capital do gando asegurado ou sen pagamento de cotas pero asumindo 
entre os socios o custo da indemnización polas perdas; estas últimas coñecíanse polo 
nome de “solidarias”, exemplo deste tipo é a Mutua Ganadera de Castelo e Casal 
Novo, creada no 1923. 

As primeiras sociedades de agricultores galegas coñecidas constitúense legalmente na 
comarca pontevedresa no ano 1896. No libro rexistro de asociacións do Goberno 
Civil pontevedrés as primeiras rexistradas son a Sociedade de Agricultores de Lérez, 
Marcón (as dúas a finais de 1896), Mourente, Salcedo, Bora e Tomeza (1897).

Hai que facer constar que estamos sinalando a data da constitución legal, pero di-
versa documentación e testemuños acreditan que moitas delas levaban un tempo de 
funcionamento, loitando contra as manobras dilatorias e impedimentos dos caciques 
parroquiais e a belixerancia na súa contra de moitos párrocos. 

Sirvan de exemplo das dificultades contra as que tiveron que loitar os fundadores, 
co relato da constitución da de Salcedo, que, aínda que de xeito incipiente e sen 

constitución formal, sostemos que xa funcionaba no ano 1892 e tivo un papel 
importante nos sucesos do Campo da Porta.

Nun listado dos fundadores da sociedade e dos membros máis significados aparece 
como primeiro presidente Martín Pintos Lucas no ano 1892; outros nomes de fun-
dadores son os de Lorenzo Montes e Antonio Balchada Sousa. Nun texto que se 
leu nunha homenaxe aos fundadores da sociedade aparecen algunhas notas biográfi-
cas desas persoas, ás que nos referimos a continuación.

Entre os líderes máis destacados atopamos a Antonio Balchada Sousa. Afírmase 
que traballou incesantemente, despois de organizar a sociedade en 1892, para que o 
cacique non a derrubase, porque “con sus uñas de rapiña quería desbaratar a lo que 
no le convenía”. Relata os manexos caciquís:

“Hacían de la justicia lo que querían, del Servicio idem de Contribu-
ciones Consumos y por último Cédulas también; así que las sociedades 
eran el obstáculo más grande para ellos enriquecer y dominar así que 
los directivos eran perseguidos, amenazados y acosados a las peores tor-
turas”2.

Antonio Balchada era un albanel de orixe portuguesa, participou en numerosos mi-
tins e tarefas de propaganda agraria nos anos posteriores e morreu aos 40 anos, acudía 
alí onde se formaba unha sociedade agraria ou obreira e era un orador moi combati-
vo; perseguírono e influíron para que non tivese traballo como pintor, pero aprendeu 
o oficio de albanel:

“Para mantener su mujer y hijos que eran mártires por las ideas de su 
padre [...] llevó la vida tan agitada en busca de la redención humana 
y sin tener aprecio de la labor por el realizada dejó de existir de entre 
nosotros por la tuberculosis que lo arrebató a los cuarenta años lo mejor 
de su edad para la lucha”.

Atopamos referencias da súa participación en mitins contra o imposto de consumos 
en 1901. Nese mesmo ano figura como presidente da Sociedade de Agricultores de 
Salcedo.

Outro dos fundadores foi Lorenzo Montes, que vivía no lugar do Birrete; a docu-
mentación citada refírese a el como:

“Organizador y de los primeros presidentes de la Sociedad de Agriculto-
res de esta parroquia, luchador incansable y defensor de los derechos So-
ciales y Agrarios en contra del Cacique asoballador, Médico, prestamista, 
diputado de los más influyentes contra las sociedades en que aquel tiem-

2 Documentación na causa sumarísima 741/36. Archivo Intermedio Militar del Noroeste.

po se acababan de dictar la ley de asociaciones. Este cacique en unión de 
otros no le permitía sociedad en esta parroquia a lo que Lorenzo Montes 
con otros valientes compañeros se alzaron contra el cacique y cimentaron 
esta sociedad que hoy existe, a pesar de muchas persecuciones nunca se 
disolvió ni dió de baja. A raíz de esto Lorenzo Montes fue perseguido, 
procesado y saborear las piedras de la cárcel, le embargaron un cerdo y 
varios objetos por cédulas teniendo las cédulas en su poder pagas. A raíz 
de esto fueron ocasionadas las víctimas de Campo da Porta y muchos más 
embargos a vecinos que eran socios de esta sociedad”3.

Neste escrito repásase a actividade levada a cabo por Lorenzo Montes participando 
en diversos mitins electorais polo Morrazo. Tivo que soportar as manobras caciquís 
que, nun primeiro momento, tentan atraelo ao seu bando, cousa que non conseguen 
e, posteriormente, logran impoñer unha xunta directiva afín que boicotea e persegue 
a Montes. Montes, Balchada e Pintos reconquistan a directiva posteriormente. En 
1899 aparece encausado por inxurias á autoridade.

Unha práctica caciquil habitual nas distintas parroquias era a de recargarlles os con-
sumos aos dirixentes agrarios, presentar todo tipo de denuncias contra eles para des-
animalos ou captar membros das sociedades que se prestasen aos manexos caciquís 
contra os seus compañeiros.

Martín Pintos Luque foi outro dos fundadores. En 1913 asina en representación 
de Salcedo unha carta que numerosas entidades lle dirixen ao ministro de Facenda 
contra o imposto de cédulas. 

A Igrexa tampouco vía con bos ollos a constitución destas sociedades e foron sonadas 
as confrontacións entre agrarios e curas ou xornalistas afíns ao bispado, excomuñóns 
incluídas.

O xornal ultracatólico El Áncora, no ano 1898 pídelle ao gobernador e ao fiscal que 
amparen os cidadáns fronte ao que chamaba “escandalosas arremetidas” da Sociedade 
de Agricultores de Mourente e denunciaba que no seu local se proclamara que “aquí 
no hay más carlistas que el cura capellán y el maestro, y cuando llegue la ocasión les 
cortaremos la cabeza”; tamén criticaba o acordo de non pagarlle ao cura as oblatas, 
ademais de facer gabanza do socialismo e de atacar con dureza á igrexa e ao clero. Nese 
mesmo ano o arcebispo de Santiago prohíbelles aos seus diocesanos inscribirse nas 
sociedades agrícolas ou obreiras que non consignaran nos seus estatutos o respecto á 
relixión católica. Os agricultores non quedan calados e danlles cumprida resposta aos 
ataques, utilizando o combativo xornal pontevedrés Unión Republicana, portavoz do 
republicanismo pontevedrés, e que conta con destacados agrarios como Valentín Peña:

3 Documento na causa citada. AIMN.

“Pretenden volvernos a los calamitosos tiempos de Torquemada, tra-
tando de coartar la libertad y detener la grandiosa marcha del progreso 
[…]. Cónstele, no a ese papel, sino al pueblo de conciencia recta y sana, 
que esta Sociedad de Agricultores de Mourente, no cometió ni comete 
actos ilegales, porque todos sus acuerdos son inspirados en la más sana 
democracia. [...] Al ocuparse el señor cura párroco de eso en las pláticas 
dominicales, se le olvidó decir que compró una cruz para los entierros y 
que le costó 85 pesetas, y que cobra a cada vecino que tenga algo, una 
peseta, y a los otros 0,50 céntimos y que le queda una ganancia de más 
de 200 pesetas; y esto, a la verdad, es como negociar con Cristo. […] 
Esta Sociedad no obliga a nadie a serlo, ni mucho menos saca trabajo 
a ningún vecino; antes al contrario, tiene socorrido muchas necesida-
des, bien de su caja bien por suscripción. Los que son socios lo son de 
corazón porque saben que con la unión y legalmente podemos alcanzar 
mucho de lo que necesitamos y que a estos oscurantistas no le conviene 
que alcancemos. Esta Sociedad no halaga a Pablo Iglesias, ni a nadie; 
pero individualmente muchos socios están conformes con las doctri-
nas socialistas. […] ¡Ah! Lo comprendemos. Saben Uds. que con esta 
unión, día llegará, que los representantes del pueblo serán realmente 
elegidos por el pueblo y legislarán para el bien del pueblo. Y Vds. ha-
ciendo “la maleta”, se irán con sus doctrinas y su inquisición al valle de 
Josafat a esperar el día del juicio final”4.

A Sociedade de Agricultores de Mourente estaba moi influenciada polo Partido So-
cialista; a este partido pertenceron algúns dos seus máis destacados dirixentes: Ra-
món Meis, presidente, represéntaa nun mitin antiforal no ano 1908 e tamén partici-
pa en numerosos mitins, coma nun en Pontevedra, no ano 1918, no que recomenda 
a resistencia ao pagamento das rendas dos foros e o boicot aos que non secundasen os 
chamamentos agrarios. Coma outras sociedades, a de Mourente pasou por etapas nas 
que sofre viraxes de tipo ideolóxico e foi atraída polo oficialismo. Un exemplo deste 
cambio foi un mitin en 1910, ao que asisten, entre outros, o avogado Prudencio 
Landín e o concelleiro Benito Corbal, ambos na órbita do Partido Liberal. Piden a 
redención dos foros, ou sexa a eliminación do pagamento das rendas polo campesi-
ñado pero indemnizando estes aos foreiros, en contraste coas posturas máis radicais 
de sociedades coma a de Lérez, que eran abolicionistas, é dicir, que defendían non 
pagar nada pola eliminación das rendas; o mitin acabou cunha festa na carballeira de 
Santa Margarida. Confirma este cambio o feito de que, dous anos despois, en 1912, 
representa esta sociedade na Federación Agrícola, Bernardino Fondevila, veciño da 
Seca que pasaría polo Partido Radical e que, despois do golpe militar de 1936, coma 

4 Unión Republicana, 23-3-1898.

gran parte dos membros deste partido, se unirá aos vencedores e se fará membro de 
Falange Española. Na etapa republicana estará fortemente influenciada por membros 
do partido comunista como Manuel García Filgueira ou Manuel Ruibal López.

A Sociedad de Agricultores de Lérez, 
que nunha etapa adopta o nome de Unión 
Agrícola, tivo unha importancia funda-
mental no movemento agrario, non só lo-
calmente senón a nivel galego.

Destaca entre os seus fundadores o 
xornalista cambadés, domiciliado na 
parroquia, Valentín Peña Meléndez, 
impulsor dos primeiros pasos do agrarismo 
pontevedrés. Valentín Peña preside esta sociedade, así como o subcomité republicano 
de Lérez; forma parte do grupo republicano pontevedrés integrado, entre outros, por 
personalidades como Víctor Said Armesto, Emilio Couto, José Juncal, Emiliano 
Iglesias e outro agrarista de excepción, Severino Pérez, librepensadores, varios deles 

Selo de Unión Agrícola-Arquivo particular

Agrarios (Hemeroteca Dixital de Galicia)

relacionados coa masonería; a través dos seus xornais, en competencia cos socialistas, 
buscan influencia política e réditos electorais entre o campesiñado. Para logralo 
centran os seus ataques na loita anticaciquil e na oposición aos foros e aos impostos 
abusivos. 

Xornais como El Combate (aparece o 19-3-1899), que ten como lema “La verdad 
regula la justicia y esta la libertad, la igualdad, la solidaridad y la democracia”, ou, 
sobre todo, o xa citado Unión Republicana, vanlles servir de vehículo ás ideas do 
republicanismo. A imprenta de Valentín Peña, na rúa Michelena, é o lugar onde 
se publican estes xornais e Peña vai estar presente neles como redactor ou director. 
Tamén publica nesta imprenta o xornal socialista La Emancipación, boicoteado polas 
outras imprentas. 

O que vai ter máis continuidade é Unión Republicana, pois a súa publicación abarca 
dende 1892 ata 1899, tendo como directores a Peña e José Juncal. Foron sonadas as 
súas polémicas e mesmo procesos xudiciais con El Áncora, periódico conservador e 
clerical. No ano 1898, o cardeal José Martín de Herrera excomunga a Unión Repu-
blicana afirmando que os artigos deste xornal e os de La Unión son:

“Infames, abiertamente impíos, saturados de odio satánico contra el 
Clero y contra la divina institución del Pontificado [...] hay en ellos 
méritos bastantes para llevar a los Tribunales a los Directores o autores 
de tan desdichados engendros, si razones de prudencia no aconsejaran 
otra cosa [...] se revelan ideas naturalistas y racionalistas, y otros errores 
filosóficos trascendentales”5…

En consecuencia, prohíbelles aos seus diocesanos que lean, escoiten ler, reteñan ou 
propaguen estes xornais. No ámbito estritamente agrario, o primeiro xornal que apa-
rece na provincia é o semanario El Campesino, na parroquia viguesa de Valadares, 
que comeza a publicarse no ano 1900. A Federación Agrícola de Pontevedra tiña 
como voceiro o xornal La Causa. A sociedade de agricultores lerezá constitúese o 4 
de decembro de 1896 e inscríbese no rexistro de asociacións o 16 polo que é, xunto 
coa de Marcón, a primeira sociedade agraria de Galicia. No ano 1897 toma postura 
pública en contra do proxecto do Ministerio de Fomento para vender os montes co-
munais. Convoca en 1902 un Congreso Agrario, con numerosa asistencia doutras 
entidades. En Pontevedra organiza un mitin no cine Principal o 23 de febreiro de 
1908, ao que se adhiren 124 sociedades, intervén representando a Lérez o destacado 
dirixente agrario Ramón Abilleira, e nel acórdase a constitución do Directorio An-
tiforal de Teis que tivo destacada importancia no movemento agrario galego. Nun 
mitin celebrado en Láncara (Lugo) encárgaselle á sociedade de Lérez a redacción 
dun proxecto de regulamento da Federación Agraria Galega. Ten unha destacada 

5 El Áncora, 25-2-1898.

O pasado por vir



105

participación na Asemblea Agraria de Monforte. Sofre varias disolucións por orde 
gobernativa (1898, 1903, 1914, 1922). Creou seccións nas parroquias veciñas de 
Campañó, Alba e Cerponzóns, que logo se independizaron. Pasou por sucesivas in-
fluencias políticas: republicanas, liberais, socialistas... Ademais de Severino Pérez e 
Valentín Peña foron membros destacados Ramón Abilleira, Adolfo Ortigueira, 
Víctor Moldes, José Filgueira e Juan Pérez. A Unión Agrícola de Lérez foi funda-
da o 13 de febreiro de 1918 para darlle continuidade á clausurada sociedade de agri-
cultores da que é continuadora. A finalidade que declara é a mellora da agricultura, 
e consegue agrupar 300 socios. Toma postura activa na campaña de mitins contra o 
acordo do Goberno español e o Uruguai para a importación de carne (1933). Nese 
mesmo ano, acorda o ingreso colectivo na Caixa Rural. Mantén a liberdade de voto 
nas eleccións, pero recomenda que se vote unha candidatura de esquerdas; tamén 
lles cedía o local para actos de propaganda e, no ano 1935, fai un donativo para os 
obreiros que sufriran prisión por cuestións sociais. É pioneira en incorporar mulleres 
na directiva: no Ramallás son delegadas Matilde Pedrosa e posteriormente Josefa 
Cobas, Rosario Piñeiro, no Socorro, e Aurora Lores, na Piolla.

Na etapa de Valentín Peña a sociedade funda, o 1 de maio de 1902, o xornal La Glo-
sopeda, órgano desta sociedade, que se define como “Semanario de intereses generales 
y defensor de las clases obreras y agrícolas”; só se publica un número e, a estas alturas, 
Peña abandonara o grupo republicano e atopábase próximo ao partido liberal. Uns 
versos na portada do primeiro número, con moita retranca, informan dos obxectivos 
do xornal. Reproducimos unhas estrofas como exemplo:

“Será, pues, dicho periódico / llamado LA GLOSOPEDA
una revista científica / dedicada a las ovejas

que pacientemente aguantan, / sin exhalar una queja
que ciertos bichos les quiten / la lana de las orejas
y les desuellen el rabo / y les afeiten las piernas.

Cabeceira de La Glosopeda. Arquivo particular

Y como el facultativo / que se mete en tal empresa
es hábil especialista / en aplicar las recetas

combatiendo esos microbios / que con sus mañas arteras
hasta le chupan a Cristo / la sangre de las arterias,

es de suponer que alcance / ese futuro colega
una acogida entusiasta / en las clases ganaderas”.

Máis alá destes tres exemplos de sociedades de tres parroquias moi significativas como 
Mourente, Salcedo e Lérez, debemos salientar que o movemento agrario tamén busca 
articular organizacións de ámbito superior: a Federación Agrícola Comarcal nace 
o 20 de agosto de 1903 e conta cunhas 30 sociedades na órbita do Partido Liberal, 
a Unión Agraria Provincial (de obediencia republicana) o 30 de abril de 1918, a 
Unión Provincial Agrícola y demás Trabajadores de Pontevedra o 13 de xuño de 
1920, a Federación Provincial Agraria (de inspiración socialista e ligada á UGT) o 
24 de febreiro de 1927 e a Federación Agraria Comarcal (controlada por militantes 
comunistas) o 30 de novembro de 1930, entre outras. Esta diversidade non é allea 
ás múltiples divisións que se producen ao longo deste período debido ás influencias 
dos distintos partidos. O movemento agrario pontevedrés sempre estivo sometido ás 
tirapuxas entre os distintos grupos políticos (liberais, republicanos, socialistas, comu-
nistas...) o que motivou a constitución de diferentes federacións e tamén viraxes na 
orientación das sociedades.

Actividades e reivindicacións
Unha mostra das numerosas actuacións reivindicativas das sociedades da comarca 
pontevedresa salientámola a continuación: unha constante nos pronunciamentos das 
sociedades é o anticlericalismo, pois, como vimos no caso de Mourente, a práctica 
totalidade dos curas opoñíanse ao asociacionismo agrario non confesional: no ano 
1898, un grupo de sociedades publica en Unión Republicana un manifesto que desa-
tou unha virulenta campaña da prensa católica. O xornalista Hermenegildo Calvelo 
escribía en El Áncora: “Desde el momento en que vuestras sociedades combaten a la 
iglesia dejan de ser sociedades de agricultores para convertirse en sucursal organizada 
de la impiedad y de la revolución”. Chama a atención do gobernador e fiscal sobre a 
existencia de sociedades que oprimen os débiles, abusan da miseria e empregan a for-
za e a violencia contra a veciñanza sen influencia nin poder “pero, si mañana llegaran 
a adquirir vigorosa organización ¿no oprimirían también a fuertes, no abusarían de 
los poderosos, no emplearían la violencia contra los poderes constituídos?”6.

Diante dos ataques prodúcese unha escisión nas sociedades e varias dan marcha atrás 
nas críticas e afirman as súas crenzas católicas, apostólicas e romanas. Pero en 1920, 

6 El Áncora, 15-3-1898.

unha das escindidas, a de Salcedo, declara o “más riguroso boicot por la informalidad 
de dicho señor cura” porque, despois de chegar a un acordo coa sociedade e aprobar 
os planos de ampliación do cemiterio, “ahora resulta que nada de lo tratado es válido 
y el señor cura se cisca, como si tal cosa, hasta en su misma palabra”. Deixa de cele-
brarse a Festa de Santa Rita como consecuencia da ruptura de relacións “y no tardará 
mucho sin que la sociedad humille la soberbia de este pater que aún se cree en los 
tiempos de María Castaña”.

Os sindicatos agrarios de inspiración católica céntranse sobre todo nas melloras de tipo 
técnico, unha das súas grandes iniciativas foi a construción do matadoiro cooperativo 
do Porriño, inaugurado en 1928; acabaría con dificultades e foi asumido polo Estado.

As distintas sociedades participan nas eleccións municipais, habitualmente forman-
do alianza con distintos partidos; en 1901 formouse unha coalición anticaciquil no 
distrito de Salcedo-Lourizán composta por liberais, republicanos, socialistas e con-
servadores de Mon, na que, á parte dos candidatos, “todos de arraigo y prestigio en 
Salcedo”, traballarían asociacións de agricultores, federación e asociacións obreiras. 

En 1903 varias sociedades pontevedresas asisten a un mitin en Salcedo para solida-
rizarse contra os atropelos do cacique, prohibido pola autoridade gobernativa por 
saltar a orde do día; na reunión, presidida por Martín Lucas, estaban presentes di-
rixentes republicanos e membros da Federación Obreira. Os participantes realiza-
ron unha manifestación de protesta ata o centro de Pontevedra na que se deron gritos 
de “Morra o caciquismo”.

O nove de abril de 1911, Día de Ramos, ten lugar en Campolongo unha reunión 
de sociedades agrarias e obreiras para protestar contra a venda de viños “adulterados 
y nocivos” e piden medidas que eviten a desaparición dos viños do país a mans de 
industriais desaprensivos que enriquecen “a costa de la salud de los consumidores y el 
hambre de los labradores”. Alertan de que se corre o perigo de ter que regar as terras

“Con el vino puro, con el vino que es de verdadera uva; porque es de 
poco aguante y poca cubierta, mientras que al nocivo le dan la cubierta 
que le da la gana, haciéndolo al paladar del consumidor; y ese se des-
pacha; y si ese se vende, el verdadero vino queda para guisar jureles, 
marchando por ese camino a la ruina y a la miseria más espantosa”7. 

En 1914 ten lugar un mitin no que Ramón Abilleira, histórico dirixente agrario de 
Lérez, pide que sexa o municipio o que administre os arbitrios sen poñelos en mans 
estrañas que “suelen ser crueles con el público y dan lugar a sucesos sangrientos como 
los ocurridos hace años en el Burgo y Salcedo”.

7 La Libertad, 1-4-1911.

O 26 de outubro de 1919 a Federación Agrícola Municipal, constituída nese 
ano, organizou un mitin en Salcedo con intervencións de militantes socialistas 
como Manuel Portas, Francisco Otero, Dionisio Quintillán e Manuel García 
Filgueira. Tiña como finalidade a reorganización da sociedade de Salcedo que, ao 
igual que outras, estaba aletargada debido á crise do movemento agrario do ano 
17, como consecuencia das dificultades postas polas autoridades e dos manexos 
do caciquismo; os oradores animaron os agricultores para que non fixesen caso a 
“extrañas tutelas” e lle desen vida á sociedade para ingresar na federación. Entre as 
vantaxes que terían estaría a de levar ao Concello e á Deputación a xente honrada 
en vez dos “despilfarradores actuales” e, ao estar organizados, poderían sumarse á 
loita contra os foros. 

En xuño de 1920 constitúese, no Centro Obreiro, a Federación Agrícola Provin-
cial (Unión Provincial Agrícola y demás Trabajadores) integrada polas sociedades de 
Mourente, Bora, Marcón, Tomeza, Salcedo, Lérez, Alba, Cerponzóns, Campañó, 
Poio, Xeve, Verducido, Tourón, Ardán, Dorrón, Bértola e Figueirido. A composi-
ción é a seguinte: presidente, José Rey Durán; vicepresidente, Dionisio Quintillán; 
secretario e tesoureiro, José Viñas; vicesecretario, Gastón Rey; secretario de actas, 
Víctor Acuña e vogais: Víctor Moldes, Manuel López, Gumersindo Estévez, Ce-
lestino Arosa, Juan Romero e Manuel Fondevila. 

A adscrición política é clara pois, á parte do saúdo aos compañeiros da UGT e do 
Partido Socialista, así como aos que foron condenados por delitos políticos e so-
ciais, consigna nos estatutos que marchará de acordo coa táctica e as orientacións do 
PSOE. No xornal socialista Nueva Aurora coméntase:

“Era una necesidad grande que los agricultores diesen a su organiza-
ción un sentido genuinamente socialista para contrarrestar la de esos 
borregatos católicos que dirigen los curas y prestamistas en algunas pa-
rroquias, haciéndoles ver que hay que sufrir aquí todas las amarguras 
para alcanzar en el otro viaje el cielo pero ellos ya lo disfrutan aquí por 
adelantado, en buena opípara mesa y rodeados de fastuosidades”.

Coa chegada da Ditadura de Primo de Rivera moitas sociedades agrarias ven con bos 
ollos as notas de rexeneracionismo do réxime e apóiano; neste período promúlgase a 
Lei de redención de foros (25 de xuño de 1926).

O Partido Galeguista conta con destacados líderes no agrarismo como Antón Alon-
so Ríos. Apoiaron as iniciativas de Cruz Gallástegui, alma da Misión Biolóxica, que 
se traslada a Pontevedra no ano 1927 e a Salcedo no ano seguinte; alí desenvolverá 
iniciativas tan importantes para o campo galego coma a creación do Sindicato de 
Produtores de Sementes e coa experimentación cos híbridos do millo, as razas de 
porcos Large White e outras.

No congreso da Federación Agraria Comarcal, que tivo lugar en novembro de 
1933, a Unión Agrícola de Lérez presenta as seguintes propostas:

“1.º Abolición de foros.

2.º Que se aforen los vinos en las entradas correspondientes y la ora sea asta las 
ocho de la noche.

3.º Rebaja de la contribución rústica, urbana e industrial en un 25 %.

4.º Un 30 % de rebaja en las Cédulas.

5.º Que se graben los vinos de afuera en un 15 % más que los del distrito o país.

6.º Que se pongan unos indicadores a 100 metros de los grupos escolares por las 
desgracias que puedan ocurrir.

7.º Que se adquiera por el Ayuntamiento una parcela de terreno para cada escue-
la, para practicar a los alumnos en la agricultura y demás.

8.º Que se pida al municipio se extienda el alumbrado público asta donde haiga 
línea.

9.º Que se reclamen de los poderes públicos las pérdidas del 15 de Septiembre del 
año 328.

10.º Que los ingenieros agrónomos trabajen por la agricultura y den conferencias 
en las distintas agrupaciones agrarias.

11.º Que la Federación Obrera no tenga interbención ninguna en la agraria por 
creermos que es perjudicial para su buena marcha”9.

No organizado o 25 e 26 de maio de 1935 pídese unha amnistía para presos políticos 
e sociais, levar a cabo unha campaña para anular o tratado comercial con Uruguai 
e Arxentina, prohibir as importacións de carne conxelada e a rebaixa do 50 % nas 
contribucións, entre outras medidas.

No mitin do primeiro de maio de 1936, a Federación Agraria Comarcal está re-
presentada por Francisco Fernández Blanco, “Sacheiro”; na súa intervención dirixe 
duros ataques ao capitalismo e pronúnciase contra o imposto sobre as pragas do cam-
po, que agrava aínda máis a precaria situación do campesiño galego. Máis alá dos dis-
cursos floridos había que organizarse para dar a batalla final e que, cos emblemas do 
traballo que figuran na bandeira proletaria, esmagarán e segarán a cabeza do odioso 
capitalismo e implantarase o goberno obreiro e campesiño: “Llegará un día en que los 
martillos de los obreros machaquen las cabezas de los burgueses al unísono de la hoz 

8 Nesta data tivo lugar unha fortísima tronada que causou danos moi importantes.
9 Actas de Unión Agrícola. AHPPO. Respéctase a ortografía orixinal.

campesina que irá segando estas”. Para “Sacheiro”, había que ir dereitos á implanta-
ción dun réxime comunista, pois era o único que ofrecía xustiza ao obreiro da terra.

Entre as peticións que aparecían no manifesto había varios puntos relativos aos agri-
cultores:

- Abolición dos foros, que sexan reintegradas aos campesiños as cantidades ache-
gadas para a súa redención e que se rebaixen todos os impostos que gravitan 
sobre os campesiños pobres e medios.

- Extensión do crédito agrícola.

- Expropiación dos bens do clero e da igrexa en beneficio dos obreiros e campesi-
ños pobres.

Noutras localidades tamén se fan peticións deste estilo, por exemplo en Arbo con-
templan un punto no que se demanda a extensión do crédito agrícola e unha lexisla-
ción inmediata sobre o patrimonio familiar inembargable e exento de toda clase de 
impostos.

Era habitual que as sociedades se posicionasen sobre asuntos que se apartaban dos 
temas relacionados directamente co campo, así foi o pronunciamento que fan nume-
rosas organizacións pontevedresas sobre os sucesos de Montjuich. 

As sociedades tamén realizaban labores de arbitraxe e mediación nas diferenzas 
entre a veciñanza; esta actuación foi tratada nun mitin organizado en 1920 en Lérez; 
nel aconsellouse que as diferencias:

“Sean dirimidas en el seno de sus sociedades respectivas, toda vez que 
nadie más que ellos, por medio de comisiones nombradas al efecto, 
pueden arreglarlas dentro de un espíritu de completa imparcialidad y 
justicia, evitando así el tener que acudir a los Juzgados, acompañados 
de esos caciques —que son como la plaga de la langosta— perdiendo 
días de trabajo y gastando el dinero”.

Era habitual a existencia de gardas das sociedades, encargados de vixiar para evitar 
danos nas propiedades, coma os causados polo gando, e non faltaban tampouco as 
axudas a veciños en casos de desgrazas ou precariedade. As sociedades tamén presta-
ban servizos de mediación e arbitraxe, no caso de Salcedo atopamos un documento 
do ano 1935 no que se chega a un acordo por motivos de servizo de augas para regar 
millo nas fincas co manancial de Cancela ou Balada.

Unha das actuacións moi espalladas entre as sociedades era a agrupación para efec-
tuar a adquisición en conxunto de produtos como sulfatos, xofre e adubos sintéticos 
para conseguir uns prezos axeitados e garantir a ausencia de fraudes na calidade. Nos 
xornais atopamos referencias como a adquisición en Vigo de diversas cantidades de 

sulfato de cobre e de xofre (El Proletario, 1-5-1898). No ano 1912, nunha reunión 
da Federación Agrícola Provincial, tamén se trata da conveniencia da adquisición 
conxunta destes produtos e pídese que as leiteiras usen as medidas que marca a lei. 
Este tipo de prácticas eran comúns a estas sociedades, así como a existencia de coo-
perativas de consumo e a venda de excedentes, singularmente de viño, como vere-
mos ao referirnos á Caixa Rural de Lérez, ligada á sociedade de agricultores daquela 
parroquia.

Na etapa republicana algunhas das sociedades da comarca pontevedresa participan 
activamente na loita política recomendando o voto ás esquerdas. O 1 de marzo de 
1936 a sociedade de Salcedo organizou un festival campestre para celebrar o triunfo 
electoral da Fronte Popular. O programa de actos era ben curioso, con actividades 
coma o percorrido pola parroquia de gaiteiros tocando “dianas y alboradas de un 
marcado sabor izquierdista”, a banda de música de Arcade facía a entrada no campo 
da festa aos acordes de La Internacional e do Himno de Riego, un concerto polifónico 
a cargo de Los Cuchipandistas Antifascistas e as interpretacións de José Peón cos 
monólogos El estraperlo, El golfo de Méjico e El último pirata, títulos que agochan aos 
políticos do Partido Radical, Alejandro Lerroux e Emiliano Iglesias e ao banqueiro 
Juan March. Eran moi populares as cancións dos Cuchipandistas, con letras satíricas 
de alto contido político. Por exemplo, a rancheira que leva por título Todo para el jefe, 
que fai alusión ao lema de Gil Robles:

“Somos Los Cuchipandistas
hablamos sin disimulo
si hay a quien le parezca mal
que le den...”

No pasodobre El estraperlo criticábase a Lerroux, do Partido Radical (relacionado 
coa corrupción e o asunto do estraperlo) e aos seus socios da CEDA. Así, o valse La 
banda negra está cheo de alusións e advertencias aos organizadores do grupo fascista 
da parroquia. Indican que “Esta murga circula con la debida autorización de la bri-
gada sanitaria, los animales cuadrúpedos que en ella se nombran son de la acreditada 
ganadería de Gil Robles”.

“Todos sa/ todos saben que en Salcedo
una ple/ una plebe se formó
es una/ es una banda de negros
que Muley/ que Muley organizó
con otro tío que le ayudó.
ESTRIBILLO
Jefes de la “banda negra”
ya os podéis preparar

que os va caer el pelo
y todas juntas las vais pagar.
A los me/ a los medios más rastreros
tienen e/ tienen ellos que apelar
quitando/ quitándonos el ganado
por no le/ por no le querer votar
la tuvieron que amenazar”.

Como mostra da división nos agricultores, á parte da creación de federacións de dis-
tinto signo político, nas propias parroquias xorden distintas sociedades. A parroquia 
de Salcedo, moi polarizada, era unha boa mostra: chegou a formarse unha Sociedad 
Agraria Antimarxista, alcumada “los carcas”, impulsada polos homes próximos a 
Víctor Lis:

“Existe una sedicente Sociedad Agraria inspirada en el credo fascistoide 
que fue engendrada por unos individuos insolventes, con el único ob-
jeto de reducir por hambre y conquistar a la antigua sociedad de agri-
cultores, de significación proletaria que hace muchos años está consti-
tuída. [organizadores]. Ese joven anormal está a las órdenes inmediatas 
de Víctor Lis en Pontevedra; y Víctor Lis a las de Honorio Maura en 
Madrid y Honorio Maura a los de Alfonso XIII de Borbón “El San-
griento” [os patrocinadores son os monárquicos] “los viejos asesinos de 
Sobredo, los auténticos representantes de los foristas; son la España ne-
gra, la España feudal, la España clerical y militarista que ha desangrado 
durante siglos las más preciosas energías del pueblo español”10.

A historia do agrarismo ao logo do primeiro terzo do século, cos seus vaivéns ideo-
lóxicos, divisións, enfrontamentos etc. é analizada por un dos seus líderes, Manolo 
Gama, nun artigo titulado Las rutas del agrarismo, no que nos amosa unha visión 
moi pesimista do realizado pero apunta ao que considera debía ser o marco de actua-
ción dos agrarios:

“Treinta años de luchas agrarias, de contínuo bregar, de gestas heroicas, 
y al fin de las cuales... nada: la misma pobreza material y espiritual, la 
misma esclavización al logrero y al cacique [...]. Pero se ha equivocado 
la ruta. Todo el esfuerzo de nuestros líderes se ha consagrado a la re-
tórica, a cantar la Libertad, a fustigar el caciquismo, sin pensar que la 
libertad política no puede existir sin previa libertad económica y que 
el caciquismo no es sino el efecto de la esclavización económica, de la 
miseria material del rus gallego. [...]. El día, pues, que los labradores ga-
llegos, organizados en potentes cooperativas, sean ellos quienes dirijan 

10 El País, 7-2-1936.

las diversas funciones de su actividad económica (el crédito, la compra, 
la venta, la industrialización de productos, etc.) ese día serán ellos tam-
bién los dueños del destino político del país, por ser ellos no solo los 
creadores sino también los rectores de la riqueza básica, específica, de 
la región”11.

Pero Gama esquece os avances que significou o movemento agrario a través de inicia-
tivas —algunhas das que el foi destacado impulsor— e que aparecen ao longo deste 
traballo.

Entidades afíns
Ligada á sociedade de agricultores de Lérez pero aberta a outras da comarca así como 
á Federación Obreira, xorde unha iniciativa de carácter financeiro e cooperativo moi 
destacada, a Caixa Rural de Lérez, que, ao contrario doutras que tamén levan o 

apelativo de rural, non é de signo clerical. Manuel Gama Casalderrey, cerebro e 
impulsor da entidade financeira lerezá e destacado dirixente agrario pontevedrés, 
expresa así os obxectivos deste tipo de institucións: “suministrar a sus asociados los 

11 El Pueblo Gallego, 20-8-1930.

Algúns dos directivos da Caixa Rural. Arquivo particular

medios económicos necesarios al mejor desarrollo de su industria agrícola, librándo-
los al mismo tiempo de la pesadumbre de verse enzarzados en las garras de la usura”12. 
Outros dos obxectivos eran: poñer en función produtiva todas as reservas económi-
cas da parroquia polo que establece, como anexo á caixa de préstamos, unha caixa de 
aforros; e axudar ao “levantamento material y moral” da xente do campo. Todos os 
beneficios serían destinados a obras de tipo social ou benéfico.

A data de rexistro no Goberno Civil foi o 11 de novembro de 1925. En xaneiro de 
1926 compran os terreos para construír o local social, pois precisan maior amplitude 
da que dispuñan para acoller as distintas seccións: crédito agrícola, compra, venda 
etc. O seu primeiro presidente foi Juan Pérez Piñeiro.

En 1927 acordan publicar unha revista de técnica e economía agrícola denominada 
Vida Agraria, dirixida polo avogado e asesor xurídico da entidade, Joaquín Poza 
Juncal. Na portada do número 7 da revista, correspondente ao 1 de febreiro de 
1928, podemos ler: “Tres postulados fundamentales, estampados en la portada de 
esta Revista, informan toda nuestra labor: Cultura, Cooperación y Mutualismo. No 
creemos que haya otro camino a seguir para la liberación del agro gallego”.

12 Gama Casalderrey, M. en El Progreso, 1-12-1925.

Manuel Gama Casalderrey, líder agrario pontevedrés. Arquivo particular

Edificio construído pola Caixa Rural de Lérez como sede. Arquivo Cedofeita

Revista de agricultura Vida Agraria. Arquivo particular

No ano 1928, debido á crise de vendas que sofren os viños do país pola entrada de 
viño doutras zonas, establecen no casco urbano de Pontevedra un Bodegón Coo-
perativo para vender con “garantía absoluta de pureza” os viños do país das adegas 
lerezás.

Tamén organizan diversas conferencias sobre temas agrícolas, e será moi soada a que 
impartiu o catedrático de agricultura do instituto pontevedrés, Bibiano Fernández 
Tafall: 

“Con gran sencillez y elegante estilo, explicó la composición de nues-
tros terrenos, de las semillas, manera de aplicar los abonos minerales 
y formas de cultivo, adornando su conferencia con la presentación de 
muestras que hicieron doblemente amena y práctica la disertación, que 
fué magistralmente dicha”13.

En marzo de 1931 a caixa continúa a súa expansión converténdose en comarcal, co 
afán de ofrecerlles os seus servizos á xente labrega das parroquias circundantes: Alba, 
Campañó, Cerponzóns, Santa María e Santo André de Xeve e Verducido. Como 
consecuencia, constituíse un novo consello de administración integrado por Diego 

13 El Pueblo, 20-4-1930.

Conferencia de Bibiano Fernández Osorio Tafall organizada pola sociedade de agricultores
de Lérez. Arquivo Cedofeita

O pasado por vir



117

Montes Peón, de Lérez, como presidente; de vicepresidente Manuel Formoso, de 
Alba; e como vogais Manuel Portas (Campañó), Constante Fernández (Cerpon-
zóns), Benito Rivas (Verducido), Benigno Torres (Santa María de Xeve) e Manuel 
Sanmartín (Santo André de Xeve). A continuación tivo lugar un mitin no local da 
sociedade de agricultores, no que interviñeron o presidente da Caixa Rural, o avoga-
do asesor Poza Juncal, o letrado lerezán Valentín Paz Andrade e o secretario-con-
tador e “verdadero organizador de esta institución”, Manolo Gama. Paz Andrade 
explica a súa intervención en galego porque considera que os galegos debían expresar 
as súas ansias de liberación na súa lingua.

Á parte dos agricultores, algúns sindicatos da Federación Obreira local tamén deposi-
tan os seus fondos na entidade lerezá. Este feito foi aproveitado polo xornal La Hora 
(socialista) para criticar duramente a Gama e aos comunistas:

“Se nos asegura que los comunoides que mangonean en el Centro 
Obrero de esta capital, han vaciado las cajas de fondos de varias Seccio-
nes —entre éstas, Canteros y Metalúrgicos— en la Caja Rural de Lérez, 
que dirige Gama, a espaldas de los afiliados. No nos extrañaría la con-
firmación de esta noticia, pues sería un caso más de dictadura. Mientras 
tanto, los obreros sin trabajo y sin pan. ¡ Viva el comunerismo!”14.

É unha mostra da loita que tiñan os comunistas e socialistas pontevedreses para con-
trolar as organizacións sindicais e agrícolas. 

O novo edificio, obra do arquitecto Emilio Salgado, inaugurouse no ano 1933. Á 
parte da ampliación das seccións existentes, habilitouse unha planta para a Coopera-
tiva de Consumo, que dispuña de apartados do ramo de comercio, calzado, vestido 
etc. 

As asociacións culturais e recreativas
Ligadas e impulsadas, en moitos casos, por sociedades de agricultores, créanse nas pa-
rroquias entidades de tipo cultural e recreativo, que se coñecen popularmente por “as 
xuventudes”, debido a que era a xente moza quen as animaba. Xa nos fundadores do 
movemento agrario latexaba a idea de considerar a cultura como fonte de liberación 
de obreiros e campesiños; Valentín Peña, na súa intervención na festa do traballo de 
1902, afirmaba:

“Cree que no basta la agremiación para triunfar sino que paralelamente 
a ella deben ir la educación y la instrucción. Tenéis fuerzas bastantes —
dice— para tomar las barreras enemigas pero no elementos de cultura 
bastantes para sosteneros en ellas y conservarlas. Pide escuelas, granjas 

14 La Hora, 14-1-1932.

agrícolas y Universidades industriales para ensanchar por medio del 
saber los horizontes del proletariado. Aconseja que en las Sociedades 
obreras haya libros y periódicos”15.

Estas entidades organízanse nunha Federación de Juventudes Culturales Recrea-
tivas de Pontevedra. Parroquias como Mourente, Campañó, Bora, Marcón, Poio 
Grande e Poio Pequeno, Salcedo e Lérez teñen as súas respectivas “xuventudes”, e é 
precisamente no local de Juventud Lerezana, onde, a finais de marzo de 1935, vai 
ter lugar o primeiro congreso ordinario desta federación. 

O 22 de xuño de 1936, Ramón de Valenzuela, que desempeñaba o cargo de presi-
dente da federación de xuventudes, publica un artigo no xornal pontevedrés El País 
co título de “Una obra en marcha”. Nel fai súa a afirmación de Ramón y Cajal de 
que o problema de España era un problema de cultura. Resalta que, para espallar a 
cultura, as mozas e os mozos dos arredores de Pontevedra se organizaran por si mes-
mos e, sen subvencións do Estado, tentaban mellorar a súa formación a través dunha 
serie de actividades que Valenzuela relaciona: investimento de máis de 1000 pesetas 
en libros, excursións, socorro a compañeiros en dificultades, representación de obras 
de teatro, series de conferencias en diferentes localidades, etc.

Especifica as actividades previstas: “En Mourente ya tienen ensayadas dos obras de 
teatro, O Fidalgo y Los Caimanes, en Salcedo Treizón de Cotarelo, bailes, conferen-
cias, excursiones...” Remata o artigo cunha animosa declaración: “Nos cuesta tra-
bajo el hacer despertar a la aldea, no lo dudamos, no contamos con grandes fondos 
materiales para acometer lo que queremos; pero en cambio poseemos un almacén 
de cariño a nuestra Tierra y un espíritu de sacrificio, que nos permitirá llegar hasta 
donde sea necesario”. Había tamén actividades de intercambio entre as diferentes 
sociedades.

Poñeremos como exemplo a actividade cultural desenvolvida en dúas parroquias: 
Mourente e Lérez.

A Sociedade Recreo de la Juventud ou Juventud de Mourente, formaba parte 
deste amplo movemento, estendido por varias parroquias da comarca pontevedresa, 
que tiña como meta a difusión da cultura mediante actividades como conferencias, 
teatro, bibliotecas, coros... Rexistrou os seus estatutos o 1 de febreiro de 1913. 
Contaba coa rondalla La Lira; no seu local impartíronse conferencias sobre variados 
temas por parte de José Filgueira Martínez (1913), Bibiano Fernández-Osorio Tafall 
(1930), Gerardo Álvarez Limeses (1931), o director do dispensario antituberculoso 
Carlos García Cabezas (1932) e moitos máis; organizaba bailes, festas campestres, 
ás veces en colaboración con outras entidades deste tipo. Conta cun grupo de teatro 

15 Diario de Pontevedra, 2-5-1902.

denominado Teatro Campesino no que participa como director o político e escritor 
Ramón de Valenzuela Otero; entre as obras representadas atopamos Los Caimanes e 
O Fidalgo, para esta última había o proxecto de facer unha película que o golpe militar 
impediu. O 17 de maio de 1931 celebrou un festival artístico co seguinte programa: 
Sinfonía, pola orquestra do mestre Serrano, diálogo extrarrápido con Macanas no 
más, de José Fernández Tafall, Humoradas cómico-líricas en verso e tamén cantaron 
un barítono, veciño da parroquia, e un coro de nenas e nenos. 

En Lérez existían varias entidades de tipo cultural pero a máis representativa foi Ju-
ventud Lerezana, fundada o 2 de maio de 1929. Participara en organismos a nivel 
estatal nomeando a asemblea xeral do 7-3-33 a Manuel Dios, Bernardo Rey e Ma-
nuel Cochón para asistir ao Comité Nacional Juvenil.

Acadou gran repercusión a conferencia dada nos locais de Juventud Lerezana polo 
catedrático de Agricultura do instituto e alcalde de Pontevedra (naquelas datas cesa-
do ao igual que a corporación democrática elixida no 31), Bibiano F. Osorio Tafall.

Unha actividade que tivo moita aceptación foi a dos bailes.

O 28 de abril de 1933, a Asemblea Xeral acorda que, na primeira oportunidade, 
se modificase o regulamento para que puidesen ser socias as mulleres, con voz e 
voto, e puidesen desempeñar cargos na administración da sociedade. Nese mesmo 
regulamento, no artigo 16, afírmase: “Siendo una de las principales misiones de esta 
colectividad difundir la cultura, el local social permanecerá abierto todas las noches 
para que los socios puedan dedicarse a la lectura de libros, revistas, periódicos, etc”. 
O local estaba aberto os mércores, xoves e venres de seis e media a oito e media. 

Un exemplo do empuxe desta sociedade foi a construción do local social, para o que 
articularon un sistema de achegas en metálico e de traballo colectivo que constitúe 
todo un exemplo de autoorganización da xuventude da parroquia.

A inauguración do local tivo lugar o domingo 23 de xullo de 1933. É significativa a 
nova que proporciona o xornal El Pueblo Gallego: 

“En la vecina y floreciente parroquia de Lérez tendrá lugar hoy el acto 
de inaugurar el magnífico edificio que para sí ha construído la sim-
pática Juventud Lerezana. Hace dos meses nadie pensaba en que esta 
pujante sociedad recreativa tuviese casa propia y hoy, sin embargo, ya 
es una realidad. ¿Quién la ha construído? No se sabe. Lo cierto es que 
una parroquia entera, con simpatizantes de otras, hicieron una casa a 
unos cincuenta metros de la carretera de Santiago, en el empalme de 
la de Codeseda, para domicilio perpetuo de la Juventud Lerezana. El 
entusiasmo es enorme, porque esta obra se debe a toda la parroquia, 
que al construirla puso en ella todo su cariño y entusiasmo, sin reparar 
en sacrificios, ya que se tartaba de tener un centro en donde presentes 

y futuros encuentren en donde divertirse honestamente y desarrollar 
su cultura”.

O levantamento militar de xullo do 36 remata con estas iniciativas. Iníciase o proceso 
de incautación de bens das sociedades, tanto agrarias coma culturais, cualificadas de 
“marxistas”. 

Un informe do alcalde pontevedrés Ernesto Baltar Santaló, datado o 27-9-37 (II Año 
Triunfal), fai unha serie de consideracións sobre distintas sociedades de agricultores 
e acúsaas de extremistas e, xa máis especificamente sobre Juventud Lerezana, á que 
cualifica como “juventudes marxistas” e acusa os seus dirixentes de ser comunistas e 
socialistas.

Unha longa noite de medo e silencio sepulta no esquecemento toda esta vida asocia-
tiva que agromara desde as parroquias para estenderse a todos os recunchos do noso 
país; é unha tarefa imprescindible dar a coñecer o seu legado.

A Terra de Deza:

“E virán pol-as calzadas de laxes usadas as pelerinaxes dos bos galegos, das xentes da 
cultura optimista e confiada no trunfo derradeiro do esprito”1

Ramón Otero Pedrayo

Hai xa algúns anos, pouco antes do cambio de século, na presentación do libro Terras 
de Deza, que acababa de editar Ir Indo, preguntado o seu autor Román Rodríguez, 
actual conselleiro de Cultura da Xunta de Galicia, sobre a cativa descrición que de 
Lalín facía Otero Pedrayo na súa Guía de Galicia, respondeu que se debía a que Otero 
só coñecía a vila capital de Deza das paradas do Castromil nas viaxes de Ourense a 
Compostela. Esta resposta non tería lugar se chegase a publicarse o estudo A Terra de 
Deza, que o Seminario de Estudos Galegos tiña case rematado e disposto para enviarlle 
á imprenta de Ánxel Casal cando aconteceu o golpe de Estado do 18 de xullo de 1936.

O Seminario de Estudos Galegos, que se constituíu en 1923, fixaba como obxectivo 
no seu programa “o estudo de todas as manifestacións da cultura galega, tendendo á 
formación dos investigadores e á divulgación do resultado dos traballos”. Para a rea-
lización deste programa, o Seminario propúñase a creación de estudos das comarcas 
galegas a través de cada unha das súas seccións científicas. A primeira destas misións 
de estudo desenvolveuse en Monforte en 1926; un ano despois tivo lugar outra no 
Carballiño e Ribeiro de Avia; en 1928 comezaron o estudo da comarca de Deza e ao 
ano seguinte o da comarca da Terra de Melide.

Como resultado destas misións apareceu o libro Terra de Melide, publicado en 1933 
pola Editorial Nós. Na introdución da obra dise: “O Seminario de Estudos Galegos 
seguindo a arela e o programa emprincipiado co estudo da Terra de Deza, ainda 
en preparación, adicouse no correr do ano 1929 â Terra de Melide nos diferentes 
aspeitos (Xeografía, Arqueoloxía, Hestoria, Etnografía, Folk-Lore) que eisixe o coñe-
cimento d-unha rexión natural”.

Tamén foron publicados nos Arquivos do Seminario os estudos Vila de Calvos: notas 
etnográficas e folklóricas, de Florentino López Cuevillas e Xoaquín Lourenzo Fernán-
dez (1930), e Parroquia de Velle, tamén da autoría de Florentino e Xocas con Vicente 
Fernández Hermida (1936).

O Seminario propúxose en 1928 iniciar un estudo da comarca de Deza. Non sabemos 
as razóns que moveron os seminaristas a escoller Deza como obxectivo deste seu máis 
ambicioso traballo, aínda que poderiamos sinalar que en Lalín pasaba todos os veráns 
unhas semanas de descanso o seu presidente, Salvador Cabeza de León, na compañía 
dos seus parentes, a familia do médico Francisco Rivas Barros, e, polo tanto, tiña boas 
amizades entre a elite política lalinense; Deza era tamén un punto intermedio entre 

1 “Carboeiro”, Heraldo de Galicia, 27-8-1934, p. 1.

as residencias dos máis importantes seminaristas: Santiago de Compostela, Ourense e 
Pontevedra; e tampouco habería que descartar que en Lalín residía un dos máis pres-
tixiosos seminaristas, o presbítero e astrónomo Ramón M.ª Aller Ulloa.

Xa a principios de maio de 1928 estiveron en Lalín os membros da sección de Prehis-
toria ocupados na catalogación de castros; porén, foi o 24 de xuño cando se puxeron 
en marcha para iniciar a campaña de Deza. Salvador Cabeza de León, Xesús Carro, 
Luís Iglesias e Ramón Martínez López viaxaron desde Compostela, aproveitando 
a data para facer unha parada no Corpiño, onde se celebra a famosa romaría. De 
Pontevedra viñeron Filgueira Valverde e Luís Pintos Fonseca. Otero Pedrayo, Risco 
e Cuevillas saíron de Ourense e, ao seu paso polo concello de Dozón, comezaron 
xa as investigacións. Un dos resultados case inmediato foi a publicación ao sábado 
seguinte dun artigo de Otero sobre o cruceiro de Cadaval (O Castro, Dozón) que 
lembra un episodio das guerras carlistas2. Chegaron todos á vila na tarde dese día, e 
recibíronos os seus amigos lalinenses. Aloxáronse, como despois se fixo habitual, na 

2 “Un cruceiro e unha data”, El Pueblo Gallego, 30-6-1928, pp. 1-2.

López Cuevillas e Filgueira Valverde na comarca do Deza.
Arquivo Filgueira Valverde do Museo de Pontevedra

Fonda do Ferrador, o máis axeitado dos hoteis dos que dispuña a vila. Nesta primeira 
xeira, que só durou unha semana, dedicáronse fundamentalmente á investigación 
sobre pazos, castros e cruceiros, visitando case corenta parroquias da comarca. Ache-
gáronse ao Observatorio Astronómico de Ramón M.ª Aller, quen lles mostrou os 
seus aparellos, biblioteca e diarios de observacións. Contaron coa colaboración da 
familia Rivas Barros, Benjamín González Fidalgo, o que fora alcalde a principios da 
Ditadura de Primo de Rivera, que puxo a disposición dos seminaristas o seu auto-
móbil, o farmacéutico Luís Madriñán e o mesmo Ramón M.ª Aller, que os acompa-
ñaron en varias visitas. 

Nesta primeira campaña estiveron Salvador Cabeza de León e Antonio Taboada 
Roca, que se ocuparon de historia, pazos, fillos ilustres e arquivos; Vicente Risco, 
Ramón Otero Pedrayo, R. Martínez e Adriano Pintos Fonseca, de etnografía e xeo-
grafía; Florentino Cuevillas, Sebastián González, Antón Fraguas e Martínez López, 
de prehistoria, que catalogaron castros e mámoas; Luís Iglesias, de ciencias naturais, 
insectos, botánica e minerais etc.; e Xesús Carro, Filgueira Valverde e Luís Pintos 
Fonseca, que fixeron o catálogo gráfico e visitaron máis de trinta igrexas románicas e 
moitos cruceiros. En setembro dese ano Fraguas fixo o seu ingreso oficial no SEG co 
traballo O castro de Soutolongo (Lalín).

Vicente Risco con coroza, retratado por Xoaquín Lorenzo, Xocas.
Foto cedida polo Museo Arqueolóxico Provincial de Ourense

Ao rematar a campaña xa se falaba da proposta de editar o terceiro libro dos Arqui-
vos dedicado á comarca, cun prólogo de Cabeza de León sobre o pasado da terra de 
Deza e Trasdeza, e no que figurarían un estudo do románico de Carro e Filgueira; 
un catálogo de castros e mámoas de Cuevillas, Sebastián González e Fraguas; un 
traballo sobre insectos, minerais e botánica de Luís Iglesias; outro de Otero Pedrayo 
sobre xeografía, lendas e habitación labrega; Risco e Martínez López farían un estudo 
sobre lápidas sepulcrais, costumes e folclore, e Taboada Roca outro sobre pazos e 
xurisdicións; finalmente Ramón M.ª Aller publicaría un estudo sobre o matemático 
Rodríguez e traballos do seu observatorio. Estaría ilustrado con debuxos de Risco e 
fotografías de Pintos.

Ao ano seguinte o Seminario suspendeu o estudo sobre Deza para dedicarse á co-
marca de Melide. A finais de xuño de 1930 retomaron as investigacións. Nesta nova 
“peregrinación científica e artística”, como a denominou un xornalista, estiveron Sal-
vador Cabeza de León, Antonio Taboada Roca e Joaquín Arias Sanjurjo, da sección 
de Historia; Otero Pedrayo, Castelao e Xaquín Lorenzo, de Xeografía e Etnografía; 
da sección de Prehistoria Florentino Cuevillas e Sebastián García Paz; Xesús Carro 
e Xosé Filgueira Valverde de Arqueoloxía e Abelardo Moralejo de Filoloxía. Nesta 
oportunidade non acudiu Vicente Risco, que estaba cunha bolsa en Alemaña. Entre 
os colaboradores locais están Ramón M.ª Aller, Francisco Rivas e o perito Gonzalo 
Goyanes. O daquela alcalde lalinense, Bernardo Madriñán, fíxolle entrega ao Semi-
nario dunha axuda de 500 pesetas para o financiamento das investigacións. Entre as 

Xoaquín Lorenzo e Fermín Bouza Brey en Deza. Arquivo do autor

actividades levadas a cabo polos seminaristas na súa estadía destacan as conferencias 
que deron no Casino da vila Salvador Cabeza de León, “El Seminario de Estudios 
Gallegos y sus relaciones con el Galleguismo”, e Otero Pedrayo, “Monumentos de 
cultura (Celta, Románico e Barroco)”.

Aínda que se prevía que volverían en setembro para realizar a terceira campaña coa 
que finalizaría o estudo, a visita non tivo lugar e adiouse ao ano seguinte. Proxectada 
para principios de abril, cando fixeron acto de presenza Salvador Cabeza de León 
e Vicente Risco, o mal tempo impediu que se puidese realizar o traballo de campo 
e decidiron adialas a xuño. Porén, tampouco foi posible facelas nesa época, quizais 
pola intensidade da actividade política dese verán de 1931, que mantivo ocupados a 
moitos dos seminaristas, e finalmente foi só a sección de Folclore a que se achegou a 
Lalín xa no inverno, e o traballo das outras quedou para o seguinte verán. 

O labor do Seminario publicitouse entre os emigrados de alén mar. A Sociedad pro 
Seminario de Estudos Galegos de Cuba, con motivo do primeiro concerto de música 
galega que tivo lugar no Teatro Nacional da Habana, editou un folleto coa historia do 
labor do Seminario, no que se dicía: “El estudio de la comarca de Lalín progresa de 
un modo considerable... se publicará en más de tres tomos los interesantes estudios 
verificados en ese tiempo”. A información atraeu a atención dos dezaos da illa e a 
finais do verán dese mesmo ano de 1931 chegou a Lalín Jesús Puga, directivo das so-
ciedades Club Lalín e Hijos del Partido de Lalín, coa encomenda de entrevistarse co 
presidente do Seminario para informarse dos traballos realizados en Deza e ofrecerlle 
sufragar o custo da futura publicación polas sociedades cubanas.

Por fin, o 20 de xuño de 1932, os seminaristas acudiron a Lalín para a sexta cam-
paña de investigación. A visita estivo precedida dunha circular do gobernador civil 
de Pontevedra e membro do Seminario, Ángel del Castillo, dirixida ás autoridades 
da comarca, para que lles desen toda clase de facilidades aos investigadores. Vellos 
coñecidos xa dos lalinenses, foron recibidos polo alcalde, Manuel Ferreiro, e recibi-
ron a colaboración de moita veciñanza. Nesta ocasión foron Xesús Carro, Sebastián 
González e Filgueira Valverde, da sección de Arte e Arqueoloxía, os que recorreron 
case vinte parroquias anotando inscricións, levantaron plantas de igrexas, fotogra-
faron pazos e mediron e fixeron a planta de moitos castros. Xaquín Lorenzo e Nilo 
Rodríguez, de Etnografía e Folclore, recolleron datos de costumes populares e da 
vida labrega, especialmente nas romarías. Pola sección de Historia, Pedret Casado 
e Taboada Roca realizaron investigacións nos arquivos de pazos e casas reitorais. A 
de Xeoquímica, dirixida por Parga Pondal, que contou cos seus alumnos López Ca-
sado, Fraga Rodríguez e Rial Martínez, iniciou a confección do mapa xeolóxico da 
comarca recollendo minerais e rochas para a súa análise; parte deste traballo fíxose 
nos túneles e trincheiras das obras do ferrocarril Ourense-Santiago, en construción. 
Varios membros do Seminario asistiron á romaría do Corpiño para realizar unha 

investigación etnográfica. Como resultado desta campaña aseguraban ter completo o 
estudo de corenta parroquias.

A investigación non está rematada e faise preciso proseguir o traballo de campo. Así o 
acordaron no plenario de maio de 1934, facendo un balance da marcha dos traballos 
de todas as seccións. Presentouse un álbum onde estaban catalogadas unhas cincuen-
ta igrexas, con plantas e fotografías. A parte gráfica foi realizada polo arquitecto Ro-
bustiano Fernández Cochón, que substituíu a Constantino Candeira. Nomeouse un 
relatorio para establecer os límites da Terra de Deza. Acordaron as datas e decidiron 
que fosen a Lalín seccións que non realizasen investigacións en Melide. Decidiuse 
que a cada sección a acompañase un número igual de alumnado e de apoios para 
facilitar os traballos e formar os novos seminaristas. Poucos días despois morría o 
presidente, Salvador Cabeza de León.

A de 1934 foi a campaña máis importante. O 23 de xuño chegaron a Lalín máis de 
trinta investigadores, entre seminaristas e axudantes, encabezados polo novo pre-
sidente, Luís Iglesias. Remataron co estudo do concello de Lalín e percorreron os 
lugares máis importantes dos outros concellos da comarca. A sección de Ciencias 
improvisou un pequeno laboratorio e a subsección de Xeoquímica trazou o mapa 
da comarca, rectificando o de Fontán. Só nesta estancia se fixeron 300 fotografías de 
monumentos e construcións populares, romarías etc; levantáronse plantas duns 30 
edificios… Nalgunha parroquia en festa retrasouse a saída da procesión para ser foto-
grafada pola sección de Etnografía; o profesor Iglesias tivo que improvisar en varios 
lugares disertacións sobre fitopatoloxía ante a afluencia de labregos. Como novidades 
respecto aos traballos anteriores incluíronse os estudos xeobotánicos, o mapa xeoquí-
mico e os resultados do laboratorio de psicotecnia. Tamén lle encargaron a Alexandre 
Bóveda un estudo económico da comarca desde o punto de vista fiscal. 

Con motivo da campaña achegouse a Lalín Roxelio Pérez González, o inspector de 
Maxisterio da zona, para organizar varias conferencias pedagóxicas sobre temas agra-
rios que impartiron o 29 de xuño os seminaristas Luís Iglesias, vicerreitor da Uni-
versidade, e Bibiano Fernández Osorio-Tafall, director do Instituto de Pontevedra. 
Osorio-Tafall xa dera o día anterior unha conferencia en Agolada.

Enrique Barreiro, da produtora Folk, realizou unha reportaxe cinematográfica que 
recollía imaxes do traballo de campo dos investigadores. O documental, titulado El 
Seminario de Estudios Gallegos en Deza, que se completaba con fotografías dos lo-
cais do Seminario e das súas coleccións etnográficas, foi distribuído pola agrupación 
xuvenil Ultreya e exhibido en salas de Santiago de Compostela, Padrón e Noia. Ao 
finalizar a xeira os seminaristas foron homenaxeados polo pobo de Lalín, o alcalde, 
Manuel Ferreiro, ofreceulles un xantar que foi amenizado pola banda de música de 
Goiás.

O Seminario fíxolle un recoñecemento ao seu membro lalinense, o astrónomo Ra-
món M.ª Aller, facendo unha visita colectiva á súa casa e observatorio. A este mo-
mento corresponde a máis famosa imaxe do SEG, na que aparecen diante da súa 
casa en compañía do alcalde, Manuel Ferreiro. Na fotografía orixinal non aparecía 
Filgueira Valverde, que quedaba fóra de cadro. Porén, a imaxe máis difundida do 
Seminario, que mesmo figura na Gran Enciclopedia Gallega, está manipulada para 
que nela apareza Filgueira3.

Con todo, o traballo de campo non estaba rematado, e facíase preciso realizar unha 
nova xeira en Deza. Así, o 1 de xullo de 1935 iniciouse a derradeira campaña co 
obxectivo de completar a recollida de material, sobre todo no aspecto histórico, e 
incluír os resultados das probas da sección de Psicotecnia. Foron uns vinte e cinco se-
minaristas, pois novamente acudiron alumnos e axudantes, que se dedicaron tamén a 
confrontar e perfilar o traballo xa realizado en anos anteriores. Foron activos axudan-
tes nesta ocasión Ramón M.ª Aller, Laxeiro, o novo inspector de ensino primario da 

3 Na fotografía aparecen, en primeira fila: Ramón Otero Pedrayo, Antón Iglesias Vilarelle, Isidro 
Parga Pondal, Manuel Ferreiro Panadeiro —o alcalde de Lalín—, Pedro Brañas Cancelo, Bibiano 
Fernández Osorio-Tafall, Robustiano Fernández Cochón, Vicente Risco, Sebastián González Gar-
cía-Paz, Antonio Taboada Roca, Paulino Pedret Casado e Jesús Carro García; detrás: Antón Fraguas, 
Jaime Vidal Rey, Enrique Longa Vázquez, Ricardo García Suárez (Xohán Ledo), Xaime Illa Couto, 
Ferreirós Espinosa, Florentino López Cuevillas, Vicente Hermida e Anxelo Ramos Colemán.

Foto orixinal da campaña do SEG en Terras de Deza, en xuño de 1934-Arquivo do autor

zona, Olimpio Liste, e os estudantes universitarios lalinenses Rivas Pichel, Goyanes 
e Taboada; tamén canteiros, mestres, médicos e sacerdotes. Logo dunha semana dan 
por definitivamente rematado o estudo da Terra de Deza, considerando que debía ser 
recollido en tres volumes debido á magnitude do traballo.

En Lalín fíxose a reunión do Consello Director do Seminario. E para lembrar a dous 
dos máis importantes seminaristas que non puideron asistir a esta xeira, Castelao e 
Bóveda, exiliados forzosos en Badaxoz e Cádiz, decidiron como homenaxe a compo-
sición dun poema colectivo. Trátase dun pequeno texto en forma de romance escrito 
á man por todos os membros do Seminario presentes en Lalín, cunha portada de 
Laxeiro e ilustrado con debuxos de Gómez Román, Risco e Vicente Hermida. Ten 
unha dedicatoria que di: “O Seminario adica este exemplar ao irmán Castelao, que 
o remitirá a Bóveda”. O poema, titulado Romance de unha fatal ocasión, facendo 
referencia ao clásico do romanceiro castelán, ten un gran valor como testemuño da 
actividade dos seminaristas, das súas relacións e de como pasaban o tempo logo do 
traballo de campo. Comeza así:

“Mañanciña do San Xohan
mañanciña renomada
o Seminario dos sabios,
cara Deza camiñaba.
Na ecuatorial Aller vira
as estrelas que anunciaran:
trinta camiños que tecen
autos do Moca e Miranda.
Na casa do Ferrador
o seminario pousaba;
nas camas chinches de ouro
nas sabáns pulgas de prata”4. 

O último día o galeguismo lalinés organizoulles unha velada de despedida aos semi-
naristas. Actuou o coro e os gaiteiros Os Dezas de Moneixas presentados por Manuel 
González, o mestre de Soutolongo. Ao remate, Filgueira Valverde, Risco e Pedret 
Casado pronunciaron unhas palabras para agradecer a homenaxe a Galicia e ao Semi-
nario. No acto estivo presente o tamén galeguista Xosé M.ª Calviño, colaborador do 
Seminario nas súas campañas dezás e a quen lle debemos as crónicas das súas xeiras 
pola comarca.

4 Romance de unha fatal ocasión. Museo de Pontevedra. Fondo Filgueira Valverde.

Unha vez rematado o estudo, a última nova que temos sobre a súa publicación é a do 
nomeamento de Florentino López Cuevillas como coordinador da edición. Aconte-
ceu na reunión do Seminario de principios de xuño de 1936, dise que o libro estaría 
rematado no mes de outubro. Os seminaristas dedicaron ese verán a facer a xeira en 
Fisterra.

Os tres volumes de Terra de Deza nunca chegaron a ver a luz. Co golpe de Estado do 
18 de xullo frustrouse a edición que ía realizar a Imprenta Nós de Ánxel Casal. Os 
orixinais non poden encontrarse hoxe. Unha pequena parte do material, sobre todo 
gráfica, está depositada no Museo de Pontevedra. O Arquivo Histórico Provincial 
de Ourense garda algunhas fotografías e supoñemos que outro material no Fondo 
Cuevillas. Nas obras posteriores de moitos dos seminaristas poden rastrexarse algúns 
ecos das xeiras dezás5. A Historia de Galicia, que baixo a dirección de Otero Pedrayo 
se editou en Bos Aires en 1962, contén moitas pegadas das seis campañas en Deza, e 
unha boa cantidade das imaxes que a ilustran proceden desas xeiras.

Xa en pleno franquismo, un artigo de prensa sobre o pasado histórico de Lalín facíase 
eco deste malogrado proxecto: “Los componentes del Seminario de Estudios Galle-
gos, que en una intensa labor de varios años de estudios, en la que intervinieron sus 
más eminentes profesores, han dado cima a un estudio integral de esta comarca, fruto 
de cuyos esfuerzos ha sido su monumental obra Terra de Deza, que al quedar inédita, 
cuando estaba a punto de ser editada, nos priva de un exacto conocimiento de todo 
cuanto se relaciona con este país”6. 

Sen dúbida, Otero Pedrayo coñecía moi ben a xeografía de Deza.

5 Por engadir outro aos xa citados de Otero Pedrayo, “Follas de ruta”, La Noche, 12-9-1946, p. 1; e o 
seu poema “Corozas de Deza ou Camba”.

6 “Lalín. Algunos antecedentes sobre su pasado histórico” por IAGO, El Pueblo Gallego, 3-10-1953, 
p. 6.

As formas da memoria e a súa utilidade na investigación social 
en Galicia dende os anos oitenta do século XX
A memoria alicérzase na conciencia dun grupo que conserva lembranzas da expe-
riencia vivida grazas á memoria individual das persoas que a integran. Cando eses 
recordos esmorecen, polo progresivo esquecemento e a desaparición física desas per-
soas, o único xeito de salvalos é fixalos nunha narración escrita que os incorpora á 
identidade colectiva (Halbwachs, 2004: 80). Daquela, a conversión dunha memoria 
colectiva en memoria histórica depende do poder para xerar un discurso escrito. É un 
acto de soberanía do recordo sobre o esquecemento e, sobre todo, unha expresión do 
poder do grupo social que mantén esa memoria colectiva sobre os diferentes axentes 
da política e da cultura que custodian o acceso á memoria histórica1. 

A crise dos paradigmas historiográficos baseados na análise de documentación escri-
ta da que extraer series estatísticas, dende finais dos anos setenta do século pasado, 
abriu unha fenda pola que entraron nos relatos históricos outras fontes que reflectían 
as condicións de vida e as expectativas das xentes do común (labrega, obreira), de 
migrantes, das mulleres e mesmo dos grupos marxinados que nunca aparecían nos 
libros de Historia. Fixérono coa súa propia voz cando a investigación social recolleu 
os testemuños autobiográficos, as cartas e as fotos que demostraban a afouteza das re-
lacións afectivas e dos intereses que aínda partillaban esas persoas e familias afastadas 
por océanos de distancia2.

O resultado foron novas narrativas dunha historia máis humanizada, inclusiva e de-
mocrática que incorpora as reaccións das xentes do común ante os procesos de ex-
pansión da economía de mercado amparada polos estados liberais de dereito dende 
o século XIX e durante o primeiro terzo do vinte (Llona, 2009: 375). Se ben é certo 
que no caso español e galego a tendencia a transformar a memoria colectiva en me-
moria histórica se concentrou nos feitos sanguentos e traumáticos da Guerra Civil 
e a posguerra, nomeadamente os derivados do xenocidio político perpetrado polos 

1 O feito de que a oralidade fose o instrumento fundamental da transmisión e sostemento desas 
memorias colectivas, mentres que a memoria histórica se transmitiu na escrita, reservada ás elites, 
forneceu de flexibilidade as memorias colectivas e deulles a posibilidade de redefinirse, mais tamén 
as fixo fráxiles e vulnerables. Por iso, fixalas por escrito é un acto de recoñecemento que dota de 
significados públicos as vivencias persoais das xentes do común (Jelin, 2002: 104).

2 Os relatos historiográficos, antropolóxicos ou sociolóxicos son, tamén, unha creación literaria que 
describe a identidade dun grupo social, dun colectivo etno-cultural ou de todo un pobo (Moradie-
llos, 1993: 101). Eses documentos persoais reflicten o complexo mundo das percepcións e iden-
tidades colectivas, as tensións e conflitos inherentes ás relacións sociais partindo das vivencias das 
xentes do común que complementan a información da documentación oficial para explicar mellor 
o funcionamento real das sociedades históricas (Bourdieu, 1986: 69-72; Rosenthal, 1991: 105-110; 
Vovelle, 1992: 342). Tamén as redes de intereses económicos, sociais e políticos das elites locais, 
como demostrou Xosé Ramón Veiga Alonso (1996 e 1999).

franquistas con diversas modalidades represivas, que foi a traxedia colectiva máis 
excepcional da historia de España.

En Galicia esa historia social da xente corrente fíxoa, dende os anos noventa, a  xeración 
neta do agro proletarizado nas cidades, galegas ou de alén do mar, onde se politizou 
e volveu con recursos económicos e organizativos para dinamizar a sociedade de 
orixe3. Incorporou o concepto de “lugares de memoria” (Nora, 1993 e 1993b) para 
dar relevancia social ás experiencias das xentes do común. O resultado foi a posta en 
valor de determinados feitos e procesos históricos como cerna da identidade colectiva 
galega mentres que outros alimentan as memorias colectivas conflitivas porque aínda 
non están asumidas como parte dese “pasado incómodo” da sociedade galega actual 
(Fernández Prieto e Míguez Macho, 2018). Os fluxos migratorios contemporáneos 
ou a mobilización agrarista contra os caciques e o pagamento das rendas forais son 
o paradigma da primeira variante, descritos adoito en termos case épicos de epopea 
colectiva ou louvatorios do esforzo e sacrificio dos nosos antergos aquén e alén do 

3 Recuperar a memoria das súas experiencias vividas incorporándoa á nosa propia historia para ela-
borar “una imagen con rostro humano de la evolución histórica de la gente corriente” (Castells, 
1995: 12) foi o mellor xeito de demostrarlles o agradecemento e respecto (Fernández Prieto, 2018: 
LII-LIV). Esa arela alimentou o proxecto de Historia Oral de Galicia (HISTORGA) que funcionou 
no Departamento de Historia Contemporánea da USC e foi o berce de moitas monografías publi-
cadas durante os anos noventa (Cardesín 1992, Fernández Prieto, 1992 e 1993) ou posteriormente 
(Núñez Seixas e Soutelo Vázquez, 2005; Bernárdez Sobreira e Román Lago, 2007).

 Lousa de Celestino Carbia. Arquivo do autor



137

Atlántico, mentres que a conflitividade sociopolítica durante a Segunda República 
e, sobre todo, a represión perpetrada en ambos os dous bandos durante a Guerra 
Civil representan esas memorias en conflito apenas presentes, aínda, na historia que 
recollen os libros de texto e se ensina nas escolas de educación Primaria e Secundaria. 

A recuperación da memoria deses acontecementos violentos, crueis ou arbitrarios 
provocados polos réximes ditatoriais do século pasado é conflitiva porque xera ou 
realimenta debates socialmente vivos sobre o dereito ao esquecemento mais, tamén, 
ao recoñecemento das vítimas sen ceder á comodidade de agachar, esquecer ou bana-
lizar as “guerras dos nosos avós” como se vén facendo nos últimos anos. É a coda do 
programa de desmemoria aplicado na escola da época franquista, nomeadamente no 
contexto de miseria, fame e forte represión do primeiro franquismo, que inculcaba 
unha causalidade directa entre a orde imposta manu militari e a seguridade e pros-
peridade económica, establecendo idéntica relación entre liberdades políticas (léase 
Segunda República), caos, guerra e desfeita económica da posguerra (López Facal, 
2010). A memoria oral desas persoas reflicte as consecuencias dese adoutrinamento 
cando coñeceron en América as e os exiliados republicanos: 

“Cando cheguei a Caracas traballei facendo zocos cun republicano va-
lenciano e falando con el empecei a darme conta que nos engañaran 
porque nos decían que os roxos comían á xente […] Os republicanos 

 Celestino Carbia. Arquivo do autor

coñecíanse xa pola forma de vestir, porque levaban a boina de lado ó 
xeito dos milicianos […] Eran homes maiores con outra visión da vida 
e cunha preparación cultural que non tiñamos os emigrantes que che-
gáramos, porque éramos todos campesiños. Pero eles eran responsables 
dunha guerra que tuveran eiquí. Acababamos de xuntarnos na Her-
mandad e xa empezaron a agruparse nunha plancha os republicanos e 
noutra os franquistas. Non tiña sentido esa rivalidade”4. 

Ensináranlles que non conviña “meterse en Política” e cando emigraron nos anos cin-
cuenta concentraron os seus esforzos en traballar arreo para enriquecerse rapidamente 
aproveitando as oportunidades que lles ofrecían réximes ditatoriais coma o de Perón 
na Arxentina ou o de Pérez Jiménez en Venezuela. Aprenderon a conservar os “papeis 
importantes” para demostrar a xestión do patrimonio da casa (herdanzas, pagamento 
de débedas etc.) e as relacións entre esas persoas ou coa parentela. Décadas máis tar-
de esa documentación, xunto coa memoria oral e os elementos de cultura material 
(dende apeiros de labranza ata as construcións de interese etnográfico), convertéronse 
nunha valiosa herdanza para estudar a “tradición cultural” dese “país de labregos e 
mariñeiros” que foi Galicia ata mediados do século pasado. Os datos que fornecen 
esas fontes reflicten as condicións de traballo e de vida da maior parte da poboación 
galega, que, polo xeral, eran máis duras do que indican as monografías etnográficas 
producidas polos mestres do Seminario de Estudos Galegos nos anos trinta do século 
pasado (López Cuevillas, Fernández Hermida e Lourenzo Fernández, 1936). 

Porén, as ditas “fontes persoais” teñen unhas eivas e uns riscos que obrigan a usalos 
con especial prudencia para corrixir as imprecisións e mesmo as contradicións sobre 
datas e cuestións concretas e comprobar a súa representatividade respecto dos com-
portamentos e prácticas sociais do colectivo de referencia5. As historias de vida que 
recollemos en Caldas de Reis, Salceda de Caselas ou Valga indican que as fillas de 
familias labregas desempeñaron múltiples actividades produtivas na casa-explotación 
familiar ou como criadas de servir dende a infancia. Asistiron á escola moito menos 
que os seus irmáns e, consecuentemente, tiveron peores oportunidades para “desertar 
do arado” emigrando. Pola contra, asumiron case todas as tarefas agrícolas cando os 
homes da casa marcharon “facer as Américas” con proxectos de envío de remesas e 

4 As lembranzas de Antonio A. (O Carballiño, 2014) reflicten ben ese medo atávico a canto fose 
cualificado de republicano ou comunista nunha xeración que foi unha masa social moi manexable 
polos novos aspirantes a liderar as asociacións étnicas dos galegos residentes en América fronte aos 
“vellos” antifranquistas que as dirixían nas décadas centrais do século pasado.

5 Sabendo que a lembranza consciente e responsable de situacións pretéritas, vividas a nivel indivi-
dual ou colectivo, xera identidade individual ou colectiva e todas as narracións historiográficas son 
creacións literarias que constrúen a identidade dun grupo social, dun colectivo etno-cultural ou 
dunha nación partindo de fontes creadas por eses actores ou por terceiros que se referiron a eles 
(Moradiellos, 1993: 101).

retorno a medio prazo que non cumpriron todos nin sempre. Ademais, as familias 
pobres reducían o consumo enviando á prole para servir e incontables rapaciñas 
estragaron o corpo cavando e sachando a xornal, lavando roupa para casas ricas ou 
traballando arreo en fábricas diversas nunhas condicións de vida antitéticas da imaxe 
tópica do “anxo do fogar” construída pola sociedade burguesa contemporánea. Teste-
muños coma o seguinte demostran a “elasticidade titánica” daquelas mociñas. 

“[...] Mamá buscoume traballo na fábrica de ladrillo de Campaña e na 
de madeira dos Carlés en 1945. Entrei con dezasete anos ganando ven-
tedous reás ao día e saín no 1955 cobrando dezaoito pesetas. Éramos 
máis de trinta persoas, a maioría mulleres. Carrexábamos e encastillá-
bamos a madeira fóra [...] Eu levaba a potiña do caldo e compraba un 
cuarto de molete de pan. Con eso pasaba o día, sempre morta de frío e 
descalza […] Mandaban a dúas ou tres da fábrica limpar o jardín e fre-
gar o piso da casa ou sacar as patacas da leira que tiñan […] Na fábrica 
había homes que abusaban de nós… Un día o encargado veu detrás 
de min cando estaba subindo as patacas ao faiado da casa que tiñan e 
botoume a man. Deille unha hostia e ameaceino con dicirllo ao jefe, 
porque el seica empezaba esí a ver que facían as mulleres”6.

A memoria perdida da mobilización sociopolítica anterior á 
Guerra Civil e a invisibilización das mulleres nas protestas
O proxecto xenocida perpetrado en Galicia polos militares e fascistas sublevados 
contra a Segunda República eliminou o tecido asociativo xerado dende o abrente da 
centuria, a case totalidade da documentación desas “agrarias” e “sindicatos” e mesmo 
a memoria daquelas xeiras de mobilización antiforal, contra os abusos fiscais do Esta-
do liberal representado polos caciques locais, e a prol da modernización das pequenas 
explotacións familiares de policultivo (Fernández Prieto, 1993). O recurso ás fontes 
orais para compensar en parte ese baleiro documental forneceu algúns avances, por 
exemplo, no referido á interacción coas persoas emigradas, que veremos máis abaixo, 
ou á ausencia de mulleres nesas asociacións agraristas. Esta última contrastaba coa 
súa presenza nas algaradas máis soadas das protestas agraristas (Sofán, Nebra ou Gui-
llarei) na liña das mulleres que incitaban ás persoas amotinadas contra a carestía dos 
alimentos na Inglaterra do século XVIII facendo valer a súa relativa inmunidade 
(Thompson, 1984: 109-110) e das que participaran nos conflitos antiseñoriais da 
Galicia decimonónica (Velasco Souto, 1993). Porén, a lexislación aprobada polo Es-
tado liberal da Restauración e o escenario social marcado pola hexemonía masculina, 

6 Citamos, textualmente, da gravación das lembranzas de Elena S. C., nacida en Cordeiro (Valga) en 
1928, entrevistada polo autor o 27-V-2005.

reduciron a presenza feminina nas asociacións agraristas galegas a unha “marcada 
subordinación e marxinalidade, desempeñando un rol practicamente nulo dentro da 
vida societaria... mesmo nos casos excepcionais en que fose socia activa como cabeza de 
familia, denegábaselles a posibilidade de asistir ás asambleas ou de acceder ós cargos di-
rectivos” (Martínez López, 1987: 89). O resultado foi que elas apareceron en actos 
concretos de protesta organizados ou encostados por asociacións agraristas contra 
un aumento abusivo dos prezos dos produtos de subsistencia, dos impostos esta-
blecidos polos concellos (nomeadamente os fielatos e os consumos), ou na defensa 
dos bens comunais. Esas explosións violentas e puntuais do descontento popular 
pola ausencia doutras canles de negociación deses conflitos producíronse, tamén, 
en Barcelona, Madrid ou na Rioxa (Gil Andrés, 1996: 373) e en diversas vilas e ci-
dades galegas dende finais do Dezanove7. Aquelas mulleres eran conscientes da súa 
capacidade de control da produción e distribución de mercadorías, nomeadamente 
alimentos, a pequena escala e das posibilidades que ofrecía o desabastecemento dos 
mercados urbanos como instrumento de protesta (Wiesner, 1990: 178). Usaron 
a autoridade moral que tiñan, como donas e nais, para reclamar a reacción dos 
homes cando as elites agrediron os dereitos tradicionais e os espazos de vida das 
súas familias ou do grupo social co cal se identificaban8. As mulleres foron case 
invisibles no asociacionismo agrarista mais imprescindibles nas revoltas antifiscais 
e contra a suba dos prezos dos alimentos no contexto da crise política da Restaura-
ción afonsina (Rodríguez, 2018: 33 e ss.; Veciño Souto, 2018: 72). Actuaron como 
heroicos (e inútiles) escudos humanos nesas protestas contra os abusos do Estado 
e dos caciques locais e padeceron a feroz represión das autoridades converténdose 
en mártires do agrarismo9. 

 

7 Sirvan de exemplo as “rianxeiras” que destruíron as casetas do fielato á entrada da praza de Ourense 
en setembro de 1892 e forzaron a dimisión do gobernador civil, que ordenou disparar, provocando 
unha vítima mortal (El Derecho. Diario Democrático de Orense, año III, núm. 402, 11-IX-1892, 
p. 1), as veciñas de Allariz que asaltaron os carros cargados de víveres que saían para a cidade de 
Ourense e obrigaron a vender o centeo naquela praza a un prezo de 17 reais o ferrado (La Región, 
29-VII-1918) e, sobre todo, as folguistas que organizaron o desabastecemento de Ferrol en 1918 
(Rodríguez, 2018: 37-38).

8 Esta hipótese, defendida no seu día por diversos autores (Kaplan, 1990; Ramos, 1995), coincide co 
protagonismo feminino na resistencia dos veciños de Oseira á retirada do famoso baldaquino do 
mosteiro en 1909 (Hermida, 2018), co acontecido en Ponteareas en 1907 cando “grupos de xente 
do barrio da Mariña, onde predominaban as mulleres, desfilaron con violentas algaradas e dando 
berros polas rúas céntricas en sinal de protesta” contra o caciquismo bugallalista hexemónico no 
distrito (Noya, 1996: 71)e co protagonismo feminino na revolta das pedradas en Fene (Veciño, 
2019: 23 e 26).

9 A repetida figura dunha muller embarazada entre as vítimas de Salcedo (Álvarez Castro, 2019: 7), 
Oseira (Hermida Meilán, 2018: 16), Sofán (Fraga: 2018, 49) e Sobredo (Suárez Estévez, 2018: 66) 
evidencia que actuaban como escudos humanos asumindo un risco suicida.

 Doutra banda, as mozas personificaron, tamén, a Liberdade guiando ao Pobo nas 
manifestacións agraristas do Primeiro de Maio, mais apenas tiveron “voz nin voto” 
nesas organizacións nin nas microterritoriais dos galegos de América10. Serviron de 
pouco os chamamentos dos galeguistas en prol da “igualdade absoluta, política e civil 
da muller co home” (Quintanilla y Noguerol, 1919: 2) e o exemplo que deron as 
“súas” donas e irmás para fomentar a participación política das mulleres11.

10 Coincide Juan Noya (1996: 73-74) cando lembra a “repoluda moza que portaba a bandeira da 
Sociedade de Agricultores del Rosal que encabezaba a manifestación” de protesta contra a repre-
sión institucional que provocara os ‘mártires’ de Sobredo, coas mulleres que entrevistamos nos 
anos noventa para constatar o relativo protagonismo que tiveran na mobilización sociopolítica das  
respectivas bisbarras. Amelia G. C. portou a bandeira da sociedade agraria de Alongos (Toén) na 
manifestación do Primeiro de Maio en Ourense atendendo a petición dos seus veciños “porque eu 
era a mellor moza”. Salientou que a bandeira “era moi bonita, bordárana as monxas para a socieda-
de agraria, logo incautárona os franquistas e non sei que fixeron dela”. Dolores Gómez Rodríguez 
desmentiu que merecese o alcume de “Nelquen” que lle puxeron os veciños de Parada de Amoeiro 
pola súa presenza naquelas manifestacións porque “as chavalas o que queríamos era bailar e íbamos 
pola música porque cine nin outra cousa non había”. Citamos pola gravación de ambas as dúas 
entrevistas que forman parte do Arquivo Oral do Museo Etnolóxico de Ribadavia.

11 As pescudas de Aurora Marco (2020) indican que eran individualidades case excepcionais nun 
escenario político monopolizado polos homes no caso do movemento galeguista do primeiro terzo 
do século pasado. Mercedes Docampo, que participou nas asembleas do Partido Galeguista e orga-
nizou coa súa irmá o Grupo Feminino das Mocedades Galeguistas (Freire Lestón, 1993: 137 e 140). 
Consuelo Pérez que desempeñou a secretaría da Sociedad de Oficios Varios e da Juventud Socialista 
de Ribadavia (El Socialista, 8-IV-1930, p. 4).

Fig. 1: Participación feminina nas revoltas antifiscais en Galicia
(1892-1922)

Conflito
e data Causa Mortos Feridos

Mulleres Total Mulleres Total
Salcedo: 

1892 Embargos por cédulas 2 3 2 3

Oseira: 
1908

Desfeita do baldaquino da 
igrexa parroquial 3 8 11 24

Nebra: 1916 Embargos por non pagar 
arbitrio extraordinario 4 5 5 10

Trasancos: 
1918

Carestía e acaparamento de 
alimentos 0 7 4 33

Sofán:
1919

Ampliación do cemiterio 
parroquial 4 4 Núm.

indeterminado 
Sobredo: 

1922
Embargos polo impago de 

rendas forais 1 3 10

Fonte: Elaboración propia a partir de Álvarez Castro (2018), Fernández (2018), Fraga (2018), Hermida 
Meilán (2018), Rodríguez (2018), Suárez Estévez (2018) e Veciño (2019). 

Memorias e imaxes da emigración a América
Os fluxos migratorios contemporáneos determinaron a evolución demográfica, eco-
nómica, social e mesmo identitaria das xentes da nosa terra practicamente ata o pre-
sente. Porén, as imaxes elaboradas sobre esa “diáspora” diverxen considerablemente 
entre a memoria familiar, o discurso oficial e os relatos creados polos intelectuais na 
Galicia territorial e as elites emigradas para empoderarse dentro das colectividades 
galegas residentes en América e, como representantes deles ante a sociedade de aco-
llida. Abonda con comparar a coñecida intervención de Ramón Piñeiro no Primeiro 
Congreso da Emigración Galega (Buenos Aires, 1956), que sintetiza a percepción 
negativa da emigración, hexemónica na intelectualidade galeguista dende finais do 
século XIX e durante o século pasado, con contadas excepcións como Manuel Mur-
guía, Peña Novo ou Eduardo Vincenti (Soutelo, 2019), coas achegas dos estudos 
migratorios realizados dende os anos oitenta do século pasado e que tiveron escasa 
pegada na imaxe social da emigración12. 

As pescudas desenvolvidas dende os ámbitos da antropoloxía e a socioloxía rural 
ou da historia económica e social demostraron que “facer as Américas” foi a me-
llor opción para as familias do común que podían financiar a viaxe dalgún membro 
agardando que enviase as remesas necesarias para mellorar as condicións de vida dos 
que quedaban na casa. Isto implicaba pagar os “trabucos” do Estado liberal español 

12 No imaxinario social da emigración predominan as consecuencias negativas e os tópicos que “sabe 
todo o mundo por sentido común” ou espallados pola literatura coetánea ou posterior fronte á 
evidencia derivada desas pescudas. Nas verbas de Ramón Piñeiro (1956) “todos os galegos parti-
cipamos no feito da emigración […] vivíndoa como experiencia ou como problema […] Para os 
que se van, é, antes que nada, unha experiencia individual; para os que se quedan é, sobre todo, un 
problema social”.

Carimbo da Unión Agrícola de Salceda de Caselas. Arquivo do autor

e redimir os fillos varóns para que cumprisen o servizo de armas na península sen 
arriscar a vida nas sucesivas (e desastrosas) guerras coloniais de Cuba e Marrocos. 
Esas familias tiveron que adaptar os seus proxectos de vida para superar os poderosos 
atrancos estruturais que eivaban a modernización agrogandeira dunha “Suíza penin-
sular” coa terra mal repartida e peor explotada pola minifundización da propiedade, 
un evidente atraso técnico das explotacións de policultivo intensivo e un escaso apoio 
das institucións públicas (Fernández Prieto, 1997). 

Curros Enríquez, Lamas Carvajal e outros intelectuais da xeración seguinte tiñan 
razóns para denunciar a situación de explotación económica e marxinación política 
que padecía a paisanaxe galega, responsabilizando o Estado liberal español da falta 
de porvir na Galicia “territorial”, que carecía de infraestruturas básicas (rede escolar 
de instrución primaria, estradas, portos e liñas férreas que facilitasen a saída das 
producións agrícolas, gandeiras e da pesca…) e, sobre todo, deputados que a defen-
desen nas Cortes da primeira Restauración. Mais apenas salientaron a colaboración 
das elites autóctonas (fidalguía, clero e burguesía vilega) nese muxido da esgumiada 
vaquiña galega (Velasco Souto, 1994: 77) nin os proveitosos negocios dos consigna-
tarios das compañías navieiras e os axentes de embarque grazas á xestión das viaxes 
dos emigrantes e das súas remesas (Soutelo, 2019b). 

A rexeneración de Galicia proposta polas organizacións agraristas (Solidaridad 
Gallega, o Directorio de Teis e a Liga de Acción Gallega) implicaba as elites endóxenas 
e as persoas emigradas no fomento do asociacionismo e da cooperación para crear as 
condicións básicas que evitasen a saída en enxurrada da xuventude máis espelida e 
decidida da nosa terra13. As Irmandades da Fala incorporaron esta imaxe negativa da 
emigración como un andazo social que podía achegar recursos económicos (remesas) 
e humanos (líderes agraristas e anticaciquís) para mellorar a situación económica e 

13 Nas conclusións da I Asamblea Agraria Gallega afirmaban que “a la emigración debemos nuestro 
despertar y es la mejor y menos costosa revolución... hay que fomentarla cuanto se pueda mientras 
no podamos vivir sin ella... En tanto el Estado no nos proporcione las escuelas a las que tenemos 
legítimo derecho y trabajo construyendo esos caminos tan necesarios para el desarrollo de las indus-
trias agrícolas de Galicia”. A efémera liga antiforista de Acción Gallega denunciou rotundamente á 
emigración porque “extenua y debilita las aldeas” presentando o asociacionismo agrícola como “re-
medio que termine con la esclavitud de Galicia” nas verbas do lider antiforista Prudencio Canitrot 
(“Arbol boca abajo”, Acción Gallega , núm. 8, 1V-1910)… E Basilio Álvarez viaxou a Cuba en 1915, 
agardando que os residentes galegos na Illa demostrasen un compromiso patriótico semellante ao 
dos irlandeses emigrados nos Estados Unidos e fornecían os recursos económicos para redimir Ga-
licia (Román Lago e Bernárdez Sobreira, 2007: 112-113).

política da paisanaxe ceibándoa do pagamento de rendas forais e da submisión aos 
caciques locais que representaban aos partidos españois da quenda dinástica14. 

A imaxe que transmitiron das rendas forais como responsables do atraso económico 
de Galicia non se corresponde coa realidade da primeira década do século pasado. As 
remesas chegadas de América e os beneficios da venta de viño e gando vacún aumen-
taron as posibilidades de redimilas ao tempo que inzaban, tamén, as prácticas aboli-
cionistas polo expeditivo medio de non pagalas e boicotear os rendistas e autoridades 
que os amparaban con folgas agraristas que desabasteceron os mercados urbanos e 
remataron en tráxicos enfrontamentos coma os de Nebra, Sofán ou Guillarei. 

As familias labregas que investiron na redención de terras aforadas os capitais froito da 
venda de gando vacún e do aforro das persoas emigradas consolidaron o minifundismo 
no contexto da crise económica dos anos trinta, o espolio da cabana gandeira galega 
para alimentar os exércitos franquistas durante a Guerra Civil e a longa posguerra de 
requisas e estraperlo que liquidaron a modernización da agricultura galega asolagándoa 
nun atraso do que só era posible fuxir emigrando, de novo, a América, a Europa e ás 
cidades españolas favorecidas polas políticas industrializadoras do desarrollismo fran-
quista. As imaxes desas novas vagas migratorias na segunda metade do século pasado, 
que elaboraron intelectuais coetáneos coma Ramón Piñeiro, Celso Emilio Ferreiro ou 
o propio Xosé Manuel Beiras mantiveron, no substancial, a tradicional caracterización 
negativa da emigración reforzando unha visión hipercrítica das consecuencias da diás-
pora galega que nutre, en acertadas verbas do profesor Ramón Villares, esa “tradición 
un pouco maldita nas elites culturais galegas que é considerar como bo ó que se queda 
e malo a quen marcha”15. 

O estereotipo complementario, moi espallado nesa imaxe social da emigración, 
é o do éxodo da mocidade máis emprendedora de Galicia, frustrada pola falta de 

14 Por iso Vicente Risco afirmou no décimo terceiro punto do manifesto “A Irmandade Nazonalista 
Galega á Sociedade” (1923) que era preciso “impedir canto se poida a emigración, procurando que 
todo-los galegos atopen dentro da súa Terra traballo e mantenza dabondo para si e para as suas 
familias” mais, tamén “capacitar ó emigrante galego pra loitar pola vida e dotalo de institucións de 
protección…”. 

15 O que é, ao cabo, “unha sorte traxedia interpretativa e cultural” (entrevista a Ramón Villares en La 
Voz de Galicia, 25-IX-2013). Sirva de exemplo o discurso de Ramón Piñeiro naquel Primeiro Con-
greso da Emigración Galega argumentando que o abandono da terra propia na procura dun mellor 
pasar noutras alleas só se xustificaba polo clásico desequilibrio malthusiano entre o estancamento 
dos recursos materiais e unha superpoboación relativa, porque “económicamente Galicia é un país 
atrasado”, mais “arrincando deste feito, cada emigrante que abandona Galicia para ir precurar sub-
sistencia en terras alleas é un ‘desertor’ si nos colocamos no terreo dos intereses económicos do seu 
país” (Piñeiro, [1956] 2006: 72-73). Tamén a obra de Celso Emilio Ferreiro, vencellada coa poética 
de Curros e de Rosalía e, sobre todo, co pensamento político de Castelao, responsabilizando ás elites 
emigradas do relativo fracaso na construción dunha resposta social contra as políticas da ditadura 
franquista (Soutelo e Vázquez Lojo, 2015: 157 e ss.).

oportunidades para desenvolver a súa capacidade na opresiva sociedade de orixe, 
que triunfaba economicamente nas de acollida demostrando a afouteza do pobo 
galego para adaptarse aos competitivos escenarios económicos e sociais das cidades. 
Convertido nunha caste xigante e incansable na procura do benestar material para 
elas e as súas familias, esas persoas arelaban o recoñecemento social como exemplo 
de “exitosa persoa feito a si mesma” cando retornaban á “Terriña”. Mais, nesa altura, 
debían asumir a súa responsabilidade social devolvendo multiplicadas as enerxías que 
“lle restaron a Galicia coa súa marcha”. Redimían o pecado orixinal de tela abandonado 
encostando os proxectos dos intelectuais galeguistas para recuperar as esencias da súa 
identidade colectiva da sociedade galega fronte ao individualismo que se espallaba 
nela grazas, tamén, aos retornados da emigración (Piñeiro [1956] 2006: 75). 

A realidade coñecida a través das pescudas indica que pasar de “desertar” a “redimir” 
Galicia non foi a prioridade da inmensa maioría da nosa emigración, porén contri-
buiu dun xeito determinante á mellora da sociedade de orixe. Enviaron remesas para 
que as súas familias melloraren as explotacións agrícolas que xestionaban e as casas 
nas que vivían e establecesen pequenos negocios. Miles retornaron con algúns aforros 
e moitas arelas de mellorar as condicións de vida das súas familias e da “terra nai”, ali-
mentando as mudanzas dunha sociedade rural que foi máis dinámica e conflitiva do 
que establecera a historia oficial elaborada polas elites urbanas ao servizo do Estado. 
Parte das persoas emigradas nas cidades galegas e americanas utilizaron a conciencia 
colectiva que acadaran na súa experiencia sociolaboral para alimentar a mobilización 
agrarista e anticaciquil que desafiou os representantes locais dos partidos dinásticos 
da Restauración e explica a politización da sociedade galega no abrente democrati-
zador de 1931 ata 1936. Revisaremos estas consecuencias da emigración nas páxinas 
que seguen.

As consecuencias económicas da emigración: o investimento das remesas 
individuais e colectivas

Descoñecemos as cifras exactas das remesas remitidas a Galicia polas persoas 
emigradas en América a través de canles legais e informais, mais dispomos 
de sólidos indicios de microescala16. Están, dunha banda, as descricións de 
observadores coetáneos tan ben documentados coma Eduardo Vincenti, Augusto 

16 O concepto “remesas” abrangue todas as operacións non comerciais, é dicir, que non teñan a con-
trapartida de pagamento de mercadorías ou servizos, das que resulta unha entrada de fondos. Inclúe 
os envíos periódicos de diñeiro de emigrantes destinados a particulares, os puntuais para obras de 
interese social e os aforros que repatriaran cando retornaban. Son as variantes rexistradas nos libros 
maiores e auxiliares do comercio que actuou como receptores dos xiros da emigración en Asturias 
(García López, 1992: 2021) ou en Galicia (Villares, 1982, López Facal, 2014). Tampouco coñe-
ceríamos o total desas entradas de capitais analizando a documentación contable do Banco Pastor 
e doutros que foron os principais xestores desa repatriación de aforros da emigración porque parte 
dela fixo por canles diversas, ás que aludía como a “bolsa negra” para evitar o pagamento de taxas.

González Besada (ministro de Fomento e Facenda no goberno de Antonio Maura) 
ou o economista Lois Peña Novo. Os tres salientaron que o destino prioritario 
do aforro da emigración fora mellorar as condicións de vida das súas familias. O 
primeiro afirmou, nunha conferencia pronunciada no Centro Gallego de Madrid a 
comezos de 1907, que España recibía uns 96 millóns de pesetas partindo dos datos 
de transferencias do Banco Español del Río de la Plata en 1906. A xente labrega 
destinaba a súa parte dos 40 ou 50 millóns de pesetas que ingresaba anualmente 
Galicia en xiros da e´migraci´ón a pagar “las contribuciones al Estado, las rentas de 
la propiedad al señorío, compran aperos y semillas, reedifican la casa y redimen la 
suerte del servicio militar”. Lois Peña Novo subiu ata 300 millóns de pesetas anuais 
as cantidades recibidas ata finais dos anos vinte do século pasado concluíndo que 
“estos gallegos ahorran primero, para reintegrar a sus familiares los gastos de su 
viaje y después para comprar alguna tierra, hacer una casa, levantar una hipoteca, 
redimir un foro, etc.” (Peña Novo, 1995: 48). Porén, a análise rigorosa dos libros 
“maiores e auxiliares de letras a pagar” do Banco de Olimpio Pérez indica que o 
volume de remesas americanas pagadas ás persoas beneficiarias tería unha media 
anual de 2.800.000 pesetas17, cifra inferior aos citados cálculos das persoas coetáneas 
e de expertos estudos posteriores, como o de Alejandro Vázquez partindo dun 
Interrogatorio sobre Emigración conservado no arquivo municipal de Padrón18. 

Precisamente, as análises de contabilidades bancarias realizadas ata o presente confir-
man os envíos de pequenas cantidades para pagar débedas xa contraídas e auxiliar a 
familia, sobre todo por parte dos establecidos na Arxentina que non retornaron. As 
sumas grandes indican un proxecto de retorno e investimentos en Galicia por parte, 
sobre todo, de México e Cuba (García López, 1992: 124, 129, 132 e 142-143; Villa-
res, 1982: 403 e ss.), e a documentación conservada polas familias con emigrantes e 
persoas retornadas apunta esas mesmas características e destinos das remesas da diás-
pora galega de América que financiaou a modernización das pequenas explotacións 
agrícolas e gandeiras ou o establecemento de pequenos comercios nas vilas galegas 
(Villares Paz, 1984) mais tamén a mellora tecnolóxica da pesca nas vilas mariñeiras 
(García López e Pernas, 2000) e unha manchea de proxectos empresariais e industrias 
certamente innovadores no contexto socioeconómico galego das primeiras décadas 
do século pasado (Carmona Badía, 1984: 48-49). 

17 Esa casa de banca compostelá recibiu 161.917.084 pesetas entre 1884 e 1931 cunha media de 
3.373.273 pesetas anuais e pagou por valor de 144.976.365 pesetas cunha media de 3.020.341 
pesetas/ano, acadando un máximo de 9.914.696 pesetas en 1920 (López Facal, 2014: 375).

18 As familias deste concello recibían entre 350.000 e 400.000 pesetas anuais por remesas da emigra-
ción ata 1928. Multiplicando esa cantidade só polo número de concellos de tamaño semellante cun-
ha parecida pegada do éxodo laboral a América resultan sobradamente fundamentados os cálculos 
de Peña Novo de xeito que as remesas chegadas a Galicia suporían o 50% do total español nos anos 
finais da emigración en masa (Vázquez González, 2015: 520, 525 e 527).

Os capitais da emigración investíronse en actividades máis ou menos innovadoras en 
función das oportunidades da contorna porque as iniciativas comerciais e industriais 
precisaban dunha clientela urbana ou, cando menos, vilega. Por iso, os casos de quen 
retornou da emigración e aproveitou os coñecementos profesionais acadados alén 
mar para establecer negocios innovadores remiten, case sempre, a quen se asentou 
na cidade ou nunha vila cabeceira de comarca19. Semella que a estadía en Cuba facía 
que se familiarizasen coa maquinaria e, especialmente, co emerxente sector do auto-
móbil, polo que ao regreso se estableceron moitos comercios de venda e obradoiros 
de reparación ou se abriron empresas de transporte de persoas e mercadorías20. O 
retorno tamén serviu para incorporar os adiantos técnicos que se viran en América ás 
explotacións agrogandeiras e para fomentalos nos sindicatos e sociedades agrarias das 
súas freguesías de orixe durante o primeiro terzo do século pasado (Fernández Prieto, 
1992 e 1997)21. Sen esquecer a quen montou moitos dos serradoiros mecánicos que 

19 A investigación de microescala demostrou o protagonismo de quen retornaba de Arxentina nas 
actividades industriais e comerciais en Salceda de Caselas: Faustino Juste Domínguez e Luis Ro-
dríguez Ogea de Salceda, Ruperto Fernández Troncoso da casa grande de Picoña e José Rodríguez 
figuran como os maiores contribuintes das súas freguesías nas matrículas de contribución industrial 
e, tamén, na listaxe de socios do Centro de Protección de Salceda de Caselas en Buenos Aires. Ro-
sendo Fernández González foi o “americano” máis emprendedor pois estableceu diferentes negocios 
na freguesía de Soutelo: tenda de teas e comestibles con servizo de barbería, préstamo ocasional de 
diñeiro á familia e veciñanza que o precisasen, investimentos en montes para explotar as barreiras e 
en viñedos para abastecer a súa taberna, unha muiñeira eléctrica, unha fábrica de cadaleitos e outra 
de zapatos integrando neses negocios a fillos e xenros (Soutelo e Vázquez Lojo, 2019).

20 Sirvan de exemplo Isaac e Higinio Vázquez González, industriais en Cuba e investidores no Garage 
Americano dos seus irmáns que vendían os sonados Dodge e Chevrolet en Ourense e en Vigo (La 
Región, 15-V-1925).

21 Comprobámolo nas microanálises realizadas en Valga (Soutelo, 2007) e Salceda de Caselas (Soutelo 
e Vázquez Lojo, 2019).

Protectora del Labrador de Entenza. Arquivo do autor

inzaron polas bisbarras galegas dende o abrente da pasada centuria22. Nin os capitais 
americanos presentes no financiamento dos proxectos hidroeléctricos desenvolvidos 
dende finais do dezanove, principalmente na provincia de Pontevedra grazas ao em-
prendemento de Laureano Salgado encostado por banqueiros composteláns e ponte-
vedreses (Soutelo, 2009b) e de “cubanos” como Manuel Porto Verdura na Estrada23. 

Porén, a emigración e a chegada de remesas tamén tivo consecuencias negativas 
que desde a investigación se teñen salientado. Aumentou a demanda de terras e o 
seu prezo, dificultando o aceso a ela das familias que non contaban con financia-
mento externo e, polo tanto, a febre migratoria24. Acelerou o abandono das terras 
pola falta de homes novos ou a sobreexplotación das mulleres, criaturas e persoas de 

22 Aproveitaron o aumento da demanda de madeira para a construción civil, e a xente levaba a súa 
madeira a serrar porque resultaba máis barato que os serranchíns, polo xeral portugueses, que traba-
llaban a mantido. O “arxentino” Luís Rodríguez estableceu na Picoña (Salceda) un serradoiro e un 
muíño movidos pola enerxía dunha caldeira de vapor (El Tea, núm. 796, 13-VII-1926). 

23 Marchou aos 13 anos, prosperou fabricando vasoiras e investiu na Estrada construíndo edificios 
senlleiros da arquitectura urbana local. Dirixiu a empresa La Nueva Electra entre 1928 e 1934 
(Fernández Bascuas, 1998).

24 A documentación familiar das elites locais fornece exemplos de “americanos” comprando pazos e 
fincas grandes como proba do seu ascenso social no Ribeiro ourensán (Domínguez Castro, 1992: 
108, 115 e 117) ou en Caldas de Reis. A viúva do comerciante e banqueiro Juan Ramón de la Riva 
informaba por carta ao seu fillo en 1915 de que “la finca de Fontán lindante con la nuestra ya se 
vendió en 55.000 reales a un americano, bien siento no poder llegar a ellos. Si tu padre viviese em-
peñaría la camisa para adquirirla por lo mucho que la deseaba” (fondo documental conservado por 
Juan Froján).

 Carimbo e sinaturas da directiva do Sindicato Agrícola de Cordeiro en 1918.
Arquivo do autor

idade avanzada das “casas” labregas sen que mellorase a produtividade agrícola25. Isto, 
xunto co aumento da demanda de cereais polas familias beneficiadas con remesas da 
emigración, introduciu tendencias inflacionistas nos mercados de alimentos (Váz-
quez González, 2015: 532-537). Finalmente, dende os anos cincuenta a marcha de 
parte da man de obra dispoñible nas bisbarras galegas induciu a mecanización das 
explotacións para evitar o pagamento de xornais ou que a mocidade abandonase a 
casa nun contexto de éxodo rural masivo e desfeita da economía orgánica tradicional. 

As consecuencias sociais e políticas da emigración na sociedade de orixe 
(e retorno)

A participación das sociedades de emigrantes financiando as asociacións agraristas 
e as súas campañas antiforais e anticaciquís, nas que tiveron un destacado protago-
nismo a escala local e comarcal emigrantes que retornaran, é un asunto demostrado 
pola historiografía recente (Núñez Seixas, 1998 e 2001) e ben coñecido para bisba-
rras pontevedresas coma o Condado (Hervés Sayar, 1993 e 1997), o Baixo Miño 
(Malheiro, 2004, 2006 e 2012), Moraña (Casal Porto, 2003 e 2004) ou a contorna 
de Deza (Malheiro, 2005; Núñez Seixas, 2001b). Eses “americanos” modernizaron 
as formas de acción colectiva da veciñanza fronte ás elites económicas e políticas lo-
cais coas “remesas invisibles” da experiencia e as ideas (republicanas, anarquistas ou 
socialistas) que acadaran en América. Os “cubanos” encarreiraron as protestas agra-
ristas ao reformismo económico e político do sistema que os levaría a formar parte 
das corporacións municipais nos anos finais da Restauración e durante os primeiros 
da ditadura de Primo de Rivera, co conseguinte escándalo do asociacionismo da 
emigración na Arxentina. Mais esa memoria da achega da emigración á construción 
dunha sociedade máis democrática apenas forma parte, aínda, do imaxinario social26.

Precisamos coñecer mellor a pegada da emigración, o retorno e as remesas de todo 
tipo nos cambios de mentalidade operados na sociedade galega do século pasado. 
Particularmente, no que atinxe ao espallamento do individualismo característico das 
sociedades urbanas nas que se socializou quen emigraba, fronte á solidaridade coa 

25 A redución da oferta de man de obra agrícola pola emigración combinada co aumento da demanda 
propiciada pola chegada de capitais americanos aumentou os salarios mínimos masculinos mais 
tamén favoreceu a participación de mulleres e nenos no traballo agrícola e industrial coa conse-
guinte caída da produtividade por traballador e dos salarios medios, que estiveron entre os máis 
baixos de toda España (Vázquez González, 2015: 532 e 541). Ao cabo, as xentes do común que non 
marcharon pouco ganaron coa emigración dos homes.

26 As pescudas de microescala forneceron exemplos de retornados da emigración que lideraron as 
asociacións agraristas e anticaciquís locais, como A. Martínez Castro en Ponteareas, Manuel Mari-
ño Mendez en Salvaterra ou o anarquista Severino Estévez Arraz en Tui (Cabo Villaverde, 2001). 
Acadaron, no mellor dos casos, un breve recoñecemento con cargos públicos no quinquenio re-
publicano e a maioría deles padeceu a posterior represión franquista. Ben merecen un proxecto de 
recuperación da súa figura ao xeito do titulado Xeración perdida, patrocinado pola Deputación da 
Coruña.

veciñanza e o respecto pola autoridade das elites locais e os “patróns da casa” que 
caracterizaba a sociabilidade rural27. Moita descendencia emigrada axudou económi-
camente á casa materna, mais non retornou para coidar as nais e os pais e atender o 
patrimonio que ían herdar consonte coas lóxicas reprodutivas das familias asumidas 
culturalmente na sociedade da época, senón que antepuxeron o propio proxecto de 
vida na emigración. No entanto, as mulleres experimentaron condicións de vida moi 
duras. As casadas co marido ausente, que negociaban continuamente o investimento 
das remesas enviadas por este na compra de terras e gandos ou na mellora das condi-
cións de vida da familia, aturaban conflitivas relacións cos pais ou sogros e cuñados 
e, por suposto, a continua fiscalización da veciñanza expostas a unha separación de 
feito se rexeitaban reunificar a familia no destino migratorio dos homes porque estes 
deixaban de enviar cartas e, por suposto, as acostumadas remesas. O desequilibrio 
de sexos reduciu as oportunidades matrimoniais das mozas do común e aumentou 
as dos “americanos” que volvían vedraios, mais enriquecidos, para atopar unha moza 
que coidase o outono e a invernía da súa vida a cambio do bo pasar material que 
ofrecían28.

27 As series epistolares reflicten a fachenda de modernidade e éxito persoal dos “americanos” que desa-
fiaban as vellas elites co seu republicanismo e anticlericalismo cando non se integraran nelas como 
fixeron os Couselo Ferro de Valga (Soutelo, 2007).

28 Casaron tíos con sobriñas animadas pola nai (e irmá do contraínte) para conservar e mesmo aumen-
tar o patrimonio da familia harmonizando o benestar de quen a integraba no presente e da prole que 
viñese.

Papel timbrado de residentes de Cordeiro. Arquivo do autor

Que facer coa memoria social da emigración?
Coidamos que o primeiro é visibilizar nos museos, espazos de memoria e centros de 
ensino os relatos rigorosos sobre as nosas migracións29, polo menos ata que Galicia 
conte cun museo ou “memorial das migracións” encargado de recuperar, conservar e 
difundir o legado patrimonial e a memoria das nosas diásporas en estreita colabora-
ción con outras institucións30, preferentemente cos concellos que tiveron unha forte 
emigración durante o século pasado para desenvolver pescudas nos arquivos muni-
cipais e fondos documentais das familias con emigrantes31. O coñecemento xerado 
difundiríase mediante monografías, exposicións materiais ou dixitais e roteiros pola 
contorna convertendo nun recurso cultural e turístico esas lembranzas da emigración 
como parte da memoria social das poboacións que xestionaron eses territorios32.

En segundo termo, pescudar máis sobre a centralidade das mulleres como defenso-
ras da casa-familia e da terra-veciñanza nun modelo de “economía moral” desfeito 
pola pegada das mudanzas económicas e políticas do século pasado (Varela, 2004; 
Fajardo, 2012; Soutelo, 2005) e como traballadoras nas salgas e conserveiras (Muñoz 
Abeledo, 2010). Complementar os estudos sobre a participación feminina nas mi-
gracións (Cagiao, 2011; Soutelo 2009) e os roles que desempeñaron nas familias cos 
homes ausentes (Orden, 2007 e 2010; González Lopo, 2011) na liña da pescuda de 
E. P. Thompson (1989) e C. Brettell(1991) fornecería unha imaxe global da evolu-
ción de toda a sociedade galega no pasado recente.

29 É moi didáctica a sección dedicada ás memorias da diáspora na exposición Galicia, un relato no 
mundo (Cagiao Vila, 2019), o mesmo que as exposicións que ofrece o Consello da Cultura Gale-
ga (A Galicia imaxinada nas revistas da emigración, Luces de alén mar: as escolas dos americanos en 
Galicia, Nós mesmos: o asociacionismo galego na emigración, O soño cubano da emigración galega e Os 
adeuses) que poden solicitarse para ser exhibidas temporalmente.

30 Vilagarcía de Arousa, Vigo ou A Coruña, como principais portos de saída dos emigrantes a Améri-
ca, semellan a localización axeitada dese museo, sen rexeitar outras posibilidades en vilas que conser-
ven un importante legado da emigración, coma Betanzos, Caldas de Reis ou A Estrada, que contou 
co periódico El Emigrado (Núñez Seixas, 1998: 213 e ss.), conserva varias escolas de “americanos” 
e dispón do Museo Reimóndez Portela, que leva anos pechado e, practicamente, sen ningunha 
actividade.

31 Este tipo de experiencias colaborativas deron magníficos resultados en Vedra (Cerdeira Louro, 
2010), Salceda de Caselas (Soutelo e Vázquez Lojo, 2019) ou Porto do Son (Soutelo e Vázquez Lijó, 
2018).

32 Facer isto require discursos museísticos rigorosos que superen localismos efectistas e poñan en valor 
a memoria social. Por exemplo, o Museo da Bella Otero en Valga debería reflectir as condicións 
de vida das mulleres, especialmente as pertencentes aos grupos máis pobres que traballaron de xor-
naleiras nos serradoiros e nas explotacións agrícolas abastadas, padecendo abusos coma os sufridos 
pola propia Agustina Otero. Pola súa banda, o concello de Salceda recuperou unha inxente canti-
dade de documentación familiar e dedicoulle un paseo fluvial ao pai de Martin Sheen, emigrante 
de Parderrubias a Cuba e a Ohio. Parte desas fotos poden consultarse no sitio virtual do Arquivo 
Municipal da Imaxe de Salceda, mais non desenvolveron un programa de posta en valor da memo-
ria da emigración.

E, finalmente, superar o tópico de que Galicia non tivo unha burguesía moderna e 
emprendedora, desmentido xa polas achegas dos historiadores da economía (Carmo-
na Badía, 2006; Carmona e Nadal, 2015), para pescudar polo miúdo a simbiose dos 
americanos coa vizosa burguesía comercial que lideraba a vida política, económica 
e social nas vilas galegas como Verín, Ribadavia ou Caldas de Reis, xestionando a 
recepción e o investimento dos aforros dos emigrantes.

Mais é imposible facelo sen un proxecto de recuperación rigorosa e unha análise 
sistemática dos materiais memorialísticos (diarios, autobiografías, entrevistas…), do-
cumentación familiar (series epistolares e fotos sobre todo) e comercial que permiten 
coñecer as respostas estratéxicas das xentes do común ás imposicións económicas e 
políticas que ameazaron os seus proxectos de vida. Ademais, esas experiencias vividas 
teñen un enorme potencial para a educación en valores porque permiten desenvolver 
unha pedagoxía social de respecto para as mulleres e os homes que sacrificaron as 
súas vidas para mellorar as das súas familias e construír unha sociedade máis libre, 
democrática e participativa na Galiza de fai cen anos.

Da luzada ao “apagón” de 1936
(¡Es general!)1:

A Facultade de Ciencias da 
Universidade Galega

(Sección de Química, 1922):
principal foco científico

renovador do país
Ricardo Gurriarán

1 “¡Es general!”, voz popular que se usaba cando había un apagón e se miraba pola ventá para ver se 
había luz fóra.

En Galicia o primeiro terzo do século XX foi enormemente florecente no ámbito da 
ciencia e da investigación aplicada ao desenvolvemento do país, nomeadamente no 
período republicano. Persoas e institucións promoveron e acolleron iniciativas con 
pegada e visos de continuidade, que logo se viron afogadas polo golpe de Estado de 
1936.

Este traballo pretende facer visible o tecido investigador e o potencial que había 
naquela altura e as propostas que se estaban a dar, tanto desde organismos públicos 
coma desde algunhas iniciativas privadas, case sempre en estreita colaboración; sen 
esquecer os nomes dos seus principais promotores e a actividade que desenvolveron. 

Desde a alma mater formativa, principal núcleo impulsor da investigación regrada 
no país —estámonos a referir á Sección de Química da Facultade de Ciencias de 
Santiago (FC, creada en decembro de 1922), da que viña ser a Universidade Gale-
ga, tal e como se lle chamaba no período reitoral de Cadarso—, a outras iniciativas 
como a Comisión de Estudos en Galicia, a Misión Biolóxica, o Instituto Miguel 
Servet, o Seminario de Estudos Galegos... todos eles con preocupación científica, 
con Galicia no horizonte; ou a organización de eventos científicos, como as Xorna-
das Médicas Galegas, que logo, por unha vez, foron Galaico-Portuguesas (Ourense, 
1935), por citar un caso emblemático. Ou a Semana Galega en Porto (Portugal, 
1935) e o Congreso da Asociación para el Progreso de las Ciencias (Santiago de 
Compostela, 1934). 

As persoas que formaban parte daquel tecido científico-académico e que, logo de 
idear accións investigadoras, abordaron importantes proxectos, tiñan unha caracte-
rización palpable de compromiso e modernidade acorde cos tempos de mudanza, 
como acontecía no resto da Europa democrática do período de entreguerras. A maior 
parte deles completara a súa formación no estranxeiro mediante bolsas proporcio-
nadas pola máis importante axencia científica que houbo en España, a Junta para la 
Ampliación de Estudios (JAE, 1907), de iniciativa e pensamento “institucionista”. É 
moi significativo que unha parte importante destas persoas que miraban a Europa se 
visen “excluídas” polo golpe de Estado de 1936 e as súas consecuencias: unha forte 
represión ou a necesidade de ter que coller o camiño do exilio para evitar a persecu-
ción. O “apagón” científico e social foi brutal.

Logo da Guerra Civil, ata ben pasado outro terzo do século non se comezaría a recu-
perar a altura de listón que había na Galicia de 1936 no ámbito científico. Xamais se 
vira un momento coma este no país no que na US xa se falaba de I+D, e que foi unha 
realidade o recoñecemento da figura de docente-investigador, e da incorporación da 
muller aos equipos de investigación e á docencia, de ter un nivel de publicacións 
altísimo en revistas científicas, cualitativo e cuantitativo. De ter capacidade de orga-
nización de eventos e de participación en encontros científicos internacionais... e de 
ser a primeira facultade peninsular en ter catro mulleres como docentes ao tempo; 

e de publicar, previamente, artigos científicos en revistas internacionais a carón dos 
seus mestres, en pé de igualdade de colaboración.

A posta en marcha da Facultade de Ciencias da Universidade de 
Santiago de Compostela (1922)
Un dos elementos máis importantes para a renovación da Universidade de Santiago 
(US) e, consecuentemente, para o desenvolvemento científico en Galicia, foi a am-
pliación de estudos para a FC coa incorporación da Sección de Químicas, o 13 de 
decembro de 19222. Por fin se ían ver colmadas as aspiracións universitarias santia-
guesas que desde vello se viñan demandando.

A creación da FC vai xerar a posibilidade de artellar unha dinámica innovadora pro-
pia, desde o seu principio, con maioría de profesorado novo e mozo, moi en sintonía 
co modelo de universidade moderna, fóra do marco predominante do resto das fa-
cultades santiaguesas, onde primaban a obsolescencia decimonónica (escolástica) e a 
endogamia e a blindaxe cara ao exterior (vella universidade); mentres que nas outras 
facultades experimentais terán que agardar case unha década para acadar reformas, 
substanciadas fundamentalmente nos cambios producidos desde dinámicas externas: 
de xestión, socioeconómicos e políticos.

O momento doce da US vaise producir entre 1930 e 1934, que corresponde á con-
versión das vellas estruturas nunha universidade moderna, debido fundamentalmen-
te a tres razóns:

- Á xestión do reitor Alejandro Rodríguez Cadarso, que transformou e abriu a 
Universidade á sociedade galega, cun modelo de xestión anovador: democrati-
zación, preocupación por asentar o ensino experimental nas aulas e posibilitar 
a infraestrutura necesaria para levalo a cabo. Accións que tamén se verían favo-
recidas pola súa implicación directa na política, en plena sintonía cos avances 
renovadores que preconizaba a intelectualidade prerrepublicana.

- Á chegada do novo réxime político, a II República, que potenciou orzamenta-
riamente o ensino e introduciu modificacións lexislativas con sentido descentra-
lizador, fundamentalmente no primeiro bienio.

2 O Plan Pidal de 1845 conformara a creación dos estudos de Ciencias como sección da Facultade 
de Filosofía —en Santiago de Compostela ponse en marcha como tal—, e a regulamentación do 
funcionamento dos gabinetes como complemento dunha pretendida orientación práctica dos es-
tudos. Despois, en 1857, coa Lei Moyano créase a Facultade, logo suprimida en 1867, e reaparece 
en 1922, cunha única sección de Química. Neste longo período, aínda que se seguise utilizando o 
nome de FC, tan só se impartirían os cursos preparatorios de Medicina e Farmacia, con catro cáte-
dras: Química Xeral, Ampliación da Física Experimental, Zooloxía Xeral e Mineraloxía e Botánica.

- A aterraxe en Compostela de profesorado innovador, formado a carón da rede 
formativa da JAE, fixo que este profesorado mozo fosen partícipes e impulsasen 
o traslado a Compostela de notables mudanzas. Na nova FC, Fernández Baños, 
Orts Aracil, Martín Sauras, Luís Iglesias, Fernando Calvet e Parga Pondal foron 
os principais nomes.

As consecuencias foron inmediatas pois Santiago incorporou axiña a investigación e 
a docencia activa nas facultades experimentais de xeito xeneralizado, e moi pronto se 
viron os resultados, independentemente doutras melloras no terreo da xestión e da 
participación. Por riba das demais sobresae a actividade despregada na FC, que se vai 
converter nunha das máis activas do Estado.

Na consecución destes resultados hai un elemento significativo que interveu de ma-
neira singular: a actitude positiva do profesorado. Este respondía a un perfil de ca-
rácter aberto e moderno, onde a relación alumnado-profesorado era moi diferente 
ao trato de distancia que ata daquela predominara. Os espazos de relación irían máis 
alá das aulas e estableceuse un marco extrauniversitario de convivencia conxunta pois 
alumnado e profesorado compartían lecer, cultura e inquedanzas, nun claro exemplo 
de interdisciplinariedade da acción educativa.

Nos primeiros cursos da nova andaina da FC, ante a imposibilidade de completar 
a docencia dun amplo cadro de materias, botouse man dos profesores do Instituto 

Martín Sauras con profesorado mozo de Ciencias en 1933. Arquivo particular

de Santiago, pois tan só con dúas novas incorporacións de catedráticos non se cu-
brían as necesidades docentes3. Estes catedráticos, Orts Aracil (Análise Matemática) 
e Olegario Fernández Baños (Xeometría Analítica), serían auxiliados polo recente 
licenciado Isidro Parga Pondal, como profesor “polivalente”.

Os dous catedráticos incorporados acababan de formarse na rede da JAE, a carón de 
Rey Pastor no Laboratorio e o Seminario de Matemáticas, ampliado con estancias 
no estranxeiro, nas mellores escolas matemáticas do momento. Investigadores con 
boa formación, cunha importante bagaxe en publicacións e coñecemento de meto-
doloxía e didáctica eran as súas principais características. Desde a súa chegada foron 
o activo máis dinamizador da US, a teor das actividades que organizaban. Nada 
máis chegar, Fernández Baños deu un curso de extensión universitaria, no que pre-
tendía baixar a ciencia exacta á comprensión do sentido común e a súa divulgación. 
Achegou una importante inflexión no campo da investigación: a aplicación dos 
modelos matemáticos á economía; actividade precursora da moderna Econometría, 
terreo novo no que fixo grandes contribucións. 

No ámbito da xestión comezaría unha tímida descentralización, con pegada da extinta 
Lei de Autonomía Universitaria (Silió, 1919), que tan só durara ata 1922 (Gurria-
rán, 2006: 321-348)4. Cada universidade comezou a poder distribuír certas partidas 
orzamentarias afectas a fins de cultura e a formación; aquí decidiron distribuílas por 
facultades. Diremos que a posibilidade de simbiose docencia-formación permanente, 
agora con participación das propias universidades, o mesmo que outras iniciativas, 
fixaron unha nova dinámica. Froito deste novo marco xurdirían propostas coma a 
publicación dos Anales da Universidade (1925) e a participación do profesorado na 
extensión universitaria. Non esquecemos a concesión de bolsas a alumnos, alumnas 
e profesorado e as excursións didácticas co alumnado —denominadas daquela “viajes 
en prácticas”—. Pouco tempo despois a lexislación avanza para eliminar certos atran-
cos administrativos coa creación dos padroados (1926). As institucións universitarias 
van dar un importante paso adiante no aproveitamento dos recursos propios, autono-
mamente. Os padroados, verdadeiro órgano de xestión a partir daquela, terían unha 
longa vida por seren eficaces.

Neste tempo comezou a campaña Pro Residencia. O proceso foi un modelo de ven-
cello da sociedade galega na empresa, mesmo da emigración, cun efectivo dispositivo 
publicitario que encabezaba Cadarso, e logo como reitor, ata a súa morte en decembro 
de 1933: “A la Universidad fría y oficial, debe sustituir la Residencia, cordial, íntima 
y efusiva. La Junta para Ampliación de Estudios, de Madrid, ha sabido traer a España 

3 Destacamos a Luís Iglesias Iglesias (Vigo, 1895-Santiago, 1976), naturalista formado en Madrid a 
carón de Ignacio Bolívar. Iglesias foi dos profesores do Instituto de Santiago de Compostela incor-
porados á nova FC, na que logo acadaría cátedra en 1932.

4 Esta derrogación da Lei de Autonomía Universitaria (1922, Montejo), tamén levou por diante a 
distribución de bolsas por parte da JAE, que non as recuperaría ata 1926.

este concepto moderno de la pedagogía universitaria” (Pérez Bustamante e García Paz, 
1934: 73).

No terreo da ampliación de estudos do alumnado diremos que a primeira bolsa da 
FC foi no ano 1923, no curso da súa posta en marcha, que, neste caso, sorprenden-
temente para a época, obtería unha alumna, Eugenia Pereira Rodríguez: “Teniendo 
en cuenta el brillante expediente académico de la interesada, la importancia del tema 
objeto de los trabajos que piensa realizar y los conocimientos tanto científicos como 
del idioma del país a donde desea realizar sus estudios, la Junta acuerda por unani-
midad concederle la pensión (3.250 pesetas) con las condiciones prescritas para estos 
casos”. Estivo en Francia (en Bordeos, na École National Supérieure de Chimie co 
profesor Richard) para ampliar estudos en Enoloxía. Pretendía mellorar os procesos 
de vinificación con aplicación a Galicia, pois seu pai tiña terras de viño e adegas na 
cunca do Avia (Gurriarán, 2006: 240)5. 

En canto ás ultimas bolsas concedidas nesta década, foron para José Vázquez Garriga 
(1929) e Pedro Couceiro Corral (1930). O primeiro deles foi a Alemaña. Á volta 
presentou a súa memoria: “La roentgenespectrografía aplicada al análisis mineral”. 
Estivera no Instituto de Físico-Química da Universidade de Friburgo, cos profesores 
Von Hevesy e Seemann. En parte foi publicada no Boletín da Universidade: “El aná-
lisis químico roentgenespectrográfico” (Boletín núm. 3, 1929). Fora da man de Parga 
Pondal, pois este comezara a facer investigacións nesta liña da análise espectrográfica 
(Xeoquímica). No limiar do traballo fai un agradecemento: “a mis profesores Dres. 
Álvarez Zurimendi y Parga Pondal por las facilidades y orientación”6.

Pechamos este capítulo cun fragmento relevante da intervención do profesor Fernán-
dez Baños no seu discurso de comezo do curso 1929-30, á vez que crítico, con razón 
visionaria: 

“Por dejación de la Universidad e incomprensión de los Gobiernos 
hace varios lustros que los diversos Centros y Escuelas de Aplicación 

5 Eugenia Pereira Rodríguez (O Carballiño, 1895-Bacelona, 1984), doutora en Farmacia e en Cien-
cias Químicas, xa experimentara na Facultade na obtención de lévedos a partir de cepeiras autóc-
tonas para empregar na elaboración de viño, con bos resultados, segundo apuntaba ela mesma na 
solicitude á JAE para validar a súa estadía en Bordeos. Tras obter unha praza de xefa do laboratorio 
da Aduana de Barcelona, asentouse nesta cidade ata a súa xubilación, na que rexentou unha farma-
cia e un laboratorio, Pemur, no que comercializaban antibióticos e produtos cosméticos, e foron os 
primeiros fabricantes españois de deterxente líquido.

6 José Vázquez Garriga (Santiago de Compostela, 1902-Cataluña, 1938), licenciouse en 1928. Era 
galeguista de esquerdas, moi amigo de Parga Pondal. En 1930 José instalouse en Madrid, onde tra-
ballou no Instituto Rockefeller, corporación científica xestionada pola JAE. Ao comezo da Guerra 
Civil enrolouse no exército republicano, ata que, a finais de 1938, morre na toma de Cataluña. Seu 
irmán Manuel (Santiago de Compostela, 1903-1998), que tamén estudara Ciencias Químicas en 
Santiago de Compostela, fixo a guerra no exército republicano. Ao remate fuxiu a Francia e, logo de 
negociar a súa volta, tería que pasar dous anos nos cárceres franquistas. Despois dedicouse á plani-
ficación da formación profesional, como técnico do Ministerio de Educación, ata a súa xubilación.

científica se vienen desgajando poco a poco de la Universidad perdiendo 
el contacto con ella. Tal separación y divorcio entre la ciencia pura y 
aplicada es tan irracional y produce tan perniciosos efectos a España en 
el orden cultural y económico, que no dudamos en darle el calificativo 
de calamidad nacional. Hagamos, pues, votos porque la Universidad 
reintegre a su seno la alta cultura, no para absorber sino para coordinar y 
fecundizar los esfuerzos, y preparar un mañana esplendoroso. Pretender 
crear una industria y, en general, una técnica potente, al margen de la 
ciencia pura y sin coordinar y organizar todas las fuerzas científicas, es 
una utopía (Fernández Baños, 1929: 5-7)”7.

A consolidación da sección de química da FC: modernización 
e conexión coas redes científicas, con produción orixinal 
(1930-1934)
A estabilidade da Facultade como centro docente viría nesta década, tempo coin-
cidente coa chegada de Cadarso á Reitoría e coa cobertura dalgunhas das cinco cá-
tedras vacantes. Unha delas corresponderíalle ao profesor Fernando Calvet Prats, 
formado nas aulas universitarias barcelonesas. Logo de rematar a súa licenciatura en 
Química, no que se tivo por mestre a García Banús, e despois de estar un tempo en 
Madrid nos laboratorios da JAE, Calvet pasou unha longa estadía de case tres anos 
en Oxford, con Chattaway, nos laboratorios do Queens College, onde se doutoraría 
cunha bolsa da Fundación Ramsay; logo acadou a cátedra de Química Orgánica en 
Santiago de Compostela (1929), con 26 anos.

Calvet foi unha das caras novas que se achegou ao alumnado sen a distancia que im-
puña a cátedra universitaria. A súa actitude aberta sobrepasou o marco das aulas e o 
laboratorio, pois Calvet colaboraba na creación de espazos onde a convivencia entre 
profesorado e alumnado fosen unha realidade. Unha das súas discípulas, Carmen 
Zapata, falaba así da receptividade do seu mestre: “(...) Tu llegada a Santiago, vino 
acompañada de grandes innovaciones para la vida estudiantil. Realmente fuiste un 
pionero en cuanto a las relaciones que entablaste entre maestro y alumnos, acortando 
la distancia habitual en la época —y que aún pueda que persista—. No era este un 
trato estudiado, ni paternalista ni superficial. Es decir, era un trato de amigo que se 
manifestó en múltiples ocasiones” (Gurriarán, 200: 571)8.

7 Marchou a Madrid en 1931, cando foi nomeado subdirector de Servizos Económicos do Banco 
de España, organismo creado para asesorar a política monetaria. Logo da guerra foi separado da 
docencia. Fernández Baños foi a primeira voz que reivindicou unha facultade de Económicas.

8 Recollido dunha serie de entrevistas e artigos sobre Fernando Calvet Prats (Vilafranca del Penedès, 
1903-Barcelona, 1988) en El Correo Gallego (“Figuras de la Universidad: Fernando Calvet Prats”, 
24 de maio de 1986).

Nunha enquisa que fixera Álvaro de las Casas entre alumnado universitarios e profe-
sorado sobre o estado da universidade, cando lle pregunta a Calvet pola obra que debe 
acometer con urxencia a Universidade, este respondería: “Posibilitar a vida deportiva 
dos estudantes. O estudante deportista é forte, alegre, vive satisfeito, ten máis vontade 
de traballar nas aulas”. Naqueles tempos era doado ver a Calvet facendo footing pola 
Alameda con estudantes ou en bicicleta para ir á facultade. No seu terno mudara a 
“obrigatoria” chaqueta e gravata profesoral por xerseis de rechamantes cores.

Se no terreo da relación docente-discente na universidade Calvet foi un adiantado, 
tamén o sería no compromiso sociopolítico. A súa actitude foi indisoluble ao seu 
catalanismo. Desde as celebracións do Sant Jordi ata a participación no Consello 
Galego de Galeuzca, pasando polo engarce do SEG coas institucións catalanistas. En 
canto ao seu concepto de Galicia, afirmaba: “Pra min Galicia é unha nación perfei-
tamente definida. Pois ben, pra min a Universidade ten de sere o eisponente cultural 
desta nacionalidade. No intre pareceríame ben darlle unha orgaizazón análoga á que 
agora ten a Universidade de Barcelona” —en referencia a autonomía que gozaba na-
quel momento—. Deste xeito, para el non pasarían desapercibidas todas as accións 
que se levaban a cabo a prol do Estatuto, desde a sinatura de apoio en manifestos, 
ata a iniciativa de darlle un contido máis político á autonomía universitaria, cando a 

Calvet, con gravata negra, primeiro pola esquerda da fila dúas, na Universidade de Verán de San-
tander en agosto de 1933. Arquivo particular

universidade tomou a decisión de participar na elaboración do Estatuto de Galicia, 
ou para a galeguización da US.

Calvet chegou a Santiago desde Múnic, onde gozaba dunha bolsa da Fundación 
Rockefeller para traballar co recente Premio Nobel Peter Wieland (1927). Xa en 
Compostela, obtivo outra bolsa das que outorgaba o Padroado da US para completar 
a súa estadía en Múnic. Desde alá preparou o terreo para que o último bolseiro da 
década na FC, Pedro Couceiro Corral, ampliase a súa formación en síntese de hidra-
tos de carbono a carón do citado Wieland9. Froito daquela relación científica entre 
o bávaro e o catalán, que desembocou en amizade, foi a publicación de dous artigos 
encabezados ambos os dous no Boletín da US.

Calvet foi un dos significados promotores científicos con escola propia, que formou 
a investigadores e docentes que logo se asentarían na Facultade, nun proceso de au-
toformación desde os seus equipos de traballo, en colaboración coas redes formativas 
oficiais. Desde aquel ano 1930 foi norma a ampliación de estudos nunha simbiose 
formativa entre os laboratorios da Facultade, as bolsas do Padroado e as que concedía 
a JAE. Na FC, no sexenio 1930-36, máis dun 50 % do total do cadro de persoal 
docente ampliaba estudos de formación científica e investigadora por Europa adiante 
nos mellores centros de referencia. Esta actividade suporía unha certa continuidade 
no labor investigador encetado na Facultade, que logo se traduciría no paso a formar 
parte dos cadros de persoal da nova facultade. Consideramos que esta iniciativa com-
plementaria de formación no exterior, polos seus resultados a curto prazo, foi unha 
das actividades máis importantes que se realizaron nesta Facultade. A química en 
Compostela comezaba a acadar sona internacional.

Outro profesor de perfil semellante a Calvet foi Juan Martín Sauras, formado na 
Escola Química Zaragozana de Saviron, Calamita e Rocasolano10. Obtivera a cátedra 
de Química Inorgánica en 1930. O ensino activo pegado ao laboratorio, a formación 
de grupos de traballo estables, o excursionismo didáctico e a interdisciplinariedade 
foron as súas principais ferramentas docentes. Cadarso enseguida botou man destes 
novos catedráticos para xestionar a Casa Nai. Escolleunos para formar parte da Xunta 
de Goberno da US. Ao ano de chegar, mediante unha bolsa do Padroado, foi visitar 

9 Pedro Couceiro Corral (A Coruña, 1905-Montevideo, 1982) pertencía á primeira promoción de 
Ciencias Químicas. Desde 1927 foi profesor auxiliar de Química Orgánica na Facultade (biografía 
en Álbum da Ciencia; culturagalega.org).

10 Juan Martín Sauras (Andorra, Teruel, 1896-Zaragoza, 1960), logo de publicar a súa tese de douto-
ramento en 1923 incorpórase como profesor auxiliar de Química Inorgánica na FC de Zaragoza. 
En 1928 estivo cunha bolsa en Múnic e Frankfurt, co químico alemán Jacob Bechhold. Ao ano 
seguinte volveu a Alemaña, a carón do Premio Nobel Richard Zsigmondy (Gotinga) para estudar 
solucións coloidais. Casou coa primeira doutora aragonesa en Ciencias Químicas, María Antonia 
Zorraquino. Permaneceu en Compostela ata o curso 1935-36, cando retornou á súa universidade 
matriz.

durante o verán de 1931 varias universidades suízas para realizar estudos de orienta-
ción e organización das ensinanzas da Química.

Tamén tiña compromiso sociopolítico, pois Martín Sauras mantivo unha actitude 
política en defensa da democracia e do socialismo para acadar unha sociedade máis 
xusta. En 1931 presentouse ás Cortes Constituíntes para optar como deputado por 
Teruel polo PSOE, partido no que militaba desde os anos vinte. Admiraba con ve-
neración a figura de Julián Besteiro. En Santiago de Compostela colaborou estrei-
tamente coa Agrupación Socialista local impartindo charlas públicas; tamén estaba 
afiliado á UGT. Chegou a ser vicepresidente do partido en Compostela en 1931. 

O trío de docentes innovadores, con continuidade ata 1936, complétase con Isidro 
Parga Pondal, quen foi un dos científicos galegos con máis proxección naqueles 
momentos. Logo de rematar a carreira en 1922, ao ano seguinte accede a un posto 
de auxiliar para impartir Química Analítica na neonata FC, na Sección de Ciencias 
Químicas. En tan só quince anos de docencia continuada, interrompida só en pe-
ríodos de formación permanente no estranxeiro, Parga foi dos un dos docentes máis 
recoñecidos que tivo a vella institución compostelá11. En definitiva, este trío foi un 
claro referente dinamizador e modernizador. Son claras as manifestacións de Parga 
sobre a situación docente na Universidade, no tempo de chegar a Compostela como 
docente: 

“En nuestros centros oficiales falta vida, realidad. Por causa de que tan-
to ellos (su organización) como la mayoría de sus profesores están pe-
trificados. Salvo casos contados, en los que el profesor consigue por su 
esfuerzo personal cambiar incluso el espíritu de sus alumnos, luchando 
contra los demás claustrales, puede decirse que el profesor español, aún 
en el caso más favorable de poseer ciencia y capacidad, se apoltrona, 
escudado detrás de las leyes vigentes que él mismo defiende para su 
comodidad (Vidal, 1984: 19 e 20)”.

As primeiras achegas que fixo Parga foron no terreo do estudo das algas mariñas, para 
logo axiña centrarse na análise mineral, na que sería a súa especialidade definitiva: a 
Xeoquímica. En canto á formación permanente, Parga amosou moito interese por 
ampliar coñecementos no estranxeiro. En 1929 foi bolseiro en Suíza, durante un ano. 
Estivo en Zúric na Escola Politécnica (ITH) —Instituto de Mineraloxía e Petrografía 
cos profesores Niggli, Burri, Parker e Jakob—. Previamente fixera un curso en Ma-
drid no Instituto de Investigaciones Físicas da JAE, dirixido polo catedrático Enrique 
Moles, que servira tamén para estreitar lazos de colaboración científica e formativa 
coa rede de laboratorios da JAE e con outros organismos asociativos. Finalizando 

11 En 1983 a US organizou un acto académico de desagravio co profesorado sancionado, no que Parga 
Pondal foi nomeado Doutor Honoris Causa cando era reitor Suárez Núñez.

1932 Parga obtería outra bolsa dun ano de duración, neste caso do Consorcio de 
Empresarios da Industria Española de Cementos, para ir a Alemaña —Escola Técni-
ca Superior de Berlín, con Kühl—. para estudar a química dos cementos silicatados e 
a súa destrución por líquidos agresivos. Froito destas estadías publicou varios artigos 
en revistas científicas alemás. Daquela xa era o investigador galego máis recoñecido; 
con gran preocupación pola aplicación científica á industria. En 1930 foi distinguido 
co Premio Alonso Barba, patrocinado pola Sociedade Española de Física e Química 
para motivar o fomento da investigación. Era asociado desta corporación desde os 
seus tempos de estudante en Madrid e estreito colaborador. Ata un total de dez traba-
llos publicou na súa revista Anales, tres en colaboración con discípulas que formaban 
parte dos seus grupos de traballo. Calvet e mais el foron os principais impulsores do 
achegamento da muller á ciencia e á investigación, non cansamos de reiteralo12.

En 1934 presentou en Madrid a súa tese de doutoramento Quimismo de las manifes-
taciones magmático-cenozoicas de la Península Ibérica. Parga superou con amplitude 
a centena de publicacións de variada temática dentro do terreo da mineraloxía e a 
cartografía. No seu haber ten a honra de ter publicado o primeiro artigo científico 
en galego: “Sobre a presencia da ilmenita nas areas de Galicia. Análisis da ilmenita de 
Balarés”, Arquivos do SEG, 1927). 

Os logros antes do apagón
A produción investigadora dos laboratorios da FC foi frenética. Esta última afirma-
ción pódese contrastar ollando o Chemical Abstract, principal compendio da produ-
ción científica mundial no ámbito da Química, ou na revista da Sociedad Española 
de Física y Química, onde se observa como Parga e Calvet, cos seus alumnos e alum-
nas, son os máis significados, multiplicando a cativa produción anterior de docentes 
da US, no terreo das ciencias experimentais —entre 1929 e 1936 Calvet e Parga 
publicaron 19 traballos cada un (Leonardo, 2015: 217 e ss.)—. 

No ámbito da relación corporativa, docentes e discentes da FC participaron activa-
mente en congresos e sociedades científicas: Congreso Mundial de Química Pura y 
Aplicada (da IUPAC, Madrid, 1934; tamén chamado Solvay); nas Universidades de 

12 No ámbito do xénero, compromiso e ciencia, non podemos esquecer o profesor Charro, da Facul-
tade de Farmacia. Aniceto Charro Arias (Vigo, 1903-Ourense, 1979), formado en Santiago, dou-
torouse en Madrid en 1926 e logo continuou nos laboratorios da JAE. Despois obtivo unha bolsa 
para ampliar estudos en Bordeos co profesor Labat. En 1930 acadou a cátedra de Técnica Física e 
Análise Química na Facultade de Farmacia de Santiago de Compostela. Fundou o Laboratorio de 
Bromatoloxía, ligado ao Instituto de Estudos Rexionais. Cun perfil semellante ao dos profesores 
citados, en 1936 foi suspendido de emprego e soldo, cando era secretario da Facultade.

Verán de Santander (1933-36), con presenza de alumnos e alumnas13; e mais na orga-
nización de eventos: Congreso Ibérico da Asociación para el Progreso de las Ciencias 
(Santiago, agosto de 1934) e a Semana Galega de Porto (1935)14. 

Naquel frutífero período o persoal docente da FC colaborou no nacemento de ins-
titucións e accións ligadas ao estudo dos recursos do país, con metodoloxía cientí-
fica, emanadas da propia universidade, coa colaboración do SEG: o Laboratorio de 
Fitopatoloxía (Consultorio de Pragas do Campo) e o Laboratorio de Bromatoloxía. 
Tamén en 1935, Parga Pondal amplía o Laboratorio de Xeoquímica, dentro das ini-
ciativas promovidas polo Instituto de Estudos Rexionais da US, coa colaboración da 
Fundación Nacional para Investigaciones Científicas y Ensayos de Reforma, dirixida 
por José Castillejo, que era cuñado de Juan López Suárez (XF)15. Unha manchea deste 
profesorado mozo tamén tivo un significado compromiso de xestión nos órganos de 
goberno da US e dos institutos e padroados creados. Importante tamén foi a achega 
de Calvet no discurso de comezo do curso 1934-35, referida á súa última investiga-
ción sobre unha proposta de aproveitamento de subprodutos, antecedente do I+D: 
La transformación de los aceites de pescado en aceites lubricantes. Una posible industria 
gallega16.

Consolidouse a formación ao alumnado en equipos estables de investigación, cunha 
notable presenza feminina, onde a porcentaxe de matriculadas chegou a superar o 
terzo do total (Pintos, 2015)17. Nun claro exemplo eficaz de xestión, planificación 
e distribución de recursos, dispuxeron dos medios precisos para facer un ensino de 
calidade, pegado ao laboratorio. Nos laboratorios da FC obtíñanse recursos propios 
a partir dos preparados que producían e que lles vendían ás industrias fármaco-
químicas. O laboratorio de Calvet tivo tamén unha gran proxección coa realización 
de análises de substancias orgánicas: “Se consiguió organizar un servicio experimental 
de semimicroanálisis elemental orgánico, que fue utilizado profusamente por 
varias cátedras de Orgánica e industrias de toda España, atendiendo así a satisfacer 

13 Á primeira Universidade de Verán Calvet acudira con dous alumnos e dúas alumnas. Este evento 
utilizouse como proba organizativa do congreso citado, onde o profesor Calvet tivo unha destacada 
participación como secretario dunha das mesas.

14 A primeira semana Luso-Galaica fora en Vigo (1933), en colaboración co SEG. Cadarso tamén 
puxera en marcha un interesante Instituto de Estudos Portugueses, pioneiro das relacións transfron-
teirizas e de transferencia de coñecemento.

15 Personaxe de grande importancia para o desenvolvemento científico de Galicia e promotor de ac-
cións na procura do progreso do país. Home cun gran peso na JAE, formouse como médico inves-
tigador en Estrasburgo e Nova York (Fundación Rockefeller). Alcumado Xan de Forcados (XF, O 
Saviñao, 1884-Madrid, 1970), no seu haber está a negociación entre a JAE e as autoridades galegas 
para traer a Galicia a Misión Biolóxica. O Instituto de Estudos Rexionais era un dos organismos 
creados por Cadarso para activar a investigación coa perspectiva de facer país.

16 Pretendía darlle saída ao refugallo de peixe que queda nas fábricas de conserva.
17 Ver o traballo de doutoramento de Xoana Pintos sobre a presenza feminina na US.

unas necesidades sentidas por muchos investigadores y laboratorios españoles y 
portugueses” (Calvet, El Correo Gallego, cit.)18.

E mantíñase un nivel formativo permanente de nivel óptimo nos mellores centros de 
investigación europeos con continuidade. Houbo períodos de tempo nos que máis 
dun cincuenta por cento do cadro de persoal da FC estaba ampliando estudos no 
estranxeiro. Podemos afirmar que en 1936 a FC de Santiago era unha das facultades 
periféricas máis importantes e de máis impacto da península ibérica. Foi quen lle 
marcou pautas de aplicación científica á nacente industria galega do tempo, que tivo 
unha certa continuidade con Parga e Calvet, e algúns discípulos das súas respectivas 
escolas, en Zeltia (1939). 

Principais focos galegos de fomento da investigación 
Misión Biolóxica (1921)

Foi a primeira consecuencia do efecto descentralizador da JAE no seu impulso para 
a institucionalización científica. A súa creación débese en gran medida a XF, quen ía 
para científico e quedou de principal embaixador e valedor da JAE en Galicia —es-
tivo presente en toda canta iniciativa científica se levou a cabo—. Logo de coñecer a 
Cruz Gallástegui na súa finca de Lamaquebrada, fixo unha longa estancia nos EUA 
mediante unha bolsa para ampliar estudos en Xenética Vexetal. Ao seu retorno ato-
pouse coa estrutura dun centro de investigación de xenética animal e vexetal, do que 
ía ser director case perpetuo. A el se debe a mellora do millo e a súa difusión mediante 
unha cooperativa de produción; e a mellora da gandería porcina galega coa introdu-
ción dunha piara da raza Large White. 

A carón de Gallástegui traballou Álvaro Gil, axudante de Montes da Deputación de 
Pontevedra, quen se formara en Xenética animal en Alemaña e a mellora dos pastos 
en Francia e Italia, con bolsas da JAE19. 

Posteriormente, aínda que de curto percorrido, creouse a Estación de Biología Ma-
rina de Marín (1932). 

Seminario de Estudos Galegos (1923)

Nace abeirado ao estudantado inquedo da US co fin de crear un centro cultural que 
reflexione sobre Galicia. Colleron un modelo organizativo dos existentes naquela 
altura, onde a promoción do interese e a investigación sobre o país eran elementos 

18 As xestións de Cadarso tiveron un fin especial: investir en laboratorios da FC. Tamén crearían unha 
biblioteca específica cos fondos dos profesores.

19 Álvaro Gil Varela (Lugo, 1905-Madrid, 1980), durante a Guerra Civil, estivo no penal de San 
Simón polo seu compromiso galeguista e republicano, despois traballou na dirección de Zeltia. 
Tamén foi mecenas e doante de patrimonio a institucións.

esenciais. Extensión cultural, activismo excursionista, creación de seccións e órgano 
de expresión foron as principais ferramentas que utilizou esta xente moza, ao modo 
institucionista. A busca dunha cobertura conectiva da institución universitaria, a 
integración de quen estaba a levar traballos semellantes a nivel individual, co mesmo 
espírito, sen esquecer unha “mirada cómplice á JAE”, foron accións relevantes para 
o seu desenvolvemento. No ámbito que nos compete, en relación coa FC, o SEG vai 
vivir un momento doce, unha vez máis, durante a reitoría de Cadarso. 

O nexo fundamental coa US o exerceríao o profesor Luís Iglesias, presidente da Sec-
ción de Ciencias Naturais, quen, en 1926, introduce na institución a Parga Pondal. 
Este mozo profesor, no seu traballo de entrada, que era requisito para asociarse, xa 
fala de Xeoquímica e pronto pon en marcha unha subsección desta especialidade, 
dentro da de Ciencias Naturais e, mesmo, vai compartir o seu laboratorio co SEG e 
coa FC. Co tempo, Parga sería un dos maiores recrutadores de asociados e asociadas 
da súa facultade e un dos que máis traballos achegou á revista Arquivos. Mentres, 
Fernando Calvet serve de ponte entre a corporación e o Instituto d’Estudis Catalans 
e Galeusca. Iglesias, quen logo sucedería na presidencia a Cabeza de León, Parga e 
Calvet serían o principal activo das ciencias experimentais no SEG e os piares funda-
mentais para encher de contido os organismos de galeguización que Cadarso puxera 
a andar. Destacamos a transversalidade interinstitucional que o SEG levara a cabo 
como metodoloxía de funcionamento. 

Excursión da Facultade de Ciencias en 1933. Arquivo particular

Esta agrupación científico galeguista, como a chamaba Parga, deixou unha impor-
tante pegada no seu itinerario vital e profesional: “A pesares dos seus poucos anos, o 
SEG tiña un prestixio enorme, un prestixio cultural, de forma que, entre os estudan-
tes e profesores mozos, sentíase a necesidade de pertencer ao Seminario si se desexaba 
ser algo, ter nome, servir a Galicia” (Parga, 1978: 66)20. Co novo Estado o SEG 
desapareceu, aínda que houbo unha recuperación da institución con “rebautizo”, que 
non foi do mesmo espírito, como ben se sabe.

Balneario de Mondariz 

Parga Pondal casara cunha filla do propietario do Balneario de Mondariz, Enrique 
Peinador Lines, ao igual ca outro docente santiagués, o eminente catedrático de Fi-
sioloxía García-Blanco, discípulo de Negrín, quen puxo en marcha unha sección 
da súa especialidade no SEG21. Ambos, nos anos vinte, xestionaban un laboratorio 
de análises na estación balnearia do seu sogro, inserido dentro do Instituto de Nu-
trición, o que lle achegou, deste xeito, un certo carácter e fundamento científico ao 
complexo termal, de cualificación peculiar, onde ocio, terapia hidrolóxica, coñece-
mento do país e cultura formaban unha unidade indisoluble. Tamén o Balneario de 
Mondariz tivo intención formativa científica e investigadora, para o que se dispuxo 
unha edificación específica deseñada por Antonio Palacios: un Instituto de Hidro-
terapia e Terapéutica Física (Gurriarán, 2016: 103, 107, 133, 145).22 Sen rematar o 
edificio, esta iniciativa cedéuselle ao Estado en 1929.

Outros aspectos interesantes desta proposta multicultural do Balneario de Monda-
riz foron a preocupación lingüística, as publicacións de edición propia e as investi-
gacións arqueolóxicas e de patrimonio. Nelas participaron o propio Parga, López 
Cuevillas e o catedrático de Historia antiga da US, Luis Pericot. A difusión coas 
súas conclusións publicáronse nas revistas do Balneario, coordinadas e editadas por 
Ramón Cabanillas. Enrique Peinador L., que era socio protector do SEG e militante 
do Partido Galeguista, mecenas da cultura galega e filántropo, deulles un rango insti-
tucional ás escavacións e ao estudo etnográfico da área de Mondariz ao levar persoas 
con bolsas do SEG, en colaboración con Cuevillas. 

20 Citado en Leonardo, 2013: 60. Cruz Gallástegui foi tamén un científico importante asociado do 
SEG. Non obstante, había un desequilibrio importante coas seccións de letras.

21 Formado en Alemaña, no Instituto Rockefeller de Nova York e tamén no Laboratorio de Fisioloxía 
da Residencia de Estudiantes que dirixía Negrín. José García-Blanco y Oyarzábal (Ronda, 1898-Va-
lencia, 1973) continuou os seus estudos en América cunha bolsa do Padroado da US. Desde a súa 
chegada a Santiago de Compostela, en 1927, practicou a formación de laboratorio, creando unha 
importante escola. Entre os seus discípulos estaba Francisco Comesaña Rendo, protagonista de O 
lapis do carpinteiro. Parga Pondal era neto do que fora médico do Balneario, Isidro Pondal Abente, 
desde 1877 ata 1918. Ás vodas de José e Isidro, celebradas no Balneario, acudiran notorios perso-
naxes: Cadarso, Cabanillas, Nóvoa Santos e o reitor da US daquela, Blanco Rivero.

22 Complementariamente, levaría un colexio maior para alumnos da US.

Comisión de Estudos en Galicia, CEG (1927)23

Foi un organismo creado pola JAE, en colaboración co SEG, do que o principal 
responsable fora tamén XF. A maioría de accións para impulsar a investigación que 
promoveu a CEG foron no terreo das ciencias humanas e sociais; mais tamén tivo 
un papel relevante na proposta de candidaturas galegas co fin de obter bolsas para 
ampliar estudos no estranxeiro —avais e informacións favorables de quen as de-
mandaba—, como foran as que obtivera Castelao, entre outras peroas. Aínda que 
funcionou desde 1927, tardou un ano en formarse o seu órgano reitor (Gurriarán, 
2006: 190 e ss.). É recordada a famosa excursión ás serras dos Ancares, O Inver-
nadoiro e Queixa, cos profesores galegos Luís Iglesias e Miguel Crespí, ademais do 
portugués Sampaio e do ruso Vavilow, en 1927 (exploración-estudo naturalista e 
folclórico). Tiña orzamento da JAE e de mecenas e institucións galegas, produto 
das xestións que realizaba XF.

Laboratorio Bioquímico Miguel Servet (Vigo, 1936)

O estado da ciencia en Galicia, un emprendedor coma o médico Obella Vidal e un 
director científico coma Fernando Calvet fixeron realidade un proxecto de aprovei-
tamento dos recursos naturais do país aplicados á produción farmacéutica. Desen-
volvemento industrial e saúde camiñaron xuntos da man da investigación biomé-
dica. Comezaba a xestarse un tecido empresarial con selo propio de identificación 
galeguizadora. O rexistro como razón social (mercantil) indicaba: “la adquisición, 
la elaboración y venta de substancias medicinales, productos químicos, especiali-
dades farmacéuticas y todas las operaciones mercantiles, que con las anteriores se 
relacionen... ”; nesta escritura de 28 de abril de 1936 figuraba como socio Alexandre 
Bóveda24. Con Calvet de director técnico levouse a cabo a montaxe e organización 
dos laboratorios Servet e os primeiros estudos sobre métodos de conservación, análise 
e extracción do caruncho do centeo para obter alcaloides, que logo se empregarían 
para elaborar o primeiro preparado que saíu desta pequena industria: o Pan-Ergot. 
Tiñan unha granxa e unha horta experimental de plantas medicinais no Porriño. Co 
golpe de Estado e a fuxida de Calvet a Estocolmo, Obella botou man dalgúns profe-
sores universitarios para xestionar o labor científico do laboratorio. Mais o retorno de 
Calvet en 1939, non sen purgar cárcere, e o contacto de Obella cos irmáns Fernández 
López fixo que se puxesen de acordo para poñer en marcha unha iniciativa industrial 
de máis percorrido: Zeltia (Gurriarán, 2009: 84-98).

23 Ver Alfonso Mato (2001) e Gurriarán (2006: 502 e ss.).
24 Obella tamén era un cadro cualificado do Partido Galeguista. O mesmo que Ramiro Isla Couto, 

quen, desde Portugal, logo de saír do cárcere por motivos políticos, exportaba caruncho para o 
Servet. Rexistraron unha marca co nome Zeltia en Porto en 1937, antecedente da que viría logo, 
empresa na que tamén traballou Ramiro.

Da luzada ao apagón de 1936



176

Zeltia (1939)

Despois da Guerra Civil, logo dalgún trasacordo dun sector importante do Labora-
torio Miguel Servet, constituíuse a empresa Zeltia no Porriño. Os irmáns Fernández 
López, empresarios recoñecidos no sector cárnico en Galicia e Estremadura, Obella 
Vidal e Fernando Calvet foron o xermolo desta iniciativa de indubidables éxitos. 
Unha característica nos seus inicios foi aproveitar o capital humano desafiuzado po-
los golpistas, nunha estratexia clara de solidariedade e de sintonía ideolóxica cos 
principais cerebros do campo científico encarcerados e represaliados daquela: Faus-
tino Cordón, León Maroto, Miguel Catalán, Fernando Calvet, Isidro Parga, Álvaro 
Gil... É a primeira iniciativa empresarial en Galicia que xorde con espírito de acubillo 
de docentes e investigadores. Ata a súa reintegración á docencia, finalizando 1944, 
Calvet foi o principal responsable científico das liñas de investigación que se levaron 
a cabo en Zeltia, cun notable éxito comercial. 

A escaseza dos primeiros momentos levou ao equipo investigador da empresa a sa-
car de onde non había, con recursos ao alcance: obtención de sustancias activas das 
plantas medicinais para a extracción de produtos farmacéuticos, aproveitamento de 
subprodutos a partir dos miúdos dos animais que viñan dos matadoiros dos Fer-
nández para obter extractos hepáticos, sales, insulinas, aminoácidos... Zeltia estaba 
estruturada en catro divisións: médica, agroquímica, pesticida e veterinaria. Un dos 
primeiros éxitos empresariais foi a obtención do insecticida DDT (Dicloro-Dife-
nil-Tricloroetano), da man de Calvet, comercializado como Insecticida ZZ25. Pronto 
os resultados económicos foron brillantes, así como o crecemento de empresas da 
marca que ían conformando un tecido produtivo de moita entidade, en clave de país. 

Onde foron, mais como foron freados: itinerarios persoais
Rematada a Guerra Civil, dos seis catedráticos que había na FC só se incorporaron tres. 
Un morrera durante o conflito bélico en Valencia, José Rodríguez Sanz (Xeometría 
Analítica); Martín Sauras, logo de pasar polo cárcere, por un campo de concentración 
e ser inhabilitado, exerceu a docencia na Universidade de Zaragoza; e Calvet, en 1936, 
escapou a Estocolmo e tivo un itinerario complicado de idas e voltas, e foi expulsado da 
docencia. Entre os que se incorporaron, Tomás Batuecas Marugán, que obtivera a praza 
de catedrático de Química-Física en 1932 e que non se incorporou ata o curso 1934-
35, tivo un papel pouco ético na represión, como vicerreitor en 1936. Luís Iglesias, que 
foi reitor da US e presidente do SEG, dimitiu do seu cargo ao mes do golpe de Estado, 
sen que sobre el houbese cargos, inexplicablemente. O decano Álvarez Zurimendi, en 
sintonía cos golpistas, incorporouse á docencia, sen problemas co novo Estado. 

25 Aquí xogou un importante papel Parga Pondal, pois precisábase caolín para diluílo e o xeoquímico 
era o mellor coñecedor do subsolo galego e dos cementos e derivados.

Entre o profesorado auxiliar, Isidro Parga foi expulsado da docencia e marchou para 
agacharse na súa casa de Laxe, logo de non lle permitir entrar no recinto universitario. 
José Seijo Espiñeira (Carballo, 1909-Manchester, 1986), en 1936 estaba en Oxford 
cunha bolsa da JAE para rematar traballos co fin de presentar a súa tese de doutora-
mento sobre síntese de produtos naturais con Robert Robinson, quen logo acadaría 
o Premio Nobel en 1947. Da súa man, Seijo seguiu a súa carreira investigadora e 
docente en Inglaterra, onde fixo importantes achegas e rexistrou varias patentes. Xa 
non regresaría ata a morte de Franco. Pedro Couceiro Corral (A Coruña, 1905-Mon-
tevideo, 1982), que fora da primeira promoción da FC, e que axiña formou parte 
do seu cadro docente, fixo a súa tese de doutoramento co Premio Nobel Weiland 
en Múnic sobre oxidación celular. En 1935 trasladouse a Madrid para proseguir a 
investigación bioquímica. Enrolado no exército republicano como oficial, ao perder 
a guerra exiliouse en Uruguay, onde asentou definitivamente. Puxo en marcha un 
laboratorio de produtos fito-sanitarios en Montevideo. Colaborou en organizacións 
de persoas exiliadas e foi pioneiro nas emisións radiofónicas en galego (Sempre en 
Galiza, 1950). Clemente Zapata Zapata (A Coruña, 1905-Canarias, 1935), foi pro-
fesor auxiliar de Química Inorgánica ata o seu prematuro falecemento. Compartiu 
docencia coa Universidade Central —como axudante de Mecánica Química—, logo 
de ir como bolseiro ao Instituto Cajal26.

En canto ao profesorado axudante, practicamente todos eles desapareceu do cadro de 
persoal, que cubriron docentes de “suficiente adhesión” demostrada —ou por méri-
tos de guerra—, calidade imprescindible para optar a un posto durante moitos, moi-
tos anos. Houbo docentes anteriores ao golpe de Estado que pasaron polo cárcere, 
coma José Carnero Valenzuela; que sufriron depuración con sanción, coma Antonia 
Ferrín Moreiras ou Isidro Suárez Paz, e algunha, coma Elisa Díaz Riva, marchou ao 
exilio en México. 

Isidro Parga Pondal. Desde o 1 de xullo de 1936 foi secretario da FC. Poucos días 
despois, cos primeiros efectos da sublevación, expulsárono da US por esquerdista e 
galeguista. No terreo político militaba no Partido Galeguista. Suspendido primeira-
mente de emprego e soldo, logo sería separado do servizo definitivamente. Perdemos 
a un excelente docente mais gañamos a un extraordinario emprendedor, grazas a 
Franco. As súas iniciativas chegaron a todos os recunchos do planeta.

Logo da Guerra Civil, xa fóra do labor docente, ao que xamais volvería, Parga 
proseguiu o seu labor investigador no seu Laxe natal (Laboratorio Xeolóxico de Laxe) 
estudando a fondo o subsolo galego, compaxinándoo coa iniciativa privada (Kaolines 

26 Este licenciado da primeira promoción da FC ampliou estudos de aplicación dos raios X á Química 
cunha bolsa do Padroado da US, logo de estar en Madrid no curso 1929-30). Estivo en Zúric con 
Scherrer e en Berna con Ephraim, no ano 1932.

Alumnado e profesorado da Facultade de Ciencias de Santiago en 1932. Arquivo particular

de Lage, 1938), e logo en Zeltia, onde comezou a industrialización do cemento 
galego. Mantivo un contacto permanente con científicos e institucións estranxeiras, 
que en moitas ocasións viñeron á súa casa, atraídos polos seus coñecementos. Desde 
o seu Laboratorio de Laxe, convertido na universidade popular de Xeoquímica e 
Cartografía máis importante do Mundo, seguiu irradiando saber, creando escola, ata 
a súa morte.

Fernando Calvet Prats. Foi un dos docentes da US que tivo un procedemento de 
depuración máis longo e máis duro, sen máis obxecto que perfilar unha nova uni-
versidade onde non collía a xente innovadora que introducira mudanzas no anterior 
período. Os oito anos que durou o proceso —150 folios— responden a un deseño 
de vestimenta xurídico-administrativa para xustificar unha purga de docentes prede-
terminada. Calvet estableceuse en Vigo nas vacacións de 1936 para colaborar na ins-
talación do Laboratorio Miguel Servet. Soubo do seu cese pola prensa. Logo de sufrir 
rexistros e acoso, decidiu embarcar coa familia cara a Estocolmo, onde estivo traba-
llando no Instituto de Bioquímica co Premio Nobel Von Euler. Alá comunicáronlle 
que a proposta de sanción da Reitoría santiaguesa a elevara a definitiva a Comisión 
depuradora: “(...) procede imponerle suspensión indefinida de empleo y sueldo”. 
Ao cabo dun ano, o xa excatedrático, botando man da súa axenda de científicos, 
dirixiuse a Edimburgo, onde permanecería case outro ano, cabo do profesor George 

Barger, cualificado especialista en caruncho do centeo. Sabedor da súa condición de 
perdedor, Calvet explora as condicións de retorno a Galicia, sen represalias. Decide 
vir en abril de 1938 e, logo dunha estanza no cárcere de Tui, incorpórase ao Servet un 
tempo, ata a constitución de Zeltia, non sen vivir un calvario de multas, denegacións 
de revisión de expediente, presentacións en comisaría na Coruña e o desterro27.

O seu proceso foi o último por resolver na US, tendo que enfrontarse a tres tribunais 
diferentes, verticalmente dispostos. Fernando Calvet non regresaría á docencia ata o 
curso 1944-45. A súa praza en Santiago de Compostela xa fora cuberta, cuestión que 
o levou a terse que incorporar en Salamanca. Logo de pasar por Oviedo, instalouse 
provisoriamente en Barcelona en 1948. O seu asentamento definitivo chegou en 
1961, despois de presentarse ás oposicións da cátedra de Bioquímica en Barcelona. 

Como diría o seu amigo, o biólogo Faustino Cordón, quen durante a súa estadía en 
Zeltia aproveitou os coñecementos de Calvet para facer a súa tese: “El pillaje acadé-
mico, aprovechando el fanatismo político, había privado a la universidad de uno de 
los pocos profesores con capacidad y vocación que le restaban, y el triste hecho tuvo 
para mi y para unos pocos compañeros la extraodinaria ventaja de recibir, por así 
decirlo, concentradamente su enseñanza” (Cordón, 1984).

Parga e Calvet, ao igual que outras moitas persoas, foron un arquetipo da que podia-
mos chamar xeración perdida, que nace coincidindo no tempo coa chegada do século 
XX e que remata coa efémera II República. Aquel capital humano e científico que 
posuían, cun proxecto de compromiso con Galicia, foi mesquiñamente desaprovei-
tado (excluído) por terse implicado sociopoliticamente co país e por ter participado 
na modernización da institución universitaria da que formaban parte, trasladando 
un sentido cívico, laico e democrático ao seu redor. Ao noso entender, na FC impu-
xéronse as sancións máis exemplarizantes da US, pois máis dun terzo do profesorado 
foi sancionado. Unha aventura docente que ben comezara, con triste final para esas 
persoas e para Galicia. A FC, logo do descabece co golpe de Estado, non recuperaría 
o nivel científico e formativo que acadara en trece anos de existencia, ata ben entra-
dos os anos sesenta.

27 Calvet vivía en Vigo, onde puxera en marcha un laboratorio de estudos de procesos industriais e 
análises, en colaboración cos seus discípulos, os irmáns López Niño.

“Os que comprenden a necesidade da educación física da muller
e a queren teñen que loitar (...); pero non deben desalentarse,

porque todo progreso empeza coa loita de poucos contra moitos”
Concepción Arenal

Poderiamos comezar cun sinxelo exercicio... de empatía, poñéndonos na situación 
daquelas mulleres que comezaron a practicar deporte sabendo que estaban non só 
fóra de lugar senón incluso fóra do seu tempo. Non sabemos como se sentiron. Al-
gunhas vivírono como un reto, outras con impotencia... O que si poderiamos afirmar 
é que foron quen de vivir a contratempo, creando un humus que fixo posible que no 
século XXI as mulleres sexamos máis libres1 para practicalo e mesmo para facer do 
deporte profesional o noso medio de vida. 

A loita da muller polo seu dereito á practica do deporte transcorre en paralelo á 
loita pola súa emancipación. A liberdade de movemento, a ruptura coa moralidade 
imposta pola relixión católica, o dereito de acceso a calquera sector profesional son 
reclamacións ligadas ó acceso sen trabas ó mundo do deporte. As mulleres que se ini-
ciaron na práctica deportiva buscaban o gozo do seu corpo en movemento e fuxir das 
absurdas restricións impostas pola moral dominante. O esforzo, a superación persoal, 
a competición sa, o benestar físico, o vigor e tamén a diversión e a socialización son 
os valores que as mulleres deportistas querían nomear en feminino.

Desde finais do século XIX comezamos a ver as primeiras mulleres deportistas e o 
seu número irá en aumento ata o período da II República, caracterizado por unha 
maior socialización da práctica deportiva. A Guerra Civil porá fin a ese proceso e a 
Ditadura suporá unha auténtica involución da man da Sección Feminina de Falanxe. 
Con corenta anos de retraso e borrada a memoria colectiva, a finais do século XX a 
muller comeza a consolidación da práctica deportiva convencida de que co deporte 
recupera tamén o seu dereito a vivir en igualdade. 

... Os inicios. O debate
As correntes hixiénico-pedagóxicas do discurso ilustrado do século XVIII recomen-
daban introducir as nenas no mundo do ensino; en tempos do monarca Carlos III 
abríronse as primeiras “casas públicas de ensinanza para nenas”, coa intención inicial 
de formalas para seren boas nais de familia. Dentro deste contexto comezan a xurdir 
as primeiras voces que van engadir o concepto de educación física como outro dos 
elementos esenciais para formar nais fortes e saudables. Será a ilustrada Josefa Amar 

1 Aínda non practicamos deporte con total liberdade e en pé de igualdade cos varóns, non só porque 
hai deportes nos que a profesionalidade se nos resiste, senón tamén porque a práctica do deporte ó 
aire libre aínda comporta certa incerteza para as mulleres. Cómpre recordar aquí o uso de aplica-
cións do móbil para saír a correr máis seguras tralo asasinato de Laura Luelmo.

y Borbón a primeira en utilizar o termo no seu Discurso sobre a Educación física e 
moral das mulleres (1790), no que falaba dos beneficios da educación física. A autora 
avogaba por unha educación en igualdade de condicións, aínda que sen contradicir 
a natureza feminina de nai e esposa. Malia tratarse dunha obra de carácter burgués e 
fundamentada en cuestións basicamente hixienistas, a división na obra entre educa-
ción moral e educación física terá repercusións posteriores no proceso de configura-
ción da disciplina de educación física. 

A inclusión da materia de Educación Física no currículo escolar será unha fonte de 
intensos debates no convulso século XIX. Por un lado haberían de combaterse os es-
tereotipos vixentes que consideraban a muller como un ser feble, delicado e submiso, 
mentres o corpo masculino era caracterizado como viril, disciplinado e produtivo. 
A influencia de prácticas e correntes ideolóxicas europeas e os novos discursos que 
parten de posturas hixienistas e rexeneracionistas irán modificando os modelos. O 
intenso debate, protagonizado por destacadas mulleres, levará a concluír o século coa 
materia introducida nos currículos escolares femininos, un feito fundamental para a 
extensión da práctica física entre a masa de mulleres, aínda que daquela as que reali-
zan estudos regrados sexan aínda poucas. 

Entre as pioneiras na reivindicación feminista dos exercicios ximnásticos en España 
salienta a figura de Teresa Castellanos de Mesa, mestra de Esgrima e de Ximnástica, 
considerada a primeira profesora de Educación Física. Viaxa a Francia en 1835 e 
alí coñece os exercicios de calistenia2, aprobados polas academias de Medicina de 
Londres e de París. Ó seu regreso a España introduce esta disciplina ximnástica no 
Colexio Feminino Loreto en Madrid, onde comeza a docencia. En 1847 abriu o seu 
propio centro deportivo, onde daba clases de Esgrima e de Ximnasia, o que a conver-
teu non só nunha pioneira na docencia deportiva senón tamén no emprendemento 
feminino empresarial. 

A carencia de profesorado constituía un dos principais escollos para a implantación 
da materia nas escolas. Para formar este necesario profesorado especializado promúl-
gase unha lei para a creación en Madrid dunha Escola Central de Profesores e Pro-
fesoras de Ximnástica o 9 de marzo de 18833. O seu articulado estipula que haberá 
unha directora que dirixa a ensinanza das profesoras, pero que en todo caso estará 
sempre ás ordes dun director varón, que será o superior xerárquico da escola: 

Art. 4.º. Para dirixir a ensinanza ximnástica das Profesoras haberá na 
Escola Central unha Profesora, con análogas atribucións e dereitos que 
o Director, pero que estará, como os demais Profesores, ás inmediatas 
ordes de aquel (...).

2 A calistenia é un sistema de exercicios físicos que se realiza co propio peso corporal, sen aparatos.
3 BOE do 10.03.1883.

Art. 6.º. A medida que os alumnos desta Escola Central vaian obtendo 
o título de Profesores de ximnástica iráselles destinando ós Institutos 
provinciais; e cando estes se atopen dotados do Profesor corresponden-
te, ás Escolas Normais de primeira ensinanza.

A escola terá un breve percorrido. Non conseguiu poñerse en funcionamento ata 
1887 e pechou en 1892, argumentando o Goberno falta de presuposto. A escola 
tivo unha corta vida, pero a semente estaba plantada e a loita pola incorporación do 
deporte ó ensino tería aínda un longo e frutífero percorrido. 

O ámbito educativo resultaba fundamental para achegarlles o deporte a mulleres de 
diferentes estratos sociais. A cuestión da educación física feminina será un dos temas 
de debate do Congreso Pedagóxico Hispano-Portugués-Americano de 1892, no que 
se producirán importantes achegas a este respecto de intelectuais como Concepción 
Arenal e Emilia Pardo Bazán.

Concepción Arenal defende que a educación física é adecuada para as mulleres, sexa 
cal sexa a súa condición social: 

“Onde, como acontece en España, a educación física do home está des-
coidada, a da muller ha de estalo máis, e tanto, que respecto a ela non 
hai so descoido, senón dirección torcida. 

As mulleres do pobo se debilitan por exceso de traballo, as señoras por 
exceso de inacción (...). 

As mulleres do pobo que se debilitan por exceso de traballo son as que 
traballan no campo, nas minas, machicando pedra, etc.

Hai outros traballos que non parecen excesivos porque non esixen gran 
esforzo muscular, e adoitan ser os máis enervantes e fatais para a saúde, 
xa porque obrigan a unha vida sedentaria, xa porque a traballadora, 
pechada na súa estreita vivenda ou nunha fábrica non ten sequera a 
compensación de respirar aire puro como a muller dos campos”4.

Para poder chegar a todas o mellor sería incluír a educación física nas escolas: 

“Nas Escolas Normais primeiro, e despois en todas, debería ensinárse-
lle á muller a importancia da hixiene, sendo unha parte esencial desa 
hixiene o exercicio ordenado dos seus músculos, e, acomodándose ás 
circunstancias, establecer algunha especie de ximnasia”5.

4 Arenal, C: La educación de la mujer, (http://www.cervantesvirtual.com/obra-visor/la-educacion-
de-la-mujer--0/html/fef9f6e6-82b1-11df-acc7-002185ce6064_2.html)

5 Ibid.

Considera que aínda que as mulleres das clases acomodadas teñen máis posibilidade 
de practicar algún deporte, grazas á súa mellor condición económica e a dispoñer de 
máis tempo libre, moitas non o fan por unha cuestión de presión social: 

“Esta educación respecto á muller das clases acomodadas non atopa im-
posibilidade material, pero si grandes dificultades, que opoñen a rutina 
e a ignorancia, e un cúmulo de preocupacións que consideran a debili-
dade física como unha parte das grazas e dos atractivos do sexo. Se unha 
nena que conserva aínda o instinto de conservación quere exercitar os 
seus músculos con algunha enerxía, se lle reprende, dicíndolle que eses 
xogos son de rapaces (...). Coa inacción física ou intelectual quérese ter 
boas nais, e se teñen mulleres que non poder criar aos seus febles fillos 
nin saben educalos”6. 

Como acontecera co ensino, as mulleres que recibiran educación física estarían me-
llor preparadas para seren mellores nais. 

Emilia Pardo Bazán faría fincapé nas connotacións morais que arrastraba a práctica 
deportiva das mulleres. Só algunhas actividades eran consideradas “aceptables”, sempre 
que fosen realizadas por mulleres solteiras, en “espazos controlados” e non á vista de 
todo o mundo: 

“Ninguén pon en dúbida que a actividade muscular, os exercicios que 
desenvolven, vigorizan e fermosean o corpo humano, deben formar 
parte integrante da educación masculina, e seguir practicándose máis 
alá da xuventude, á fin de prever os estragos da molicie e as funestas 
consecuencias do sedentarismo. En cambio, si se trata da muller, unha 
preocupación, un ambiente de vaga e inxuriosa sospeita rodea á educa-
ción física e a hixiene do exercicio (...)

O exercicio físico, recomendado ó home, toléraselle á muller na nenez e 
xuventude e repróbase despois do matrimonio. Por que? Por tradición: 
en nome da incumbencia de gardar a casa e de non poñerse en perigo 
de ver nin de ser vista: a perna quebrada dos nosos rancios e netos ins-
titutores”7.

As pedagogas galegas Concepción Sáiz de Otero ou María Barbeito defenderon 
tamén a práctica deportiva para as nenas nos centros escolares.

6 Ibid.
7 Pardo Bazán, E.: La educación del hombre y de la mujer. Sus relaciones y diferencias. Memoria lida no 

Congreso Pedagóxico o día 16 de outubro de 1892, pp. 25-29. http://www.cervantesvirtual.com/
obra-visor/nuevo-teatro-critico--18/html/

A finais do XIX comezan a matricularse as primeiras mulleres nos centros universitarios 
aproveitando o baleiro legal ó respecto8. A primeira doutorada en Medicina, Martina 
Castells Ballespí, prestoulle atención á cuestión da educación física. Presentou a súa tese 
en 1875 baixo o título Educación física, moral e intelectual que debe dárselle á muller para 
que esta contribúa en grado máximo á perfección e á ledicia da humanidade.

As novas correntes pedagóxicas representadas pola Institución Libre de Enseñanza 
(en adiante ILE) xogarán un papel fundamental na incorporación das mulleres ás 
prácticas ximnásticas e de fortalecemento corporal. De feito, a educación física como 
parte da formación integral da muller convértese nun sinal característico do seu estilo 
educativo e nun paradigma de renovación pedagóxica.

Século XX. Inicio do arranque 
O primeiro terzo do século XX traerá consigo unha mellora da consideración persoal 
das mulleres. Contribuirán a este progreso a aparición e consolidación en España de 
novas correntes de pensamento, entre elas o feminismo. 

A principios de século as primeiras mulleres en iniciarse na práctica deportiva serán 
as pertencentes ás clases acomodadas. A súa situación económica permítelles contar 
cos recursos e co tempo libre necesarios para practicar os novos sports que chegaban 
a España importados de Europa. Entre os deportes que se consideran axeitados para 
a súa práctica polas mulleres estarían a equitación, o golf, a patinaxe ou o tenis. Os 
inicios da práctica do tenis en Galicia veñen da man das colonias inglesas afincadas 
nalgunhas urbes galegas. 

Xunto á cuestión das tipoloxías deportivas máis adecuadas para a muller, outro dos 
debates será a cuestión da vestimenta, que debe compatibilizar a facilidade de move-
mentos coa moralidade. A redución das teas e os novos peiteados que impón a moda 
dos anos vinte facilitarán a práctica deportiva. Liberalización e conservadorismo te-
rán na vestimenta feminina unha das súas frontes de batalla.

O incremento do papel social da muller trala I Guerra Mundial e a relaxación moral 
posterior á guerra europea promoverán un período de modernización na vida das mu-
lleres que estas empregarán como un novo pulo no camiño cara á súa emancipación po-
lítica e social. A muller irá incorporándose paseniñamente á vida pública grazas funda-
mentalmente a un maior acceso ó ensino. A apertura da universidade para as españolas 
en 1910 non só encheu as aulas universitarias de mulleres senón que provocou tamén o 

8 En 1910 será a data na que finalmente a lei regule o libre acceso das mulleres á universidade: “Real 
Orden disponiendo se considere derogada la de 11 de Junio de 1888, y que por los Jefes de los Es-
tablecimientos, docentes se concedan, sin necesidad de consultar a la Superioridad, las inscripciones 
de matrícula en enseñanza oficial ó no oficial solicitadas por las mujeres, siempre que se ajusten á las 
condiciones y reglas establecidas para cada clase y grupo de estudios” (BOE do 09.03.1910).

aumento do número de rapazas que demandaban ensino secundario coa vista xa posta 
nos estudos universitarios. A difusión da práctica deportiva terá no ensino regrado un 
campo abonado para a súa expansión entre unha maior masa social de mulleres. 

Neste senso xogarán un importante papel as institucións educativas xurdidas arredor 
da ILE, un proxecto pedagóxico que se mantivo ata a Guerra Civil. Moitas das que 
hoxe consideramos como as primeiras feministas españolas estiveron dunha forma ou 
doutra vinculadas a estas institucións. 

No marco do proxecto da ILE créase en 1915 a Residencia de Señoritas, dirixida por 
María de Maeztu, que permitiu un novo avance nos ideais feministas emancipadores 
de principios de século. Este centro fomentou entre as súas alumnas o benestar físico 
a través dos deportes e dos xogos ó aire libre. As residentes practicaban hóckey, tenis, 
natación e atletismo. A residente galega M.ª Antonia Sanjurjo Aranaz, estudante de 
Dereito, afeccionouse ao hóckey herba e levouno con ela de volta a Galicia. 

En Barcelona abriuse en 1930 outra Residencia Internacional de Señoritas Estudan-
tes, dirixida pola coruñesa M.ª Luz Morales Godoy, que reivindica nos seus artigos 
periodísticos o deporte como un ben para todas as mulleres, non só para as elites.

A mellora das condiciones hixiénico-sanitarias (auga corrente, melloras na hixiene) e 
laborais (xornada de oito horas, descanso dominical) facilitarán o aumento da prác-
tica deportiva, sobre todo dos deportes máis asumibles economicamente como o 
fútbol ou a carreira pedestre. O deporte vai gañando espazo nas zonas urbanas e nos 
medios de comunicación —prensa, radio—. Mais para as mulleres obreiras as cargas 
domésticas e familiares seguen a diminuír a súa dispoñibilidade do tempo preciso 
para practicar deporte. 

A aceptación do deporte feminino continúa a súa loita pola igualdade reclamando a 
inclusión das mulleres nos recuperados Xogos Olímpicos, que comezaron a dispu-
tarse en 1896. Ante a resistencia por parte da organización olímpica, Alice Milliat 
impulsará a creación da Federación Deportiva Feminina Internacional (1921) e a 
celebración dos Xogos Olímpicos Femininos. Pouco a pouco vaise vencendo a re-
sistencia e comeza a ser aceptada a participación en determinados deportes, nunha 
loita que continúa ata o século XXI9. As tenistas Lily Álvarez10 e Rosa Torras foron as 
primeiras olímpicas españolas nos xogos de París de 1924. 

A loita pola igualdade de acceso ó mundo do deporte corre paralela ás reivindicacións 
que desde finais do século XIX protagoniza o Movemento Feminista. O tronco é 

9 Nos Xogos Olímpicos de Londres 2012 foi a primeira vez na que houbo mulleres nas delegacións 
de todos os países.

10 Segundo apunta Vicenta Márquez de la Plata na súa obra Damas ilustres en la historia de España, Elia 
María González y López Chícheri, coñecida como Lily Álvarez, era filla de Emilio González Álvarez, 
avogado galego afincado en Barcelona.

común: a consecución da emancipación feminina que a converta en cidadá de pleno 
dereito e que lle permita gozar da súa liberdade tanto a nivel físico coma psíquico. 
Para as mulleres españolas a instauración da II República en abril de 1931 supuxo un 
notable avance neste camiño.

A chegada da República. A socialización do deporte
Durante a II República produciuse unha modernización desde o propio Estado que 
consagra a igualdade na Constitución de 1931 e adopta toda unha serie de medidas 
encamiñadas á súa consecución, como o dereito de voto e o divorcio. 

Os enfoques renovadores e progresistas do novo réxime facilitarán a consolidación 
dos avances previos das mulleres. O deporte contribuirá á súa emancipación ó cons-
tituírse nun espazo de liberdade, de autonomía e de camaradería. Aumentará de 
xeito exponencial o número de mulleres deportistas, fundamentalmente nas zonas 
urbanas, entre os sectores de mozas burguesas cultas, profesionais ou universitarias 
e, en menor medida, entre as clases populares. Proliferan as seccións femininas nos 
clubs deportivos mixtos e os clubs exclusivamente femininos. 

Grupos feministas e asociacións obreiras traballaron tamén en prol da incorporación 
das mulleres na práctica deportiva. Partidos políticos de esquerdas e sindicatos crean 
agrupacións culturais deportivas nas que dar cabida á práctica deportiva das mulleres 
das clases máis populares. Pero quedaba moito camiño aínda para que estas mulleres 
tivesen o marco socioeconómico idóneo para poder sequera pensar en dedicarse tem-
po a si mesmas a través da práctica do deporte. 

Promóvese o ideal de muller audaz, independente e libre que se proxecta a través 
da muller deportista no contexto democrático da II República, pero culturalmente 
seguía primando a súa función social prioritaria e a maioría abandonaba o deporte ó 
casar e ó ser nais. 

Podemos comprobar este xogo de forzas na reportaxe que a revista ACG (Revista 
mensual ilustrada del Auto-Aero Club de Galicia) realiza sobre o acto festivo celebrado 
en Pontevedra para conmemorar o III aniversario da proclamación da II República, 
o 14 de abril de 1934. Trátase dun festival deportivo no parque do Progreso que 
conta coa participación das alumnas do centro de ensino secundario ás que vemos 
desfilando con pantalón de peto “salvando prejuicios y gazmoñerías de otras épocas”. 
Con todo, esta imaxe impactante vai acompañada dunha entrevista realizada a dúas 
das “muñequitas” ás que se lles interpela sobre a relación entre deporte e feminidade: 

“En grata intervieu con las bellas señoritas Finucha Casalderrey y Ame-
lia Camarero, dimos a observar el entusiasmo y la energía que ponen a 
contribución estas lindas muñequitas y muchachos de nuestro instituto. 
A nuestra interpelación respondían sonrientes y con esa innata feminidad 

que sabe sortear las preguntas difíciles, con ese aire inconsciente y 
simpático (…):
 ¡Indudablemente...! El deporte y los estudios intelectuales deben capa-
citarme para en su día hacer frente como mujeres de hogar y de familia 
a las contingencias que se presenten y a las necesidades imperiosas que 
con nuestro auxilio y ayuda al hombre debemos y estamos llamadas a 
prodigar. Aquellos tiempos de la mujer ignorante y recluida en la cocina 
y en las rutinas propias de la simpleza hay que revestirlas en este ambiente 
—nuevo si se quiere— de la mujer sana, consciente, buena consejera y 
mejor madre y esposa”11.

Pero este artigo da ACG titulábase “On Our Way: estamos en marcha”. E así era. As 
mulleres iniciaránse xa na práctica de case todas as modalidades deportivas. Vexámolas.

11 ACG, Revista mensual del Auto-Aeroclub de Galicia, núm. 48, maio de 1934, p. 12.

Festa do Aeroclub en maio de 1934. Páxina da revista ACG (Revista Mensual del Auto-Aeroclub
de Galicia), extraída da web Galiciana: Biblioteca Dixital de Galicia. Xunta de Galicia

Os deportes
Hóckey

Deporte de éxito entre as mulleres galegas. O hóckey moderno xorde en Inglaterra na 
segunda metade do século XIX. En España o primeiro club feminino créase en Ma-
drid en 1915. A partir dese momento a práctica do hóckey comeza a gañar adeptas 
e convértese nunha das disciplinas deportivas que máis mulleres atrae na década dos 
anos trinta, o que deu lugar a un importante volume de competicións. 

O primeiro equipo de hóckey que xorde en Galicia será o Vigo Hóckey Club, en 
1932, impulsado polas xogadoras Luz Vizcaíno Coloma e Anita Bakker, que se con-
verterá na súa presidenta. O resto da directiva estaba integrada por Nenina Fadrique 
(secretaria) e Margarita Curbera (tesoureira)12. O equipo xorde no contorno da bur-
guesía viguesa, relacionadas a maioría das súas integrantes con empresas vinculadas 
co mar e coa colonia estranxeira da cidade.

Nunha entrevista realizada a Anita Bakker, á pregunta de como xorde a idea de crear 
o club, a xogadora responde: 

“Pues verás, en septiembre del pasado año, cuando la celebración del 
Día del Deporte, se nos ocurrió organizar una sociedad para que no-
sotras pudiéramos actuar libremente. Y dicho y hecho. No creáis; que 
costó algún trabajo. Ahora tendremos dentro de poco un parque con 
varias pistas de tenis y un campo magnífico para jugar al hockey. Todo 
esto lo hace el padre de unas compañeras de dirección”13. 

O pai ó que se refire Anita é José Ramón Curbera Fernández, pertencente á saga 
conserveira da familia Curbera e gran afeccionado ó deporte. 

Outro dos primeiros equipos formados na cidade de Vigo será o Atlántida Hockey 
Club14, en 1932. Xorde da man de Antonina Sanjurjo Aranaz15, que citamos anterior-
mente como residente da Residencia de Señoritas, onde entra en contacto con este 
deporte. Muller implicada en causas sociais e políticas, nunha conferencia organizada 
por Amigos del Arte Antonina, afirmaba:

12 O resto do equipo estaba integrado por Eileen e Dorothy Herrington, Margarita del Río, Cucuta 
Fadrique, Chica Curbera, Rosina Pardo e Luisa Neira. El Pueblo Gallego, 18.02.1933, p. 5.

13 El Pueblo Gallego, 18.02.1933, p. 5.
14 As xogadoras do Atlántida, segundo a prensa da época, serían Margarita Alonso, María Antonina 

Sanjurjo, Glorita López, María Teresa Casabuena, Rosita Canellas, Lolita Santoro, Gloria Tapias, 
Tata Morais, Quinocha de Haz, Luz Vizcaino, Tere e Carmela Sanjurjo, Margarita Tapias, Teresa 
Jaúdenes, Minucha Tapias, Margarita Pardo, Nini Pérez Riveiro, Chicha Aymerich (López, 2017: 
84).

15 Neta do empresario Antonio Sanjurjo Badía.

“En la participación en los deportes desaparecen muchos prejuicios so-
ciales. No hay cursis ni elegantes, ni aristócratas ni plebellos (sic), sino 
simplemente educación y buenos o malos deportistas”16.

O ano seguinte Vigo conta cun novo equipo, o Vértice, onde xogaba Emilia Docet 
Ríos, Miss Vigo, Miss Galicia e miss España en 1933 e afiliada do Partido Galeguista, 
segundo ela mesma declara nunha entrevista en El Pueblo Gallego17. Este equipo xor-
de no contorno da sociedade cultural-deportiva Vértice (antes Triángulo), presidida 
por Jorge Mella Serrano: 

“En junta general extraordinaria celebrada anteayer en el Ateneo de esta 
ciudad, ha sido acordado por unanimidad cambiar la denominación 
de ‘Triángulo� —nombre que venía designando a esta sociedad cultu-
ral-deportiva— por la de ‘Vértice�.
Los proyectos que animan a esta simpática entidad son estos: 
Fomentar la práctica de los deportes siguientes: baloncesto, basse-ball, 
rugby, hokey, tennis, remo, golf de salón, náutica, pesca, ciclismo, bi-
llar, ajedrez y ping-pon.
Creación y organización de una biblioteca que estará formada por toda 
clase de libros, es decir, literarios, científicos y deportivos.
Creación de un equipo gimnástico dirigido por competentes aficiona-
dos.
Organización de conferencias, clases de idiomas u otra materia de ense-
ñanza a cargo de los socios facultados para ello.
Se editará un boletín mensual que refleje la labor desenvuelta por ‘Vér-
tice�.
Organización de excursiones deportivas y culturales”18.

A Xunta Directiva do Vértice —da que formaban parte Juan e Luisa Docet Ríos— 
anima a Emilia a involucrarse no equipo:

“La señorita Emilia Docet, ‘Mis España�, que se encuentra ligeramente 
indispuesta con un catarro a la vista, ha recibido ayer en su domicilio a 
la Junta directiva de ‘Vértice�, la que fue a entregarle las insignias socia-
les grabadas en plata, el nombramiento de Socio de Honor del Club, y 
a recoger de labios de ‘Miss España� la promesa de que jugaría al hockey 
con el equipo de ‘Vértice”19.

16 Faro de Vigo, 12.07.1933, p. 9. (citado por López, 2017: 83).
17 “Una entrevista a Miss Espana (sic)”, El Pueblo Gallego, 03.06.1933, p. 5.
18 El Pueblo Gallego, 10.12.1932, p. 5.
19 El Pueblo Gallego, 11.03.1933, p. 6.

Do 26 de marzo ó 1 de abril de 1933 organízase en Vigo a Semana Portuguesa, que 
conta con espectáculos deportivos. O día 30 celébrase un festival en honor de Emilia 
Docet no que participan “las bellas señoritas del hockey, las nadadoras y remeras del 
Club Marítimo”20.

Emilia participa no festival que se celebra en Ferrol en honor de Filo Pérez Alcántara, 
miss Galicia 1934 e xogadora á súa vez do Ícaros H. C. de Ferrol21. Formará parte da 
aliñación mixta que xoga o “match de hockey”.

“Finalizado el partido anterior dio comienzo el de hockey, entre los 
equipos mixtos del Vértice, de Vigo. (...) 
La alineación fué la siguiente.
  Vértice A: Carmen Carrera, Emilia Docet, Luis Pereira, Ri-
cardo Lago, Lela Iglesias, Nini Salgado, Victoriano Miguel, Maruchy 
Lago, José Díaz, Obdulia Arias y Juan Docet.
  Vértice B: Jorge Mella, Pedro Mella, Teresa Carreras, Olim-
pia Gónzalez, Fernando Díaz, María Luisa Docet, Marita Gallego, Car-
los Tapias, Pepe Díaz, Olga Fernández, Mario Mella y Carmiña Iglesias. 
El grupo A ‘sucumbió� ante el B, por la mínima diferencia de un gol. 
Arbitró el partido Cecil Howen”22.

Ese ano de 1934 o xornal deportivo AS realiza unha reportaxe sobre o éxito do hóc-
key feminino en Vigo. O titular afirmaba: “Una región que se entrega al “hockey” 
con el mayor entusiasmo. Vigo y sus muchachas han impulsado sorprendentemente 
en Galicia el deporte del “stick””23.

Por esas datas creáranse xa equipos noutras cidades de Galicia: Vilagarcía de Arousa24, 
Pontevedra25, o club Ártabro26 da cidade da Coruña e en Ferrol. O xornalista José Luis 

20 El Pueblo Gallego, 31.03.1933, p. 7
21 Tamén practicaba a natación e o remo.
22 El Pueblo Gallego, 15.05.1934, p. 12.
23 AS, 29.01.1934. p. 6.
24 Segundo información achegada por Cristina López, o Villagarcía Hockey Club estaría integrado 

por Piluca Conde (capitá), Lourden Poyán, Celia Villar Padín, Moncha e Mercedes Lorenzo, Piluca 
Camerón, M.ª del Carmen e Gloria Conde, Matilde Alonso Cotao, Chelo Lago e Juanocha Álvarez 
Pintos (López, 2017: 86).

25 Seguindo de novo a Cristina López, algunhas das integrantes do Pontevedra H. C. serían Elena 
Iglesias, Gloria Landín, Very, M.ª Antonia e Fefa Riestra, M.ª Luisa Novoa, M.ª Luisa e A. Lime-
ses, Gloria Iglesias, Enriqueta Zás e Carmen Echevarría. Esta última xogadora foi represaliada du-
rante a Ditadura. Ver: http://nondesaesquecemento.blogspot.com/2015/02/a-casa-do-consul.html 
(López, 2017: 88).

26 A capitá Maruca Allones comezou a practicar hóckey cando estudaba nun colexio inglés. Foi a 
primeira muller árbitra de hóckey feminino en España.

 https://www.laopinioncoruna.es/contraportada/2016/12/11/hockeygirls-corunesas/1133362.html

Bugallal, que asina baixo o pseudónimo de Marathon, relata na prensa o asombroso 
éxito do hóckey feminino en Galicia: 

“El auge del ‘hockey� gallego es algo que asombra. Del ‘hockey� femeni-
no especialmente. En estos momentos hay siete equipos en marcha, sin 
contar con los grupos reservistas que poseen casi todos los clubs. Vigo, 
Atlántida, Vértice, Ártabro, Villagarcía, Pontevedra, Ferrol, por orden 
de fundación. Asusta y emociona pensar en lo que será el próximo cam-
peonato de Galicia. 

En otras regiones habrá mejores jugadoras que en la nuestra; pero un 
número tan crecido de ‘hockeywomen� en ninguna. Y el número, el 
promedio, es lo que caracteriza la verdadera deportividad”27.

27 AS, 25.06.1934, p. 9.

Artigo sobre Hockey feminino. Revista AS

Ó aumentar o número de equipos deciden crear a Federación Galega de Hóckey, 
que contou con M.ª Antonia Sanjurjo como tesoureira. Incluso os equipos se ven 
obrigados a crear seccións “B” para dar cabida ó gran número de rapazas interesadas 
no deporte. A celebración de partidos a nivel nacional e internacional leva as rapazas 
a viaxaren por España e por Portugal. Gloria Tapias, xogadora do Atlántida de Vigo, 
será a primeira galega en xogar coa selección como internacional. 

En 1936 celébrase en Vigo o campionato nacional feminino. Así se relataba o evento 
no diario AS: 

“La celebración del Campeonato nacional femenino, en los terrenos 
del Club de Campo, ha sido algo realmente maravilloso, batiéndose el 
“record” de participación de equipos femeninos, llegados de distintas 
partes de España. En grandes autocares, como los equipos de fútbol, 
arribaron a nuestra ciudad equipos de Barcelona, Madrid, Gijón y La 
Coruña. El éxito de inscripción superó a todo lo habido hasta hoy, acu-
sando un crecimiento excepcional de la práctica del deporte en la mujer 
española. Estuvieron representados el Polo, de Barcelona; el Athletic 
y el Madrid, de Madrid; la Agrupación, de Gijón; el Ártabro, de La 
Coruña, y el Argos28, de Vigo. Se han reunido aquí en total cerca de un 
centenar de notables y bellas “hockey-girls”, admiradas en este formi-
dable ambiente deportivo de Vigo. 
La animación que dieron a la población, y la que se observó en todos 
los partidos ha sido algo como no se recuerda en los anales del “hockey” 
femenino(…).
Han actuado estos equipos en un ambiente de admiración hacia ellos. 
El público llegó a los últimos partidos apasionándose por el juego y por 
determinados equipos, llegando éstos a rendimientos excepcionales. Es 
exacto si decimos que estas “hockey-girls”, sin perder en nada la línea 
ni su feminidad, jugaron como chicos, especialmente en las agotadoras 
finales”29.

Natación 
Para a práctica da natación resultou decisiva a liberación do corpo a través do uso 
de novas indumentarias. O traxe de baño redúcese e a natación popularízase entre o 
colectivo feminino. 

Os clubs náuticos apostan pola potenciación da práctica deportiva coa construción 
de novas instalacións —piscinas— e a organización de campionatos que contan 

28 O Argos xorde en 1936 da fusión do Atlántida e do Club de Campo.
29 AS, 06.04.1936, p. 18.

tamén con probas femininas. A construción de infraestruturas resulta fundamental 
para a expansión deste deporte. Nas piscinas do mítico Club Canoe de Madrid posa-
ba para a portada de AS Emilia Docet, afeccionada tamén a esta práctica deportiva30. 

O Club Marítimo de Vigo, o Club Naútico de Pontevedra, o Club Náutico e o Ibe-
ro-Americano da Coruña organizan campionatos galegos nos que compiten e gañan 
probas nadadoras como Nelly Varela, Lidia Vázquez ou M.ª Luisa Docet. 

En agosto de 1932 teñen lugar no Club Marítimo de Vigo as probas dos primei-
ros campionatos galegos de natación31. Participan os equipos dos clubs Rodinamor, 

30 AS, 27.02.1933
31 El Pueblo Gallego, 14,08,1932, p. 14

Docet foi portada do AS en 1933. Revista AS

Gimnástica de Pontevedra, Agrupación Atlética e Náutico da Coruña e Marítimo de 
Vigo. As mulleres compiten na proba de 100 metros.

O Club Marítimo de Vigo organiza en 1932 a primeira competición de REMO fe-
minino en Vigo. Enfrontáronse remeiras do Club Náutico de Pontevedra.

Ciclismo 

O ciclismo é un deporte que se converte en transgresor practicado polas mulleres. O 
velocípede é para elas un símbolo de igualdade e de liberdade. As sufraxistas adop-
tárono como símbolo, desprazándose nel para acudir ás súas mobilizacións. Era con-
siderada unha actividade amoral e incluso contraproducente para a maternidade. 

En Ribadavia houbo a finais do século XIX un Club Sport Velocipédico pioneiro en 
admitir mulleres. En Pontevedra usaban a bicicleta as fillas de Attilio Pontanari (Eva 
e Gloria, sobre todo), profesor de Ximnasia e ortopedista. Tamén Maruja Mallo a 
empregaba para desprazarse ó seu posto de traballo nun centro de ensino. A súa obra 
Ciclista na praia (1927) representa o símbolo moderno da dinámica e da indepen-
dencia feminina. 

Coñecido inicialmente como velocipedismo, foi o precedente doutros deportes coma 
o MOTOCICLISMO, o AUTOMOBILISMO ou a AVIACIÓN. Ciclismo e mo-
tociclismo foron máis accesibles ás clases medias e as outras dúas disciplinas quedan 
para deportistas de maior poder adquisitivo. Estas disciplinas son de difícil acceso 
para as mulleres incluso no século XXI, aínda que desde principios do século XX 
comezan a aparecer as primeiras pioneiras que se lanzan a ocupar espazos absoluta-
mente masculinos. 

Tamén nesta ocasión foi pioneira Emilia Pardo Bazán ó converterse en 1904 na pri-
meira española que conduce un automóbil. Nas súas crónicas fálanos de agradables 
paseos en auto e de que “como cada fillo de veciño, sinto a febre da velocidade”. 
Tamén a galega Dolores Trabado foi unha pioneira da condución, que ademais era o 
seu medio de vida, guiando o seu taxi polas rúas de Pontevedra.

No mundo da aviación cómpre salientar á pontevedresa32 Elisa Patiño Meléndez 
“Chichana”, que colleu os mandos dun aeroplano a principios do século XX con-
verténdose na primeira galega en voar. Recolle o Anuario de Vigo de 1949-1950 a 
fazaña de Lolita Pazos, primeira muller en voar sobre a cidade de Vigo, en 1925: 

“Por primera vez una mujer viguesa voló sobre la ciudad en 1925. El 
aparato de El Greco, casi un precusor de esta arriesgada aventura que 
es volar, se posó sobre las arenas de Samil. Una jovencita de entonces, 

32 Tamén é pontevedresa a primeira titulada en España en Enxeñería Aeronáutica nos anos setenta, a 
viguesa Isaura Clavero Paradiñeiro.

A liña de saída. Educación física e deporte feminino no primeiro terzo do s. XX



198

Lolita Pazos —hoy naturalmente una respetable señora residente en 
Buenos Aires— quiso y consiguió un sitio al lado del piloto en aquella 
ocasión memorable en que los aeroplanos venían a Vigo para hacer su 
número de fiestas”.

Fútbol 
É o deporte masculino por antonomasia. Os intentos femininos por introducirse 
nesta disciplina deportiva foron desde sempre obxecto de fortes críticas ó conside-
rarse completamente desaconsellada a súa práctica para a preservación da “gracia 
feminina”. As mulleres eran aceptadas só como espectadoras ou como as “damas” 
que realizaban os saques de honra. Así e todo, as mulleres tamén intentaron ser as 
protagonistas da súa propia práctica do fútbol. 

Máis alá da participación feminina nalgún partido benéfico ou festivo, a gran figura 
do fútbol galego foi Irene González Basanta “a Porteira”. Irene naceu e viviu antes 
da chegada da II República. A súa magnífica proxección deportiva foi laminada pola 
tuberculose, que acabou coa vida de Irene con tan só 19 anos. Na súa corta existencia 
Irene chegou a capitanear un equipo masculino de fútbol que levaba o seu nome: 
Irene F. C. e a ser respectada como porteira acalando as críticas ó seu sexo coa súa 
calidade deportiva e o seu valor.

Tamén practicaron as galegas o BALONCESTO. En 1935 xogouse un campionato 
no estadio da Sociedad Gimnástica de Pontevedra. Os equipos en xogo foron o azul 
e o vermello en categoría A, e o negro e o branco en categoría B. 

Atletismo
Nos anos 30 afloran algunhas destacadas figuras femininas no campo do atletismo, 
disciplina tradicionalmente moi vetada para as mulleres por considerala excesiva-
mente masculinizante. É o caso da deportista multidisciplinar Margot Moles Piña33, 
campioa de España de lanzamento de disco, de peso e plusmarquista mundial de 
martelo, cunha marca que se mantivo vixente ata 1975. Debido á súa vinculación 
persoal e familiar coa II República foi apartada da súa actividade como docente de 
Educación Física e, por suposto, de calquera participación en actividades deportivas. 
Daquela, o atletismo feminino será un dos principais damnificados da ditadura.

A multideportista galega Luisa Docet incluíu entre as súas actividades a práctica do 
lanzamento de xavelina.

No seu traballo sobre a orixe do deporte feminino en España, Jorge García recompila 
documentación sobre a participación destacada de mulleres en moi variados depor-

33 Ademais do atletismo practicaba esquí, natación e hóckey.

tes: boxeo (la Vélez), ciclismo (Faustina Valladolid e Angelita Torres), esquí (Margot 
e Lucinda Moles), Esgrima(Luisa Hagmaier), motociclismo (Dolores Roca) ou wa-
terpolo, hípica, patinaxe, piragüismo, ping-pong, polo, montañismo...

A instauración da ditadura franquista supuxo unha involución na historia do deporte 
feminino. A Sección Feminina de Falanxe fíxose cargo de forma oficial da educación 
física das mulleres quedando así integrado o deporte no seu corpus de formación 
integral da muller española. A Sección Feminina tratou de borrar a memoria da prác-
tica deportiva anterior ó franquismo para eliminar toda sombra do empoderamento 
que podía ofrecer o deporte.

Dos estragos ocasionados pola práctica deportiva inculcada durante o franquismo hai 
deportes que aínda hoxe se resenten. A loita non se librou só no dereito a practicar 
calquera deporte senón tamén, e sobre todo, no dereito a vivilo como cada unha 
desexe. 

Alumnas de Placeres facendo ximnasia a principios do século. Foto do Museo de Pontevedra

Os libros autobiográficos denuncian a fin dun tempo de
entusiasmo e avances sociais 
As exiliadas Mariví Villaverde e Ascensión Concheiro, “Chonchiña”, danse un abrazo 
en Pontevedra en febreiro de 2001. Selan con ese xesto emocionante a fin do Congre-
so do Exilio Galego, a primeira homenaxe institucional organizada polo Concello de 
Pontevedra e a Universidade de Vigo e promovida por A Nosa Terra e a A. C. Maio 
Longo. As dúas falan dos seus exilios mais tamén evocan o tempo anterior ao golpe 
militar, aqueles anos en que foron felices e vivían con entusiasmo os avances para as 
mulleres. Os seus nomes forman parte do grupo de memorialistas que denunciaron 
por escrito o terror que puxo fin a unha época de esperanza e progreso.

A intensidade do abrazo sorprendeu tanto como a contundencia dos discursos de 
Mariví Villaverde e Ascensión Concheiro, coñecida maiormente como Chonchiña 
Comesaña, co apelido de seu home. As dúas eran, nese inicio de milenio, memoria 
viva dun tempo do que xa poucas testemuñas quedaban. Mais tamén eran dúas das 
mulleres coa vida escrita, das que asinarían obras autobiográficas para vencer o silen-
cio, para relatar e deixar pegada da represión e o exilio que puxeron fin á época que, 
na memoria, quedará impresa como a da felicidade e a ilusión, en boa medida, o 
contrapunto ao horror que se imporía nas súas vidas despois de 1936. 

O exilio era, para elas, deixar atrás anceios e esperanzas para se atopar cunha terra 
nova mentres na súa as ideas de liberdade e xustiza eran perseguidas, dábanse de vez 

Abrazo de Mariví e Choncha. Foto de Rafa Fariña para Diario de Pontevedra

pasos atrás nos avances conseguidos polas mulleres e a vangarda desaparecía para 
deixar paso ao máis inesperado e brutal conservadurismo, machismo incluído. 

“Dádesme a oportunidade de falar por todas as valiosísimas mulleres, entrañábeis 
amigas, a maioria xa mortas, que tiven o priviléxio de coñecer e ás que nos uniron os 
mesmos soños, as mesmas nostalxias, e unha forza imponderábel que enchía a nosa 
existéncia a pesar dos horrores que viñamos de viver, e a pesar da dor que significaba 
deixar as nosas casas, as nosas familias, e sobre todo ter deixado a todos os compa-
ñeiros e compañeiras da nosa loita, naquelas cadeas españolas que significaron un 
holocausto para o noso povo”, dixo Choncha Concheiro nun discurso no que, entre 
outras, citou a Luisa Viqueira, “muller galega intelixente e sensíbel”.

Pola súa parte, Mariví Villaverde, activista da memoria mesmo nos seus últimos anos, 
leu no congreso un texto escrito a man que comeza remitindo á súa infancia en Vi-
lagarcía de Arousa: “Nacín nun fogar onde a política era acompañamento das nosas 
vidas. Meu pai dedicoulle o mellor do seu tempo. Por iso saudouse con fervor a 
proclamación da República”. Lembra tamén que nesa primeira etapa vital estudaba 
Bacharelato nun colexio dirixido por Núñez Búa, con Aquilino Iglesias Alvariño 
como profesor de Lingua e Literatura e Bibiano Fernández Osorio-Tafall como exa-
minador de ciencias en Pontevedra. Até o golpe militar, na lembranza de máis de seis 
décadas, a súa era unha vida normal. “Era, de todos xeitos, a miña, unha vida que 
continuaría por seus canles naturais. O rematar o bacharelato, iría estudar a Madrid 

Exiliadas nun acto en San Simón. Arquivo da autora

como a miña irmá e logo xa se vería. De pronto, chegou a noite, primeiro de medo, 
logo sería de pedra. E houbo que deixar todo e saír fuxindo como se puido, primeiro 
meu pai, meses despois, nós”, explica Mariví Villaverde desa perda que a acompañará 
xa durante toda a súa vida.

Choncha Concheiro e Mariví Villaverde coinciden, ademais de na súa condición de 
memorialistas e exiliadas, en que os seus homes, Francisco Comesaña e Ramón de 
Valenzuela, foron presos ao mesmo tempo no cárcere de Santiago de Compostela, 
como elas mesmas lembrarían. Neste sentido, os seus textos autobiográficos crúzanse 
como tamén o farán cos escritos de Isabel Ríos, encadeada na mesma prisión xunto 
ao seu home, Manuel Calvelo. 

Mais, no momento daquel abrazo, Choncha Concheiro aínda non escribira o relato 
memorialístico titulado Los recuerdos que llenan mi vida, un libro que inicia en 2005 
impulsado polo seu fillo e que a súa filla editaría como agasallo para o centenario do 
seu nacemento en 2013, que conmemoraría en México, o seu último destino. Pasaba 
Asunción Concheiro así de ser a protagonista da novela O lapis do carpinteiro de 
Manuel Rivas a autora das súas propias memorias. 

A capital mexicana sería o seu refuxio na última etapa da súa vida, despois de ser o lu-
gar de destino desde 1947 até 1975, ano en que ela e Francisco Comesaña se instalan 
na súa casa de Tui. É nese transo final cando decide facer memoria escrita, como boa 
parte das autoras de textos autobiográficos arredor da represión, para deixar pegada e 
contar o que só elas poden facer, antes de que sexa tarde. “Debino ter feito hai moitos 
anos cando non me tremía o pulso e tiña as ideas e as lembranzas moito máis claras 

Mariví Villaverde. Arquivo da autora

e máis recentes, mais nunca é tarde se se trata de algo que che pide un fillo e tratarei 
de lembrar as cousas que marcaron a miña vida, a miña longa vida”1.

Asunción Concheiro elabora así un relato estruturado de maneira cronolóxica, co 
inicio na súa mocidade, nos dezaoito anos nos que coñece e namora de Francisco 
Comesaña en Santiago de Compostela, onde el estudaba Medicina. Como en boa 
parte dos textos, ese tempo inicial verase profundamente alterado ao lembrar os ho-
rríbeis momentos en que levan preso a Paquiño despois de golpealo diante dos seus 

1 Concheiro, A. Los recuerdos que llenan mi vida, Granises Servicios Editoriales y de la Comunicación, 
México 2013, p. 9.

Chonchiña no Marqués de Comillas. Arquivo particular

Asunción Concheiro. Arquivo da autora

ollos aquel 26 de xullo, cando lle ía presentar a súa nai. Xa nada será igual e, despois 
da cadea en Compostela, virá a da Coruña antes do traslado a Valencia. 

A distancia e a prisión obrigan a Ascensión e a Francisco a casar por poderes até se 
encontrar no tren no que a el o trasladan a Vigo, baixo a vixilancia de dous gardas 
que custodian a parella. Será en outubro de 1943, despois de sete anos de prisión 
de Comesaña, cando inicien o seu exilio no Marqués de Comillas, que pon rumbo 
desde Vigo a Cuba, país de nacemento de Comesaña e no que verá a luz tamén o seu 
primeiro fillo, antes de dirixirse ao México que lle abrirá as portas a máis de trinta 
anos de exilio. 

“Que bo é recordar todas estas cousas e escribilas para que non se esquezan!”2, sinala, 
pouco despois de comentar que a concentración da escrita fai que esqueza botar leña 
ao lume mesmo nos días máis fríos do inverno de Tui.

Se no momento daquel abrazo aínda faltaban uns anos para que Chonchiña Con-
cheiro iniciase a escrita das súas memorias, que só no comezo relatarían o proxecto 
vital que o golpe militar truncou, Mariví Villaverde xa publicara o seu libro autobio-
gráfico máis de trinta anos atrás. No seu segundo exilio, en Bos Aires, decidiu que nin 
quería nin debía esquecer e, por iso, con celeridade, como ela lembraba, escribiu Tres 
tempos e a esperanza, na que dedica o primeiro dos “tempos” a lembrar a súa infancia 
feliz en Vilagarcía de Arousa, a ilusión que se derramou mais que sempre a acompa-
ñaría como a arcadia desaparecida que queda só na memoria. 

2 Ídem, p.41.

Mariví Villaverde e Isaac Díaz Pardo. Arquivo da autora

“Cando comecei co meu libro cría que podía esquecer todo o que acontecera e por 
iso tiña que deixalo escrito. Estaba confundida porque agora sei que non o podo es-
quecer nunca. Son eu e todo o vivido e iso non mo pode quitar ninguén. Transmitir 
a memoria naquel momento era como unha obsesión, ás veces mesmo me erguía da 
cama pola noite e me puña a escribir. Desde o punto de vista emocional foi moi im-
portante porque a medida que escribía ía lembrando as pequenas cousas que pasaran, 
como se as revivira de novo”3, explicou nunha entrevista, concedida cando se cum-
prían 50 anos da publicación do libro por primeira vez, na Editorial Alborada. O seu 
amigo Isaac Díaz Pardo sacaría á luz unha nova edición a través de Ediciós do Castro 
en 1987 e, xa en 2002, corenta anos despois de que se publicasen por vez primeira, 
tradúcense ao galego na colección Mulleres, de A Nosa Terra, cun novo capítulo no 
que a autora narra o seu regreso definitivo a Madrid.

A palabra novela aparece nas dúas primeiras edicións de Tres tempos e a esperanza, 
en que as viaxes dos distintos exilios serven para segmentar os diferentes tempos cos 
que se constrúe a biografía. A man do exiliado Luís Seoane está presente na capa de 
ambas as edicións, na ilustración da de Alborada e no fragmento do seu retrato da de 
Ediciós do Castro.

A escritora e tamén exiliada María Teresa León, autora do libro autobiográfico Memoria 
de la melancolía, aplaude no xornal Galicia, de Bos Aires, a aparición da nova escritora 

3 Vidal, Carme, “Agora sei que nunca vou esquecer o golpe militar” (entrevista). Sermos Galiza, n. 2. 
Santiago de Compostela, 2012.

Exiliadas en San Simón. Arquivo da autora

e non dubida en cualificar o seu libro como testemuño: “Tres tempos e a esperanza é un 
testemuño, non unha novela. Os seus elementos básicos son a pura verdade. Esa sabia 
maneira de unilos dá categoría de escritora a María Victoria Valenzuela”. E prosegue 
“este libro lese como se mira un arroio, que empezando lento e con todas as garantías 
dunha existencia plácida, vai atopando no curso todos os obstáculos que o irán facendo 
deslizar, cada vez máis angustiosamente, logo precipitándose, ata que chegue o remanso 
da fin. Neste final atopa a esperanza”4. A través dese regato navégase na lectura da obra 
memorialística dunha muller que formaría parte despois de 2006 do Consello pola 
Memoria e participaría en innumerábeis actos de restauración da nosa historia.

“Era, aquela, unha casa grande”. As primeiras palabras aventuran a escrita dun tempo 
feliz, a infancia en Vilagarcía de Arousa, vila na que o seu pai sería alcalde e na que 
a familia viviría con entusiasmo unha República fugaz, da que había ter saudade du-
rante toda a vida. A vila resplandece, a praia de Compostela inaugúrase para bañistas 
con ganas de gozar do verán, a euforia vívese nas festas e nas rúas, ábrese un cine e un 
mercado novo, e o centro de ensino público modernízase coa relevancia que a educa-
ción chegou a ter naquel tempo. De todas estas novidades dá conta Mariví Villaverde 
no inicio das súas memorias, unhas páxinas que contrastarán co que, de socato, viría 
despois: a represión, que rematará con aquela infancia rememorada. 

O cambio percíbese na propia escrita; o entusiasmo do comezo trócase nun relato 
tenso visto polos seus ollos de nena, co medo e coa incerteza que comezará cando 
prenden a seu pai, e que seguirá despois, cando as noticias escoitadas na radio indi-
caban que unha época moi triste se aveciñaba. “Aqueles dous días deixaron defini-
tivamente a súa pegada en min. Madurecera de golpe”5, dirá daquela a autora, nun 
momento de desconcerto no que Vilagarcía de Arousa parecía unha vila morta.

“A vila sigue á expectativa. Ninguén sabía que ía acontecer, pero ninguén estaba tran-
quilo. As autoridades municipais foran destituídas por orde do goberno militar”6, 
escribe Mariví Villaverde respecto dunha Vilagarcía de Arousa que palpaba o ritmo 
da historia e que a súa memoria lembra nun proceso que pasa do día á noite, da luz 
ás tebras, como sucede tamén na construción da súa escrita. A vila aparece pintada 
como un espazo tomado. En rúas e prazas instálanse altofalantes desde os que se es-
coitan enxordecedoras marchas militares, mentres que a bandeira vermella e amarela 
se penduraba por todas partes. Coches con mozos vestidos con uniformes da Falanxe 
—camisas azuis e frechas vermellas— transitaban sen parar, mentres as persoas par-
tidarias da liberdade comezaban a apagar cada vez máis a voz.

4 León, Mª Teresa, “Nueva escritora: María Victoria Valenzuela”. Galicia, Buenos Aires, 31 de agosto 
de 1962.

5 Villaverde, Mariví, Tres tempos e a esperanza, Colección Mulleres, A Nosa Terra, Vigo 2002.
6 Idem. p. 100.

As mulleres que escriben para recuperar a memoria 



212

Aos poucos, á casa de Mariví chegan tamén as noticias de persoas detidas e asasina-
das. Son xente coñecida, próxima, o que fai que a dor e o medo aumenten. O círculo 
cada vez estréitase máis e non tarda en se meter na familia Villaverde. Veñen pola 
tía Arxentina, acusada de comunista por usar uniformes vermellos nas nenas da súa 
escola. Consellos de guerra, desaparicións e incautacións sucédense nun tempo, o se-
gundo do libro memorialístico no que o terror se impón e a escrita transmite o medo 
vivido naqueles meses. Con especial intensidade relata o episodio no que un grupo 
de falanxistas rapan as súas tías Luisa e Carme. A humillación e o medo sufrido polas 
dúas mulleres nárrase coa dor e a rabia, que quedaron tamén marcadas nas súas me-
morias de nena, ao ver chegar as súas tías desfeitas animicamente e sen forzas, despois 
da tensión vivida que Mariví Villaverde narra con intensidade. 

A única saída é o exilio, que iniciará nun cargueiro inglés camiño de Francia, onde a 
familia se xuntaría co pai Elpidio Villaverde, deixando unha Vilagarcía que vai conti-
nuar sempre presente na construción dos seus recordos. “Aínda non amencera cando 
se sentiron as manobras necesarias dun barco que vai zarpar. Erguinme apresurada e 
abrín un ollo de boi. En efecto, xa levara a áncora. Insensibelmente comezabamos a 
afastarnos. A cidade, coas súas luces, ía facéndose máis pequena. De súpeto, non fun 
quen de aturar máis e rompín a chorar desesperadamente”7.

Mariví Villaverde remata o segundo tempo do seu libro co barco camiño de Mar-
sella, onde comezaría unha nova vida, un tempo novo; tamén a conta atrás para un 
regreso á felicidade da infancia que xa nunca se produciría. Sen ela o saber cando o 
vivía, mais si cando escribía as súas memorias, non regresará nunca coa súa familia a 
Vilagarcía de Arousa. Despois de 1936 a vida será outra, distinta, e o exilio marcará 
as súas biografías, do que dará conta tamén no seu libro. Volverá ela para iniciar unha 
vida en común con Ramón de Valenzuela, a quen coñecera en Francia, e con quen, 
despois dunha separación de oito anos, se volvería atopar na estación de Redondela 
para casar en Vilagarcía de Arousa, coa ausencia de seus pais e baixo vixilancia policial 
e, tempo despois, iniciar o seu segundo exilio en Bos Aires. 

Para nunca máis volver 
Mariví Villaverde lembraba nos seus últimos anos a súa infancia en Vilagarcía de 
Arousa e o drama que supuña que nunca máis a familia volvese vivir na súa vila natal 
despois do golpe militar de 1936. Ese sentimento de inxustiza e dor repítese noutras 
memorialistas como a actriz María Casares ou as irmás Ana M.ª e M.ª Teresa Alvajar, 
que comparten a vontade de denunciar o trato da historia coa súa xente, o desmem-
bramento que, mesmo tantos anos despois, continuaba a supurar como unha ferida 
aberta.

7 Idem. p. 161.

“Desde aquel momento, nunca máis os irmáns volvimos estar xuntos”, lembraban 
tanto Ana M.ª coma M.ª Teresa Alvajar, dúas das fillas do xornalista e político César 
Alvajar e a presidenta da Agrupación Republicana da Coruña e membro das Irman-
dades da Fala, Amparo López Jean. 

O libro memorialístico de Ana M.ª Alvajar Soltando lastre sae publicado no ano 2002 
en Ediciós do Castro, cumprindo un dos dous obxectivos da autora nos seus últimos 
anos de vida. O outro sería que as cinzas de seu pai e súa nai, enterradas en París, 
volvesen á súa terra, mais cando iso aconteza xa só a pequena da familia, M.ª Teresa, 
será a única sobrevivente que pode dar testemuño do regreso, da despedida na cidade 
na que a familia foi feliz, na que o ideario republicano e galeguista presidían unha 
casa na que medrarían tres irmás avanzadas e de vangarda, libres e valentes, como 
demostraron até a fin dos seus días. 

Mais cando sae do prelo a súa tan agardada obra memorialística, Ana M.ª tiña xa 
dous libros publicados, que dalgún xeito afondaban na súa vontade biográfica de 
botar luz sobre a historia familiar. O primeiro deles é un pequeno volume de poemas, 
publicado tamén por Ediciós do Castro en 1986. O seu título, Vivencias, deixa xa 
á vista o seu carácter autobiográfico. Ana M.ª é aquí prolixa en dedicatorias, a pri-
meira ás súas irmás e irmán, e, a seguir, a unha morea de persoas polas que confesa 

o seu afecto ou admiración. A familia, a saga destruída, volve ser, por algunha razón 
profunda, protagonista dos seus poemas, dous deles especialmente intensos, os dedi-
cados á nai e ao pai.

O que se refire a Amparo López Jean, súa nai, abre o libro e evoca a tenra melancolía 
da memoria: “Como o crepitar das piñas ao arder na vella cociña.../ Como os turróns 
dunha lonxana Noiteboa Infantil.../ Como o olor do azucre queimado no braseiro 
unha tarde de frío/ Como o aroma a mazás asadas.../ Como o chasquido da agulla 
contra o dedal:/ Así de entrañable é o teu recordo”8. Fronte a esa memoria persoal da 
filla, diante da lembranza do pai, a quen tanto admiraba, Ana María mostrará a dor 
pola que considera un inxusto esquecemento. Co título “Carta a un galego que nun-
ca renunciou”, a autora diríxese a César Alvajar coa dureza da súa confesión: “Hoxe 
teño que dicirte nesta carta/ que estás no esquecemento/ e avergóñame”9.

A edición das cartas da súa irmá, a escritora teatral e tradutora Amparo Alvajar, será 
o motivo do seu segundo libro. “Algo doíalle moito e moi adentro. Algo que, tal vez, 
dóenos a todos aqueles que vivimos o horror da guerra e a represión, que vimos as-
asinar e torturar a tantos amigos e as nosas familias detruídas, caluniados nosos seres 

8 Alvajar, Ana Mª, Vivencias, Ediciós do Castro, Sada, A Coruña, 1986, p. 9.
9 Idem, p. 21.

queridos, cortadas as nosas ilusións de igualdade, libertade, fraternidade e que hoxe 
constatamos, con pena, que non se fixo xustiza aos nosos vivos nin aos nosos mortos 
e que se alonxou, arrinconada no esquecemento para sempre tanta e tanta dor”10.

O libro co epistolario da irmá convértese tamén, con claridade, nunha obra me-
morialística que se publica apenas dous anos despois do apagamento da súa vida. 
En 1998 morría en Monção Amparo Alvajar, unha das mulleres máis relevantes do 
teatro do exilio, autora das obras Amado y tú e El balcón de los Lester. Os últimos 
anos da súa vida pasounos pechada nun gran casarón na vila portuguesa desde a 
que se podían ver terras galegas. Silenciosa e illada do mundo, Amparo decidira 
non regresar nunca ao país do que se tivera que exiliar, ao igual que María Casares, 
con quen compartira a infancia na Coruña. De Amparo Alvajar sorprenden agora 
a modernidade e o cosmopolitismo das súas imaxes e a intensa vida que evocan as 
súas cartas. 

Casada con Arturo Cuadrado, de quen logo se separaría, Amparo exíliase a Bos Aires 
no Massilia e pasa logo boa parte da súa vida en Bruxelas ou París como funcionaria 

10 Alvajar, Ana Mª , Notas sobre Amparo Alvajar, exiliada galega, Ediciós do Castro, Sada, A Coruña, 
2000.

internacional. Tradutora e autora teatral, Luis Seoane lembrábase dela como “unha 
das mulleres de información intelectual máis traballada da Galiza de hoxe e unha 
importante escritora, con obra feita e espallada nunha e outra cidade”. 

Como todas as Alvajar, o nome de Amparo desaparecera da nosa historia cultural e 
política ata hai ben pouco. Ana María quixo recuperala co seu libro, coa publicación 
das reveladoras cartas que lle dirixira como irmá. Era o seu segundo exercicio memo-
rialístico. O terceiro viría pouco despois, no ano 2002, cando ve a luz o seu desexado 
libro autobiográfico Soltando lastre, que subtitula como Memorias, e editado unha vez 
máis polo seu amigo Isaac Díaz Pardo, a través de Ediciós do Castro.

Ana M.ª Alvajar repetía que, despois de 1936, só no 1965 volvería a xuntarse a 
descendencia, con motivo do enterro do pai, en París, e, dalgún xeito, neste libro 
autobiográfico conxura a toda a súa familia. Polas case trescentas páxinas do volume 
a autora percorre as súas orixes, desde as primeiras lembranzas, a infancia na Coru-
ña, o entusiasmo republicano, o terror do 1936, o exilio familiar, os esforzos para 
volverse atopar e o regreso. Procedente da burguesía ilustrada e liberal da Coruña, a 
traxectoria de Ana María íase orientar cara á música, iniciándose primeiro no piano e 
sendo desde moi nova violinista da Sociedade Filarmónica da Coruña. Nas fotogra-
fías de entón da agrupación musical as mulleres son singularidade, nunha formación 
claramente masculina. Acontece en moitas ocasións nas imaxes de grupo das irmás 
Alvajar, tantas veces pioneiras, vangarda indubidábel que ía ocupando espazos públi-
cos reservados só aos homes, antes de que o franquismo impuxese ríxidas normas que 
confinaban as mulleres ao fogar e ás tarefas domésticas.

Na casa da familia formada por César Alvajar e Amparo L. Jean, a xustiza e a igualda-
de eran máximas de comportamento, que ás veces sorprendían a sociedade da época 
con acontecementos extraordinarios para o tempo —impensábeis xa despois— coma 
o feito de casaren só despois de que lles nacese a descendencia. Con esas ideas medran 
as mulleres, Amparo, Ana M.ª e M.ª Teresa, e o mozo, Javier.

Aínda que, como no conxunto do corpus memorialístico deste tempo, será a represión 
e o exilio os que protagonicen as obras autobiográficas, na primeira parte do seu libro 
Ana M.ª lembra esa época feliz da infancia e primeira mocidade das crianzas Alvajar, 
a euforia republicana e a comodidade burguesa na que a familia estaba instalada. As 
memorias cambiarán de ton cando o golpe militar rompa a serenidade do relato e 
tamén a unidade da saga. “Conforme na miña memoria me achego á data na que 
se produciu o alzamento militar do 18 de xulio, vou afundíndome máis e máis, ata 
chegar a dubidar de si serei ou non quen de seguir afrontando tan tristes lembranzas. 
Desde entón a miña familia, e moitas outras, por desgraza, perdimos para sempre 
a alegría. Na lembranza as horas dramáticas que afundiron tantas vidas acósanme 

terribles, inexplicables e crueis”11, escribe, antes de que a narración cambie de cor 
para volverse moito máis escura e tensa.

O grupo familiar desmémbrase despois do golpe militar. Amparo é a primeira que, 
en marzo de 1936, marcha para Madrid, da man de Casares Quiroga, para non re-
gresar nunca máis á Coruña. Despois, os acontecementos amorearanse e o destino 
da familia Alvajar será o exilio, ou mesmo o cárcere, como sucede con M.ª Teresa, 
a menor da familia, que sufrirá a cadea da Coruña. “Escribo con premura; sen ter 
en conta demasiado a orde cronolóxica, como se algún imprevisto, que puidera ser 
a mesma morte, fora impedirme dar testemuña. (...) Teño asumido que, mentres me 
quede un sopro de vida, non debo, nin quero, nin podo esquecer”12, anota nas me-
morias, con esa vontade de dar conta do que lle sucedeu á súa familia que a perseguiu 
ata o alento derradeiro.

Con Amparo perde contacto e tarda en ter noticias dela; Javier é chamado a filas; 
M.ª Teresa, primeiro en paradoiro descoñecido e logo encarcerada por un tempo. 
Ana M.ª relata os anos da represión con angustia e certa desorientación. O seu prin-
cipal obxectivo é coñecer o estado e a situación das persoas da familia e contribuír 
ás defender do terror co exilio no horizonte como única saída. Son páxinas de gran 
tensión, nas que a protagonista loita por fuxir dunha cidade que xa non é a súa, 
aquela na que, como ela dicía, o seu apelido abondaba para ser motivo de sospeita. 
“Os mortos en Galicia cóntanse por milleiros. Nunca se saberá o número exacto pois, 
ademais dos moitos anos transcorridos, desapareceron familias enteiras”13, sinala case 
ao remate do libro, na mesma idea que repite de revelar a dureza e o alcance do golpe 
militar de 1936.

Ana M.ª Alvajar morreu o 31 de decembro do ano 2005 e o seu corpo foi enterrado 
no cemiterio de San Amaro, na Coruña, envolto na bandeira republicana. Apenas 
doce días despois, as cinsas do seu pai e súa nai volverían ao mesmo espazo, ao seren 
trasladadas desde o parisiense Père Lachaise. Conseguira ver publicadas as súas me-
morias, pero non chegara a tempo para presenciar o enterro dos restos, acto co que 
levaba tantos anos soñando.

M.ª Teresa Alvajar, a única sobrevivente da descendencia de César Alvajar e Amparo 
López Jean, presidiu a sinxela cerimonia, nese inicio do que se declarou Ano da Me-
moria. A última das Alvajar participaría en varias homenaxes institucionais nunha 
recuperación da propia historia, que anos despois, en 2012, daría no libro autobio-
gráfico Memorias dunha republicana, coa edición da profesora e investigadora Aurora 
Marco.

11 Alvajar, Ana Mª, Soltando lastre. Memorias. Ediciós do Castro, Sada, A Coruña, 2002, p. 89.
12 Ídem, p. 125.
13 Ídem, p. 125.

Como única testemuña no regreso das cinzas de seu pai e súa nai á Coruña, como pro-
tagonista da homenaxe institucional da Consellaría de Cultura en 2007 ás mulleres 
que padeceron a represión, como exiliada nas xornadas organizadas na illa de San Si-
món ou mesmo cos recoñecementos recibidos pola Comisión para a Recuperación da 
Memoria Histórica e a Fundación Alexandre Bóveda, M.ª Teresa Alvajar converteuse 
nos últimos anos da súa vida nunha das voces máis sólidas da restauración da nosa his-
toria, da reclamación da xustiza para quen, coma ela e a súa familia, foi vítima da re-
presión franquista. Dalgunha maneira, pode ser que estes feitos contribuísen a alentar 
o afán memorialístico, a vontade de contar a propia vida e o recoñecemento do valor 
das súas lembranzas. Poucos anos despois, en 2012, ve a luz o seu libro autobiográfico.

De igual forma que a súa irmá Ana María, M.ª Teresa Alvajar relata na súa autobio-
grafía unha vida atravesada pola represión que agromou co golpe militar de 1936, 
do que foron vítimas todas e cada unha das persoas da súa familia. Mais o seu libro 
reflicte tamén a experiencia dunha loitadora, unha traxectoria persoal de exilios po-
líticos e persoais, do drama e da supervivencia dunha muller que sempre defendeu a 
súa liberdade. 

M.ª Teresa Alvajar divide as súas memorias, publicadas cando conta xa con máis de 
noventa anos, en catro partes nas que relata os esforzos da familia por sobrevivir e 
tamén a loita por vencer as normas férreas que non lles permitían ás mulleres decidir 
sobre as súas propias existencias. No inicio lembra a infancia e a adolescencia na 
Coruña; tempos felices, coroados coa proclamación da República, que darán paso á 
segunda parte, na que, coa sublevación militar, comezarían os primeiros desterros, de 
Soria a Madrid, Valencia e Barcelona. Só un ano ocupará a terceira parte da súa au-
tobiografía, o que pasa na Coruña dacabalo entre 1939 e 1940, mais será un tempo 
especialmente tráxico na súa vida, xa que na súa memoria quedará viva a experiencia 
do cárcere, a solidariedade das compañeiras presas e aquel regreso escuro á cidade 
que para ela aínda era de luz. A cuarta parte, a máis longa, leva por título “Exilio e 
itinerancia” e narra os anos que van de 1940 a 1960 cos seus esforzos, moitas veces en 
soidade, para sobrevivir nun mundo que se lle torna, as máis das veces, dificilmente 
soportábel.

A infancia e a adolescencia na súa cidade natal son as protagonistas da primeira das 
partes que recolle unha etapa que se pecha brutalmente en 1936. Máis de setenta 
anos despois, cando rememora a biografía para o libro memorialístico, Teresa Alvajar 
lembra a casa familiar e as persoas que a poboan, o tempo de formación, coas moitas 
lecturas da familia, a proclamación da República que se viviu con intensidade ou 
mesmo as festas populares. “Cantas lembranzas daqueles tempos... Foi unha infancia 
feliz, agora me decato”14.

14 Alvajar López, Teresa, Memorias dunha republicana. Edicións Laiovento,  Brión, 2012, p. 34.

Dese tempo evoca os primeiros encontros con Castelao, dos que Teresa sempre 
falaba nos actos da memoria, como episodios importantes da súa vida, cando se 
atopaban, acompañando a súa nai, nas rúas da Coruña e a cativa presenciaba como 
se bicaban “nas meixelas e se fundían nunha aperta, unha forma de se saudar que 
chocaba naqueles tempos. Falaban un anaco e dicían a dúo: ‘Saúde, irmán’”15. Tem-
po despois, volvería atopar a Castelao en Madrid, Valencia e Barcelona, sempre xa 
lonxe da terra.

Mais o vivir avanzado das Alvajar notábase na súa formación, na práctica deportiva, 
nos estudos, na forma libre de ver a vida, na valentía tamén. Neste sentido, a descri-
ción que Teresa fai da irmá Amparo nas primeiras páxinas dá boa conta desa vangar-
da na que se situaban, que pouco despois desaparecería das rúas coruñesas cando o 
franquismo impoña as súas ríxidas normas para as mulleres.

“Por aquel tempo miña irmá Amparo facía moito deporte: natación e remo. Levaba 
o cabelo cortado ao garçon, traxe xastre, gravata, e calzaba zapatos de taco baixo”16, 
escribe, dunha modernidade que se apreciaba tamén no vestir.

A infancia feliz na Coruña, cidade na que a familia gozaba dunha situación privi-
lexiada, xa é só pasado cando M.ª Teresa se despide da nai e do pai en Barcelona 
—despois de pasar por Madrid e Valencia— e os seus camiños vólvense por vez pri-
meira distantes. Amparo López e César Alvajar atravesarían a fronteira cara a Francia 
na súa fuxida do franquismo. M.ª Teresa consegue un salvoconduto para regresar á 
súa cidade, mais sabe entón, polas noticias de Ana María e Javier, que A Coruña xa 
non é o espazo doce e amábel. “A nosa casa, que sempre estivera chea de xente e de 
peticionarios na procura de recomendacións, permaneceu na máis absoluta soidade. 
Foron poucas as persoas que asomaron o nariz para tratar de axudar os meus irmáns, 
que quedaran practicamente sós”17.

Infancia feliz, memoria recuperada
Esa sensación de perda é a que experimenta outra muller, veciña das Alvajar da rúa 
Panadeiras, que nunca regresaría á cidade da infancia mais gardaría a memoria e mes-
mo o sotaque daquelas orixes felices e do tempo de entusiasmo ao que o franquismo 
puxo fin. A actriz María Casares, un dos grandes nomes do teatro europeo, filla do 
ministro do Goberno de Manuel Azaña, Santiago Casares Quiroga, instálase coa súa 
nai, Gloria Pérez, en París, despois do golpe militar de 1936 en calidade de “residente 
privilexiada”. Será esa condición a que dará título ao seu libro memorialístico, unha 
obra voluminosa que lles dedica “ás persoas desprazadas” e que recolle no capítulo 

15 Ídem, p.52.
16 Ídem, p.46.
17 Idem, p. 96.

titulado, en galego “As meigas”, a súa infancia na Coruña, cidade á que non regresaría 
despois de iniciar o seu longo exilio. 

“As imaxes de Galicia ficaron intactas na miña memoria; aquelas da primeira infancia 
e aquelas que se viñeron sobrepor a estas, colleitas dos tres meses de vacacións que me 
devolvían cada ano a Montrove para reencontrar as paisaxes e aquel pleno decorrer 
dos días que casaban tan ben co meu tempo e co meu espazo”18, escribe María Casa-
res nun texto que, como ela repetía, fluíra como unha fervenza nunha soa noite para 
recuperar toda a memoria da súa infancia galega, uns recordos moito máis vivos dos 
que ela mesma pensaba cando, despois de volver a Madrid en 1976 para representar 
El Adefesio de Alberti, decide escribir a súa autobiografía cunha pulsión coma se de 
novo estivese a tocar o mar de Montrove. 

Nese mesmo territorio, no mar que rodea A Coruña e Oleiros, ocorren os peores 
momentos da vida de Syra Alonso, a muller da burguesía comercial da cidade que 
abandona a comodidade da súa vida para acompañar o artista Francisco Miguel 
nunha viaxe que a levará a París, Cuba e México, nunha traxectoria na que as súas 
vidas cadrarán con figuras da cultura como Alejo Carpentier, León Felipe, Siqueiros, 
Blanca Luz Brum ou Diego Ribera e Frida Kahlo. As imaxes cunha moderna forma de 
vestir ou mesmo a ampla colección de espidos de Syra debuxados a lapis por Francisco 
Miguel, dan idea dun vivir libre que verá a súa fin ao regreso ao territorio galego, 
cando se instalan no que chaman a Casa da Felicidade antes de que o pintor sexa preso 
e finalmente paseado, ao igual que o seu amigo e tamén artista Luis Huici. 

18 Casares, María, Residente privilexiada, Editorial Trifolium, A Coruña, 2009. p. 81.

“Ah, Francisco Miguel! Tiña tantas esperanzas na túa arte, na nosa vida... Todo se esvae-
ceu como un soño rosado. Neste recuncho tan acugulado de belezas tortúrame máis a 
lembranza da túa ausencia e o presentimento das silveiras que se enlean aínda nos meus 
pés denantes de chegar ao fin do meu camiño. Todo é soidade e tristura para min, Paco 
Miguel!”19, anota Syra Alonso nos seus Diarios coa sensación de perda compartida por 
todas as memorialistas, dunha época feliz que chega á súa fin cun golpe brutal. 

Syra escribe a primeira parte das súas memorias en Tordoia, datadas en Santiago de 
Compstela en 1938. Son páxinas de angustia nas que a autora relata os seus falidos 
intentos por salvar a vida do seu home, Francisco Miguel, preso despois do golpe 
militar de 1936. Con incredulidade e intensa dor asiste á fin da vida que lembrará 
luminosa na que chamaran a Casa da Felicidade no mar de Oleiros.

“Como puido ocorrer tal traxedia na ‘Casa da Felicidade’? Así a bautizara Miguel e o 
destino, por veces cruel e burlón, vingouse e na Casa da Felicidade espertamos unha 
noite baixo un lúgubre canto de lamentos que, como angustiosas queixas, ceibaban 
as sirenas do porto. A noite era escura. Unha nube negra en forma de montaña cubría 
parte do ceo, o mar amosaba enormes cataratas de branca escuma que producían as 
ondas ao bateren nos cantís, os cans ouveaban e o clamor das sirenas facía aínda máis 
tráxica a véspera do día 18 de xullo de 1936”, explica, para dar conta dunha vida 
que despide e que deixa atrás a historia dunha das parellas máis cosmopolitas da nosa 
cultura.

19 Alonso, Syra, Memorias, Ed. A Nosa Terra, Vigo, 2000, p. 31.

Anos máis tarde, en 1945, Syra Alonso elabora en México, na localidade de Actopan, 
a segunda parte do seu texto autobiográfico, no que fixa o momento en que colle 
pulo e decide marchar coas súas tres crianzas ao país no que fora tan feliz con Fran-
cisco Miguel. 

“Hoxe todo o meu ser está en Galiza, nos seus campos húmidos de chuvia, no seu ceo 
gris, ata imaxino o mar, aquelas grandísimas ondas do Atlántico que no cru inverno 
chegan á praia do Orzán”20, escribe desde Actopan, desde aquel México que lembraba 
eufórico nun mundo de artistas na súa estadía con Francisco Miguel e que agora se 
presenta como territorio de acollida para Syra e a súa descendencia.

Cara a México dirixirase tamén o barco no que a xornalista, escritora e crítica cine-
matográfica de orixe galega, Silvia Mistral, elaborará o caderno de bitácora dun exilio 
que buscaba o mellor destino para fuxir do terror.

En Éxodo Hortensia Blanch Pita, que ese era o seu verdadeiro nome, escribirá a cróni-
ca da viaxe do Ipanema, o barco da liberdade, como se levantase acta do desterro, con 
vontade de cronista dun xornalismo de denuncia que narra a saída dunha Barcelona 
ocupada cara aos campos de refuxiados franceses antes de embarcar rumbo a México. 

Nacida en La Habana, en 1914, de nena trasládase coa súa familia a Vilalba, onde 
vivirá de 1922 a 1926, antes de regresar de novo a Cuba e instalarse en 1931, coa 
chegada da República, en Barcelona. Colaboradora en Las Noticias, El Día gráfico, ou 

20 Ídem, p. 132.

Silvia Mistral con membros da Sección de Cinema da Casa da Cultura de Barcelona.
Arquivo da autora

nas publicacións dedicadas ao cine Popular Film e Films Selectos —da mesma maneira 
que outra galega de vangarda residente en Barcelona como foi M.ª Luz Morales, a 
primeira directora dun xornal diario en todo o territorio estatal—, a súa sinatura apa-
recerá en cabeceiras como Umbral e Solidaridad Obrera. En La Vanguardia publicará 
a súa crónica da fronte de Aragón —onde visitou seu irmán, que morrería na guerra 
en Huesca— co título “Osca dels meus ulls”.

Ao exilio irá xunto co seu compañeiro, o anarquista, director do diario Catalunya, 
Ricardo Mestre, a quen en Éxodo se refire como “El”, sen citar nunca o seu nome. 
En México, Mestre desenvolvería un importante labor de difusión e promoción de 
ideas libertarias, montando, entre outros, o proxecto da biblioteca social Reconstruír 
ou a editorial Minerva, que, con prólogo de León Felipe, editará en México Éxodo, 
en 1940, recompilando os textos que saíran publicados en sete capítulos na revista 
Siempre, con ilustracións de Francisco Carmona.

A xeito de diario constrúe Éxodo, que subtitulará na edición de México de 1940 
como “Diario de una refugiada española”. O relato parte dos últimos días nun barrio 
obreiro de Barcelona, antes da fuxida cara ao exilio, para continuar no tempo que de-
berá pasar nos campos de refuxiados franceses. “Apenas queda mocidade na barriada. 
O seu destino traslúcese no loito das mulleres. Rostros de obreiros, de estudantes, de 
nenos que xa non veremos máis. Só queda a lembranza do que foron: os seus sorrisos, 
os seus xogos e as súas loita temperás, que os conduciron á morte”21, escribe, desa 
despedida da Barcelona ocupada na que inicia o seu exilio.

Complétase a crónica co documento único que é o caderno de bitácora do Ipanema, 
o barco que transportaba xente exiliada a México. Con mirada persoal, pero tamén 
coa vontade de construír un relato histórico no libro, a incerteza e o medo da autora 
toman parte na crónica do desterro, da fuxida da guerra en Barcelona ou da denun-
cia das infrahumanas condicións dos campos franceses. Diante do ermo da praia 
de Argelés, Silvia Mistral describe o desolador panorama no que unhas 75.000 ou 
100.000 persoas se amorean sen as mínimas condicións para sobrevivir. Na lectura 
do parágrafo a autora logra contaxiar a rabia polo trato recibido por aqueles milleiros 
de homes e mulleres comprometidos na defensa da liberdade. 

Pero, antes, transmite a angustia e o medo para saír de Barcelona nun diario en que 
se despide da cidade de maneira tráxica. “Agora parto eu tamén. A primeira filla 
marcha a terras extrañas, o último fillo xace en terra amiga, sepultado por un obús 
estranxeiro. Este e o suxeito que me lanzou á rúa esta mañá poseen a forza. Nós: os 
mortos, os que nos imos en carros de dor, aqueles que se quedan para morrer ou con-
tinuar a loita, poseemos a razón”22. Así se sitúa Silvia Mistral, do lado no que están as 

21 Mistral, Silvia, Éxodo. Diario de una refugiada española. Ediciones Minerva, México 1940. p 14.
22 Ídem, p. p. 29.

persoas vencidas, pero non as vítimas, coa razón do combate, militante na liberdade 
e na xustiza. 

O 11 de xuño Silvia Mistral titula o seu capítulo “Saída de Francia” e nel comeza o 
itinerario que trazará a viaxe do Ipanema, o barco que se dirixe a México cargado de 
milleiros de persoas que soñan xa co exilio. Como “Mensaxe a Galiza” titula a autora 
o acontecemento máis relevante do 13 de xuño, cando mocidade galega sobe a babor 
ao tempo que o barco pasaba á altura do cabo Fisterra e le un texto que a autora 
transcribe en galego: “Á vista do Fisterre, recibe, pobo galego, o saúdo garimoso 
dos que neste intre dooroso van cara o exilio. Non perdades esperanzas, mantede o 
esprito ergueito que non tardará en cair o treidor que perante tres anos encheu de 
mortos Galiza e de loito os seus fogares. Viva Galiza Ceibe, Viva a Repúbrica, Abaixo 
Franco”23.

O relato, que recolle a vida cotiá no barco, péchase o 8 de xullo coa entrada no 
porto mexicano de Veracruz e a nova vida que se dexerga no horizonte. “Písase terra 
mexicana. Vimos coa ilusión de empezar unha vida desfeita polos horrores da guerra. 
Somos todos pobres. Traemos só a lembranza das cousas que quixemos formar e que 
se perderon na guerra ou no éxodo. Quédanos a alma, elevada e purificada polas 
angustias do exilio, o afán de recobrar o perdido, para nós e para aqueles que ximen 
baixo o manto fatal da traxedia”24. 

23 Ídem, p. 163.
24 Ídem, p. 191.

Silvia Mistral. Arquivo da autora

O pasado por vir



225

Compromiso político: elas tamén militan
A Barcelona de Silvia Mistral é a mesma na que Mercedes Núñez, filla dun xoieiro 
de Bergondo que emigrou á capital catalá, onde casou cunha muller da burguesía 
barcelonesa, pasa a súa infancia e mocidade antes de comezar a vida de prisión no 
Cárcere de Ventas en Madrid e no campo de concentración alemán de Ravensbrück, 
coñecido como o inferno das mulleres polas durísimas condicións nas que sobre-
vivían as deportadas. Desas dúas experiencias carcerarias, Mercedes daría conta en 
dous extraordinarios libros memorialísticos, Cárcere de Ventas e O carreto dos cans. Os 
episodios que narra de forma coral nesas dúas obras son tan intensos que a autora 
non repara apenas naquela outra vida previa na que o activismo social e político e as 
inquedanzas persoais se viron frustradas co golpe militar franquista. De igual xeito, 
as durísimas memorias autoeditadas por Josefa García Segret, Abajo las dictaduras, en 
poucas ocasións se refiren á época anterior ao golpe militar, a non ser para marcar a 
dicotomía co terror e a violencia que se impuxo despois. “Aínda soaban nos meus oí-
dos as frases da alcaldesa da Cañiza, ao contarme, durante a curta estancia que estiven 
con elas, como o fiscal se ensañaba chamándolle cobarde porque choraba ao se ver 
acusada de cantidade de atrocidades nas que el martilleaba”, sinala García Segret refe-
ríndose a María Gómez González, candidata nas eleccións municipais por Izquierda 
Republicana que se converte na única muller que ocupe a alcaldía dun concello gale-
go anterior a 1936, antes de que as mulleres desaparecesen da escena política.

Mercedes Núñez no xuízo de Carcassonne o 27.07.1945. Arquivo familiar

Da mesma maneira, Mercedes Núñez, que pasaría os seus últimos anos da súa vida en 
Vigo dedicándose a transmitir a historia da represión e a traballar pola recuperación 
dos dereitos e da memoria de galegos e galegas que estiveron nos campos de concen-
tración, contadas veces se refire ao tempo anterior que foi liquidado de forma tan 
brutal: “como todos os mozos dos anos 30, seguín apaixonadamente as incidencias 
daquela época, tan febril en acontecementos políticos. As miñas simpatías ían cara a 
República, pero xamais se traduciron en actos concretos. Até o minuto derradeiro, 
sorrín de incredulidade cando alguén iniciaba a sospeita de que se preparaba unha su-
blevación”25, explica, antes de comentar a decisión de pasar de espectadora a activista 
a prol da República como militante comunista.

De novo, os libros memorialísticos evocan un compromiso político das mulleres que 
sería razón de exilio e persecución e que daría conta do avance que se estaba a dar 
na conquista de espazos públicos que o franquismo decapitou. Neste sentido, Isabel 
Ríos relata tamén nas súas memorias a súa participación na organización do Partido 
Comunista en Curtis coa creación da primeira célula composta por seis mulleres e 
dous homes.

Ademais da militancia política, outros trazos da súa biografía coma os estudos na 
Escola de Comercio de Madrid ou a súa marcha a Xixón para traballar destinada 
despois de ter aprobado as oposicións dan idea da súa condición de muller indepen-
dente. 

Porque os avances que estaban a experimentar as mulleres antes de 1936, a forma-
ción e os estudos oficiais en disciplinas que até ese momento estaban reservadas para 
homes, ou mesmo nas propias titulacións universitarias, eran un dos sinais daqueles 
novos tempos.

De formación e de militancia fala tamén Carmen Parga nos inicios do seu libro An-
tes que sea tarde, primeiro en Ferrol e logo en Madrid, cando forma parte daquelas 
primeiras promocións que estrean o edificio de Filosofía e Letras na Cidade Univer-
sitaria.

“Cando se proclamou a II República estudaba eu o bacharelato en Ferrol onde o meu 
pai era profesor de Cálculo na Academia de Maquinistas. Ao coñecerse a noticia do 
triunfo nas eleccións, as portas do arsenal e dos astaleiros abríronse e unha grande 
masa de empleados e obreiros formaron unha buliciosa manifestación que percorreu 
as rúas, dando vivas á República. Sen dubidalo, uninme a eles. No fondo da alma 
sentí que aquilo era o meu. Indubidabelmente estaba lista para incorporarme á acti-
vidade política e fuxir do ambiente pequeno burgués e cursilón do Ferrol clasista”26, 

25 Cárcere p. 79.
26 Parga, Carmen, Antes que sea tarde, Madrid Compañía Literaria, 1996. p.24.

escribe Carmen Parga desa primeira etapa da vida, na que, cun grupo de estudantes 
de Bacharelato, promoveu a organización da Federación Universitaria Escolar á que 
se afiliaría nada máis iniciar os estudos universitarios en Madrid, onde tamén parti-
ciparía no Bloque Estudiantil de Oposición Revolucionaria. 

As súas memorias, como as do seu compañeiro, o tenente coronel republicano Ma-
nuel Tagüeña, conduciranse polo relato do exilio, dos campos de concentración fran-
ceses e a longa peregrinación polos países comunistas da Europa do Leste antes de se 
dirixir finalmente a México, destino final do seu éxodo familiar.

Nese camiño de igualdade que estaba a abrir a formación das mulleres, de especial 
interese son as memorias de María Tobío, Anacos da vida dunha muller galega, que, 
ademais do seu tempo de estudante que narra no capítulo inaugural do libro, se re-
creará na importancia que para o Goberno republicano tiña o ensino e a cultura, coas 
bibliotecas como ferramenta de especial relevancia na alfabetización e na promoción 
cultural.

“Cando cheguei ao instituto eramos só cinco mulleres entre corenta rapaces, e nos 
cursos que fixen na Universidade, eramos tamén catro ou cinco mulleres e outros 
tantos homes, menos no primeiro curso porque era para dúas facultades, Letras e 
Dereito”27.

Na profesión de bibliotecaria que ela vive intensamente, María Tobío lembra a figu-
ra de Luísa Cuesta, a primeira muller na profesión da Universidade de Santiago de 
Compostela e tamén a que espertou nela o interese polo oficio. “Foi na República 
cando realmente se promoveu a lectura pública. No ano 1932 creouse o Corpo Auxi-
liar de Arquivos, Bibliotecas e Museos, que supuxo unha grande axuda para o servizo 
de bibliotecas”28, explica, dese tempo de entusiasmo pola democratización da cultural 
no que, como ela rexistra, só no ano 1933 se proxectaron cen novas bibliotecas.

Nesa busca nas memorias das mulleres do que se perdeu en 1936, dos camiños aber-
tos que se pecharon, o libro de María Tobío fai xustiza coa súa traxectoria profesio-
nal, co tempo en que as bibliotecarias eran axentes de cultura e democratización: “Os 
vizosos bibliotecarios da República, cheos de entusiasmo por levar o libro ao lector, 
facer propaganda da lectura a todos os niveis, abrir bibliotecas en todos os cantos e 
ir con bibliobuses a onde non se puidera abrir unha biblioteca, viron perderse o seu 
traballo e os seus afáns nestes calamitosos anos de abandono para o libro e as biblio-
tecas”29.

27 Tobío, María, Anacos da vida dunha muller galega. Ediciós do Castro, Sada, A Coruña, 2003- pax 
13.

28 Ídem, p.22.
29 Ídem, p.22.

Tamén ao tempo de formación se remiten as memorias de Pura Vázquez, Terra ma-
tria dos soños, como alumna de Ramón Otero Pedrayo e precoz escritora coas súas 
primeiras publicacións, os poemas iniciais dos seus quince anos, no diario La Zarpa 
de Basilio Álvarez. Mais esa primeira etapa de ilusión remata cando, despois do le-
vantamento militar, prenden o seu mozo Sindo, que despois acabará asasinado na 
batalla do Ebro. A detención de seu pai, que pasará tres anos no cárcere, será outro 
dos acontecementos de gran relevancia, e case descoñecidos, da biografía da escritora.

Voces urxentes, textos colectivos 
Son estes algúns dos textos memorialísticos escritos por mulleres nos que, malia estaren 
centrados no relato da represión e do exilio, recollen tamén reflexións e lembranzas 
sobre o que se perdeu, sobre os avances que o golpe militar freou e sobre os dereitos 
e liberdades conquistados polas mulleres que decapitou. Aínda que moi pouco co-
ñecido, supón un xa amplo corpus ao que se continúan a sumar títulos, como o das 
irmás madrileñas con gran relación con Ribadeo, Carlota e Fernanda García del Moral, 
editado por Lourenzo Fernández Prieto e Gustavo Hervella no volume Historia de la 
Guerra Civil contada por dos hermanas. Memorias del golpe, revolución y guerra (Coma-
res, Granada 2018) ou o diario de Juana López Rodríguez (Baiona, 1916), militante 
das Juventudes Socialistas Unificadas, do que deu recente noticia Xosé Alvarez Castro 
no seu blog “Pontevedra nos anos do medo”. A policía, dando conta do rexistro, define 
o caderno que ten como título “Mi diario. Bajo el régimen fascista militar” referíndose 
á “furia revolucionaria” da súa autora que se “desfoga escribindo unhas memorias que 
constitúen unha apoloxía do ideario e procedemento marxistas, así como unha diatriva 
contra a actual organización social”, como recolle Xosé Álvarez.

O golpe militar do 1936 é en boa medida o punto de partida dos relatos destas mu-
lleres que senten a necesidade de deixar constancia do que viviron, os episodios que 
só elas coñecen porque son as que estiveron na cadea, nos barcos do exilio ou na loita 
pola supervivencia nun tempo de devastación.

En Recuerdos de la resistencia, a investigadora Shirley Mangini acuña a expresión 
“voz urxente do testemuño colectivo” para se referir a estas obras que se constrúen 
sobre a dor de tantas mulleres, ás que as autoras queren dar protagonismo, o seu 
lugar na historia. Convértense, deste xeito, nos máis relevantes documentos para 
coñecer os ámbitos de actuación feminina —os proxectos, os logros, as conquistas, a 
dor— que quedaron á marxe da documentación e a investigación histórica. Os textos 
memorialísticos son, neste sentido, un triunfo contra o silencio. Shiley Mangini extrae 
unha serie de características comúns destes “textos de urxencia”30, algunhas delas 

30 Mangini, Shirley, Recuerdos de la resistencia. La voz de las mujeres de la guerra civil española. Ed. 
Península, Barcelona.

compartidas por unha parte destes libros autobiográficos, como o naceren para servir 
de denuncia das inxustizas que padeceron as autoras pero tamén todas as mulleres 
que toman voz nos seus relatos. Condición común é tamén que as autoras son, en 
moitas das ocasións, coma nos casos de Mercedes Núñez, Mariví Villaverde, Carmen 
Parga, Isabel Ríos ou mesmo Silvia Mistral, mulleres concienciadas ou militantes que 
teñen na escrita unha ferramenta máis da súa actividade política.

Da mesma idea participa José Ignacio Álvarez Fernández, que no seu traballo sobre 
os textos memorialísticos da represión franquista, sinala que “os estudos sobre o tes-
temuño relacionan este xénero coa solidariedade e o compromiso. A solidariedade é 
o sentimento que unía e segue a unir, por riba mesmo das diferenzas de partido, á 
grande maioría dos loitadores/as antifranquistas”31.

Xunto a esa solidariedade da palabra, outra razón conduce á elaboración destas me-
morias colectivas que nacen en situacións de represión. Na investigación de Carles 
Feixa e Carme Agustí sobre os discursos autobiográficos de prisión, conclúese que 
“cando alguén é desposuído de todo, cando perde o control sobre o propio espazo 
e sobre o tempo propio, cando se ve reducido á in-dignidade, só queda a dignida-
de da propia conciencia: só queda a memoria”32. Neste sentido, a visita ao campo 
de mulleres de Ravensbrück, instalacións represivas que Mercedes Núñez describe 
con toda a súa crueza, os debuxos das deportadas impresionan máis que os propios 
espazos de tortura. Alí está a memoria gráfica das propias mulleres, a fotografía 
persoal da represión, en pequenos papeis, en teas ou obxectos, para conservar a 
imaxe da dor para o futuro nunha vontade de transmitir a memoria mesmo nas 
situacións máis difíciles.

“Estes testemuños formarían parte dunha ‘comunidade da memoria’ cuxo obxectivo 
sería recordar, co fin de, por un lado, rehabilitar a memoria de todos aqueles que loi-
taron e morreron na longa batalla contra o franquismo, nunha perpetua homenaxe 
á súa sufrida memoria; e, polo outro, evitar que caian no esquecemento as leccións 
do pasado para, nun futuro, poder evitar a repetición da traxedia”33, defende Álvarez 
Fernández do fenómeno da escrita memorialística como unha loita contra a amnesia 
que se instalou despois de 1975.

Trátase do mesmo obxectivo das autoras deste conxunto de textos memorialísticos, 
que transmiten, como poucos, a represión que se produciu despois do golpe de 1936 

31 Álvarez Fernández, José Ignacio, Memoria y trauma en los testimonios de la represión franquista. An-
thropos Editorial, Barcelona 2007. p. 39.

32 Feixa, Carles e Agustí, Carme, “Los discursos autobiográficos de la prisión política” en VV.AA. Una 
inmensa prisión. Los campos de concentración y las prisiones durante la guerra civil y el franquis-
mo. Barcelona. Ed. Crítica, 2003, p. 200.

33 Álvarez Fernández, José Ignacio, Memoria y trauma en los testimonios de la represión franquista. An-
thropos Editorial, Barcelona 2007, p. 36.

porque están escritos en carne propia, a rente de pel, co relato das vivencias en pri-
meira persoa.

Con máis ou menos forza, en todos eles aparece a perda como un dos elementos 
que constrúen a historia, o sentimento de desgarro pola fin dun tempo que xa 
nunca volverá, sepultado en case corenta anos de ditadura. Polo vieiro que esa 
perda nos conduce, tratamos de retrotraérmonos a aquel outro tempo do que só 
algunhas falan de maneira ampla, mais que está en cada unha das súas obras, os 
anos felices anteriores ao levantamento militar que ficaron para sempre nas súas 
memorias como unha época entusiasta, con soños, proxectos e esperanzas que o 
verán de 1936 tombou. 

